
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2016-2017 ᐊᕐᕌᒍᑕᒫᑦ ᐅᓂᒃᑳᓕᐊᖅ

ᔮᓐᓄᐊᕆ 12, 2018

ᓂᕈᐊᖅᑕᐅᓯᒪᔪᖅ ᔫ ᐃᓄᒃ 
ᐅᖃᖅᑎᑦᑎᔨ ᓄᓇᕗᑦ ᒪᓕᒐᓕᐅᕐᕕᖓᓂ 
ᑎᑎᖅᑲᒃᑯᕕᖓ 1200 
ᐃᖃᓗᐃᑦ, ᓄᓇᕗᑦ X0A 0H0

ᐅᖃᖅᑎᑦᑎᔩ:

ᖁᕕᐊᓱᑉᐳᖓ ᓴᖅᑭᑎᑦᑎᔭᕆᐊᒃᓴᖅ 2016-2017 ᐊᕐᕌᒍᑕᒫᑦ ᐅᓂᒃᑳᓕᐊᕆᓯᒪᔭᖏᓐᓂᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ.  ᑖᒃᑯᐊ ᑎᑎᖅᑲᑦ 
ᐅᓂᒃᑲᐅᓯᓖᑦ ᐱᓕᕆᐊᕆᔭᐅᓚᐅᕐᓂᖏᓐᓂᑦ ᐄᐳᕈᓪ 1, 2016 ᑎᑭᑦᑐᒍ ᒫᑦᓯ 31, 2017.  ᑖᓐᓇ 
ᐅᓂᒃᑳᖅ ᐅᐸᓗᖓᐃᔭᖅᑕᐅᓯᒪᕗᖅ ᒪᓕᑦᑐᒋᑦ ᐃᓚᖓ 35(1) ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᐱᖁᔭᖓᓂᒃ.

ᐃᑉᐱᒍᓱᑦᑎᐊᓂᒃᑯᑦ,

ᓯᐅᕆ ᒪᒃᓂᐅᓪ−ᒧᓚᒃ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 
ᓄᓇᕗᒻᒥ

ᑭ ᒡᒐᖅᑐᐃᓪᓗᑕ 
ᐊᔭᐅᕆᕙᑉᐳᑦ ᐊᓪᓚᕝᕕᕗᑦ  
ᖃᐅᔨᒪᓇᑦᑎᐊᑎᑦᑎᓪᓗᑕ ᓄᓇᕗᑦ ᒐᕙᒪᖏᑦ ᐃᑲᔪᖅᑐᐃᒐᓗᐊᕐᒪᖔᑕ 
ᓴᐳᔾᔨᓪᓗᑎᓪᓗ ᐱᔪᓐᓇᐅᑎᖏᓂᑦ ᐱᔭᕆᐊᓕᖏᓐᓂᓪᓗ ᒪᒃᑯᑦᑐᑦ ᓄᓇᕗᒻᒥᐅᑦ.

ᐊᔾᔨᓕᐅᖅᓯᔪᒥᓂᖅ ᑭᓕᐅᕐ ᑲᐃᓐᔅ

ᑕᐅᑐᙳᐊᖅᑕᕗᑦ:  
ᑕᒪᐃᓐᓂ ᓱᕈᓰᑦ ᒪᒃᑯᑐᓪᓗ ᓄᓇᕗᒻᒥ  

ᖃᐅᔨᒪᓗᑎᑦ ᐱᓕᕆᔪᓐᓇᕐᓂᖏᓐᓂᒃ, 
ᐱᒻᒪᕆᒋᔭᖃᕐᓗᑎᑦ ᑭᓇᐅᓂᕐᒥᓂᒃ  
ᐊᒻᒪᓗ ᐃᑲᔪᖅᑐᖅᑕᐅᓇᓱᒋᓗᑎᑦ ᐱᓕᕆᐊᖃᕆᐊᙵᕈᒪᓂᖃᓕᕐᓗᑎᓪᓗ   

ᑕᐅᑦᑐᖏᑦ ᐃᓱᒪᒋᔭᖏᓪᓗ   
ᐅᖃᐅᓯᖃᕐᓗᑎᑦ ᑭᓱᑐᐃᓐᓇᕐᓄᑦ ᐱᔾᔪᑎᓄᑦ 
ᐊᑦᑐᐃᓂᖃᖅᑎᓪᓗᒋᑦ ᐃᓅᓯᖏᓐᓄᑦ.  

ᐊᔾᔨᓕᐅᖅᓯᔪᒥᓂᖅ: ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ



1ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2016-2017 ᐊᕐᕌᒍᑕᒫᑦ ᐅᓂᒃᑳᓕᐊᖅ

ᐅᖃᐅᓯᒃᓴᖏᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ

ᐊᕐᕌᒎᓚᐅᖅᑐᒥ ᓯᕗᓪᓕᖅᐸᐅᓚᐅᖅᑐᖅ ᐊᕐᕌᒍᓕᒫᕐᒥ ᐊᑐᐃᓐᓇᐅᒪᑎᑦᑎᓪᓗᑕ ᐊᔭᐅᕆᔾᔪᑎᓂᑦ 
ᐱᔨᑦᑎᕋᕈᑎᑦᑎᓂᑦ ᓄᓇᕗᑦ ᓄᑕᖅᑲᖏᑦ ᒪᒃᑯᑦᑐᖏᓪᓗ ᑭᒡᒐᑐᖅᑐᒋᑦ.  ᐊᕐᕌᒎᓚᐅᖅᑐᒥ ᑕᒫᓂ, 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓᑕ.  ᒪᑐᐃᖅᓯᓚᐅᖅᓯᒪᔪᑦ ᐅᖓᑖᓃᑦᑐᓂᑦ 80 
ᐱᓕᕆᐊᖃᕈᑎᒃᓴᖏᓐᓂᑦ − ᐊᑐᓂ ᖃᐃᑕᐅᓯᒪᔪᑦ ᐃᓄᒻᒧᑦ ᐃᓱᒫᓘᑎᖃᖅᑐᒥᒃ ᓄᓇᕗᑦ ᒐᕙᒪᖏᑦ 
ᐃᑉᐱᒍᓱᑦᑎᐊᙱᓚᐅᕐᓂᖏᓐᓂᑦ ᓄᑕᖅᑲᑦ ᒪᒃᑯᑦᑐᓪᓘᓐᓃᑦ ᐱᔪᓐᓇᐅᑎᖏᓐᓂᑦ. 

ᐊᓪᓚᕝᕕᕗᑦ ᓱᓕ ᐱᒋᐊᓕᓵᑕᐃᓐᓇᕐᒪᑦ.  ᑭᓯᐊᓂᓕ, ᐊᕐᕌᒍ ᐊᒻᒪᓗ ᐊᕝᕙᑲᓐᓂᖓᓂᒃ 
ᐃᖅᑲᓇᐃᔭᖃᑎᖃᖅᑐᑕ ᒪᒃᑯᑦᑐᓂᑦ ᐊᓂᒍᖅᓯᒪᓕᖅᑎᓪᓗᒍ, ᓱᖅᑯᐃᓇᑦᑎᐊᓕᕇᖅᑐᖅ ᓄᓇᕗᑦ 
ᒐᕙᒪᖏᑦ ᓱᓕ ᐱᓕᕆᐊᖃᒃᑲᓐᓂᑦᑎᐊᕆᐊᓖᑦ.  ᑕᐃᒪᐃᖏᓐᓇᖃᑦᑕᓚᐅᖅᑐᖅ ᑕᒫᓂ ᐊᕐᕌᒍᒥ, 
ᐊᓪᓚᕝᕕᕗᑦ ᐃᖅᑲᓇᐃᔮᖃᖃᑦᑕᓚᐅᖅᑐᖅ ᐱᓕᕆᐊᖏᓐᓂᑦ ᓴᖅᑮᓪᓗᑎᑦ ᒐᕙᒪᒃᑯᑦ ᐱᔨᑦᑎᕋᕈᑎᖏᑦ 
ᐊᑐᐃᓐᓇᐅᒪᑎᑐᐃᓐᓇᕆᐊᓕᖏᓐᓂᒃ ᐱᑕᖃᐅᙱᒻᒪᑕ, ᐱᓗᐊᖅᑐᒥᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᒍᑎᖏᓐᓂᑦ ᐊᒻᒪᓗ ᐃᓚᒌᓄᑦ ᐃᑲᔪᖅᑐᐃᔾᔪᑎᒃᓴᖏᓐᓂᑦ. ᑕᑯᐃᓐᓇᖃᑦᑕᓚᐅᕆᓪᓗᑕ 
ᐱᐅᙱᑐᒃᑯᑦ ᐊᑦᑐᐃᓂᖃᓲᖑᓂᖏᑦ ᒪᒃᑯᑦᑐᓂᑦ ᓄᓇᕗᒻᒥᐅᑕᓂᑦ ᐅᐸᓗᖓᐃᔭᐃᖃᑎᒌᙱᓗᐊᖃᑦᑕᖅᑐᑦ 
ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐱᔨᑦᑎᕋᖅᑏᑦ.  ᐊᒃᓱᒻᒪᕆᐊᓗᒃ ᐊᑦᑐᐃᓂᖃᑲᒻᒪᒍᓐᓇᖅᑐᖅ 
ᐱᐅᓯᕚᓪᓕᖅᑐᖃᙱᒃᑯᓂ: ᒪᒃᑯᑦᑐᑦ ᑎᒥᒃᑯᑦ ᐊᑦᑕᓇᖅᑕᐃᓕᒪᓂᖏᑦ ᐊᒻᒪᓗ ᖃᓄᐃᑦᑕᐃᓕᒪᒋᐊᖃᕐᓂᖏᑦ, 
ᐃᓱᒪᖏᑎᒍᑦ ᐋᓐᓂᐊᖅᑕᐃᓕᓂᖏᑦ ᐊᒻᒪᓗ ᑕᒪᐃᓐᓂᓕᒫᖅ ᖃᓄᐃᑦᑕᐃᓕᓂᖏᑦ, ᐊᒻᒪᓗ 
ᐃᓚᖃᑦᑎᐊᕈᓐᓇᕐᓂᖏᑦ.  ᒪᒃᑯᑦᑐᑦ ᓄᓇᕗᒻᒥᐅᑕᐅᔪᑦ ᐱᐅᓂᖅᓴᒥᒃ ᑲᒪᒋᔭᐅᔭᕆᐊᓖᑦ.

ᑕᐃᒪᐃᒃᑲᓗᐊᖅᑎᓪᓗᒋᑦ, ᖃᐅᑕᒫᑦ ᑲᒪᒻᒪᕆᓲᖑᔪᖓ ᓴᙱᓂᖏᓐᓂᑦ, ᖃᓄᖅᑑᕈᓐᓇᕐᓂᖏᓐᓂᑦ, 
ᐊᓂᒎᑎᖃᑦᑎᐊᕈᓐᓇᕐᓂᖏᓐᓂᓪᓗ ᒪᒃᑯᑦᑐᑦ ᖃᐅᔨᖃᑦᑕᖅᑕᒃᑲ.  ᑐᙵᕕᓪᓚᑦᑖᕐᓂᖏᑦ ᐊᒻᒪᓗ 
ᐱᓕᕆᐊᖃᕈᒪᑦᑎᐊᕐᓂᖏᑦ ᐊᑐᐃᓐᓇᐅᒪᑎᑦᑎᒍᓐᓇᕐᓂᖏᑕ, ᐊᒃᓱᕈᕐᓇᑐᒃᑰᖅᑐᒻᒪᕆᐅᒐᓗᐊᖅᑎᓪᓗᒋᑦ, 
ᐱᓕᕆᐊᖃᕈᒪᓂᓐᓂ ᓄᖅᑲᑎᑦᑎᖃᑦᑕᕈᓐᓃᓲᖅ.

ᒪᒃᑯᑦᑐᓄᑦ ᐅᖃᓕᒫᕋᔭᖅᑐᓄᑦ ᑕᒪᒃᑯᓂᖓ, ᖃᐅᔨᒪᒋᑦ ᐱᔪᓐᓇᐅᑎᖃᕋᕕᑦ ᓄᓇᕐᔪᐊᖅ ᐋᖅᑭᒃᓱᐃᓯᒪᓪᓗᓂ 
ᐃᓕᖕᓄᐃᓐᓇᖅ ᐊᒻᒪᓗ ᐊᓪᓚᕝᕕᕗᑦ ᐃᓕᖕᓂᒃ ᐃᖅᑲᓇᐃᔭᖃᑎᖃᕈᓐᓇᖅᑐᑦ ᖃᐅᔨᒪᑦᑎᐊᑎᑦᑎᓗᑕ 
ᐱᔪᓐᓇᐅᑎᑎᑦ ᐃᑉᐱᒋᔭᐅᑦᑎᐊᕋᓗᐊᕐᒪᖔᕐᒥᒃ.  ᐱᓪᓗᐊᑕᐅᔪᖅ ᐃᓚᖓ ᐱᔪᓐᓇᐅᑏᑦ − ᐊᒻᒪᓗ 
ᐃᖅᑲᓇᐃᔮᕆᓲᕗᑦ ᐃᖅᑲᓇᐃᔭᖃᑎᖃᖅᑐᑕ ᒪᒃᑯᑦᑐᓂᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᑦ 
ᑕᐃᒪᐃᒍᓐᓇᕋᐃᒐᑦᑕ − ᐱᔪᓐᓇᐅᑎᑎᑦ ᓈᓚᑦᑕᐅᓪᓚᕆᒋᐊᓖᑦ.  ᑕᒪᓐᓇ ᑐᑭᓕᒃ ᓄᓇᕗᑦ ᒐᕙᒪᖏᑦ 
ᓈᓚᒋᐊᓖᑦ ᐊᒻᒪᓗ ᐃᓱᒪᒃᓴᖅᓯᐅᕈᑎᖃᖃᓯᐅᑎᓗᑎᑦ ᐃᓱᒪᒋᔭᕐᓂᖏᑦᖏ ᖃᓄᐃᓕᐊᓕᕐᓂᖏᓐᓂ 
ᐊᒻᒪᓗ ᐃᓱᒪᓕᐅᕈᑕᐅᔪᓂᑦ ᐃᓕᖕᓄᑦ ᐊᑦᑐᐃᓂᖃᕐᓂᐊᑐᐊᕋᐃᑉᐸᑕ.  ᓂᐲᑦ ᐱᒻᒪᕆᐊᓘᒻᒪᑦ ᐅᕙᑦᑎᓐᓄᑦ 
ᓯᕗᓂᒃᓴᖓᓄᑦ ᓄᓇᕗᑦ.  ᐊᕐᕌᒎᓂᐊᖅᑐᓂ, ᐊᓪᓚᕝᕕᕗᑦ ᐊᔭᐅᕇᓐᓇᕐᓂᐊᖅᑐᖅ ᓄᓇᕗᑦ ᒐᕙᒪᖏᓐᓂᑦ 
ᐱᐅᓂᖅᓴᒥᒃ ᐱᓕᕆᐊᖃᖅᑎᓐᓇᓱᐊᕐᓗᒋᑦ ᐃᑉᐱᒍᓱᑦᑎᐊᕐᓂᐊᕐᒪᑕ ᑕᒪᔅᓱᒥᖓ ᐱᒻᒪᕆᐅᔪᒥᒃ 
ᐱᔪᓐᓇᐅᑎᒥᒃ.

2017-2018-ᒨᓕᖅᑎᓪᓗᑕ, ᐊᒥᓱᓂᑦ ᓱᓕ ᐱᓕᕆᐊᒃᓴᖃᖅᑐᒍᑦ.  ᐊᓪᓚᕝᕕᕗᑦ ᐊᔭᐅᕇᓐᓇᖃᑦᑕᓂᐊᖅᑐᖅ 
ᓄᓇᕗᑦ ᒐᕙᒪᖏᓐᑦᓂ ᓴᙱᑎᑦᑎᓂᖅᓴᐅᖁᓪᓗᒋᑦ ᐱᓕᕆᐊᖃᑦᑎᐊᓂᖅᓴᐅᖃᑦᑕᓂᐊᕐᒪᑕ 
ᒪᒃᑯᑦᑐᓄᑦ ᐊᒻᒪᓗ ᐃᓚᒥᓄᑦ.  ᐱᓕᕆᐊᖃᐃᓐᓇᕐᓂᐊᕐᓂᕋᖅᓯᒪᒋᕗᒍᑦ ᓴᐳᑎᓗᒋᑦ ᑕᒪᐃᓐᓂ ᓱᕈᓰᑦ 
ᐱᔪᓐᓇᐅᑎᖏᑦ ᐊᒻᒪᓗ ᐊᑯᓂᐅᔪᒧᑦ ᐊᑐᕈᒪᓛᑦᑕᑦᑕ ᑕᐅᑐᙳᐊᖅᑕᑎᓐᓄᑦ ᐊᑐᖅᑕᐅᓕᕐᓗᑎᑦ 
ᒪᒃᑯᑦᑐᓄᑦ ᓄᓇᕗᒻᒥᐅᑕᕐᓄᑦ.  ᓄᓇᕗᑦ ᒐᕙᒪᖏᓐᓂᒃ ᐱᓕᕆᖃᑎᖃᖅᑎᑦᑎᒋᐊᖁᔨᕗᒍᑦ 
ᑕᒪᔅᓱᒥᖓ ᑕᐅᑐᙳᐊᖅᑕᑎᓐᓂ ᑎᑭᑦᑎᖁᓗᑕ ᐊᑐᓕᖅᑎᑦᑎᓗᑎᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ 
ᐃᓚᓕᐅᔾᔨᖃᑦᑕᓂᐊᕐᒪᑕ ᐃᖅᑲᓇᐃᔮᖃᕆᐊᖅᑎᓪᓗᒋᑦ ᐊᒻᒪᓗ ᐃᓱᒪᓕᐅᕈᑎᖃᕐᓂᐊᑎᓪᓗᒋᑦ.  ᑕᒪᑉᑕ, 
ᐃᖅᑲᓇᐃᔮᖃᕈᓐᓇᖅᑐᒍᑦ ᑭᓱᓕᒫᑦ ᐱᐅᓯᑎᓐᓂᖅᓴᕆᓇᓱᓪᓗᒋᑦ.

ᑎᑎᕋᖅᑐᖅ,

ᓯᐅᕆ ᒪᒃᓂᐅᓪ−ᒧᓚᒃ 
ᓄᓇᖅᑕᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ

ᐊᓪᓚᕕᑦᑕ ᒥᒃᓵᓄᑦ

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ 
ᐃᓛᒃᑰᖓᔪᖅ ᐊᓪᓚᕝᕕᒃ ᐱᓕᕆᐊᖃᕋᓱᐊᖅᑐᓂ 
ᖃᐅᔨᒪᑦᑎᐊᑎᑦᑎᓗᑎᑦ ᐱᔪᓐᓇᐅᑎᖏᑦ ᒪᒃᑯᑦᑐᑦ ᓄᓇᕗᒻᒥᐅᑕᐅᔪᑦ 
ᐃᑉᐱᒋᔭᐅᑦᑎᐊᕋᓗᐊᕐᒪᖔᑕ.  ᐱᖁᔭᖅᑎᒍᑦ ᐱᓇᓱᐊᒐᖃᕋᑦᑕ 
ᐊᔭᐅᕆᔨᐅᓗᑕ ᒪᒃᑯᑦᑐᑦ ᐱᔭᕆᐊᓕᖏᑦ ᐱᔪᓐᓇᐅᑎᓪᓗ 
ᐱᓪᓗᒋᑦ ᐊᒻᒪᓗ ᐃᑲᔪᕐᓗᒋᑦ ᓄᓇᕗᑉ ᒪᓕᒐᓕᐅᕐᕕᖓ 
ᐱᓕᕆᐊᖃᖃᑦᑕᓂᐊᖅᑐᖅ ᖃᐅᔨᒪᑦᑎᐊᑎᑦᑎᓗᑎᑦ ᐱᔪᓐᓇᐅᑎᖏᑦ 
ᒪᒃᑯᑦᑐᑦ ᓄᓇᕗᒻᒥᐅᑦ ᐃᑉᐱᒋᔭᐅᑦᑎᐊᕋᓗᐊᕐᒪᖔᑕ.  ᑕᐃᒪᐃᓲᖑᕗᒍᑦ, 
ᐃᖅᑲᓇᐃᔭᓲᖑᓪᓗᑕ ᑭᒡᒐᑐᖅᑐᒋᑦ ᓱᕈᓰᑦ ᒪᒃᑯᑦᑐᓪᓗ ᐅᑭᐅᓖᑦ 18-
ᓂᑦ ᑐᖔᓂᓗ.  ᑭᓯᐊᓂᓕ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ ᒪᓕᑦᑐᒍ ᐃᖅᑲᓇᐃᔭᖃᑎᖃᕈᓐᓇᕆᓪᓗᑕ ᓱᓕ 
ᒪᒃᑯᓐᓂᖅᓴᓂᑦ ᐃᓄᖕᓂᒃ ᐅᑭᐅᓖᑦ 25−ᓂᑦ ᖃᓄᐃᑦᑐᖃᕐᓂᕋᐃᒻᒪᑦ.

ᐱᓕᕆᐊᕗᑦ
ᐱᓕᕆᐊᖃᕋᑦᑕ ᐅᑯᓂᖓ ᓇᓗᓇᐃᔭᖅᓯᒪᔪᓂᑦ ᑲᒪᒋᐊᖃᖅᑐᑕ 
ᐅᖃᖅᓯᒪᓪᓗᑎᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ.

 e ᖃᐅᔨᒪᑦᑎᐊᕐᓗᑕ ᓱᕈᓰᑦ ᒪᒃᑯᑐᓪᓗ ᐱᔪᓐᓇᐅᑎᖏᑦ 
ᐱᔭᕆᐊᓕᖏᓪᓗ (ᐊᑐᓂ ᑕᒪᐃᓐᓂᓗ) ᓴᐳᔾᔭᐅᒐᓗᐊᕐᒪᖔᑕ 
ᐊᒻᒪᓗ ᓯᕗᒧᐊᑦᑎᑕᐅᖃᑦᑕᕐᓗᑎᑦ ᐊᒻᒪᓗ 
ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪᓗ ᑎᓕᔭᐅᓯᒪᔪᑦ 
ᑎᒥᐅᔪᑦ1 ᓈᓚᖃᑦᑕᕋᓗᐊᕐᒪᖔᕐᒥᒃ ᐊᒻᒪᓗ 
ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᑦ ᓱᕈᓰᑦ ᒪᒃᑯᑐᓪᓗ 
ᑕᐅᑐᑦᑕᖏᓐᓂᑦ ᐃᓅᖏᓯᓐᓄᑦ ᐊᑦᑐᐃᓂᖃᖅᑎᓪᓗᒋᑦ;

 e ᖃᐅᔨᒪᑦᑎᐊᕐᓗᑎᑦ ᓱᕈᓰᑦ ᒪᒃᑯᑦᑐᓪᓗ ᐊᑐᕈᓐᓇᕋᓗᐊᕐᒪᖔᑕ 
ᒐᕙᒪᒃᑯᑦ ᐱᔨᑦᑎᕋᕈᑎᖏᓐᓂᑦ ᐊᒻᒪᓗ ᒐᕙᒪᒃᑯᑦ 
ᐃᓱᒪᒃᓴᖅᓯᐅᕈᑎᖃᕋᓗᐊᕐᒪᖔᕐᒥᒃ ᐃᓱᒫᓘᑎᖏᓐᓂᒃ 
ᑕᒪᒃᑯᐊ ᐱᔨᑦᑎᕋᕈᑎᐅᔪᑦ;

 e ᐃᑲᔪᕐᓗᒋᑦ ᓱᕈᓰᑦ, ᒪᒃᑯᑦᑐᓪᓗ ᐊᒻᒪᓗ ᐃᓚᖏᑦ 
ᑐᓴᖅᑎᑕᐅᒃᑲᕐᓗᒋᑦ ᐱᔭᕆᐊᓕᖏᑦ ᒐᕙᒪᒃᑯᓐᓄᑦ 
ᐱᔨᑦᑎᕋᖅᑎᐅᔪᓄᑦ ᑐᑭᓯᔭᐅᑦᑎᐊᕐᓂᐊᕐᒪᑕ;

 e ᑐᓴᖅᑎᖃᑦᑕᕐᓗᒋᑦ ᐃᓄᐃᑦ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓂᑦ ᐱᔭᕆᐊᓕᖏᓐᓂᓪᓗ ᓱᕈᓰᑦ ᒪᒃᑯᑦᑐᓪᓗ 
ᐊᒻᒪᓗ ᐊᓪᓚᕕᑦᑕ ᐱᓕᕆᐊᕆᓲᖏᓐᓂᑦ;

 e ᐅᖃᐅᔾᔨᒋᐊᖃᑦᑕᕐᓗᑕ ᐊᒻᒪᓗ ᐊᑐᓕᖁᔨᖃᑦᑕᕐᓗᑕ 
ᒐᕙᒪᒃᑯᓐᓄᑦ ᖃᓄᖅ ᐱᓕᕆᐊᓕᐅᕈᓐᓇᕐᒪᖔᑕ, 
ᐱᔨᑦᑎᕋᕈᑎᓕᐅᕐᓗᑎᑦ, ᐱᖁᔭᓕᐅᕐᓗᑎᑦ ᐊᒻᒪᓗ 
ᐊᑐᐊᒐᓕᐅᕐᓗᑎᑦ ᐱᐅᓂᖅᓴᓂᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ.

1 ᐱᔪᓐᓇᐅᑎᓕᒃ ᑎᒃᑯᐊᖅᑕᐅᓯᒪᔪᑦ ᑭᒃᑰᒻᒪᖔᕐᒥᒃ ᑎᑎᖅᑐᖅᑕᐅᓯᒪᕗᑦ ᒪᓕᑦᑐᒋᑦ 
ᐋᖅᑭᓱᖅᓯᒪᓂᖏᑦ ᐃ ᑕᐃᑲᓂ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓᓂ.

ᐊᔾᔨᓕᐅᖅᓯᔪᒥᓂᖅ ᑭᓕᐅᕐ ᑲᐃᓐᔅ

ᐊᔾᔨᙳᐊᖅ 1: ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔮᑦ ᑎᑎᖅᑐᖅᓯᒪᓂᖏᑦ

ᐱᓕᕆᔨᕗᑦ
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᓯᕗᓕᖅᑎᐅᕗᖅ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ, ᑐᑭᒧᐊᑦᑎᑎᓪᓗᓂ 
ᑎᓴᒪᐅᔪᖅᑐᓂᑦ ᐃᖅᑲᓇᐃᔭᖅᑎᓂᑦ ᐃᖅᑲᓇᐃᔮᖃᖅᑎᓪᓗᒋᑦ, 
ᐊᒻᒪᓗᑦᑕᐅᖅ ᐃᓕᓐᓂᐊᖅᑐᖅ ᐃᖅᑲᓇᐃᔭᖅᓯᓐᓈᖅᑐᓂ 
ᓯᕗᓕᖅᑎᒃᓴᑦ ᐱᓕᕆᐊᖓᒍᑦ.  ᖄᖓᒍᒃᑲᓐᓂᖅ, ᐊᑐᓂ 
ᐊᐅᔭᐅᓕᕋᐃᒻᒪᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᖁᕕᐊᓱᐊᑦᑐᑎᑦ ᐃᓚᓯᑲᐃᓐᓇᓲᖑᒻᒥᔪᑦ ᐊᐅᔭᒃᑯᑦ 
ᐃᓕᓐᓂᐊᖅᑎᒥᒃ ᐊᔭᐅᕆᔨᖁᑎᖏᓐᓄᑦ.  ᐊᑐᓂ ᐃᖅᑲᓇᐃᔭᖅᑎᕗᑦ 
ᐊᔾᔨᐅᙱᑦᑐᓂᑦ ᐃᓅᓯᖏᓐᓂᑦ ᐊᑐᖅᓯᒪᔭᖏᓐᓂᑦ ᐊᒻᒪᓗ 
ᐃᖅᑲᓇᐃᔮᕆᖃᑦᑕᕐᓂᑯᖏᓐᓂᒃ ᐊᓪᓚᕕᑦᑎᓐᓄᑦ ᐃᑲᔪᕐᓂᖃᓲᑦ, 
ᑕᐃᒪᓐᓇᓴᐃᓐᓇᖅ ᑲᑐᔾᔨᓪᓗᑎᑦ ᐱᓕᕆᐊᖃᕈᒪᓂᖃᕐᓂᖏᓐᓄᑦ 
ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᔭᐅᕆᔨᐅᒍᒪᓲᖑᓪᓗᑎᓪᓗ.  ᐅᑯᐊ 
ᑕᑯᒃᓴᐅᑎᑦᑎᔪᑦ ᐃᖅᑲᓇᐃᔭᕐᕕᑎᓐᓂ ᐃᖅᑲᓇᐃᔮᕆᔭᐅᓲᑦ 
ᐋᖅᑭᓱᖅᓯᒪᓂᖏᑦ.

ᐃᓱᓕᑦᑎᒻᒪᑦ 2016-2017, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐃᓐᓄᒃᓯᓚᐅᖅᑐᖅ ᑕᒪᐃᓐᓂᓕᒫᖅ ᐃᖅᑲᓇᐃᔮᒃᓴᖏᓐᓂᑦ 
ᑭᓯᐊᓂᓕ ᒪᕐᕉᒃ ᐃᓄᖃᕈᓐᓂᖅᑐᒥᓂᐅᓪᓗᑎᑦ ᐊᕐᕌᒍ 
ᐊᓂᒍᖅᐸᓪᓕᐊᑎᓪᓗᒍ: ᐊᐅᓚᑦᑎᔨᖅ ᑐᓴᐅᒪᖃᑎᒌᑦᑎᑦᑎᓂᕐᒧᑦ 
ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑕᐅᓂᖏᓐᓄᑦ 
ᐃᖅᑲᓇᐃᔮᖅ ᐊᒻᒪᓗ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᓪᓗᓂ 
ᐊᔭᐅᕆᔨᒻᒪᕆᒃ ᐃᖅᑲᓇᐃᔮᖓ.  ᓄᑖᖅ ᐊᐅᓚᑦᑎᔨ 

ᑐᓴᐅᒪᖃᑎᒌᓐᓂᕐᒧᑦ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ 
ᐅᔾᔨᕈᓱᓕᖅᑎᑕᐅᓂᖏᓐᓄᑦ ᐃᖅᑲᓇᐃᔭᖅᑎᒃᓴᖓ ᓂᕆᐅᒋᔭᐅᓯᒪᕗᖅ 
ᐱᒋᐊᓛᕋᒥ ᐄᐳᕈᓪ 2017.  ᐃᖅᑲᓇᐃᔮᒃᓴᖅ ᒪᑐᐃᖓᓚᐅᖅᑐᖅ 
ᐃᓄᖃᕈᓐᓃᖅᑐᓄᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᓪᓗᓂ 
ᐊᔭᐅᕆᔨᒻᒪᕆᒃ ᐃᖅᑲᓇᐃᔮᖓ ᐃᓱᓕᑦᑎᒻᒪᑦ 2016-2017, ᑭᖑᓂᐊᒍᑦ 
ᐃᓚᖓ 23 ᐃᓄᐃᑦ ᐃᖅᑲᓇᐃᔭᖅᑎᑖᕆᔭᐅᖅᑳᕆᐊᖃᕐᓂᖏᑕ 
ᐱᖁᔭᖓ ᐃᓱᒪᒃᓴᖅᓯᐅᕈᑎᒋᔭᐅᓚᐅᖅᑎᓪᓗᒍ ᐊᓪᓚᕝᕕᕗᑦ 
ᓴᖅᑭᔮᖅᑎᑦᑎᒃᑲᓐᓂᕆᐊᖃᓕᓚᐅᕐᒪᑦ ᐃᖅᑲᓇᐃᔮᒃᓴᐅᔪᒥᒃ 
ᑭᒡᓕᖃᖅᑎᑦᑐᒋᑦ ᑭᒃᑯᑦ ᐱᓇᓱᐊᕈᓐᓇᕐᓂᕋᖅᓯᒪᓗᒋᑦ 
ᐅᖃᖅᓯᒪᔪᒥᓂᐅᔭᕆᐊᖃᖅᑐᑎᑦ.  ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᑲᔪᖏᖅᓴᐃᓲᑦ ᑕᒪᐃᓐᓂ 
ᐃᖅᑲᓇᐃᔭᖅᑎᓂ ᐊᓪᓚᕕᑦᑎᓐᓂ ᓄᖅᑲᖅᑐᒥᓂᐅᒍᑎᑦ 
ᐱᔭᕇᖅᓯᓗᑎᑦ ᐃᖅᑲᓇᐃᔭᕈᓐᓃᖅᑐᑦ ᖃᐅᔨᓴᐅᑎᖓᓂᒃ 
ᐊᐱᖅᑯᑎᓂᑦ.  ᑕᒪᓐᓇ ᐃᑲᔪᓲᖅ ᐅᕙᑦᑎᓐᓂ ᖃᐅᔨᓴᖅᑐᑕ 
ᐊᑐᖅᓯᒪᔭᖏᓐᓂᑦ ᐊᒻᒪᓗ ᓇᓗᓇᐃᖅᑕᐅᖁᓪᓗᒋᑦ ᐊᓪᓚᕕᑦᑕ 
ᓴᙱᓂᖏᑦ ᐊᒻᒪᓗ ᑭᓱᓂᑦ ᐱᐅᓯᕚᓪᓕᑎᑦᑎᔭᕆᐊᖃᕐᒪᖔᑦᑕ.  
ᑕᒪᓐᓇ ᐱᒻᒪᕆᐅᕗᖅ ᐱᓕᕆᐊᖃᕐᓂᐊᕐᓂᕋᐃᓐᓇᖅᓯᒪᓂᑦᑕ 
ᐃᑲᔪᖅᑐᐃᓂᖃᖅᑐᒥᒃ ᐃᖅᑲᓇᐃᔭᖃᑎᒌᑦᑎᐊᓇᖅᑐᒥᓪᓗ 
ᐃᖅᑲᓇᐃᔭᕐᕕᖃᖅᑎᑦᑎᓇᓱᐊᖃᑦᑕᕐᓗᑕ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᐃᖅᑲᓇᐃᔮᑦ 
ᑎᑎᖅᑐᖅᓯᒪᓂᖏᑦ

2. ᒪᕐᕉᖕᓄᒃ ᐊᕐᕌᒎᓐᓄᒃ ᐃᖅᑲᓇᐃᔮᒃᓴᕆᔭᐅᓂᐊᖅᑐᖅ ᑕᐃᒃᑯᑎᒎᓇ ᓯᕗᓕᖅᑎᒃᓴᑦ ᐱᓕᕆᐊᖓᑎᒍᑦ

ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨ

ᐊᐅᓚᑦᑎᔨ ᑐᓴᐅᒪᖃᑎᒌᖕᓂᕐᒧᑦ 
ᐊᒻᒪᓗ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ 

ᐅᔾᔨᕈᓱᓕᖅᑎᑦᑎᓂᕐᒧᑦ

ᑐᑭᒧᐊᑦᑎᑦᑎᔨ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᐊᔭᐅᕆᓂᕐᒧᑦ 

ᐱᔨᑦᑎᕋᖅᑏᑦ

ᐱᔨᑦᑎᖅᑕᐅᓂᐊᖅᑐᑦ 
ᑲᒪᒋᔭᐅᖅᑳᕐᓂᖏᓐᓄᑦ 

ᑲᒪᔨᒻᒪᕆᒃ

ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᓗᓂ 
ᐊᔭᐅᕆᔨᒻᒪᕆᒃ

ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᓗᓂ 
ᐊᔭᐅᕆᔨᒻᒪᕆᒃ 
ᐃᓕᓐᓂᐊᖅᑐᖅ2

ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᓗᓂ 
ᐊᔭᐅᕆᔨᒻᒪᕆᒃ

ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᓗᓂ 
ᐊᔭᐅᕆᔨᒻᒪᕆᒃ

ᐊᖓᔪᖅᑳᑦ 
ᐃᓄᐃᑦ ᐊᒥᓱᑦ 

ᐊᑦᑐᖅᑕᐅᓯᒪᑎᓪᓗᒋᑦ 
ᖃᐅᔨᓴᖅᑎ

ᐊᖓᔪᖅᑳᑦ 
ᐃᓄᐃᑦ ᐊᒥᓱᑦ 

ᐊᑦᑐᖅᑕᐅᓯᒪᑎᓪᓗᒋᑦ 
ᖃᐅᔨᓴᖅᑎ



ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2016-2017 ᐊᕐᕌᒍᑕᒫᑦ ᐅᓂᒃᑳᓕᐊᖅ4

ᓯᕗᓕᖅᑎᒃᓴᑦ ᐱᓕᕆᐊᖓ

ᓯᕗᓕᖅᑎᒃᓴᑦ ᐱᓕᕆᐊᖓ ᐃᓕᓐᓂᐊᑎᑦᑎᓲᖅ ᐃᓄᖕᓂᒃ ᓄᓇᕗᑦ 
ᓄᓇᑖᕈᑕᐅᓯᒪᓂᖓᓄᑦ ᐊᖏᕈᑎᒧᑦ ᐊᑎᓕᐅᖅᑕᐅᖃᑕᐅᓯᒪᔪᓂᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑎᑕᐅᓗᑎᑦ 
ᐱᓕᕆᔨᒻᒪᕆᐅᓂᐊᕐᓗᓂ ᐊᒻᒪᓗ ᐊᐅᓚᑦᑎᔨᐅᓂᐊᕐᓗᓂ, ᐃᓄᐃᑦ 
ᓄᓇᕗᑦ ᓄᓇᑖᕈᑕᐅᓯᒪᓂᖓᓄᑦ ᐊᑎᓕᐅᖅᑕᐅᖃᑕᐅᓯᒪᔪᑦ 
ᑭᒡᒐᖅᑐᐃᑦᑎᐊᖁᓪᓗᒋᑦ ᐃᖅᑲᓇᐃᔭᕐᕕᒻᒥ ᐃᖅᑲᓇᐃᔭᖅᑎᒋᔭᐅᓗᑎᑦ.  
ᐃᓕᓐᓂᐊᖅᑎᐅᔪᑦ ᐊᑕᐅᓯᕐᒥᒃ ᐱᖓᓱᓄᑦ ᐊᕐᕌᖑᓄᑦ ᑎᑭᑦᑐᒍ 
ᒪᓕᓲᑦ ᐱᓕᒻᒪᓴᕐᓂᕐᒧᑦ ᐸᕐᓇᐅᑎᒥᒃ ᐃᓕᓐᓂᐊᖅᑎᑕᐅᓪᓗᑎᑦ 
ᑎᒃᑯᐊᖅᑕᐅᓯᒪᔪᒧᑦ ᐱᓕᒻᒪᒃᓴᐃᔨᒧᑦ.  2016-2017-ᖑᑎᓪᓗᒍ, 
ᑕᕝᕘᓇ ᐱᓕᕆᐊᒃᑯᑦ, ᑕᐃᕕᑎ ᖁᐊᕋᖅ ᐊᓪᓚᕕᑦᑎᓐᓄᑦ 
ᐃᖅᑲᓇᐃᔭᕆᐊᓯᓚᐅᖅᓯᒪᔪᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᓪᓗᓂ ᐊᔭᐅᕆᔨᒻᒪᕆᐅᓪᓗᓂ ᐃᓕᓐᓂᐊᓯᓐᓈᑦ.  ᑕᐃᕕᑎ 
ᐃᖅᑲᓇᐃᔭᖃᑎᖃᑦᑎᐊᖅᑐᖅ ᑯᕆᔅᑕ ᑯᓄᖕᒥᒃ, ᐃᓚᒋᔭᐅᔪᖅ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᔨᒐᖅᑐᐃᓪᓗᓂ ᐊᔭᐅᕆᔨᒻᒪᕆᒃ ᐊᒻᒪᓗ 
ᐃᓕᓐᓂᐊᑎᑦᑎᔨᖃᖅᑐᓂ ᑎᒃᑯᐊᖅᑕᐅᓯᒪᔪᒥᒃ, ᐊᒻᒪᓗ ᒪᕐᕉᖕᓄᒃ 
ᐊᕐᕌᒎᓐᓄᒃ ᐃᓕᓐᓂᐊᕐᓂᐊᖅᑐᓂ.

ᐊᐅᔭᒃᑯᑦ ᐃᓕᓐᓂᐊᖅᑎᒥᒃ ᐃᖅᑲᓇᐃᔭᖅᑎᖃᕐᓂᖅ

2016-2017−ᖑᑎᓪᓗᒍ, ᐃᖅᑲᓇᐃᔭᖅᑎᑖᒃᑲᓐᓂᓚᐅᕐᒥᔪᒍᑦ 
ᐊᐅᔭᒃᑯᑦ ᐃᓕᓐᓂᐊᖅᑎᒥᒃ ᐃᓚᒋᓪᓗᒍ ᐱᓇᓱᐊᒐᖃᐃᓐᓇᕐᓂᑦᑎᓐᓄᑦ 
ᐃᓚᐅᖃᑕᐅᖁᓪᓗᒋᑦ ᒪᒃᑯᑦᑐᑦ ᐃᖅᑲᓇᐃᔮᑦᑎᓐᓄᑦ.  
ᑭᓕᐅᕋ ᐋᑯᓗᔾᔪᒃ ᐱᒻᒪᕆᐅᓪᓗᓂ ᐃᓚᒋᔭᐅᓕᓚᐅᕐᒥᔪᖅ 
ᐃᖅᑲᓇᐃᔭᖅᑎᑎᓐᓄᑦ ᐊᐅᔭᖅ 2016-ᖑᑎᓪᓗᒍ − 
ᑐᓴᐅᒪᖃᑎᒌᖕᓂᕐᒨᖓᔪᓂᑦ ᐊᒻᒪᓗ ᐊᓪᓚᕝᕕᓕᕆᓂᕐᒧᑦ 
ᐃᑲᔪᖅᑐᐃᔨᒋᓪᓗᒍ.  ᐊᔾᔨᐅᙱᑦᑐᒥᒃ ᒪᒃᑯᑦᑐᑉ ᓂᐱᖓᓂᒃ 
ᐅᕙᑦᑎᓐᓄᑦ ᖃᐅᔨᒃᑲᐃᑎᑦᑎᔪᓐᓇᓚᐅᖅᑐᖅ ᐊᒻᒪᓗ ᑕᐅᑦᑐᒋᔭᒥᓂᒃ 
ᐊᓪᓚᕕᑦᑎᓐᓄᑦ ᐱᒻᒪᕆᐅᓪᓗᓂᓗ ᐱᓕᕆᐊᖃᖃᑕᐅᓚᐅᖅᑐᖅ 
ᐋᖅᑭᒃᓱᐃᓪᓗᑕ ᓴᖅᑭᑎᑦᑎᓪᓗᑕᓗ ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑏᑦ 
ᐃᓕᓐᓂᐊᖅᑎᑦᑎᓂᖏᓐᓂᑦ.

ᑭᓕᐅᕋ ᐋᑯᓗᔾᔪᒃ ᑭᓇᐅᒻᒪᖔᕐᒥᒃ ᖃᐅᔨᒍᒃ
2016 ᐊᐅᔭᖓᓂ, ᐃᖅᑲᓇᐃᔭᓚᐅᖅᑐᖓ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ, ᐱᔭᕇᖅᓯᓚᐅᖅᑎᓪᓗᑕ ᑭᖑᓪᓕᕐᒥ ᐊᕐᕌᒍᒥ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᒥᒃ ᕆᔭᐃᓇ ᓯᓚᑦᑐᓴᕐᕕᕐᔪᐊᖓᑎᒍᑦ 
ᐊᒻᒪᓗ ᓄᓇᕗᑦ ᓯᓚᑦᑐᓴᕐᕕᖓᑎᒍᑦ.  ᐃᖅᑲᓇᐃᔭᕈᒪᓚᐅᕋᒪ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐊᒥᓱᓂᑦ ᐱᔾᔪᑎᖃᖅᑐᖓ.  
ᐃᓚᖓᒍᑦ, ᐱᖁᔭᒃᑯᑎᒍᑦ ᐱᓕᕆᐊᖃᕆᐊᖃᕐᓂᖏᑦ ᓇᓕᒧᓐᓂᖃᓪᓚᑦᑖᕐᒪᑦ 
ᐃᓕᓐᓂᐊᖅᑕᓐᓄᑦ.  ᐊᒻᒪᓗᑦᑕᐅᖅ ᑭᓯᐊᓂ, ᐊᓪᓚᕝᕕᒃ ᓄᑖᐸᓘᒻᒥᒐᒥ.  
ᐊᒥᓱᑦ ᐱᓕᕆᐊᒃᓴᒃᑲ ᑐᕌᖓᓚᐅᖅᑐᑦ ᑐᓴᐅᒪᖃᑎᒌᕐᓂᕐᒧᑦ ᐊᒻᒪᓗ 
ᐱᐅᒍᒻᒪᕆᓚᐅᖅᑐᒍ ᖃᓄᖅ ᓱᖏᐅᑎᒍᓐᓇᓚᐅᕐᓂᓐᓄᑦ ᓱᑲᓐᓂᖓᑕ 
ᐃᖅᑲᓇᐃᔮᕆᓲᖏᓐᓄᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ.  ᐃᖅᑲᓇᐃᔭᖅᑎᓪᓗᖓ, ᖁᕕᐊᒋᔭᖃᓚᐅᕐᒥᔪᖓ 
ᑐᑭᓯᕚᓪᓕᕐᓂᖅᓴᕆᓪᓗᒋᑦ ᐊᓪᓚᕝᕕᑉ ᐱᔾᔪᑎᖓ ᐊᒻᒪᓗ 
ᐱᖁᔭᖅᑎᒍᑦ ᖃᓄᐃᓕᐅᕆᐊᖃᕐᓂᖏᑦ ᑐᓴᕆᐊᕐᕕᖃᖃᑦᑕᕐᓗᑎᑦ 
ᑎᒍᒥᐊᖅᑎᐅᖃᑕᐅᔪᓂᑦ ᐊᒻᒪᓗ ᐊᐅᓪᓚᑎᑦᑎᕙᑦᑐᖓ 
ᓴᖅᑭᔮᕐᔫᒥᑎᑦᑎᒋᐊᕈᑎᓂᑦ ᐃᓕᓐᓂᐊᕐᕕᓄᑦ ᐊᒻᒪᓗ ᒐᕙᒪᒃᑯᑦ 
ᑎᒥᖁᑎᖏᓐᓄᑦ, ᐊᒻᒪᓗ ᐱᐅᔪᒥᒃ ᐃᖅᑲᓇᐃᔭᖃᑎᒌᒋᐊᙵᑎᑦᑎᕙᑦᑐᖓ 
ᐃᖅᑲᓇᐃᔭᖅᑎᐅᔪᓂᑦ ᐊᒻᒪᓗ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ.  
ᐃᖅᑲᓇᐃᔮᕐᒪ ᐃᓚᒋᓚᐅᕐᒥᔭᖓ ᐃᑭᐊᖅᑭᕕᑦ ᐋᖅᑭᐅᒪᑎᖃᑦᑕᖅᑐᒍ.  
ᐃᑭᐊᖅᑭᕕᒃ ᐃᑲᔪᖅᑐᖅ ᐃᓄᐃᑦ ᑭᒃᑯᑐᐃᓐᓇᐃᑦ 
ᖃᐅᔨᒪᓂᖅᓴᐅᓕᖅᑐᑎᑦ ᐊᓪᓚᕕᒻᒥ, ᐱᒻᒪᕆᐅᓪᓗᓂ ᑲᒪᒋᔭᖃᕆᐊᖃᕋᑦᑕ 
ᐃᓕᓐᓂᐊᑎᑦᑎᓗᑕ ᓱᕈᓯᕐᓂᑦ ᐊᒻᒪᓗ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ ᓱᕈᓰᑦ 
ᐱᔪᓐᓇᐅᑎᖏᑕ ᒥᒃᓵᓄᑦ.  ᐱᐅᔪᒻᒪᕆᐊᓗᒻᒥᒃ ᐊᑐᓚᐅᖅᑐᖓ.

ᑕᐃᕕᑎ ᖁᐊᕋᖅ ᑭᓇᐅᒻᒪᖔᕐᒥᒃ ᖃᐅᔨᒍᒃ
ᐃᓅᓚᐅᖅᓯᒪᔪᖓ ᐱᕈᖅᓴᓪᓗᖓᓗ ᐃᖃᓗᓐᓂ ᐊᒻᒪᓗ ᐊᒥᓱᓂᑦ 
ᐃᓚᖃᖅᑐᖓ ᑎᓴᒪᐅᔪᖅᑑᓪᓗᑕ.  ᐃᓚᐅᖃᑕᐅᔪᒪᓕᓚᐅᖅᓯᒪᕗᖓ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ ᑕᑯᓚᐅᖅᑐᒋᑦ 
ᐃᓕᓐᓂᐊᕈᓐᓇᕋᔭᖅᑕᒃᑲ ᓄᑕᖅᑲᑦ ᒪᒃᑯᑦᑐᓪᓗ ᐱᔪᓐᓇᐅᑎᖏᑦ ᑕᕝᕘᓇ 
ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕈᓐᓇᕐᓂᕐᒧᑦ ᐱᓕᕆᐊᒃᑯᑦ.  ᐅᐱᒍᓱᑉᐳᖓ 
ᐃᓚᒋᔭᐅᔪᓐᓇᕋᒪ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ 
ᐊᒻᒪᓗ ᐃᑲᔪᕈᓐᓇᖅᑐᖓ ᐃᖅᑲᓇᐃᔮᕆᔭᖏᓐᓄᑦ.  ᖁᕕᐊᒋᔭᖃᕐᒥᔪᖓ 
ᐱᓕᒻᒪᒃᓴᑎᑦᑎᒍᓐᓇᕐᓂᖏᓐᓂᑦ, ᐃᑲᔪᖅᑐᖅᑕᐅᖏᓐᓇᖅᑐᑯᓘᓪᓗᖓᓗ 
ᐊᒻᒪᓗ ᑲᔪᖏᖅᓴᐃᔨᒋᓪᓗᒍ ᐃᓕᓴᐃᔨᒻᒪᑦ ᑯᕆᔅᑕᑉ, ᐊᒻᒪᓗᑦᑕᐅᖅ 
ᐃᖅᑲᓇᐃᔭᕐᕕᖃᕈᓐᓇᖅᑐᖓ ᐱᓕᕆᐊᖃᕈᓐᓇᖅᑐᖓ 
ᐃᓕᑉᐹᓪᓕᕈᑎᒥᓂᒃᑲ ᒪᓕᑦᑐᒋᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑕ 
ᐱᒻᒪᕆᒋᔭᖏᓐᓂᑦ.

ᐃᖅᑲᓇᐃᔭᖅᑎᑎᓐᓂ ᐱᕙᓪᓕᐊᑎᑦᑎᖃᑦᑕᕐᓂᖅ

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᐊᓪᓚᕝᕕᐊ 
ᑲᑐᔾᔨᖃᑎᒌᑐᐊᖑᒻᒪᑦ ᓄᓇᕗᒻᒥ ᐱᖁᔭᖅᑎᒍᑦ ᐱᓕᕆᐊᓕᒃ 
ᐊᔭᐅᕆᔨᐅᓪᓗᓂ ᒐᕙᒪᒃᑯᓐᓂᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ 
ᐊᒻᒪᓗ ᐱᔭᕆᐊᓕᖏᓐᓂᑦ.  ᑕᒪᓐᓇ ᑲᒪᒋᒋᐊᖃᕐᓂᑎᓐᓄᑦ, 
ᓴᙵᑏᓐᓇᕋᓱᐊᖏᓐᓇᖅᑕᕗᑦ ᐃᖅᑲᓇᐃᔭᖅᑎᖃᕈᓐᓇᕐᓂᕗᑦ 
ᒪᑭᒪᑎᓐᓇᓱᐊᖏᓐᓇᕐᓗᒍ ᐊᒻᒪᓗ ᐊᔪᙱᓐᓂᖃᖅᑏᓐᓇᕐᓗᒋᑦ 
ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖅᑏᓐᓇᕋᓱᐊᖃᑦᑕᖅᑐᒋᑦ.

ᑎᑎᖅᑐᒐᐅᔭᖅᓯᒪᓂᖓ ᐅᓇ ᓇᐃᓈᖅᓯᓯᒪᔪᖅ ᐱᓕᒻᒪᓴᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᓪᓗ ᐱᓕᕆᐊᕆᔭᐅᕙᓚᐅᖅᑐᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᓐᓄᑦ 
2016-2017 ᑮᓇᐅᔭᓕᕆᓐᓇᑉ ᐊᕐᕌᒍᖓᓂ.  ᐃᖅᑲᓇᐃᔭᖅᑏᑦ 
ᐊᑐᓂ ᐱᓕᒻᒪᓴᖅᑎᑕᐅᕙᓚᐅᕐᒥᔪᑦ ᒪᓕᑦᑐᒋᑦ ᐃᓕᓐᓂᐊᕆᐊᓕᖏᑦ 
ᑭᙴᒪᒋᔭᖏᑦ ᐊᒻᒪᓗ ᐃᖅᑲᓇᐃᔮᖏᑦ ᒪᓕᑦᑐᒋᑦ ᖃᓄᐃᑦᑑᓂᖏᑦ.

ᑎᑎᖅᑐᒐᐅᔭᖅᓯᒪᓂᖓ 1: ᐃᖅᑲᓇᐃᔭᖅᑏᑦ ᐱᓕᒻᒪᓴᖅᑎᑕᐅᓂᖏᑦ 2016-2017

ᐱᓕᒻᒪᓴᕐᓂᖅ ᐅᓪᓗᖅ ᐱᒋᐊᕐᓂᖓ

ᓱᕈᓰᑦ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ ᓇᓗᓇᐃᒃᑯᑕᒃᑲᓐᓂᖅ ᔫᓂ 2016

ᐃᖅᑲᓇᐃᔭᕐᕕᖕᒥᑦ ᐸᒡᕕᓴᒃᑕᐅᓐᓇᙱᓐᓂᕐᒧᑦ ᐊᑐᐊᒐᖅᒥᒃ ᐃᓕᓴᓂᖅ ᔫᓂ 2016

ᓱᕈᓰᑦ ᐱᔪᓐᓇᐅᑎᖏᑦ ᐊᑦᑐᖅᑕᐅᓂᖏᓐᓄᑦ ᖃᐅᔨᓴᖅᑕᐅᔾᔪᑎᖏᑦ ᔪᓚᐃ 2016

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᐱᖁᔭᖅ ᔪᓚᐃ, ᓄᕖᕝᕙ ᐊᒻᒪᓗ ᑎᓰᕝᕙ 2016

ᐱᒡᒐᓇᕐᓂᖅᓴᖅ ᖃᐅᔨᓴᕐᓂᖅ ᐃᓕᓐᓂᐊᖅᑎᑕᐅᔪᑦ ᐊᐅᓚᑦᑎᔨᐅᔪᓂᑦ ᐅᐊᑦᑎᔨᓄᑦ ᐋᒡᒌᓯ 2016

ᐊᑐᐊᒐᖅ ᐊᒻᒪᓗ ᐊᐅᓚᑎᑦᑎᒍᓰᑦ ᒪᓕᒐᖏᑦ ᓄᕖᕝᕙ ᐊᒻᒪᓗ ᑎᓰᕝᕙ 2016

ᐃᒻᒥᓃᖅᑕᐃᓕᒪᑎᑦᑎᓂᖅ ᑎᓰᕝᕙ 2016

ᐱᔨᑦᑎᖅᑕᐅᔪᑦ ᑲᒪᒋᔭᐅᓂᖏᓐᓄᑦ ᖃᕋᓴᐅᔭᒃᑯᑦ ᐊᐅᓚᑎᑦᑎᒍᑏᑦ ᑎᓰᕝᕙ 2016 ᐊᒻᒪᓗ ᔮᓐᓄᐊᕆ 2017

ᐃᖅᑲᓇᐃᔭᕐᕕᒻᒥ ᖃᓄᐃᑦᑕᐃᓕᒪᓂᖅ ᔮᓐᓄᐊᕆ 2017

ᐃᓄᙳᐃᓂᖅ ᕖᕝᕗᐊᕆ 2017

ᑭᒡᒐᖅᑐᐃᔨᑉ  
ᖁᕕᐊᓲᑎᖃᕐᓂᖓ

    

ᕙᓯᒥ ᐅᑕᖅᑭᕕᒃᓴᖅ ᐱᓕᕆᐊᖅ
ᐊᓪᓚᕝᕕᕗᑦ ᐃᓕᓴᖅᓯᔪᒪᒻᒥᔪᑦ ᓄᓇᓕᓐᓄᑦ ᒐᕙᒪᓄᓪᓗ 
ᐱᔨᑦᑎᕋᖅᑎᓂᑦ ᐃᓕᓐᓂᐊᖅᑏᑦ ᐃᑲᔪᖅᑐᖅᑕᐅᓗᑎᑦ 

ᐃᓕᓴᐃᔨᖃᐅᖅᑎᑕᐅᓂᖏᑦ ᐱᓕᕆᐊᕐᒥᒃ ᓴᖅᑭᔮᖅᑎᑦᑎᓂᖓᓄᑦ.  
ᑖᓐᓇ ᐱᓕᕆᐊᖅ ᐋᖅᑭᓱᖅᑕᐅᓯᒪᔪᖅ ᓯᕗᓂᒃᑲᓐᓂᖏᒍᑦ 
ᐃᓅᓯᖏᓐᓂ ᐃᓕᓐᓂᐊᖅᑏᑦ ᐱᓕᕆᐊᖃᕈᒪᓕᕐᓂᐊᕐᒪᑕ 

ᐊᐅᓚᐅᑎᓕᕆᔨᐅᓗᑎᑦ ᑎᑎᖅᑐᒐᐅᔭᖅᑎᐅᓗᑎᓪᓗ.  ᑖᒃᑯᑎᒎᓇ 
ᐱᓕᕆᐊᒃᑯᑦ, ᐊᒥᓱᑦ ᐃᓕᓐᓂᐊᖅᑏᑦ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ 

ᐋᖅᑭᒃᓱᐃᓚᐅᖅᓯᒪᔪᑦ ᐃᓕᓴᕕᒻᒥ ᕙᓯᒥ ᐅᑕᖅᑭᕕᖓᓂ 
ᐊᑐᖅᑕᐅᖃᑦᑕᕈᓐᓇᓂᐊᖅᑐᒥᒃ ᐊᔪᕈᑕᐅᓗᓂ ᐃᖃᓗᓐᓂᕈᓘᔭᖅ.

ᐱᓕᕆᕝᕕᐅᔪᖅ ᐃᖅᑲᓇᐃᔭᖃᑎᖃᓚᐅᖅᓯᒪᔪᖅ ᖁᑦᑎᓐᓂᓖᑦ 
11 ᐊᒻᒪᓗ 12 ᐃᓕᓐᓂᐊᖅᑎᓂᑦ ᓄᐊᑦᑎᖃᑎᖃᖅᑐᑎᑦ 

ᐊᒻᒪᓗ ᖃᐅᔨᓴᖅᑐᑎᑦ ᑐᑭᓯᒋᐊᕈᑎᖏᓐᓂ, ᓄᓇᓕᐸᐅᔭᕐᒥ 
ᓄᓇᙳᐊᓂᑦ ᐊᒻᒪᓗ ᐃᓕᓐᓂᐊᕐᕕᑉ ᕙᓯᖏᑦ ᐃᖏᕐᕋᖃᑦᑕᕐᓂᖏᑦ 
ᓄᖅᑲᖃᑦᑕᕐᓂᖏᓐᓂᓗ.  ᐃᓕᓐᓂᐊᖅᑏᑦ ᐋᖅᑭᒃᓱᐃᓕᓚᐅᖅᓯᒪᔪᑦ 

ᐱᐅᔪᒻᒪᕆᐅᓂᖓᓄᑦ ᑲᒪᓇᖅᑐᒥᒃ ᐱᓕᕆᐊᖑᓂᖓᑕ 
ᐊᐃᕙᐅᑎᔾᔪᑎᖏᓐᓂᑦ ᑮᓇᐅᔭᖅᑖᕈᓐᓇᕋᓱᐊᖅᑎᑦᑎᓪᓗᑎᑦ 
ᑐᑭᓯᒋᐊᕈᑎᓖᑦ ᐃᓂᒃᓴᕆᒐᔭᖅᑕᖏᑦ, ᐋᖅᑭᓱᖅᓯᒪᓂᖓᑕ 

ᑎᑎᖅᑐᒐᐅᔭᖅᓯᒪᓂᖓ, ᑎᑎᖅᑐᒐᐅᔭᕆᐊᙵᖅᑕᐅᓯᒪᓂᖏᑦ, 
ᐊᒻᒪᓗ ᐸᕐᓇᐅᑎ.

ᐃᓕᓐᓂᐊᖅᑏᑦ ᐅᐸᓗᖓᐃᔭᐃᓚᐅᖅᓯᒪᔪᑦ ᐅᓂᒃᑳᓕᐅᖅᓯᒪᔪᓂᑦ 
ᖃᕋᓴᐅᔭᒃᑯᑦ ᐱᓕᕆᐊᒃᓴᖏᑕ ᐊᐃᕙᐅᑎᔾᔪᑎᖏᓐᓂᑦ ᐊᒻᒪᓗ 
ᐅᓂᒃᑲᐅᓯᕆᔭᐅᓪᓗᓂ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪᓗ 
ᐃᖃᓗᐃᑦ ᓄᓇᓕᐸᐅᔭᒃᑯᖏᓐᓄᑦ, ᐊᒻᒪᓗᑦᑕᐅᖅ ᐃᖃᓗᐃᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐊᓯᖏᓐᓄᑦ 
ᑎᒍᒥᐊᖅᑎᐅᖃᑕᐅᔪᓄᑦ.  2017-2018−ᒥ, ᓄᓇᓕᓐᓄᑦ 

ᒐᕙᒪᓄᓪᓗ ᐱᔨᑦᑎᕋᖅᑎᖏᑦ ᓂᕆᐅᑦᑐᑦ ᑲᔪᓯᓂᖃᕐᓂᐊᕐᒪᑕ 
ᐃᖅᑲᓇᐃᔭᖃᑎᖃᕐᓗᑎᑦ ᐃᓕᓐᓂᐊᖅᑎᓂᑦ ᐱᓕᕆᐊᑉ 

ᑭᖑᓪᓕᕐᒥ ᖃᓄᐃᓕᐅᕈᑕᐅᓂᐊᕐᓂᖓᓂᒃ: ᑮᓇᐅᔭᖅᑖᕐᓗᑎᑦ 
ᐊᔪᕆᑕᐅᔪᓐᓇᖅᑐᒥᒃ ᑎᑎᖅᑐᒐᐅᔭᖅᓯᒪᔪᖅ ᕙᓯᒥᒃ ᐅᑕᖅᑭᕕᒃ.

ᑕᒪᓐᓇ ᐊᑐᖅᑕᐅᓯᒪᓂᖓ ᐊᔾᔨᐅᙱᑦᑐᒥᒃ ᐱᕕᖃᖅᑎᑕᐅᕗᖅ 
ᐃᓕᓐᓂᐊᖅᑎᓄᑦ ᐃᓚᐅᖃᑕᐅᓗᑎᑦ ᓄᓇᓕᓐᓂ ᐱᓕᕆᐊᖑᔪᒧᑦ 

ᐃᑲᔪᕐᓂᖃᕈᓐᓇᑦᑎᐊᖅᑐᓂᓗ ᐊᓯᖏᓐᓄᑦ ᒪᒃᑯᑦᑐᓄᑦ 
ᐃᖃᓗᖕᒥᐅᑕᓄᑦ.  ᑖᓐᓇ ᐱᓕᕆᐊᖅ ᐆᑦᑑᑎᑦᑎᐊᕚᓘᕗᖅ ᒪᒃᑯᑦᑐᑦ 

ᐃᓚᐅᖃᑕᐅᓂᖏᓐᓄᑦ.

ᐊᔾᔨᓕᐅᖅᓯᔪᒥᓂᖅ ᑭᓕᐅᕐ ᑲᐃᓐᔅ



7ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2016-2017 ᐊᕐᕌᒍᑕᒫᑦ ᐅᓂᒃᑳᓕᐊᖅ

ᑭᓱᑦ ᑐᑭᒧᐊᕈᑎᒋᓲᕆᒻᒪᖔᑦᑎᒍᑦ
ᑎᑎᕋᖅᑕᐅᓯᒪᔪᑦ ᐱᒻᒪᕇᑦ ᐊᒻᒪᓗ ᐃᓱᒪᒋᔭᐅᔪᑦ ᑎᑎᕋᖅᓯᒪᓪᓗᑎᑦ 
ᑐᑭᒧᐊᑦᑎᑦᑎᓲᑦ ᐃᖅᑲᓇᐃᔭᖅᑎᖁᑎᑦᑎᓐᓂ ᐊᔭᐅᕆᓪᓗᑎᑦ.  
ᐱᖃᓯᐅᔾᔨᔪᑦ ᐅᑯᓂᖓ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ, ᓄᓇᕐᔪᐊᕐᒥ ᑲᑎᒪᔩᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ, ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ, ᓱᕈᓯᑉ ᓂᐱᖓ ᐊᒻᒪᓗ 
ᑲᓇᑕᒥ ᑭᒡᒐᖅᑐᐃᓗᓂ ᐊᔭᐅᕆᓂᕐᒧᑦ ᒪᓕᑦᑕᐅᔭᕆᐊᓖᑦ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ

ᓄᓇᕗᒻᒥ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ ᐱᖁᔭᐅᕗᖅ ᓇᓗᓇᐃᖅᓯᓯᒪᓪᓗᓂ ᐊᓪᓚᕕᑦᑕ 
ᐱᓕᕆᐊᕆᒋᐊᓕᖏᓐᓂᒃ, ᑲᒪᒋᔭᕆᐊᓕᖏᓐᓂᑦ ᐊᒻᒪᓗ 
ᑕᒪᐃᓐᓂ ᐃᖅᑲᓇᐃᔮᕆᔭᕆᐊᓕᖏᓐᓂᑦ ᐱᖁᔭᖅ ᒪᓕᓪᓗᒍ.  
ᐃᒪᐃᒋᐊᖃᖅᑎᑕᐅᕗᒍᑦ, ᑎᑎᕋᖅᓯᒪᓪᓗᑎᑦ ᐱᖁᔭᖅᑎᒍᑦ 
ᐊᓪᓚᕝᕕᕗᑦ ᖃᓄᐃᓕᐅᖅᕈᓐᓇᕐᒪᖔᕐᒥᒃ ᐱᓕᕆᐊᖃᓪᓚᑦᑖᕐᓗᑎᓪᓗ.  
ᓇᓗᓇᐃᔭᐃᒻᒥᔪᖅ ᑐᙵᕕᒋᔭᐅᓪᓗᐊᖅᑐᑦ ᑐᑭᒧᐊᖅᑎᑦᑎᓲᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᒃᑯᑦ ᐃᖅᑲᓇᐃᔭᖅᑎᓪᓗᒋᑦ.  
ᑲᔪᓯᑎᑕᐅᓚᐅᖅᓯᒪᔪᖅ 2013-ᖑᑎᓪᓗᒍ ᐊᒻᒪᓗ ᑕᒪᐃᓐᓂ 
ᑎᑎᕋᖅᓯᒪᓂᖏᑦ ᐊᕕᑦᑐᖅᓯᒪᐅᖅᑐᑦ ᐊᑐᖅᑕᐅᔭᕆᐊᖃᓕᖅᑐᑎᑦ 
− ᑭᓯᐊᓂ ᑖᓐᓇᐅᙱᑦᑐᖅ ᐃᓚᖓ 3.  ᑖᓐᓇ ᐃᓚᖓ ᑐᕌᖓᔪᖅ 
ᐊᓪᓚᕝᕕᑉ ᐋᓐᓂᕐᔪᐊᖅᑐᓕᕆᓂᕐᒧᑦ ᑐᖁᔪᒥᓂᕐᓄᓪᓗ ᐱᓕᕆᐊᖓ, 
ᐅᐊᑦᑎᐊᕈᒃᑲᓐᓂᖅ ᐊᑐᕆᐊᖃᓕᖅᑎᑕᐅᓛᖅᓯᒪᓪᓗᓂ.

ᖃᓄᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ ᑐᑭᒧᐊᑦᑎᑦᑎᓲᖑᒻᒪᖔᑦ 
ᐃᖅᑲᓇᐃᔮᑦᑎᓐᓂ
ᐃᓄᒃ ᖃᐅᔨᒃᑲᐃᔭᕋᐃᒻᒪᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓄᑦ ᐃᓱᒫᓘᑎᒥᒃ ᐅᓐᓂᕐᓘᑎᖃᖅᑐᓂ, ᐃᖅᑲᓇᐃᔭᖅᑎᕗᑦ 
ᑕᑎᖃᓲᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂᒃ 
ᓇᓗᓇᐃᖅᓯᖁᓪᓗᒋᑦ ᐃᓱᒫᓘᑎᒋᔭᐅᔪᖅ ᐊᓪᓚᕝᕕᑉ ᐱᖁᔭᖅᑎᒍᑦ 
ᐱᓇᓱᐊᒐᕆᒻᒪᖔᒍ.  ᐆᑦᑑᑎᒋᓗᒍ: ᐃᓱᒫᓘᑎᐅᔪᖅ ᑐᕌᖓᕚ 
ᒪᒃᑯᑦᑐᒧᑦ ᐅᑭᐅᓕᒻᒧᑦ 18−ᓂᑦ?  ᐋᒡᒐᐅᒍᓂ, ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᐊᓪᓚᕝᕕᑎᓐᓂ ᐅᑭᐅᖓ 
ᖃᑦᑎᐅᒐᓗᐊᕈᓂ ᐱᓕᕆᐊᖃᖅᑎᑦᑎᔪᓐᓇᖅᐹ ᒪᓕᓪᓗᒋᑦ 
ᖃᓄᐃᓐᓂᖏᑦ?  ᓄᓇᕗᑦ ᒐᕙᒪᖏᑕ ᐱᔨᑦᑎᕋᕐᓂᖏ 
ᐃᓚᐅᖃᑕᐅᕙᑦ?

ᓄᓇᕐᔪᐊᕐᒥ ᑲᑎᒪᔩᑦ ᓱᕈᓯᑉ ᐱᔪᓐᓇᐅᑎᖏᓐᓄᑦ

ᓄᓇᕐᔪᐊᕐᒥ ᑲᑎᒪᔩᑦ ᓱᕈᓯᑉ ᐱᔪᓐᓇᐅᑎᖏᓐᓄᑦ 
ᓄᓇᕐᔪᐊᕐᒥᐅᓄᑦ ᐊᖏᕈᑎᒋᔭᐅᓚᐅᖅᓯᒪᔪᖅ ᓇᓗᓇᐃᖅᓯᓪᓗᓂ 
ᓱᕈᓰ ᐱᔪᓐᓇᐅᑎᖏᓐᓂᑦ ᐃᓕᓴᔭᐅᓪᓗᑎᑦ ᓄᓇᕐᔪᐊᕐᒥ 
ᓄᓇᓕᕐᔪᐊᖑᔪᓄᑦ.  ᐊᒻᒪᓗᑦᑕᐅᖅ ᑐᑭᓯᒋᐊᖅᑎᑦᑎᔪᖅ 
ᐱᓕᕆᐊᖏᓐᓂᒃ ᑲᒪᒋᔭᕆᐊᓕᖏᓐᓂᓪᓗ ᒐᕙᒪᐅᔪᑦ ᐊᒻᒪᓗ 
ᐃᓐᓇᐃᑦ ᐃᑲᔪᖅᑐᐃᖁᓪᓗᒋᑦ ᑕᒪᒃᑯᓂᖓ ᐱᔪᓐᓇᐅᑎᓂᑦ.  ᓱᕈᓯᑉ 

ᐱᔪᓐᓇᐅᑎᖏᑦ ᐱᕐᔪᐊᖑᕗᑦ ᐱᔭᕆᐊᖃᓲᖏᑦ ᑕᒪᐃᓐᓂᓕᒫᖅ 
ᓱᕈᓰᑦ ᐃᑲᔪᕐᓂᖃᓲᖑᓂᖏᓐᓄᑦ ᓱᕈᓰᑦ ᐃᓅᓯᖃᕐᓗᑎᑦ 
ᐃᑉᐱᒋᔭᐅᑦᑎᐊᓇᖅᑐᒃᑯᑦ ᐊᒻᒪᓗ ᐱᕈᖅᐸᓪᓕᐊᑦᑎᐊᖁᓪᓗᒋᑦ.  ᑲᓇᑕ 
ᐊᑎᓕᐅᓚᐅᖅᓯᒪᔪᖅ ᐊᖏᕈᑎᒥ 1991-ᖑᑎᓪᓗᒍ.

ᖃᓄᖅ ᓄᓇᕐᔪᐊᕐᒥ ᑲᑎᒪᔩᑦ ᓱᕈᓯᑉ 
ᐱᔪᓐᓇᐅᑎᖏᓐᓄᑦ ᑐᑭᒧᐊᑦᑎᑦᑎᓲᖑᒻᒪᖔᖅ 
ᐃᖅᑲᓇᐃᔮᑦᑎᓐᓂ
ᐃᓄᒃ ᖃᐅᔨᒃᑲᐃᔭᕋᐃᒻᒪ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ ᐱᔾᔪᑎᒥᒃ, ᐃᖅᑲᓇᐃᔭᖅᑎᕗᑦ 
ᑕᑎᖃᓲᖅ ᓄᓇᕐᔪᐊᕐᒥ ᑲᑎᒪᔩᑦ ᓱᕈᓯᑉ ᐱᔪᓐᓇᐅᑎᖏᓐᓄᑦ 
ᐊᖏᕈᑎᖓᓂᒃ ᓇᓗᓇᐃᖅᓯᖁᓪᓗᒋᑦ ᓄᓇᕗᑦ ᒐᕙᒪᖏᑦ 
ᐃᑉᐱᒍᓱᑦᑎᐊᙱᒻᒪᖔᕐᒥᒃ ᒪᒃᑯᑦᑐᑉ ᐱᔪᓐᓇᐅᑎᖏᓐᓂᑦ.  
ᐆᑦᑑᑎᒋᓗᒍ: ᒐᕙᒪᒃᑯᑦ ᐱᔨᑦᑎᕋᕈᑎᖏᑦ ᒪᒃᑯᑦᑐᑉ 
ᐃᓱᒪᒋᔭᖓᓂᒃ ᖃᐅᔨᓇᓱᐊᖅᓯᒪᒐᓗᐊᖅᐹ ᑲᒪᒋᔭᐅᑎᓪᓗᒋᑦ?  
ᖃᐅᔨᓇᓱᒃᓯᒪᙱᒃᑯᓂ, ᖃᓄ ᐃᖅᑲᓇᐃᔭᖅᑎᕗᑦ 
ᐃᖅᑲᓇᐃᔮᖃᕈᓐᓇᖅᐹᑦ ᖃᐅᔨᒪᑦᑎᐊᕋᓱᐊᕐᓗᑎᑦ ᐱᔨᑦᑎᕋᖅᑎᐅᔪᑦ 
ᐅᔾᔨᕈᓱᒃᑲᓗᐊᕐᒪᖔᑕ ᓱᕈᓯᑉ ᐱᔪᓐᓇᐅᑎᖏᑦ ᑐᓴᖅᑕᐅᓂᐊᕐᒪᑕ?

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ 
ᓱᖅᑯᐃᓇᑦᑎᐊᖅᑐᑯᓗᒃᑯᑦ ᐅᖃᖅᓯᒪᕗᖅ ᑭᒡᒐᖅᑐᐃᔨᐅᔪᖅ 
ᐊᑐᕆᐊᖃᕐᒪᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᓐᓂᒃ 
ᐊᓪᓚᕝᕕᑉ ᐃᖅᑲᓇᐃᔮᖏᓐᓂᒃ ᑲᒪᑎᓪᓗᒍ.  ᐃᖅᑲᓇᐃᔭᖅᑎᕗᑦ 
ᒪᓕᓲᑦ ᑎᓴᒪᐅᔪᖅᑐᓂᑦ ᑕᐃᒃᑯᓂᖓᒃᓴᐃᓐᓇᖅ ᐱᒻᒪᕆᒋᔭᐅᔪᓂᑦ 
ᑐᑭᒧᐊᒍᑎᖏᑦ ᓄᓇᕗᑦ ᒐᕙᒪᖏᑕ ᐊᑐᖃᖃᑦᑕᓕᖅᑕᖏᓐᓂᒃ.  
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐃᖅᑲᓇᐃᔮᕗᑦ−
ᑦᑎᓐᓂ ᑎᑎᕋᖅᓯᒪᔪᓂᑦ ᑕᕝᕙᓂ ᐅᓂᒃᑳᓕᐊᕐᒥ 
ᑐᑭᓯᒋᐊᒃᑲᓂᖅᑎᑦᑎᓯᒪᕗᑦ ᖃᓄᖅ ᐊᑐᖅᓯᒪᒻᒪᖔᑦᑎᒍᑦ ᑖᒃᑯᐊ 
ᐱᒻᒪᕆᒋᔭᐅᔪᑦ ᐃᖅᑲᓇᐃᔮᖃᖅᑐᒥᓂᐅᑎᓪᓗᑕ ᑕᒫᓂ ᐊᕐᕌᒎᓚᐅᖅᑐᒥ. 

ᖃᓄᖅ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ 
ᐱᒻᒪᕆᒋᔭᖏᑦ ᑐᑭᒧᐊᑦᑎᑦᑎᓲᖑᒻᒪᖔᑦᑕ 
ᐃᖅᑲᓇᐃᔮᑦᑎᓐᓂ
ᐋᖅᑮᒍᑎᖃᕋᓱᐊᖅᑎᓪᓗᑕ ᐱᔾᔪᑎᒥᒃ ᐊᑦᑐᐃᓂᖃᖅᑐᒥᒃ 
ᒪᒃᑯᑦᑐᒥ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᖓᓂ ᐃᖅᑲᓇᐃᔭᖅᑎᐅᔪᖅ ᐱᓇᓱᐊᖃᑦᑕᕐᓂᐊᕐᓂᕋᓲᖅ 
ᐃᖅᑲᓇᐃᔭᖃᑎᖃᕐᓗᓂ ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᓐᓂᑦ 
ᐱᐅᓛᕐᒥᒃ ᓯᕗᒧᐊᑦᑎᑦᑎᒍᑎᖃᕈᓐᓇᕐᒪᖔᕐᒥᒃ − ᐱᓕᕆᖃᑎᒌᖕᓂᖅ.  
ᑕᐃᒪᐃᓲᑦ ᐊᓯᐊᒍᖔᖅ ᖃᓄᐃᓕᐅᕋᓱᐊᖃᑕᖅᑐᑎᑦ ᐊᒻᓗ 
ᖃᓄᖅᑑᕐᓂᒃᑯᑦ ᐋᖅᑭᒍᑎᒃᓴᖃᕋᓱᐊᖅᑐᑎᑦ ᐱᔭᕆᐊᑐᔪᓂᑦ 
ᐊᑲᐅᙱᓕᐅᕈᑎᑕᖃᖅᑎᓪᓗᒍ ᐱᓕᕆᖃᑎᒋᓲᖑᓪᓗᐊᑎᓐᓂᒃ − 
ᖃᓄᖅᑑᕐᓂᖅ.

ᓱᕈᓯᑉ ᓂᐱᖓ

ᑐᙵᕕᐅᓪᓗᓂ ᐱᔪᓐᓇᐅᑎᖓ ᑲᑎᒪᔩᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ 
ᐊᖏᕈᑎᒋᐅᓯᒪᔪᑦ ᓱᕈᓯᑉ ᐱᔪᓐᓇᐅᑎᖓ ᐅᖃᐅᓯᖃᕐᓗᑎᑦ ᓇᒻᒥᓂᖅ 
ᐃᓅᓯᖏᓐᓄᑦ ᐊᑦᑐᐃᓂᖃᖅᑐᓂᑦ ᐱᔪᓐᓇᐅᑎᓪᓚᑦᑖᕆᒻᒪᒍ.  
ᑕᐃᒪᓲᖑᕗᑦ ᐊᓪᓚᕝᕕᕗᑦ ᑕᐃᓯᓲᖑᓪᓗᑎᑦ “ᓱᕈᓯᑉ 
ᓂᐱᖓ”ᐅᓂᕋᖅᑐᓂᐅᒃ.  ᑲᑎᒪᔩᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ 
ᐊᖏᕈᑎᖓ ᐅᖃᖅᓯᒪᒋᕗᑦ ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕆᐊᓖᑦ 
ᓱᕈᓯᑉ ᐃᓱᒪᒋᔭᖓᓂᒃ, ᒪᓕᓪᓗᒍ ᓱᕈᓯᑉ ᐅᑭᐅᖓ ᐊᒻᒪᓗ ᓯᓚᑐᓂᖓ.  

ᖃᓄᖅ ᓱᕈᓯᑉ ᓂᐱᖓ 
ᑐᑭᒧᐊᑦᑎᑦᑎᓂᖃᓲᖑᒻᒪᖔᖅ ᐃᖅᑲᓇᐃᔮᑦᑎᓐᓂ
ᓱᕈᓯᑉ ᓂᐱᖓ ᑐᑭᒧᐊᑦᑎᑦᑎᒍᑕᐅᓲᑦ ᐃᖅᑲᓇᐃᔭᖅᑎᑦᑕ 
ᐱᓕᕆᐊᖃᕐᓂᖏᓐᓂᑦ ᖃᐅᑕᒫᑦᑎᐊᖅ.  ᑕᐃᒪᐃᔪᓐᓇᕋᐃᒻᒪᑕ 
ᖃᖓᓕᒫᒃᑯᑦ, ᐃᖅᑲᓇᐃᔭᖅᑎᕗᑦ ᑐᑭᓯᒋᐊᓲᖅ ᐃᓱᒪᒋᔭᖓᓂᒃ 
ᑕᐅᑦᑐᖓᓂᓪᓗ ᒪᒃᑯᑦᑐᑉ ᐃᖅᑲᓇᐃᔭᖃᑎᒋᔭᑦᑕ.  ᑕᐃᒪᐃᑦᑐᑕ, 
ᖃᐅᔨᒪᑦᑎᐊᓲᖑᔪᒍᑦ ᓂᐱᖓ ᑐᑦᑕᕐᕕᒋᒐᓗᐊᕐᒪᖔᑦᑎᒍᑦ 
ᐃᖅᑲᓇᐃᔮᖃᖅᑎᓪᓗᑕ, ᒐᕙᒪᒃᑯᑦ ᐱᔨᑦᑎᕋᖅᑎᖏᓪᓗ ᑐᓵᓗᑎᑦ 
ᑕᐅᑦᑐᒋᔭᒥᓂᒃ ᖃᐅᔨᒪᑦᑎᐊᖅᑐᑕ ᐊᒻᓗ ᐅᕙᒍᑦ ᓇᒻᒥᓂᖅ 
ᐃᑉᐱᒍᓱᑦᑎᐊᕋᓗᐊᕐᒪᖔᑦᑕ ᐱᔪᓐᓇᐅᑎᓪᓗᐊᕆᔭᖓᓂᒃ ᑕᒪᔅᓱᒪᑉ 
ᖃᐅᔨᒪᑦᑎᐊᕈᑎᒋᓲᕆᒋᕙᕗᑦ.

ᑲᓇᑕᒥ ᑭᒡᒐᖅᑐᐃᓗᓂ ᐊᔭᐅᕆᓂᕐᒧᑦ ᒪᓕᑦᑕᐅᓲᑦ

ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ 
ᐊᔭᐅᕆᔩᑦ ᐋᖅᑮᓯᒪᕗᑦ ᑲᓇᑕᒥ ᐊᔭᐅᕆᓂᕐᒧᑦ ᒪᓕᑦᑕᐅᓲᓂᑦ 
ᓱᕈᓯᕐᓂᒃ ᑭᒡᒐᖅᑐᐃᓗᓂ ᐊᔭᐅᕆᓂᕐᒥᒃ ᒪᓕᑦᑕᐅᔭᕆᐊᖃᓲᖑᓪᓗᑎᑦ 
ᐃᖅᑲᓇᐃᔭᖅᑎᓪᓗᒋᑦ.  ᑖᒃᑯᐊ ᒪᓕᑦᑕᐅᓲᑦ ᓲᕐᓗᒃ 
ᑲᙳᓇᖅᑐᒦᑎᑦᑎᓂᖅ, ᐊᑐᕈᓐᓇᕐᓂᒃ ᐱᔨᑦᑎᕋᕈᑎᓂᒃ ᐊᒻᒪᓗ 
ᓵᑕᐅᓯᒪᔪᓐᓇᕐᓂᒃ.  ᐃᑲᔪᓲᑦ ᐊᔭᐅᕆᔨᓂᑦ ᓵᑕᐅᓯᒪᓗᑎᑦ 
ᐱᔨᑦᑎᕋᖃᑦᑕᕆᐊᖃᕐᓂᕐᒥᓂᒃ ᐊᒻᒪᓗ ᐊᖅᑯᓯᐅᕈᑕᐅᓲᖑᓪᓗᑎᑦ 
ᖃᐅᔨᓴᕐᓗᑎᒍᑦ ᐊᓪᓚᕕᑦᑕ ᐊᔭᐅᕆᓂᕐᒧᑦ ᐱᔨᑦᑎᕋᕈᑎᑦᑎᓐᓂᑦ.

ᖃᓄᖅ ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ ᐊᔭᐅᕆᔩᑦ 
ᒪᓕᑦᑕᐅᔭᕆᐊᓖᑦ ᑐᑭᒧᐊᑦᑎᑦᑎᓲᖑᒻᒪᖔᑕ 
ᐃᖅᑲᓇᐃᔮᑦᑎᓐᓂ
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐋᖅᑭᒃᓱᐃᓯᒪᕗᖅ ᐊᒥᓱᓂᑦ ᐱᓕᕆᕝᕕᑉ ᐃᓗᐊᓂ ᐱᐅᔪᒥᒃ 
ᓴᖅᑮᑎᑦᑎᒍᑎᒃᓴᐅᔭᕆᐊᓕᓐᓂᒃ ᒪᓕᑦᑕᐅᔭᕆᐊᓕᓐᓂᒃ 
ᑐᑭᒧᐊᑦᑎᑕᐅᔾᔪᑕᐅᓪᓗᑎᑦ ᐃᖅᑲᓇᐃᔮᕐᒥᓄᑦ.  ᐊᑕᐅᓯᖅ 
ᐋᖅᑭᒃᓯᒪᔭᕗᑦ ᖃᐅᔨᒪᓇᑦᑎᐊᕈᑕᐅᓂᐊᖅᑐᖅ ᐃᖅᑲᓇᐃᔭᖅᑏᑦ 
ᑭᐅᔭᕆᐊᓖᑦ ᑕᒪᐃᓐᓂᓕᒫᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᖃᐅᔨᒃᑲᖅᑕᒥᓂᐅᑎᓪᓗᒋᑦ ᐊᑕᐅᓯᖅ ᐃᖅᑲᓇᐃᔭᕐᓇᑉ ᐃᓪᓗᐊᑕ 
ᐃᓗᐊᓂ.  2016-2017−ᖑᑎᓪᓗᒍ, ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᒪᓕᒍᓐᓇᓚᐅᖅᑐᖅ ᑕᒪᔅᓱᒥᖓ 
100%−ᑎᒍᑦ.  ᑕᒪᓐᓇ ᐱᐅᔪᒥᒃ ᓴᖅᑮᑎᑦᑎᓇᓱᐊᕈᑎᐅᔪᖅ 
ᖃᐅᔨᒪᓇᑦᑎᐊᕈᑎ ᓇᓕᒧᓐᓂᖃᖅᑐᖅ ᑲᓇᑕᒥ ᐊᔭᐅᕆᓂᕐᒧᑦ 
ᒪᓕᑦᑕᐅᔭᕆᐊᓕᒃ ᓈᓴᐅᑎᓕᒃ 5, ᓂᕆᐅᒋᔭᐅᓪᓗᑎᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᓵᑕᐅᓯᒪᔪᓐᓇᕆᐊᖃᕐᒪᑕ 
ᓱᕈᓯᕐᓄᑦ ᐱᔨᑦᑎᕋᖅᑕᒥᓄᑦ.  

ᐊᔾᔨᓕᐅᖅᓯᔪᒥᓂᖅ ᑭᓕᐅᕐ ᑲᐃᓐᔅ

ᑭᓱᓕᕆᓲᖑᒻᒪᖔᑦᑕ

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᖅᑲᓇᐃᔮᖃᓲᖅ ᑎᓴᒪᐅᓪᓗᐊᖅᑐᓂᑦ: ᐊᑐᓂᑦ ᐃᓄᐃᑦ 
ᐊᑐᓂᑦ ᐱᔭᕆᐊᓕᖏᑦ ᒪᓕᑦᑐᒋᑦ ᐊᔭᐅᕈᑎᒋᓪᓗᒋᑦ, ᐃᓄᐃᑦ 
ᐊᒥᓱᑦ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᓪᓗᒋᑦ, ᕿᒥᕐᕈᓲᕆᓪᓗᒋᑦ 
ᐋᓐᓂᕐᔪᐊᖅᑐᒥᓃᑦ ᑐᖁᔪᒥᓃᓪᓗ, ᐊᒻᒪᓗ ᑐᓴᐅᒪᖃᑎᒌᖕᓂᖅ 
ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᑐᓴᐅᒪᑎᓐᓂᖅᓴᕆᓇᓱᐊᓲᕆᓪᓗᒋᑦ 
ᐅᔾᔨᕈᓱᓕᖅᑎᓪᓗᒋᑦ.  ᐅᑯᐊ ᓇᓗᓇᐃᔭᐃᓯᒪᕗᑦ ᓇᐃᓈᖅᓯᒪᔪᒃᑯᑦ 
ᑎᓴᒪᓂᑦ ᐱᓕᕆᐊᖃᓪᓗᐊᕐᓂᕆᓲᑦᑎᓐᓂ: 

ᐃᓄᖕᓂᒃ ᐊᑐᓂ ᑭᒡᒐᖅᑐᐃᓪᓗᑕ ᐊᔭᐅᕆᓂᕗᑦ

ᓄᓇᕗᑦ ᒐᕙᒪᖏᑦ ᐱᓕᕆᐊᖃᐅᖅᑎᑦᑎᓲᑦ ᐊᒥᓱᓂᑦ ᐱᓕᕆᐊᕐᓂᑦ 
ᐱᔨᑦᑎᕋᕈᑎᓂᓪᓗ ᐃᑲᔪᖅᑐᐃᒍᑎᒋᔭᐅᓲᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ.  
ᑭᓯᐊᓂᓕ, ᐱᓇᓱᐊᒐᖃᕋᓗᐊᖅᑎᓪᓗᒋᑦ ᐱᐅᔪᓂᑦ, ᐊᑲᐅᙱᓕᐅᕈᑏᑦ 
ᓴᖅᑭᓲᖑᔪᑦ.  ᓱᕈᓯᖅ, ᒪᒃᑯᒃᑐᖅ ᐅᕝᕙᓘᓐᓃᑦ ᐃᓚᒋᔭᐅᔪᖅ 
ᖃᐅᔨᒪᙱᑐᐃᓐᓇᕆᐊᓕᒃ ᑭᓇᒥᒃ ᖃᐅᔨᒃᑲᐃᔭᕆᐊᖃᕐᒪᖔᕐᒥᒃ 
ᐱᓕᕆᐊᑉ ᒥᒃᓵᓄᑦ ᐅᕝᕙᓘᓐᓃᑦ ᐊᐱᖅᓱᕐᓗᑎᑦ ᐊᑲᐅᒃᓴᙱᒍᓐᓇᖅᑐᑦ 
ᐱᔨᑦᑎᕋᖅᑎᐅᔪᓄᑦ.  ᓲᕐᓗᖃᐃ ᐱᔨᑦᑎᕋᖅᑎᐅᔪᖅ ᐅᖄᓚᓚᐅᙱᑦᑐᖅ 
ᐊᖓᔪᖅᑳᕆᔭᐅᔪᑉ ᐅᖄᓚᒐᓱᐊᖃᑦᑕᖅᑐᒥᓂᐅᒐᓗᐊᖅᑎᓪᓗᒍ 
ᐅᕝᕙᓘᓐᓃᑦ ᖃᓄᐃᓕᐅᓕᕐᒪᖔᕐᒥᒃ ᐅᖃᕐᓂᐊᖅᑐᒥᓂᐅᒐᓗᐊᖅᑎᓪᓗᒍ 
ᐅᖃᕐᕕᖃᒃᑲᓐᓂᓚᐅᙱᑦᑐᖅ.  ᓲᕐᓗᖃᐃ ᒪᒃᑯᑦᑐᖅ ᐸᖅᑭᔭᐅᔪᖅ 
ᑐᑭᓯᐅᒪᙱᑦᑐᖅ ᓱᒻᒪᑦ ᐃᓚᖓᓂᒃ ᐳᓛᕆᐊᕈᓐᓇᙱᒻᒪᖔᕐᒥᒃ.  
ᑕᐃᒪᐃᑦᑎᓪᓗᒋᑦ, ᐊᓪᓚᕝᕕᕗᑦ  ᑐᑭᓯᒋᐊᖅᑎᑦᑎᔪᓐᓇᖅᑐᑦ, ᐃᑲᔪᕐᓗᑎᑦ 
ᖃᓄᐃᓕᐅᕈᓐᓇᓂᕐᒥᓂᒃ ᓇᒻᒥᓂᖅ ᐊᔭᐅᕆᓗᑎᑦ, ᐅᕝᕙᓘᓐᓃᑦ 
ᓇᒻᒥᓂᖅ ᐊᑐᓂ ᐃᓄᐃᑦ ᐅᔭᐅᕆᓇᓱᑦᑎᓪᓗᒋᑦ ᐃᑲᔪᖅᑕᐅᓗᑎᑦ.

ᐃᓄᐃᑦ ᐊᑐᓂ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᖓᓅᓪᓗᐊᖅᑐᑦ ᑭᒡᒐᑐᕐᓗᒋᑦ ᐊᔾᔨᐅᙱᑦᑐᒡᒍᑕᐅᓲᖑᒻᒪᑕ 
ᐊᒻᒪᓗ ᑭᐅᔾᔪᑎᖃᓲᖑᔪᒍᑦ ᐊᑐᓂ ᐃᓄᐃᑦ ᖃᓄᐃᓐᓂᖓᓂᒃ 
ᒪᓕᑦᑐᒍ.  ᑕᒪᓐᓇ ᐅᖃᐅᓯᕆᓚᐅᖅᑐᒍ, ᑕᒪᐃᓐᓂ ᐃᓄᐃᑦ 
ᐊᑐᓂ ᑭᒡᒐᑐᖅᑐᒋᑦ ᐊᔭᐅᕆᓂᑦᑕ ᐊᐅᓚᓂᖃᓲᖅ 
ᐱᖓᓱᐃᓕᖅᑲᖓᔪᒥᒃ:  ᐱᔨᑦᑎᖅᑕᐅᔭᕆᐊᓖᑦ ᑲᒪᒋᓪᓗᒋᑦ 
ᐊᒻᒪᓗ ᐃᑲᔪᕐᓂᐊᖅᑕᐅᓂᐊᖅᑐᓅᖅᑎᑦᑐᒋᑦ, ᖃᐅᔨᓴᖅᑐᑕ ᐊᒻᒪᓗ 
ᐊᑲᐅᙱᓕᐅᕈᑎᒥᒃ ᐋᖅᑮᓪᓗᑕ, ᐊᒻᒪᓗ ᐃᓱᒪᓕᐅᕈᑎᖃᖅᑐᑕ 
ᐋᖅᑮᖃᑎᒋᓪᓗᒋᑦ ᐊᒻᒪᓗ ᖃᓄᐃᓕᐅᕈᑕᐅᓂᐊᕐᓂᖓᓂᒃ 
ᖃᐅᔨᒋᐊᖅᑐᑕ.  (ᐊᔾᔨᙳᐊᖅ 2).

ᑐᑭᓯᒋᐊᖅᑎᑎᓪᓗᑕ 
ᓄᓇᕗᒻᒥᐅᑦ ᖃᐅᔨᒃᑲᐃᔪᓐᓇᖅᑐᑦ ᐊᓪᓚᕕᑦᑎᓐᓂᑦ 
ᑐᑭᓯᒋᐊᕐᓗᑎᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ/
ᐅᕝᕙᓘᓐᓃᑦ ᒐᕙᒪᒃᑯᑦ ᐱᔨᑦᑎᕋᕈᑎᖏᓐᓂᑦ ᐊᒻᒪᓗ 

ᐱᓕᕆᐊᖏᓐᓂᑦ ᐃᑲᔪᖅᑐᐃᓂᖃᖅᑐᑦ ᓄᑕᖅᑲᓂᑦ ᒪᒃᑯᒃᑐᓂᓪᓗ. 
ᑐᒃᓯᕋᕐᕕᐅᔭᕋᐃᒐᑦᑕ ᑭᓱᑐᐃᓐᓇᕐᒥᒃ ᓯᓚᑖᓃᑦᑐᒥᒃ ᐱᓇᓱᐊᒐᑦᑕ 

ᐱᖁᔭᖅᑎᒍᑦ, ᐃᑲᔪᕋᓱᐊᑐᐃᓐᓇᐃᓐᓇᕆᓲᕗᑦ ᑲᓱᖅᑎᓪᒍ 
ᐱᔨᑦᑎᕋᖅᑕᐅᔭᕆᐊᓕᒃ ᐃᓄᒻᒧᑦ ᐅᕝᕙᓘᓐᓃᑦ ᐃᑲᔪᕈᓐᓇᖅᑐᒧᑦ 

ᑐᑭᓯᒋᐊᖅᑎᑦᑎᔪᓐᓇᕋᔭᖅᑐᒥᒃ.

ᓇᒻᒥᓂᖅ ᑭᒡᒐᖅᑐᕋᓱᐊᖅᑐᑦ 
ᐃᑲᔪᖅᑐᖅᑐᒋᑦ 

ᐱᔭᕆᐊᑭᑉᐸᙱᒻᒥᒻᒪᑦ ᓱᕈᓯᕐᒧᑦ ᒪᒃᑯᒃᑐᒧᓪᓘᓐᓃᑦ ᐅᕝᕙᓘᓐᓃᑦ 
ᐊᖓᔪᖅᑳᕆᔭᐅᔪᒧᑦ ᕿᑐᕐᖓᓕᒻᒧᑦ ᐅᖃᐅᓯᖃᕐᓗᑎᑦ 

ᑕᐅᑦᑐᒋᔭᒥᓂᒃ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ.  ᖃᖓᑐᐃᓐᓇᒃᑯᑦ 
ᐊᔭᐅᕆᑎᓪᓗᑕ ᑭᒡᒐᖅᑐᐃᓪᓗᑕ, ᐃᖅᑲᓇᐃᔭᖅᑎᕗᑦ  

ᑲᔪᖏᖅᓴᐃᔪᓐᓇᓲᖑᒻᒥᔪᖅ ᐃᓄᒻᒥᒃ ᓇᒻᒥᓂᖅ ᑭᒡᒐᑐᕐᓗᓂ 
ᐊᔭᐅᕆᒋᐊᕐᓗᓂ, ᐱᓕᕆᔪᒪᓂᖅᓴᐅᓂᐊᕐᒪᑦ ᑕᐅᑦᑐᖏᓐᓂᒃ

ᑭᒡᒐᑐᖅᑐᑕ 
ᐊᔭᐅᕆᔨᐅᖔᕆᐊᙵᕐᓂᕗᑦ

ᐊᒥᓲᓂᖅᓴᐃᑦ ᖃᐃᓲᑦ ᐊᓪᓚᕕᑦᑎᓐᓄᑦ ᑲᒪᒋᔭᐅᔭᕆᐊᖃᓲᑦ 
ᐊᑐᓂ ᐃᓄᐃᑦ ᑭᒡᒐᑐᕐᓗᒋᑦ ᐊᔭᐅᕆᔾᔪᑎᒋᒋᐊᕆᐊᖃᖅᑐᒋᑦ.  

ᐃᓚᖓ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᑐᖅᑐᒋᑦ ᐊᔭᐅᕆᔨᒻᒪᕇᑦ 
ᐃᖅᑲᓇᐃᔭᖃᑎᖃᓲᑦ ᒪᒃᑯᑦᑐᒥᒃ ᐊᒻᒪᓗ ᒐᕙᒪᒃᑯᑦ 

ᐱᔨᑦᑎᕋᖅᑎᖓᓂᒃ(ᖏᓐᓂᒃ) ᐋᖅᑮᓇᓱᐊᖅᑐᑎᑦ ᐱᔾᔪᑎᒥ.  
ᒐᕙᒪᒃᑯᓐᓂ ᐱᔨᑦᑎᕋᖅᑎᐅᔪᖅ ᐃᓕᓴᐃᔨᐅᔪᓐᓇᖅᑐᖅ, 
ᐋᓐᓂᐊᓯᐅᖅᑎ, ᐃᓱᒪᓕᕆᔨ, ᐃᓄᓕᕆᔨ, ᐅᕝᕙᓘᓐᓃᑦ 
ᓴᒃᑯᑕᐅᓯᒪᔪᑦ ᐃᑲᔪᖅᑕᐅᕝᕕᒻᒥ ᐃᖅᑲᖅᑐᐃᕕᒃᑯᑎᒍᑦ 

ᐅᐊᑦᑎᔭᐅᔭᕆᐊᖃᖅᑎᑕᐅᔪᑦ ᐃᑲᔪᖅᑎᖓ − ᓇᓕᐊᑐᐃᓐᓇᖅ 
ᐃᓄᒃ ᐃᖅᑲᓇᐃᔭᖅᑐᖅ ᓄᓇᕗᑦ ᒐᕙᒪᖏᓐᓄᑦ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᑦᑎᓲᖅ ᐱᓕᕆᐊᕐᒥᓘᓐᓃᑦ ᓱᕈᓯᕐᓄᑦ ᒪᒃᑯᑦᑐᓄᓪᓘᓐᓃᑦ.

ᐋᖅᑮᔪᓐᓇᓲᖑᔪᒍᑦ ᐃᓚᖏᓐᓂᑦ ᐱᔾᔪᑎᓂᒃ ᐅᓪᓗᑦ 
ᐱᓇᓱᐊᕈᓰᓪᓘᓐᓃᑦ ᐊᓂᒍᓚᐅᖅᑎᓪᓗᒋᑦ, ᐊᓯᖏᓪᓕ ᐊᒥᓱᓂᑦ 
ᑕᖅᑭᓂᒃ ᐊᑯᓂᐅᑎᒋᔪᓐᓇᖅᑐᑎᑦ ᐊᒻᒪᓗ ᐱᖃᓯᐅᔾᔨᔪᓐᓇᓲᑦ 
ᐊᒥᓱᓂᑦ ᐱᔨᑦᑎᕋᖅᑎᓂᑦ ᐊᒥᓱᓂᑦ ᐱᓕᕆᕝᕕᓃᙶᖅᑐᓂᑦ.  

ᑕᐃᒪᐃᓲᖑᓗᐊᖅᑐᑦ, ᐊᔭᐅᕆᖔᕆᐊᙵᓲᖑᓪᓗᑕ 
ᐃᖅᑲᓇᐃᔭᖃᑎᒋᓕᖅᑐᒋᑦ ᐱᔨᑦᑎᕋᖅᑎᐅᔪᑦ, ᑲᑎᒪᖃᑎᒋᓪᓗᒋᑦ 
ᓱᕈᓰᑦ ᒪᒃᑯᑐᓪᓘᓐᓃᑦ ᐊᖓᔪᖅᑳᖏᓪᓘᓐᓃᑦ ᐸᖅᑭᔨᖏᓪᓘᓐᓃᑦ 
ᐊᒻᒪᓗ ᑲᒪᒋᔭᖃᖃᑎᒌᑦᑐᑦ ᑲᑎᒪᖃᑦᑕᖅᑐᑎᑦ.  ᐱᔪᓐᓇᕌᖓᑦᑕ, 
ᓂᐱᖓ ᓱᕈᓯᑉ ᑭᒡᒐᖅᑐᖔᓕᓲᕗᑦ ᑲᒪᒋᖔᓕᖅᑐᒍ ᐊᔭᐅᕆᓪᓗᑕ.

ᐊᔾᔨᙳᐊᖅ 2: ᐃᓄᐃᑦ ᐊᑐᓂ ᑭᒡᒐᑐᖅᑐᒋᑦ 
ᐊᔭᐅᕆᓂᕐᒧᑦ ᐊᐅᓚᔾᔪᓯᖏᑦᐱᔨᑦᑎᕋᖅᑕᐅᓂᐊᖅᑐᓂᒃ ᑲᒪᔪᑦ 

ᐊᒻᒪᓗ ᑭᓇᒧᑦ ᐃᑲᔪᖅᑕᐅᓂᐊᕐᒪᖔᕐᒥᒃ 
ᑐᕌᖅᑎᑕᐅᔪᑦ

ᐃᓱᒪᓕᐅᕈᑎᖃᕐᓂᖅ ᐊᒻᒪᓗ 
ᖃᓄᐃᓕᐅᖅᑕᐅᔭᕆᐊᓕᖕᓂᒃ 

ᖃᐅᔨᒋᐊᕐᓂᖅ

ᖃᐅᔨᓴᕐᓂᖅ ᐊᒻᒪᓗ 
ᐊᑲᐅᙱᓕᐅᕈᑎᒥᒃ ᐋᖅᑮᓂᖅ

 e ᐃᓄᒃ ᖃᐃᓲᖅ ᐃᑲᔪᖅᑕᐅᔪᒪᓪᓗᓂ. 
ᓱᕈᓯᐅᒍᓐᓇᖅᑐᖅ, ᒪᒃᑯᑦᑐᖅ, 
ᐊᖓᔪᖅᑳᕆᔭᐅᔪᖅ ᕿᑐᕐᖓᓕᒃ, ᐸᖅᑭᔨ, 
ᐱᔨᑦᑎᕋᖅᑎ ᐅᕝᕙᓘᓐᓃᑦ ᓄᓇᓕᒻᒥᐅᑕᐅᔪᖅ. 

 e ᓇᓗᓇᐃᖅᓯᓲᖑᔪᒍᑦ ᑕᒪᓐᓇ 
ᐱᔾᔪᑎᐅᔪᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐱᖁᔭᖓᑎᒍᑦ ᓇᓕᐊᒃᑯᑦ 
ᐱᓕᕆᐊᕆᔭᒃᓴᕆᒻᒪᖔᑦᑎᒍᑦ.

 e ᐱᖁᔭᖅᑎᒍᑦ ᑲᒪᒋᒋᐊᖃᕈᑦᑎᒍᑦ, ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᐊᔭᐅᕆᔨᒻᒪᕆᒻᒧᑦ 
ᑲᒪᒋᔭᐅᓕᖅᑎᓲᕗᑦ. 

 e ᑭᒡᒐᖅᑐᐃᔨ ᐊᔭᐅᕆᔨᐅᔪᖅ 
ᖃᓄᐃᓕᐅᕈᑎᒋᔭᐅᓕᕋᓗᐊᕐᒪᖔᖅ 
ᐃᑲᔪᖅᑕᐅᒐᓱᐊᕐᓂᖓ ᐱᔨᑦᑎᖅᑕᐅᔪᑉ 
ᖃᐅᔨᒋᐊᓲᖅ ᖃᐅᔨᒪᓇᑦᑎᐊᖁᓪᓗᒍ 
ᐋᖅᑭᒍᑎᒃᓴᓕᐊᕆᔭᒥᓂᐅᔪᖅ 
ᑲᒪᒋᔭᐅᓐᓂᕋᓗᐊᕐᒪᖔᕐᒥᒃ ᐊᒻᒪᓗ ᓱᕈᓯᑉ 
ᐱᔪᓐᓇᐅᑎᖏᑦ ᐃᑲᔪᖅᑐᖅᑕᐅᒐᓗᐊᕐᒪᖔᕐᒥᒃ.

 e ᓈᒻᒪᒐᐃᒻᒪᑦ, ᐊᔭᐅᕆᔨᐅᔪᖅ 
ᑐᓴᖅᑎᑦᑎᓲᖅ ᐃᓄᖕᓂᒃ ᐊᒥᓱᓂᒃ 
ᐊᑦᑐᐃᓯᒪᔪᖃᖅᑎᓪᓗᒍ ᖃᐅᔨᓴᖅᑎᒥᒃ/
ᖃᐅᔨᓴᖅᑎᒥᒃ ᐋᖅᑭᒍᑎᒃᓴᖅᑕᖃᙱᑦᑎᓪᓗᒍ 
ᐱᔾᔪᑎᑕᖃᑐᐃᓐᓇᕆᐊᖃᕐᓂᖓᓂᒃ.

ᐊᔭᐅᕆᔨᒻᒪᕆᐅᔪᖅ:
 e ᐃᓕᑉᐹᓪᓕᓲᖅ ᓱᕈᓯᑉ ᒪᒃᑯᑐᓪᓘᓐᓃᑦ ᐱᔾᔪᑎᖓᓂᒃ 
ᐊᒻᒪᓗ ᑭᓱᑦ ᐱᔪᓐᓇᐅᑏᑦ ᓯᖁᒥᑕᐅᓯᒪᒻᒪᖔᕐᒥᒃ.

 e ᐊᐱᖅᓱᖅᑕᐅᓪᓗᑎᑦ ᐃᓄᐃᑦ ᐃᓚᐅᖃᑕᐅᔪᑦ 
ᐊᒻᒪᓗ ᕿᒥᕐᕈᓪᓗᑎᑦ ᑎᑎᕋᖅᓯᒪᔪᓂᑦ 
ᓇᓗᓇᐃᕋᓱᐊᕐᓗᓂ ᖃᓄᐃᓕᐅᕈᑕᐅᓯᒪᓂᑯᓂᑦ.

 e ᐃᖅᑲᓇᐃᔭᖃᑎᖃᓲᑦ ᓱᕈᓯᕐᒥᒃ ᐅᕝᕙᓘᓐᓃᑦ 
ᒪᒃᑯᑦᑐᒥᒃ, ᐃᓚᒌᓂᒃ ᐊᒻᒪᓗ ᐱᔨᑦᑎᕋᖅᑎᓂᑦ 
ᐋᖅᑭᒃᓱᐃᓪᓗᑎᑦ ᑭᒡᒐᖅᑐᐃᓂᕐᒧᑦ ᐸᕐᓇᐅᑎᒥᒃ 
ᑐᑭᒧᐊᒍᑎᖃᕐᓂᐊᕐᒪᑕ ᐋᖅᑭᒍᑎᒃᓴᐅᓂᐊᖅᑐᒥᒃ.

ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑎᓪᓗᒋᑦ ᑭᒡᒐᑐᖅᑐᒋᑦ 
ᐊᔭᐅᕆᔾᔪᑎᒋᓪᓗᒋᑦ 
ᐃᓛᓐᓂᒃᑯᑦ ᐊᒥᓱᑦ ᒪᒃᑯᑦᑐᑦ ᑖᒃᑯᓂᖓᒃᓴᐃᓐᓇᖅ ᑕᒪᐃᓐᓂ 
ᐅᕝᕙᓘᓐᓃᑦ ᑲᒪᒋᔭᓗᐅᐊᓲᖑᒻᒪᑕ ᓈᒻᒪᙱᑦᑐᒃᑯᑦ 
ᐱᔾᔪᑎᒋᔭᐅᖃᑦᑕᓕᖅᑐᓂ.  ᑕᐃᒪᐃᒐᐃᒻᒪᑕ, ᑕᐃᓲᕗᑦ ᐱᔾᔪᑎ 
“ᐊᒥᓱᓂᒃ ᐃᓄᖕᓂᒃ ᐊᑦᑐᐃᓂᖃᖃᑦᑕᕐᓂᑰᓂᖓ.”  ᑕᐃᒪᐃᓗᐊᓲᑦ 
ᐊᒥᓱᓂᒃ ᐃᓄᖕᓂᒃ ᐊᑦᑐᐃᓂᖃᖃᑦᑕᕐᓂᑰᓂᖏᑦ ᐱᔾᔪᑏᑦ 
ᐊᑦᑐᐃᓂᖃᓲᖑᒻᒪᑕ ᐊᒥᓱᓂᑦ ᓱᕈᓯᕐᓂᑦ ᒪᒃᑯᑦᑐᓂᓪᓘᓐᓃᑦ, ᒐᕙᒪᒃᑯᑦ 
ᐊᑐᐊᒐᖏᑦ ᐱᔨᑦᑎᕋᕈᑎᖏᓪᓘᓐᓃᑦ ᑲᔪᓯᓂᖃᑦᑎᐊᖃᑦᑕᐸᙱᑦᑐᑦ 
ᑕᐃᒪᐃᒐᓱᐊᙱᒃᑲᓗᐊᖅᑎᓪᓗᒋᑦ, ᑕᐃᒪᓐᓇᐃᒃᑲᓐᓂᕋᔭᖅᑐᑎᓪᓗ 
ᑲᒪᒋᔭᐅᙱᒃᑯᑎᑦ ᐊᒻᒪᓗ ᒐᕙᒪᒃᑯᓐᓂᑦ ᐊᓯᔾᔩᒋᐊᖃᓕᖅᑎᑦᑎᓲᑦ 
ᐊᑐᐊᒐᖏᓐᓂᑦ, ᐃᓕᖅᑯᓯᖏᓐᓂᑦ ᐱᖁᔭᖏᓐᓂᓘᓐᓃᑦ. 

ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑎᓪᓗᒋᑦ ᐱᔾᔪᑏᑦ ᐊᓪᓚᕕᑦᑎᓐᓅᕈᓐᓇᕐᒥᔪᑦ 
ᐊᒥᓱᑎᒍᑦ.  ᐃᖅᑲᓇᐃᔭᖅᑎᕗᑦ ᑕᑯᔪᓐᓇᓲᖑᔪᑦ ᑖᒃᑯᓂᖓᒃᓴᐃᓐᓇᖅ 
ᐱᔾᔪᑎᒥᒃ ᓴᖅᑮᓐᓇᖅᑐᓂᑦ ᐊᔾᔨᒌᙱᑦᑐᓄᑦ ᐃᓄᖕᓄᑦ ᐊᒻᒪᓗ 
ᑕᒪᓐᓇ ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᕋᓲᕆᓪᓗᓂᐅᒃ.  ᒪᓕᒐᓕᐅᖅᑏᑦ 
ᐅᕝᕙᓘᓐᓃᑦ ᒪᒃᑯᑦᑐᑦ ᒪᓕᒐᓕᐅᖅᑎᙳᐊᓪᓘᓐᓃᑦ ᐱᔾᔪᑎᒥᒃ 
ᐅᖃᐅᓯᖃᕆᐊᙵᕈᓐᓇᓲᑦ ᓄᓇᕗᑉ ᒪᓕᒐᓕᐅᕐᕕᖓᓂ.  ᐱᕙᓪᓕᐊᔪᓪᓗ 
ᐱᔾᔪᑎᒥᒃ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ ᖃᐅᔨᒪᓕᖅᑎᑦᑎᒍᓐᓇᕐᒥᔪᑦ.  
ᒪᒃᑯᑦᑐᑦ ᐃᓄᐃᑦ ᐊᒻᒪᓗ ᐃᓐᓇᐃᑦ ᖃᐅᔨᒃᑲᕈᓐᓇᕐᒥᔪᑦ ᐊᓪᓚᕕᑦᑎᓐᓂᑦ 
ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᔾᔪᑎᖓᓂᒃ ᑲᒪᒋᔭᖃᖁᔨᓗᑎᑦ.

ᐊᓪᓚᕝᕕᕗᑦ ᖃᐅᔨᒪᓕᕋᐃᒻᒪᑕ ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᓪᓗᑎᑦ 
ᐱᔾᔪᑎᑕᖃᕐᓂᖓᓂᒃ, ᓂᕈᐊᕈᓐᓇᓲᖑᔪᒍᑦ ᖃᐅᔨᓴᕐᓂᐊᕐᒪᖔᑦᑎᒍᑦ.  
ᑕᐃᒪᐃᒍᓐᓇᓲᖑᔪᒍᑦ ᐅᖃᖃᑎᖃᕐᓗᑕ ᐅᕝᕙᓘᓐᓃᑦ 
ᑎᑎᖅᑲᓕᐅᖃᑦᑕᕐᓗᑕ.  ᐊᔭᐅᕆᒋᐊᙵᕈᑎᒋᓲᕗᑦ ᐅᖃᖃᑎᖃᓕᖅᑐᑕ 
ᐃᖅᑲᓇᐃᔭᖃᑎᖃᕆᐊᙵᖅᑐᑕᓗ ᐊᓯᔾᔩᖁᔨᓪᓗᑕ.  ᐅᑉᐱᕈᓱᒃᑲᑦᑕ 
ᑕᒪᓐᓇ ᐊᒥᓱᓂᑦ ᐊᑦᑐᖅᑕᐅᓯᒪᓂᖃᑲᒻᒪᑦᑐᑦ ᐃᑲᔪᕆᐊᕐᓗᒋᑦ 
ᐊᔭᐅᕆᔾᔪᑎᒋᓗᒋᑦ ᓇᓕᒧᓐᓂᖃᕐᒪᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ 
ᐱᒻᒪᕆᒋᔭᖏᓐᓂᑦ, ᐱᓗᐊᖅᑐᒥᒃ ᐱᒻᒪᕆᒋᔭᐅᔪᖅᐱᓕᕆᖃᑎᒌᖕᓂᖅ, 
ᐃᖅᑲᓇᐃᔭᖃᑎᒌᖕᓂᖅ ᑎᑭᑕᐅᓇᓱᐊᖅᑐᒥᒃ ᐊᑕᐅᓯᕐᒥᒃ ᐊᔾᔨᒌᑦᑐᒥᒃ 
ᐃᖅᑲᓇᐃᔭᖃᑎᒌᓪᓗᑎᑦ, ᐊᒻᒪᓗ ᐋᔩᖃᑎᒌᖕᓂᖅ, ᐃᓱᒪᓕᐅᖃᑎᒌᖕᓂᖅ 
ᐊᖏᖃᑎᒌᖕᓂᒃᑯᑦ ᐊᒻᒪᓗ ᐱᔾᔪᑏᑦ ᕿᒥᕐᕈᓇᑦᑕᐅᒍᓐᓇᖅᑐᑦ 
ᐱᔭᕆᐊᓐᓂᖅᓴᐅᓲᑦ.  ᐋᖅᑭᒍᑎᒋᔭᐅᓴᕋᐃᓐᓂᖅᓴᐅᓲᖑᓪᓗᑎᓪᓗ.  
ᕿᒥᕈᖃᑎᒌᑦᑎᓪᓗᒋᑦ ᓴᖅᑭᑎᑦᑎᓂᖃᕈᓐᓇᖅᑐᖅ ᓴᖅᑮᙱᓪᓗᑎᓪᓘᓐᓃᑦ 
ᐅᓂᒃᑳᕐᒥᒃ ᐊᑐᓕᖁᔭᐅᓯᒪᔪᓂᑦ ᐃᓗᓕᖃᕐᓗᓂ.

ᐃᓄᖕᓂᒃ ᐊᒥᓱᓂᒃ ᐊᑦᑐᖅᑕᐅᓯᒪᑲᒻᒪᑦᑐᓂᑦ ᑭᒡᒐᑐᖅᑐᑕ 
ᕿᒥᕐᕈᓗᐊᓲᖑᔪᒍᑦ ᐱᒡᒐᓇᕐᓂᖅᓴᐅᔪᓂᑦ ᐱᔾᔪᑎᖃᖅᑐᓂᑦ.  
ᐃᓱᒪᒃᓴᖅᓯᐅᕈᑎᒋᔭᐅᔪᑦ ᓴᖅᑭᕈᓐᓇᖅᑐᑦ ᕿᒥᕐᕈᓇᑦᑕᐅᓕᕐᓗᑎᑦ: 
ᐱᕐᔪᐊᖑᓂᖓ ᐱᔾᔪᑎᑉ, ᐋᓐᓂᑎᑦᑎᒍᓐᓇᕐᓂᖓ ᐱᔾᔪᑎ 
ᑲᒪᒋᔭᐅᙱᒃᑯᓂ, ᑐᐊᕕᕐᓇᕐᓂᖓ ᐱᔾᔪᑎ, ᐊᒻᒪᓗ ᐃᑲᔫᑎᖃᕈᓐᓇᕐᓂᖓ 
ᐃᓄᖕᓄᑦ ᑭᒃᑯᑐᐃᓐᓇᕐᓄᑦ ᓴᖅᑭᖅᑐᑦ ᕿᒥᕐᕈᓇᑦᑕᐅᔪᒥᒃ.

ᐃᓄᐃᑦ ᐊᒥᓱᑦ ᐊᑦᑐᖅᑕᐅᓯᒪᑲᒻᒪᑦᑐᑦ ᕿᒥᕐᕈᓇᑦᑕᐅᔭᕆᐊᓖᑦ 
ᐊᒥᓱᓂᑦ ᖃᓕᕇᑦᑐᒡᒍᑎᖃᓗᐊᙳᐊᓲᑦ.  ᑕᒪᓐᓇ ᐱᓪᓗᒍ, 
ᕿᒥᕐᕈᓇᑦᑕᐅᔪᖃᖅᑎᓪᓗᒍ ᐃᒪᓐᓇᐃᓕᐅᕆᐊᖃᓲᖑᔪᒍᑦ, 
ᐊᐱᖅᓱᕐᓗᑕ, ᑐᒃᓯᕋᕐᓗᑕ ᕿᒥᕐᕈᓗᑕᓗ ᑎᑎᕋᖅᓯᒪᔪᓂᑦ ᐊᒻᒪᓗ 
ᖃᐅᔨᓴᖅᑐᒻᒪᕿᐅᓪᓗᑕ ᕿᒥᕐᕈᐊᖅᑐᒋᓪᓗ ᑐᑭᓯᐅᒪᑦᑎᐊᕐᓗᑕ 
ᐃᓱᒪᓕᐅᕈᑎᖃᕐᓂᐊᕋᑦᑕ ᐊᑐᓕᖁᔨᓕᐅᕐᓗᑕᓗ.

ᐃᓄᖕᓂᒃ ᐊᒥᓱᓂᒃ ᐊᑦᑐᖅᑕᐅᓯᒪᑲᒻᒪᑦᑐᓂᑦ ᑭᒡᒐᑐᖅᑐᑕ ᓴᖅᑭᓲᑦ 
ᐊᑐᓕᖁᔨᔾᔪᑎᓂᑦ ᑐᓂᔭᐅᓪᓗᑎᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒥᓱᓂᑦ 
ᐃᓄᖕᓂᑦ ᐊᑦᑐᐃᓂᖃᑲᒻᒪᒃᓯᒪᔪᑦ ᐱᐅᓯᕚᓪᓕᖅᑎᑕᐅᓇᓱᐊᖅᑐᑎᑦ.  

ᑕᐃᒪᐃᓗᐊᓲᑦ ᐊᑐᓕᖁᔭᐅᔪᑦ ᑲᑐᔾᔭᐅᓗᑎᑦ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ 
ᑕᑯᔭᐅᔪᓐᓇᕐᓗᑎᑦ ᐅᓂᒃᑳᓕᐅᕐᓗᑕ.  ᐃᖅᑲᓇᐃᔭᖅᑎᕗᑦ ᓂᕆᐅᑦᑐᑦ 
ᑐᓴᖅᑎᑦᑎᓛᕐᓂᖏᓐᓂ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᓯᕗᓪᓕᖅᐹᕐᒥ ᕿᒥᕐᕈᓇᒋᐊᓛᕐᒪᑕ 2017-2018−ᖑᓕᖅᐸᑦ.

ᕿᒥᕐᕈᔭᐅᓂᖏᑦ ᐋᓐᓂᕐᔪᐊᖅᑐᒥᓃᑦ ᑐᖁᔪᒥᓃᓪᓗ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ ᕿᒥᕐᕈᔪᓐᓇᒥᒻᒪᑕ 
ᐋᓐᓂᕐᔪᐊᖅᑐᒥᓂᕐᓂᑦ ᑐᖁᔪᒥᓂᕐᓂᓗ ᓱᕈᓰᑦ ᒪᒃᑯᑐᓪᓘᓐᓃᑦ.  ᑕᒪᒃᑯᐊ 
ᕿᒥᕐᕈᓂᐅᔪᑦ ᐱᕕᖃᖅᑎᑦᑎᒍᓐᓇᑦᑎᐊᓲᑦ ᐃᓕᑉᐹᓪᓕᕈᑎᒋᔭᐅᓗᑎᑦ 
ᑕᒻᒪᕐᓂᑯᒥᓂᐅᔪᓂᑦ.  ᐸᓯᑦᑎᕆᑐᐃᓐᓇᓇᐅᙱᑦᑐᖅ.  ᑭᓯᐊᓂᓕ, 
ᑐᑭᓯᐅᒪᓕᖅᑎᑦᑎᐊᓲᑦ ᑭᓱᑦ ᑕᒻᒪᕈᑕᐅᓚᐅᒻᒪᖔᕐᒥᒃ ᐊᒻᒪᓗ 
ᐊᓯᔾᔩᓇᓱᐊᓕᕐᓗᑕ ᓯᕗᓂᒃᓴᒥ ᑕᒻᒪᕈᑕᐅᒃᑲᓐᓂᕐᓂᐊᙱᒻᒪᑕ.

ᐃᓕᓴᖅᓯᓯᒪᒐᑦᑕ ᑕᒪᒃᑯᐊ ᕿᒥᕐᕈᓂᐅᔪᑦ ᐃᑉᐱᓐᓂᐊᓂᕐᒧᑦ 
ᐋᓐᓂᖅᓴᕋᐃᒍᑕᐅᔪᓐᓇᕐᓂᖏᓐᓂᒃ.  ᖃᐅᔨᒪᓂᖃᑦᑎᐊᕆᐊᖃᖅᑎᑦᑎᔪᑦ 
ᐊᒻᒪᓗ ᖃᐅᔨᓴᑦᑎᐊᕆᐊᖃᖅᑎᑦᑎᔪᑦ.  ᑕᐃᒪᓐᓇᐃᓐᓂᖏᓐᓄᑦ, 
ᒫᓐᓇᐅᔪᖅ ᐋᖅᑭᒃᓱᐃᔪᒍᑦ ᑖᔅᓱᒥᖓ ᐱᓕᕆᐊᕐᒥᒃ ᐅᔾᔨᕈᓱᑦᑎᐊᖅᑐᑕ 
ᑲᒪᑦᑎᐊᖅᑐᑕᓗ ᐊᒻᒪᓗ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ ᑎᑎᕋᖅᓯᒪᔪᖅ ᑐᕌᖓᓪᓗᑎᑦ ᕿᒥᕐᕈᓂᐅᔪᓂᑦ 
ᐋᓐᓂᕐᔪᐊᖅᑐᒥᓂᕐᓂᑦ ᐊᒻᒪᓗ ᑐᖁᔪᒥᓂᕐᓂᑦ ᓱᓕ ᐋᖅᑭᒃᓯᒪᙱᑦᑐᖅ. 
ᑕᒪᓐᓇ ᖃᐅᔨᓴᓗᐊᕋᔭᖅᑕᕗᑦ ᐱᕙᓪᓕᐊᒍᑎᒋᓗᒍᓗ ᐃᖅᑲᓇᐃᔮᑦᑎᓐᓂ 
2017-2018−ᖑᓕᖅᐸᑦ.

ᑐᓴᐅᒪᖃᑎᒌᖕᓂᖅ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ 
ᐅᔾᔨᕈᓱᓕᖅᑎᑕᐅᓂᖏᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᖁᔭᖅᑎᒍᑦ 
ᑲᒪᒋᔭᖃᕆᐊᓕᒃ ᓄᓇᕗᒻᒥᐅᑦ ᐅᔾᔨᕈᓱᓕᖅᑎᑕᐅᓗᑎᑦ ᓱᕈᓯᑉ 
ᐱᔪᓐᓇᐅᑎᖏᓐᓂᒃ ᐊᒻᒪᓗ ᐊᓪᓚᕝᕕᑦᑕ ᐱᓇᓱᐊᒐᖏᓐᓂᑦ ᐱᖁᔭᖅᑎᒍᑦ.  
ᑭᓯᐊᓂᓕ ᐱᒻᒪᕆᐅᑎᒋᒻᒥᔪᖅ ᑕᒪᔅᓱᒥᖓ ᐱᓕᕆᐊᖃᖅᑎᓪᓗᑕ 
ᓈᓚᑦᑕᐅᒍᓐᓇᖅᓯᓲᑦ ᓄᓇᕗᒻᒥᐅᑕᐅᔪᑦ ᐊᒻᒪᓗ ᐃᓕᕝᕕᒋᓗᒋᑦ ᐃᓄᐃᑦ 
ᐱᔾᔪᑎᖏᑦ ᐊᑦᑐᐃᓂᓖᑦ ᒪᒃᑯᑦᑐᓂᑦ.

ᑭᒃᑯᑐᐃᓐᓇᐃᑦ ᐃᓄᐃᑦ ᐅᔾᔨᕈᓱᓕᖅᑎᓲᕆᕙᕗᑦ 
ᖃᓄᕈᓘᔮᓗᒃ.  ᐃᒪᓐᓇᐃᓕᐅᕈᓐᓇᓲᖑᔪᒍᑦ:  ᐅᓂᒃᑳᖃᑦᑕᖅᑐᑕ, 
ᑐᑭᓯᒋᐊᖅᑎᑦᑎᖃᑦᑕᖅᑐᑕ ᑲᑎᒪᑎᑦᑎᓂᑎᒍᑦ, ᓄᓇᓖᑦ 
ᐅᖃᕐᕕᒋᒋᐊᕋᓱᐊᖃᑦᑕᖅᑐᒋᑦ, ᐊᑭᑦᑐᕋᐅᑎᑎᑦᑎᓪᓗᑕ, ᑐᑭᓯᒋᐊᕈᑎᓂᑦ 
ᐅᖃᓕᒫᒐᓕᐅᖅᑐᑕ, ᐃᓄᐃᑦ ᑭᒃᑯᑐᐃᓐᓇᐃᑦ ᖃᓄᐃᓕᐅᕈᓘᔭᖅᑎᓪᓗᒋᑦ 
ᐃᓚᐅᖃᑕᐅᕙᑦᑐᑕ ᐊᒻᒪᓗ ᐋᖅᑭᐅᒪᑎᑦᑐᒍ ᐊᓪᓚᕕᑦᑕ ᐃᑭᐊᖅᑭᕕᖓ 
(www.rcynu.ca).  ᑕᒪᒃᑯᐊᓕᒫᑦ ᖃᓄᐃᓕᐅᕈᑕᐅᔪᑦ ᐊᑕᐅᓯᕐᒥᒃ 
ᑎᑭᓐᓇᓱᐊᖅᑕᑎᓐᓂᑦ ᐊᔾᔨᖃᐅᖅᑐᑦ ᐱᓕᕆᐊᖃᕈᑎᕗᑦ:  
ᐃᖅᑲᓇᐃᔭᖃᑎᒋᒋᐊᙵᖅᑐᒋᑦ ᓴᙵᑎᑦᑐᒋᓪᓗ ᐃᖅᑲᓇᐃᔭᖃᑎᖃᓲᕗᑦ 
ᓱᕈᓯᕐᓂᒃ, ᒪᒃᑯᑦᑐᓂᑦ, ᐃᓚᒌᓂᒃ ᐊᒻᒪᓗ ᐊᒥᓱᓂᒃ ᓄᓇᕗᒻᒥᐅᑕᐅᔪᓂᑦ 
ᐱᓕᕆᐊᖃᓲᑦ ᓄᓇᑦᑕ ᒪᒃᑯᑦᑐᖁᑎᖏᓐᓂᒃ.  

ᑭᒡᒐᖅᑐᐃᔨᑉ  
ᖁᕕᐊᓲᑎᖃᕐᓂᖓ

    

ᐅᖃᓕᒫᕆᐅᖅᓴᓂᖅ ᐅᖃᓕᒫᒐᒃᓴᐅᔪᑦ 
ᑭᖑᓕᕇᑦ

2016-2017−ᖑᑎᓪᓗᒍ, ᐃᓕᓐᓂᐊᕐᓂᓕᕆᔨᒃᑯᑦ 
ᑲᔪᓯᓂᖃᓚᐅᖅᑐᑦ ᐋᖅᑭᒃᓱᐃᓗᑎᑦ ᑭᖑᓕᕇᑦᑐᓂᑦ 
ᐅᖃᓕᒫᕆᐅᖅᓴᑎᑦᑎᒍᑎᓂᑦ ᖁᑦᑎᓐᓂᓕᓐᓂᑦ 

ᐅᖃᓕᒫᒐᕐᓂᑦ ᐃᓄᒃᑐᑦ, ᐅᖃᓕᒫᕆᐅᖅᓴᓂᖅᓴᐅᖁᓪᓗᒋᑦ 
ᓄᓇᕗᒻᒥ ᐃᓕᓐᓂᐊᖅᑎᖏᑦ.  ᐅᖃᓕᒫᒐᑦ ᐅᖃᐅᓯᓖᑦ 

ᐅᑭᐅᖅᑕᖅᑐᒥ ᐅᓂᒃᑳᓂ ᐊᒻᒪᓗ ᐊᔾᔨᙳᐊᖃᐅᖅᑐᓂ, ᐊᒻᒪᓗ 
ᐅᖃᓕᒫᕆᐅᖅᓴᑎᑦᑎᓲᑦ ᓄᓇᕗᑦ ᐃᓕᓐᓂᐊᖅᑎᖏᓐᓄᑦ ᑐᕌᖓᔪᓂᑦ.  

ᐅᖃᓕᒫᒐᑦ ᓇᓕᒧᓐᓂᓕᒃ ᐃᓕᓐᓂᐊᕇᖅᑎᑦᑎᓇᓱᐊᕈᑎᖏᑕ 
ᐊᒥᓲᓂᖏᑦ ᐊᒥᓲᓂᖅᓴᐅᑎᑦᑎᓇᓱᐊᖅᑐᓂ ᐊᑐᕐᓗᑎᑦ ᓄᓇᕗᑦ 

ᐃᓕᓐᓂᐊᕈᑎᒃᓴᖏᑦ.

ᐅᖃᓕᒫᕆᐅᖅᓴᓂᖅ ᑭᖑᓕᕇᒡᒍᑎᖃᐅᖅᑐᖅ ᐊᒻᒪᓗ 
ᐱᕙᓪᓕᐊᑎᑦᑎᒍᑎᖃᕋᓱᐊᖅᑐᓂ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 

ᐅᖃᓕᒫᕆᐅᖅᓴᓂᕐᒥᒃ ᐱᓕᕆᐊᖅ ᐃᑲᔪᖅᑐᐃᔪᖅ 
ᐃᓕᓐᓂᐊᖅᑎᓂᑦ ᐅᖃᓕᒫᕆᐅᖅᓴᖅᑎᐅᓪᓗᑎᑦ.  ᐱᓕᕆᐊᖅ 

ᐃᓕᓴᐃᔨᓂᑦ ᐊᔾᔨᒌᙱᑦᑐᓂᑦ ᐃᓕᓐᓂᐊᑎᑦᑎᒍᑎᓂᑦ ᐃᑲᔫᑎᓂᑦ 
ᐊᑐᐃᓐᓇᐅᒪᑎᑦᑎᔪᖅ ᐃᑲᔪᖅᑐᖅᑕᐅᖁᓪᓗᒋᑦ ᐃᓕᓐᓂᐊᖅᑏᑦ 

ᐃᒻᒥᓂᒃ ᐅᑉᐱᕈᓱᓕᖁᓪᓗᒋᑦ, ᐊᔪᙱᑦᑑᓗᑎᑦ ᐃᓄᒃᑐᑦ 
ᐅᖃᓕᒫᕈᓐᓇᕐᓗᑎᑦ.  ᐅᖃᓕᒫᕆᐅᖅᓴᓂᖅ ᐃᓕᓴᖅᓯᓯᒪᒻᒥᔪᖅ 
ᐱᒻᒪᕆᐅᓂᖓᓂᑦ ᐋᖅᑭᒃᓱᐃᓗᑎᑦ ᐊᒻᒪᓗ ᐋᖅᑭᐅᒪᑎᑦᑎᓗᑎᑦ 
ᐅᖃᓕᒫᕆᐅᖅᓴᓂᕐᒥᒃ ᐊᔪᕈᓐᓃᖅᓴᓗᓂ ᐊᖏᕐᕋᒥ ᐊᒻᒪᓗ 

ᓄᓇᓕᐅᔪᒥ. 

ᐊᑐᐃᓐᓇᐅᒪᓂᖏᑦ ᐃᓄᒃᑐᑦ ᐅᖃᓕᒫᒐᑦ ᐱᕐᔪᐊᖑᒻᒪᑦ 
ᐱᔭᐅᔭᕆᐊᖃᖅᑐᓂ ᓴᙱᔪᒥᒃ, ᐃᓕᖅᑯᓯᕐᒨᖓᔪᓂᓪᓗ 
ᐃᓕᓐᓂᐊᕐᕕᒻᒥ ᐃᓕᓐᓂᐊᕈᑎᒃᓴᖅᑕᖃᑦᑎᐊᖁᓪᓗᒋᑦ 

ᓄᓇᕗᒻᒥ.  ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᓕᓴᖅᓯᓯᒪᕗᑦ ᓄᓇᕗᑦ ᒐᕙᒪᖏᑦ ᐱᓕᕆᐊᖃᒃᑲᓐᓂᕆᐊᓖᑦ 

ᐃᑲᔪᖅᑐᐃᓂᖅᓴᐅᓗᑎᑦ ᓄᓇᕗᒻᒥᐅᑦ ᒪᒃᑯᑦᑐᖏᑕ 
ᐱᔪᓐᓇᐅᑎᖏᓐᓂᑦ ᐱᐅᔪᒥᒃ ᐃᓕᓐᓂᐊᖅᑎᑕᐅᔭᕆᐊᖃᕐᓂᖏᓐᓂᑦ.  

ᑭᓯᐊᓂᓕ, ᐅᐱᒋᕙᕗᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᐊᖃᖅᓯᒪᓕᕐᓂᖏᑦ ᐅᓪᓗᒥᒧᑦ ᑎᑭᑦᑐᒋᑦ, ᐅᖓᑖᓃᑦᑐᓂᑦ 

300 ᐃᓄᒃᑎᑐᑦ ᐅᖃᓕᒫᒐᕐᓂᑦ ᐊᒻᒪᓗ ᑲᔪᖏᖅᓴᖅᑐᒋᑦ 
ᐱᕙᓪᓕᐊᑎᑦᑏᓐᓇᓂᐊᕐᒪᑕ ᐅᖃᓕᒫᒐᓕᐅᕐᓗᑎᑦ ᐊᒻᒪᓗ 

ᐊᓯᖏᓐᓂᑦ ᐃᓄᒃᑎᑐᑦ ᐃᓕᓐᓂᐊᕋᒃᓴᓂᑦ.

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐊᑐᖅᑕᐅᓂᖏᑦ 
ᐃᖅᑲᓇᐃᔮᕆᓲᑦᑎᓐᓂ

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐱᖃᓯᐅᑎᓪᓗᐊᓲᕗᑦ 
ᐱᒻᒪᕆᐅᓂᖏᓐᓄᑦ ᐃᖅᑲᓇᐃᔮᑦᑎᓐᓄᑦ ᐊᒻᒪᓗ 
ᖃᓄᐃᓕᐅᕈᑎᖃᓕᕋᐃᒐᑦᑕ ᐊᑐᓲᕆᓪᓗᑎᒍᑦ.  ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐱᖁᔭᖓ ᐅᖃᐅᓯᖃᓗᐊᖅᑐᖅ ᐊᑐᖅᑕᐅᑦᑎᐊᕈᑎᑦ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐃᑲᔪᖅᑐᐃᓂᖃᕈᓐᓇᖅᑐᖅ 
ᖃᓄᐃᙱᑦᑑᕙᓪᓕᐊᓕᕐᓗᑎᑦ ᒪᒃᑯᑦᑐᑦ ᐃᓚᒌᑦᑐᓪᓗ. ᐱᖁᔭᖅ 
ᐅᖃᖅᓯᒪᒋᕗᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐊᑐᓕᖅᑎᑦᑎᔭᕆᐊᓕᒃ ᑕᒪᒃᑯᓂᖓ ᐱᒻᒪᕆᒋᔭᐅᔪᓂᑦ ᐱᓕᕆᐊᕐᒥᓂᒃ 
ᑲᒪᑎᓪᓗᒋᑦ ᐊᒻᒪᓗ ᓴᙱᓂᖏᓐᓂᑦ ᐊᑐᖅᑎᓪᓗᒋᑦ.

ᑕᒪᒃᑯᐊ ᐃᓱᒪᒋᒋᐊᖅᑐᒋᑦ, ᐊᓪᓚᕝᕕᕗᑦ ᐱᖃᓯᐅᔾᔩᓐᓇᖅᑐᖅ 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᓐᓂᑦ 
ᑲᑎᒪᔾᔪᑎᑦᑎᓐᓃᖏᓐᓇᖃᑦᑕᕐᓂᐊᓕᖅᑐᑎᑦ ᑕᖅᑭᑕᒫᑦ 
ᐃᖅᑲᓇᐃᔭᖅᑎᕗᑦ ᑲᑎᒪᓂᖏᓐᓂᑦ 2016-2017-ᖑᑎᓪᓗᒍ.  
ᑕᒪᓐᓇ ᓇᓗᓇᕈᓐᓃᑎᑦᑎᓯᒪᕗᖅ ᐊᐅᓚᓂᖃᖃᑦᑎᐊᕐᒪᑦ 
ᖃᐅᔨᒪᓇᑦᑎᐊᖁᓪᓗᒋᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ 
ᐃᓱᒪᒌᓐᓇᖃᑦᑕᕐᓂᐊᕋᑦᑎᒍ ᐃᖅᑲᓇᐃᔮᖃᖅᑎᓪᓗᑕ.  ᐊᒻᒪᓗᒃᑲᓐᓂᖅ, 
ᐊᕐᕌᒎᓚᐅᖅᑐᒥ ᐃᑲᔪᖅᑐᐃᓯᒪᓕᕆᓪᓗᑕ ᐊᑐᖅᑕᐅᖃᑦᑕᕐᓗᑎᑦ 

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐃᖅᑲᓇᐃᔮᖃᖅᑐᑕ 
ᐱᕙᓪᓕᐊᒍᑎᒋᔭᐅᓂᖓᑎᒍᑦ ᐃᓐᓇᑐᖃᑉ ᐅᖃᐅᔾᔨᒋᐊᖅᑏᑦ ᐱᓕᕆᐊᖓ 
ᐊᒻᒪᓗ ᐃᓕᓐᓂᐊᕋᒃᓴᓂᑦ ᕿᓂᖃᑦᑕᖅᑐᑕ ᐃᓕᖅᑯᓯᕐᒥᒃ ᐃᓕᓐᓂᐊᕐᓂᕐᒥᒃ. 

ᐊᑐᓕᖅᑎᑕᐅᖏᓐᓇᕐᓂᖏᑦ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ
2016-2017−ᖑᑎᓪᓗᒍ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐊᑐᓕᖅᑎᑦᑏᓐᓇᖃᑦᑕᓚᐅᖅᑐᖅ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ 
ᐱᒻᒪᕆᒋᔭᖏᓐᓂᑦ ᖃᐅᑕᒫᑦ ᐃᖅᑲᓇᐃᔮᖃᖅᑎᓪᓗᒋᑦ ᐊᒥᓱᑎᒍᑦ.  
ᐊᔭᐅᕆᓪᓗᑕ ᑭᒡᒐᖅᑐᐃᓪᓗᑕ, ᐃᓱᒪᒋᒋᐊᖏᓐᓇᖅᐸᓚᐅᖅᐸᕗᑦ 
ᐃᓱᒪᒋᒋᐊᕐᔫᒦᓐᓇᖅᑐᒋᑦ ᐱᒻᒪᕆᒋᔭᐅᔪᖅ ᐋᔩᖃᑎᒌᖕᓂᖅ.  
ᑕᒪᓐᓇ ᐱᒻᒪᕆᒋᔭᐅᔪᖅ ᑐᑭᓕᒃ ᐃᓱᒪᓕᐅᖃᑦᑕᕆᐊᖃᕋᑦᑕ 
ᐅᖃᖃᑎᒌᓚᐅᖅᑎᓪᓗᑕ ᐊᒻᒪᓗ ᐊᖏᖃᑎᒌᓪᓗᑕ.  ᖃᐅᑕᒫᑦ 
ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔮᖃᖃᑦᑕᓚᐅᖅᑐᑦ ᐱᖃᓯᐅᑏᓐᓇᖅᑐᒋᑦ 
ᓱᕈᓰᑦ ᓂᐱᖏᑦ ᒪᒃᑯᑐᓪᓗ ᐃᓛᒃᑰᖓᔪᓂᑦ ᐊᒥᓱᓂᓪᓗ ᑭᔨᒐᖅᑐᐃᓪᓗᑕ 

ᐊᔾᔨᓕᐅᖅᓯᔪᒥᓂᖅ: ᓕᕖᓇ ᓄᔭᓕᐊ

ᐊᔭᐅᕆᔨᓂᖃᕐᓂᑎᓐᓂ.  ᓈᓚᑉᐸᓚᐅᖅᑕᕗᑦ ᐊᒻᒪᓗ ᑲᔪᖏᖅᓴᖅᑐᒋᑦ 
ᐃᖅᑲᓇᐃᔭᖃᑎᒋᔪᒪᓪᓗᒋᑦ ᐋᖅᑮᖃᑎᒌᓐᓂᐊᕋᑦᑕ ᐱᔾᔪᑎᖏᑦ ᒐᕙᒪᒃᑯᓐᓂᑦ.

ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᖃᑎᖃᖅᐸᓚᐅᕐᒥᔪᑦ ᒪᒃᑯᑦᑐᓂᑦ 
ᐃᑉᐱᒍᓱᑦᑎᐊᖅᑐᓂᑦ ᐱᓕᒻᒪᒃᓴᕐᓂᕐᒥᒃ, ᑲᔪᖏᖅᓴᐃᓲᖅ ᐃᓕᓐᓂᐊᖁᔨᕙᑦᑐᑎᑦ 
ᐊᒻᒪᓗ ᐊᔪᕈᓐᓃᖅᓴᖁᔨᓲᑦ ᑕᐅᑐᓐᓂᒃᑯᑦ, ᐃᓕᓐᓂᐊᖅᑎᑕᐅᓂᖏᑦ, 
ᐆᑦᑐᕋᕐᓂᒃᑯᑦ ᐊᒻᒪᓗ ᐱᓇᓱᐊᕐᓂᒃᑯᑦ.  ᑕᐃᒪᓐᓇᐃᓕᐅᖅᐸᓚᐅᖅᐳᒍᑦ 
ᑲᔪᖏᖅᓴᐃᓪᓗᑕ ᒪᒃᑯᑦᑐᓂᑦ ᖃᓄᖅ ᓇᒻᒥᓂᖅ ᑭᒡᒐᖅᑐᕈᓐᓇᕐᒪᖔᕐᒥᒃ 
ᐅᕝᕙᓘᓐᓃᑦ ᐊᔭᐅᕆᒋᐊᕈᓐᓇᕐᒪᖔᕐᒥᒃ.  2017-2018−ᖑᑎᓪᓗᒍ ᑕᒪᒃᑯᓂᖓ 
ᐱᓕᕆᐊᖃᕐᓂᖅᓴᐅᓛᖅᑐᒍᑦ ᐃᓕᓐᓂᐊᑎᑦᑎᖃᑦᑕᕐᓗᑎᑦ ᓇᒻᒥᓂᖅ 
ᑭᒡᒐᖅᑐᐃᓗᓂ ᐊᔭᐅᕆᓂᕐᒥᒃ ᓄᓇᓕᐅᔪᓂᑦ.

ᐱᒻᒪᕆᒋᔭᐅᓂᖓ ᑐᙵᓇᕐᓂᖅ − ᑐᙵᓇᖃᑦᑕᕐᓗᑕ ᐊᒻᒪᓗ 
ᑭᒃᑯᓕᒫᓂᑦ ᐃᓄᓐᓂᒃ ᐱᖃᓯᐅᔾᔨᖃᑦᑕᕐᓗᑕ − ᐱᒻᒪᕆᐅᔪᒥᒃ 
ᐊᑑᑎᖃᖅᐸᓚᐅᕐᒥᔪᖅ ᑐᑭᒧᐊᑦᑎᑦᑎᒍᑕᐅᓪᓗᓂ ᐃᖅᑲᓇᐃᔭᖅᑎᕗᑦ 
ᐃᖅᑲᓇᐃᔭᖃᑎᖃᕐᓂᐊᕐᓂᖏᓐᓂᑦ ᖃᓄᖅ ᐊᒥᓱᓂᑦ 
ᑎᒍᒥᐊᖅᑎᖁᑎᑦᑎᓐᓂᑦ 2016-2017−ᖑᑎᓪᓗᒍ.  ᐊᑐᐊᒐᓕᕆᓂᕐᒧᑦ 
ᐊᐅᓚᔾᔪᓰᓪᓗ ᒪᓕᒐᕗᑦ ᓱᖅᑯᐃᓇᑦᑎᐊᖅᑐᑯᓗᖕᒥᒃ ᓇᓗᓇᐃᖅᓯᓯᒪᕗᖅ 
ᐃᖅᑲᓇᐃᔭᖅᑎᑎᓐᓄᑦ ᐃᓄᓐᓂᒃ ᐃᖅᑲᓇᐃᔭᖃᑎᖃᖅᑎᓪᓗᑕ 
ᐃᑉᐱᒍᓱᑦᑎᐊᕆᐊᖃᕋᑦᑕ ᑕᒪᔅᓱᒥᖓ ᐱᒻᒪᕆᒋᔭᐅᔪᒥᒃ.  
ᐱᓕᕆᐊᖃᐃᓐᓇᓂᐊᖅᐳᒍᑦ ᐃᓄᓐᓂᒃ ᐅᖃᖃᑎᖃᖃᑦᑕᕐᓗᑕ 
ᐱᕕᖃᖅᑎᑦᑎᓗᑕ ᐊᒻᒪᓗ ᓇᒻᒥᓂᖅ ᐊᑐᐃᓐᓇᐅᒪᑎᖃᑦᑕᕐᓂᐊᕐᓗᑕ 
ᐊᒻᒪᓗ ᐊᕙᑎᖃᖅᑎᑦᑎᓗᑕ ᓱᕈᓯᕐᓂᑦ ᒪᒃᑯᑦᑐᓂᓪᓗ ᐊᑲᐅᔪᒃᑯᑦ 
ᐃᑲᔪᖅᑐᖅᑕᐅᔪᒪᑎᓪᓗᒋᑦ ᐃᑉᐱᓐᓂᐊᒍᓐᓇᓂᐊᕐᒪᑕ.  ᐊᓪᓚᕝᕕᕗᓪᓗ 
ᑭᒃᑯᓕᒫᓂᑦ ᐃᓄᓐᓂᒃ ᐱᖃᓯᐅᔾᔨᖃᑦᑕᐃᓐᓇᕋᓱᐊᓲᖅ 
ᐅᖃᖃᑎᖃᐃᓐᓇᖅᑐᑎᑦ ᐊᒻᒪᓗ ᒪᑐᐃᖓᓂᒃᑯᑦ ᐅᖃᖃᑎᖃᓲᖑᓪᓗᑎᑦ 
ᑎᒍᒥᐊᖅᑎᐅᖃᑕᐅᔪᓂᑦ ᐊᒻᒪᓗ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ.

ᑭᖑᓪᓕᖅᐹᒥ, ᐊᒻᒪᓗ ᐱᕐᔪᐊᕌᓘᓪᓗᓂ, 
ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᐳᒍᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ 
ᐱᐅᓛᕐᓂᑦ ᓴᖅᑮᒍᓐᓇᖁᓪᓗᑕ ᓱᕈᓯᕐᓄᑦ ᒪᒃᑯᑦᑐᓄᓪᓗ.  ᑕᒪᓐᓇ 
ᐱᓇᓱᐊᒐᖃᕐᓂᕗᑦ ᐃᑉᐱᒍᓱᑦᑎᐊᖅᐳᖅ ᐱᒻᒪᕆᒋᔭᐅᔪᒥᒃ 
ᐱᓕᕆᖃᑎᒌᖕᓂᕐᒥᒃ − ᐅᕝᕙᓘᓐᓃᑦ ᐃᖅᑲᓇᐃᔭᖃᑎᒌᓪᓗᑕ ᐊᑕᐅᓯᕐᒥᒃ 
ᑎᑭᑦᑎᓇᓱᐊᕐᓗᑕ ᐱᓕᕆᐊᕆᔭᐅᔪᒪᔪᒥᒃ.

ᐃᓐᓇᑐᖃᐃᑦ ᐅᖃᐅᔾᔨᒋᐊᖅᑏᑦ
ᒪᓕᑦᑐᒍ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ, 
ᐊᓪᓚᕝᕕᕗᑦ ᐊᑐᕈᓐᓇᖅᑐᖅ ᐃᓐᓇᑐᖃᕐᓂᑦ ᐱᔾᔪᑎᓂᑦ ᑐᕌᖓᓂᖃᕈᑎᑦ 
ᐋᔩᕋᖃᑎᒌᖕᓂᒃᑯᑦ ᐋᖅᑭᒍᑎᒃᓴᓕᐅᕈᑎᓂᑦ,  ᐃᓄᐃᑦ ᐃᓕᖅᑯᓯᖓᓂᒃ 
ᐊᒻᒪᓗ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᓐᓄᓪᓗ 
ᑐᕌᖓᑎᓪᓗᒋᑦ.  ᐃᖅᑲᓇᐃᔭᖅᑎᕗᑦ ᐅᑉᐱᕈᓱᒻᒪᕆᑉᐳᑦ ᐃᓐᓇᒻᒪᕇᑦ 
ᐃᖅᑲᓇᐃᔭᖃᑎᒋᔭᐅᑎᓪᓗᒋᑦ ᐃᑲᔪᖅᑐᐃᓂᖅᓴᐅᒍᓐᓇᕐᓂᐊᕋᑦᑕ 
ᓱᕈᓯᕐᓂᑦ, ᒪᒃᑯᑦᑐᓂᑦ ᐊᒻᒪᓗ ᐃᓚᖏᓐᓂᑦ.

ᐊᕐᕌᒎᓚᐅᖅᑐᒥ, ᐱᔭᕇᖅᓯᓚᐅᖅᐳᒍᑦ ᓄᓇᕗᓕᒫᕐᒥ ᐃᓄᐃᑦ 
ᑭᒃᑯᑐᐃᓐᓇᐃᑦ ᓂᕈᐊᕋᒃᓴᓕᐅᕈᓐᓇᖅᑐᑎᑦ ᐊᐅᓚᓂᖓᓂᒃ ᐃᓐᓇᒻᒪᕇᑦ 
ᐅᖃᐅᔾᔨᒋᐊᖅᑎᒋᔭᐅᓂᒃᓴᖏᓐᓂᑦ ᐊᒻᒪᓗ ᓂᕈᐊᓚᐅᖅᑐᑕ ᑕᓪᓕᒪᓂᑦ 
ᐅᖃᐅᔾᔨᒋᐊᖅᑎᐅᓂᐊᖅᑐᓂᑦ ᓄᓇᕗᓕᒫᕐᒥ.  ᑕᒫᓂ ᐊᕐᕌᒍᒥ, 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ ᒪᕐᕉᖕᓂᒃ 
ᐅᓪᓘᓐᓂᒃ ᑐᑭᓯᑎᑦᑎᒋᐊᓚᐅᖅᑐᑦ ᐊᒻᒪᓗ ᐱᓕᒻᒪᒃᓴᐃᓪᓗᑎᑦ 
ᓄᑖᖑᔪᓄᑦ ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑎᖏᓐᓂᑦ.

ᑐᑭᓯᒋᐊᖅᑎᑦᑎᑎᓪᓗᒋᑦ ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑎᕗᑦ 
ᐊᒻᒪᓗ ᐃᖅᑲᓇᐃᔭᖅᑎᕗᑦ ᑲᑐᔾᔨᖃᑎᒌᒍᓐᓇᑦᑎᐊᓚᐅᖅᑐᑦ 
ᑐᑭᓯᒋᐊᕈᑎᓂᑦ ᑕᐅᖅᓰᓪᓗᑎᓪᓗ ᐃᓱᒪᒋᔭᒥᓂᑦ.  ᑲᑎᒪᑎᑦᑎᑎᓪᓗᑕ, 
ᐅᖃᐅᓯᖃᓚᐅᖅᑐᒍᑦ ᓱᕈᓰᑦ ᒪᒃᑯᑦᑐᓪᓗ ᐱᔪᓐᓇᐅᑎᖏᑦ, ᐱᖁᔭᖅᑎᒍᑦ 
ᐱᓇᓱᐊᒐᑦᑎᓐᓂ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ, ᐊᒻᒪᓗ ᐱᓕᕆᐊᒃᓴᖏᑦ ᐊᒻᒪᓗ ᑲᒪᒋᔭᕆᐊᓕᖏᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᓐᓇᑐᖃᐃᑦ 
ᐅᖃᐅᔾᔨᒋᐊᖅᑎᖏᑕ.  ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ ᐅᓂᒃᑲᐅᓯᖃᓚᐅᖅᑐᑦ 
ᖃᓄᐃᓕᐅᕈᑕᐅᖃᑦᑕᖅᓯᒪᓂᑯᓂᑦ, ᐃᑲᔪᓚᐅᖅᑐᑎᑦ 
ᓱᖅᑯᐃᓇᖅᓯᑎᑦᑎᒋᐊᖅᑐᑎᑦ ᖃᓄᐃᑦᑐᓂᑦ ᐃᖅᑲᓇᐃᔮᖃᓲᖑᒻᒪᖔᑕ 
ᐊᓪᓚᕝᕕᕗᑦ ᐊᒻᒪᓗ ᐱᓕᕆᐊᕆᖃᑦᑕᕋᔭᖅᑕᖏᑦ ᐃᓐᓇᑐᖃᐃᑦ 
ᐅᖃᐅᔾᔨᒋᐊᖅᑎᖏᑦ.  ᐅᖃᐅᔾᔨᒋᐊᖅᑎᕗᑦ ᑲᑐᔾᔨᓚᐅᕐᒥᔪᑦ 
ᐃᖅᑲᓇᐃᔭᖅᑎᑎᓐᓄᑦ ᐃᓄᙳᐃᔾᔪᑕᐅᖃᑦᑕᓚᐅᖅᓯᒪᔪᓂᑦ 
ᐊᒻᒪᓗ ᐃᓕᖅᑯᓯᕆᕙᓚᐅᖅᑕᖏᓐᓂᑦ.  ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᓂᕆᐅᑦᑐᑦ ᑐᓴᕆᐊᕐᕕᖃᖃᑦᑕᓛᕐᓂᖏᓐᓂᑦ 
ᐃᓄᐃᑦ ᐊᑐᓂ ᐊᒻᒪᓗ ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᑎᓪᓗᒋᑦ 
ᑭᒡᒐᑐᖅᑕᐅᔾᔪᑎᒋᒋᐊᓕᖏᓐᓂᑦ ᐱᐅᓯᑎᒋᐊᖁᓪᓗᒋᑦ ᓄᓇᕗᑦ 
ᒐᕙᒪᖏᑕ ᐱᔨᑦᑎᕋᕐᓂᖏᑦ ᓱᕈᓯᕐᓄᑦ ᐊᒻᒪᓗ ᒪᒃᑯᑦᑐᓄᑦ.



15ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2016-2017 ᐊᕐᕌᒍᑕᒫᑦ ᐅᓂᒃᑳᓕᐊᖅ

ᐃᓕᖅᑯᓯᕐᒥᒃ ᐃᓕᓐᓂᐊᕐᓂᖅ
ᐱᓕᒻᒪᒃᓴᐃᓐᓇᕆᐊᓖᑦ ᑐᕌᖓᔪᓂᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑕ 
ᐱᒻᒪᕆᒋᔭᖏᓐᓂᑦ ᐊᒻᒪᓗ ᐃᓕᖅᑯᓯᖏᓐᓂᑦ ᑕᒪᐃᓐᓂ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ.  
ᐊᕐᕌᒎᓚᐅᖅᑐᓂ, ᐊᔾᔨᒌᙱᑦᑐᑦ ᐃᖅᑲᓇᐃᔭᖅᑏᑦ ᐅᑯᓂᖓ 
ᐃᓕᓐᓂᐊᖃᑦᑕᓚᐅᖅᑐᑦ:

 e ᐃᖓᓚᖓᐃᑦᑐᒃᑰᕐᕕᒃ ᐅᓂᒃᑲᐅᑕᐅᓪᓗᑎᑦ ᐃᓕᓐᓂᐊᖅᑕᑦ

 e ᐃᓄᙳᐃᓂᖅ ᐱᓕᕆᐊᖅ

 e ᐱᒋᐊᕐᕕᒃ (ᐃᓄᒃᑎᑐᑦ ᐅᖃᐅᓯᕆᔭᐅᒃᑲᓐᓂᕐᓗᓂ 
ᐃᓕᓐᓂᐊᕋᒃᓴᖅ, ᓯᕗᓪᓕᖅ ᐱᒋᐊᓕᓵᖅᑐᓄᑦ)

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᓚᐅᖃᑕᐅᓚᐅᕐᒥᔪᑦ ᐃᓚᐅᖃᑕᐅᖃᑦᑕᐃᓐᓇᕐᒪᑕ ᐅᖃᐅᓯᕐᒧᑦ 
ᖁᕕᐊᓲᑎᖃᕐᓂᕐᒥᒃ, ᓄᓇᕗᒻᒥ ᐊᕐᕌᒍᑕᒫᑦ ᓇᓪᓕᐅᓂᖅᓯᐅᕈᑎᒋᔭᐅᔪᑦ 
ᐃᓄᒃᑐᑦ ᐅᖃᐅᓯᖓᓂᒃ ᐊᒻᒪᓗ ᐃᓄᐃᑦ ᐃᓕᖅᑯᓯᖓᓂᑦ.  ᑖᓐᓇ 
ᑕᖅᑭᓕᒫᕐᒥ ᓇᓪᓕᐅᓂᖅᓯᐅᕈᑎᒋᔭᐅᓲᖅ ᕖᕝᕗᐊᕆᐅᓕᕋᐃᒻᒪᑦ 
ᐊᒻᒪᓗ ᐃᖅᑲᓇᐃᔭᖅᑎᖁᑎᑦᑎᓐᓂ ᐱᕕᖃᖅᑎᑦᑎᒃᑲᓐᓂᕈᑕᐅᓲᖅ 
ᐊᑐᕐᔫᒥᓇᓱᐊᖃᑦᑕᕐᓗᑎᑦ ᐃᓄᒃᑐᑦ ᐅᖃᐅᓯᖓᓂᒃ ᐊᒻᒪᓗ 
ᐃᓕᖅᑯᓯᕐᒥᒃ ᖃᐅᔨᒪᓂᖅᓴᐅᕚᓪᓕᖅᑐᑎᑦ ᐃᖅᑲᓇᐃᔭᕐᕕᑎᓐᓂ.  
ᓴᖅᑭᔮᕐᔫᒥᑎᑕᐅᓗᐊᙳᐊᖅᑐᖅ ᑲᒪᒋᔭᐅᓗᓂ 2017-ᒥ 
ᐃᓄᐃᑦ ᐅᓂᒃᑲᐅᓯᑐᖃᖏᑦ ᐅᑉᐱᕆᔭᖏᑦ ᐊᒻᒪᓗ ᑕᒪᔅᓱᒪᑉ 
ᐊᕐᕌᒍᒥ ᑐᙵᕕᒋᔭᐅᓂᖓ ᐊᑐᓚᐅᖅᑐᑎᒍᑦ ᑲᑐᔾᔨᓪᓗᑎᑦ 
ᐱᖓᓲᔪᖅᑐᑦ ᐊᑕᐅᓯᕐᓗ ᐅᓂᒃᑲᐅᓯᑐᖃᕐᓂᑦ ᐃᖅᑲᓇᐃᔭᖅᑎᓄᑦ 
ᐅᓂᒃᑲᐅᓯᖃᖃᑦᑕᓚᐅᖅᑐᑕ ᑕᖅᑭᓕᒫᕐᒥ.  ᑖᒃᑯᐊ ᐅᑉᐱᕆᔭᐅᔪᑦ 
ᐅᓂᒃᑲᐅᓰᑦ ᐃᑲᔪᓚᐅᖅᑐᑦ ᐃᖅᑲᓇᐃᔭᖅᑎᖁᑎᑦᑎᓐᓂ ᐃᓕᑉᐹᓪᓕᕐᓗᑎᑦ 
ᐱᖅᑯᓯᑐᖃᕐᓂᑦ ᐅᓂᒃᑲᐅᓯᕐᓂᑦ ᐱᒻᒪᕆᐅᔪᑦ ᐃᓄᐃᑦ ᐃᓕᖅᑯᓯᖓᓄᑦ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚ–ᕕᐊᑕ ᐃᓐᓇᑐᖃᐃᑦ ᐅᖃᐅᔾᔨᒋᐊᖅᑎᖏᑦ ᐊᓪᓚᕕᑦᑎᓐᓂ ᐃᖅᑲᓇᐃᔭᖅᑎᖏᓪᓗ ᐃᖃᓗᐃᑦ ᑰᖓᓂ ᐃᖃᓗᐃᑦ, ᓄᓇᕗᑦ 
ᐃᓐᓇᑐᖃᐃᑦ ᐅᖃᐅᔾᔨᒋᐊᖅᑏᑦ ᑐᑭᓯᒋᐊᖅᑎᑕᐅᑎᓪᓗᒋᑦ. ᑭᖑᓂᐊᓃᑦᑐᑦ, ᓴᐅᒥᐊᓃᙶᖅᑐᑎᑦ: ᑭᓕᐅᕋ ᐋᑯᓗᔾᔪᒃ, ᑯᕆᔅᑕ ᑯᓄᒃ, ᒦᑲ ᐊᕐᓇᒃᑲᖅ, ᕋᐃᒡᒋᓕ ᐆᑦᑐᒃ, ᕕᐊᓯ ᓯᑕᑕᒃ, 
ᓘᓯ ᒪᒃᑭᒐᖅ, ᕼᐃᐊᓚᓐ ᐃᒍᑉᑕᖅ. ᓯᕗᓂᐊᓃᑦᑐᑦ, ᓴᐅᒥᐊᓃᙶᖅᑐᑎᑦ: ᔨᐊᑉ ᑭᕌᔾ, ᓯᐅᕆ ᒪᒃᓂᐅᓪ–ᒧᓚᒃ, ᓈᓐᓯ ᐱᓪᓕᕆᓐ, ᑰᓪᕕ ᐅ’ᑖᓄᓪ.

ᐅᓂᒃᑲᐅᓯᖃᕐᓂᖅ ᖃᓄᐃᓕᐅᕈᑎᒋᓲᑦᑎᓐᓂ

ᐃᓄᐃᑦ ᐊᑐᓂ ᑭᒡᒐᑐᖅᑕᐅᓪᓗᑎᑦ 
ᐊᔭᐅᕆᓂᕐᒧᑦ ᐅᓂᒃᑳᓕᐊᖅ
ᐊᕐᕌᒎᓚᐅᖅᑐᒥ ᓯᕗᓪᓕᖅᐹᖑᓚᐅᖅᐳᖅ ᐊᕐᕌᒍᓕᒫᕐᒥ 
ᐊᑐᐃᓐᓇᐅᒪᑎᑦᑎᓪᓗᑕ ᐃᓄᐃᑦ ᐊᑐᓂ ᑭᒡᒐᑐᖅᑕᐅᓪᓗᑎᑦ 
ᐊᔭᐅᕆᓂᕐᒧᑦ ᐱᔨᑦᑎᕋᕈᓐᓇᖅᑐᑕ ᒪᒃᑯᑦᑐᓂᑦ ᓄᓇᕗᒻᒥᐅᑕᐅᔪᓂᑦ.  
ᑭᖑᔪᑦ ᕿᒥᕐᕈᓪᓗᒋᑦ, ᐃᓄᐃᑦ ᐊᑐᓂ ᑭᒡᒐᑐᖅᑕᐅᓪᓗᑎᑦ 
ᐊᔭᐅᕆᓂᕐᒧᑦ ᐱᔨᑦᑎᕋᕈᑎᒋᓚᐅᖅᑕᕗᑦ ᐊᕐᕌᒍᒥ ᑕᒫᓂ 
ᑕᑯᒃᓴᐅᑎᑦᑎᑲᓐᓂᕈᑎᒋᔭᐅᑐᐃᓐᓇᖅᑐᖅ ᐊᒥᓱᓂᑦ 
ᓴᖅᑭᐸᓪᓕᐊᓚᐅᖅᑐᓂᑦ ᐱᔾᔪᑎᓂᑦ 2015-2016-ᖑᑎᓪᓗᒍ.  
ᐱᖃᓯᐅᔾᔨᔪᑦ ᑕᐅᑐᓗᐊᙳᐊᖅᐸᓚᐅᖅᑕᕗᑦ ᓄᓇᕗᑦ ᓱᕈᓯᖏᑦ 
ᒪᒃᑯᑦᑐᖏᓪᓗ ᐊᕝᕕᐊᕈᑎᒋᔭᐅᔭᕆᐊᖃᙱᒻᒪᕆᑦᑐᓂᑦ 
ᓄᖅᑲᖓᒍᑎᖃᕈᑎᒋᔭᐅᑐᐃᓐᓇᖅᐸᓚᐅᕐᒪᑕ ᐊᑐᕆᐊᖃᖅᑎᓪᓗᒋᑦ 
ᐊᑐᕆᐊᖃᓪᓚᕆᑦᑕᒥᓂᒃ ᒐᕙᒪᒃᑯᑦ ᐱᔨᑦᑎᕋᕈᑎᖏᓐᓂᑦ.  2016-
2017−ᖑᑎᓪᓗᒍ, ᑕᑯᓐᓇᖅᐸᓚᐅᖅᑐᒍᑦ ᓱᓕ ᓈᒻᒪᙱᑦᑐᓂᑦ 
ᑲᒪᒋᔭᖃᕋᓱᐊᖅᑐᑦ ᐅᐸᓗᖓᐃᔭᐃᖃᑎᒌᙱᓗᐊᕐᓂᖏᓐᓂᑦ, 
ᐱᖃᓯᐅᑎᓪᓗᒋᑦ ᐅᖃᖃᑎᒌᑦᑎᐊᙱᓗᐊᖅᑐᑦ ᐊᒻᒪᓗ 
ᐊᑯᓂᐅᔪᒧᑦ ᐸᕐᓇᐅᓯᐅᖅᓯᒪᙱᓗᐊᖅᑐᑦ, ᑕᒪᒃᑯᐊ 
ᐊᕝᕕᐊᕈᑕᐅᓂᖅᓴᐅᒃᑲᓐᓂᓕᑐᐃᓐᓇᓲᑦ ᒪᒃᑯᑦᑐᓄᑦ ᐃᓚᖏᓐᓄᓪᓗ 
ᐱᓇᓱᐊᖅᑎᓪᓗᒋᑦ ᐊᑐᕆᐊᓕᒻᒥᓂᒃ ᐱᔨᑦᑎᕋᕈᑎᓂᑦ.  12 
ᑕᖅᑭᐅᓚᐅᖅᑐᓂᑦ ᖃᐅᔨᔪᒥᓇᖅᑐᓂᑦ ᑕᑯᓚᐅᕐᒥᔪᒍᑦ ᐊᑐᓂ 
ᐃᓄᐃᑦ ᐊᔭᐅᕆᔭᐅᔾᔪᑎᒥᓂᖏᑕ ᑭᒡᓕᓯᓂᐊᖅᑕᐅᓯᒪᓂᖏᓐᓂᑦ.  
ᐊᓯᔾᔨᕐᓂᐅᔪᑦ ᓇᑭᙶᖓᓂᖏᑦ ᐊᒻᒪᓗ ᑭᒃᑯᑦ ᑲᒪᒋᒋᐊᓕᑦᑎᓐᓂ 
ᖃᐅᔨᒃᑲᐃᑎᑦᑎᓂᕐᒪᖔᑕ.

ᐊᑐᓂ ᐃᓄᐃᑦ ᑭᒡᒐᑐᖅᑐᒋᑦ 
ᐊᔭᐅᕆᔾᔪᑎᒋᖃᑦᑕᓚᐅᖅᑕᕗᑦ ᑲᒪᒋᓪᓗᒋᑦ

ᐊᓪᓚᕝᕕᕗᑦ ᒪᑐᐃᖅᓯᓚᐅᖅᑐᖅ ᐊᑐᓂ ᐃᓄᐃᑦ ᑭᒡᒐᑐᖅᑐᒋᑦ 
ᐊᔭᐅᕆᔾᔪᑎᒋᒋᐊᖃᖅᑐᒋᑦ ᐄᐳᕈᓪ 1, 2016-ᖑᑎᓪᓗᒍ ᐊᒻᒪᓗ ᒫᑦᓯ 
31, 2017−ᒥ.  ᒪᕐᕈᑲᓐᓃᒃ ᐱᔾᔪᑏᒃ ᐊᓪᓚᕕᑦᑎᓐᓅᕈᔾᔭᐅᓚᐅᖅᑑᒃ, 
ᑭᓯᐊᓂᓕ ᐃᖅᑲᓇᐃᔭᖅᑎᕗᑦ ᖃᐅᔨᓚᐅᕐᒪᑕ ᑕᒪᒃᑯᐊ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐱᖁᔭᖅᑎᒍᑦ ᒪᓕᑦᑐᒋᑦ 
ᑲᒪᒋᒋᐊᖃᓚᐅᙱᓐᓇᑦᑎᒍᑦ.  ᐆᑦᑑᑏᑦ ᐱᖁᔭᖅᑎᒍᑦ ᑲᒪᒋᒋᐊᓕᑦᑕ 
ᓯᓚᑖᓃᑦᑐᑦ ᐱᖃᓯᐅᔾᔨᔪᑦ ᐃᓚᒌᑦ ᐱᔾᔪᑎᖃᖅᑎᓪᓗᒋᑦ ᒐᕙᒪᒃᑯᓐᓄᑦ 
ᐱᔨᑦᑎᕋᕈᑎᒋᔭᐅᔭᕆᐊᖃᙱᑦᑐᑦ, ᐊᒻᒪᓗ ᐱᔨᑦᑎᕋᖅᑕᐅᔪᖅ ᐅᑭᐅᖓ 
ᓈᒻᒪᙱᑦᑐᓂ ᐱᔨᑦᑎᕋᕈᑎᑦᑎᓐᓂ ᐊᑐᕐᓗᓂ.  ᐊᒻᒪᓗᒃᑲᓐᓂᖅ 82−
ᖑᔪᑦ ᑲᒪᒋᒋᐊᓕᑦᑎᓐᓂ ᒪᑐᐃᓚᐅᖅᑕᑦᑕ ᑕᒫᓂ ᐊᕐᕌᒎᓚᐅᖅᑐᒥ, 
ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔮᖃᔅᓴᐃᓐᓇᓚᐅᕐᒥᔪᑦ 19-ᖑᔪᓂᑦ 
ᑲᒪᒋᒋᐊᓕᑦᑎᓐᓂ ᒪᑐᐃᓚᐅᖅᓯᒪᔭᕗᑦ 2015-2016-ᖑᑎᓪᓗᒍ.  
ᐃᓱᓕᑦᑎᒻᒪᑦ 2016-2017, ᐃᖅᑲᓇᐃᔭᖅᑎᕗᑦ ᐱᔭᕇᖅᓯᓚᐅᖅᑐᑦ 
44-ᓂᑦ ᑲᒪᒋᕙᓚᐅᖅᑕᑎᓐᓂ.

ᑲᒪᒋᒋᐊᓕᕗᑦ ᓇᑭᙶᕐᓂᕐᒪᖔᑕ

ᑕᒫᓂ ᐊᕐᕌᒍᒥ ᐊᕐᕌᒎᓚᐅᖅᑐᒥᓗ, ᓇᑭᙶᖓᓂᑦ ᐃᓄᐃᑦ 
ᐊᑐᓂ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᓚᐅᖅᑕᕗᑦ ᐊᓯᔾᔨᓚᐅᖅᓯᒪᔪᑦ.  
2015-2016-ᖑᑎᓪᓗᒍ, ᐊᒥᓲᓛᖑᔪᑦ ᑲᒪᒋᒋᐊᓚᐅᖅᓯᒪᔭᕗᑦ 
ᐃᖃᓗᓐᓃᙶᓚᐅᖅᑐᑦ (44%).  ᑭᓯᐊᓂᓕ 2016-2017−
ᖑᓕᖅᑎᓪᓗᒍ 50%−ᖑᔪᑦ ᑲᒪᒋᔭᕗᑦ ᓄᓇᓕᓐᓃᙶᓚᐅᖅᑐᑦ 
ᐃᖃᓗᐃᑦ ᓯᓚᑖᓂ (ᐊᔾᔨᙳᐊᖅ 3)  ᑲᖐᒋᒐᓚᑦᑕᕗᑦ ᑕᒪᓐᓇ 
ᐊᓯᔾᔨᕈᑕᐅᓚᐅᕐᒪᑦ ᐊᒥᓱᓄᑦ ᓄᓇᓕᓐᓄ ᓂᐅᕐᕈᖃᑦᑕᓚᐅᕐᓂᑦᑎᓐᓄᑦ 
2016-2017-ᖑᑎᓪᓗᒍ.

ᐊᑐᓂ ᐃᓄᐃᑦ ᑭᒡᒐᑐᖅᑐᒋᑦ 
ᐊᔭᐅᕆᔾᔪᑎᒋᖃᑦᑕᓚᐅᖅᑕᕗᑦ ᑲᒪᒋᓪᓗᒋᑦ

82

ᓇᑭᙶᖓᓂᖏᑦ ᐊᓪᓚᕕᑦᑎᓐᓅᖅᑕᐅᕙᓚᐅᖅᑐᑦ 
ᐱᓕᕆᖃᑎᒋᒋᐊᓯᓪᓗᒋᑦ
2016-2017−ᖑᑎᓪᓗᒍ, ᒐᕙᒪᒃᑯᑦ ᐱᔨᑦᑎᕋᖅᑎᖏᑦ 
ᐱᒋᐊᖅᑎᑦᑎᓚᐅᖅᓯᒪᔪᑦ 64%-ᖑᔪᓂᑦ ᐃᓄᐃᑦ ᐊᑐᓂ 
ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᒋᐊᕈᑎᑦᑎᓐᓂᑦ (ᐊᔾᔨᙳᐊᖅ X).  
ᑕᒪᓐᓇ ᑭᒡᒐᖅᑐᐃᔪᖅ ᐊᒥᓱᕈᕆᐊᖅᓯᒪᓂᖏᓐᓂᑦ ᐱᔨᑦᑎᕋᖅᑏᑦ 
ᐃᖅᑲᓇᐃᔭᖃᑎᒋᒋᐊᙵᖅᓯᒪᓕᖅᑕᕗᑦ ᐊᕐᕌᒎᓚᐅᖅᑐᒥ 
(39% 2015-2016-ᒥ).  ᑖᒃᑯᐊ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ 
ᐃᓄᖕᓂᒃ ᐃᑲᔪᓲᑦ, ᑲᒪᒋᐊᖃᖅᑐᑎᑦ ᐃᑲᔪᖅᑐᐃᓗᑎᑦ ᒪᒃᑯᑦᑐᓂᑦ 
ᓄᓇᕗᒻᒥᐅᑦ ᑭᙴᒪᒋᔭᖏᓐᓂᑦ, ᑲᑐᔾᔨᓯᒪᓕᖅᑐᑦ ᐊᓪᓚᕕᑦᑎᓐᓂ 
ᓱᒃᑲᓂᕐᕕᒃᓴᐅᔫᔮᕈᓐᓇᐃᓕᓲᖑᓂᖏᓐᓂᑦ ᓄᓇᕗᒻᒥ ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᐱᔨᑦᑎᕋᖅᑎᐅᔪᑦ ᐋᖅᑭᓱᖅᓯᒪᓂᖏᓐᓂᑦ.  
ᓱᒃᑲᓐᓂᕈᓐᓇᐃᓕᔪᕐᔫᔮᓕᓲᑦ ᐊᕝᕕᐊᕈᑎᖃᐅᕐᓂᖏᓐᓄᑦ ᓇᒻᒥᓂᖅ 
ᐱᓕᕆᕝᕕᒋᔭᖏᑦ.  ᐊᕝᕕᐊᕈᑎᑕᖃᓲᖑᒻᒥᒻᒪᑦ ᐱᓕᕆᕝᕕᐅᔪᓂᑦ 
ᐊᔾᔨᒌᙱᑦᑐᓂ.  ᐋᖅᑭᓱᖅᑕᐅᑲᒻᒪᒃᓯᒪᓂᖏᑦ ᐊᕝᕕᐊᕈᑎᖃᓕᓲᑦ 
ᐅᖓᕙᕆᐊᖅᑎᑦᑎᑐᐃᓐᓇᓲᑦ, ᐃᓚᑰᓕᖅᑎᑎᓪᓗᑎᑦ ᐊᒻᒪᓗ ᐃᓛᓐᓂᒃᑯᑦ 
ᐱᔨᑦᑎᕋᖅᑕᐅᒍᓐᓃᖅᑐᑎᑦ ᓄᓇᕗᒻᒥᐅᑦ ᒪᒃᑯᑦᑐᖏᑦ.

ᑕᐃᒪᐃᓐᓇᐃᓐᓂᖓ ᐃᓱᒫᓘᑎᕐᔪᐊᕌᓘᔪᖅ ᐊᓪᓚᕕᑦᑎᓐᓄᑦ.  
ᐃᖅᑲᓇᐃᔭᖃᑎᒌᒍᓐᓇᙱᓐᓂᖏᑦ ᐊᐳᕈᑎᓕᒃ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᓐᓂᑦ ᐱᓕᕆᖃᑎᒌᖕᓂᖅ/
ᐃᑲᔪᖃᑎᒌᖕᓂᖅ.  ᐊᐳᕈᑎᖃᕐᒥᔪᖅ ᓄᓇᕐᔪᐊᕐᒥ ᑲᑎᒪᔩᑦ 
ᓱᕈᓯᑉ ᐱᔪᓐᓇᐅᑎᖏᓐᓄᑦ ᐊᖏᕈᑎᑎᒍᑦ, ᐅᖃᖅᓯᒪᓪᓗᑎᑦ 
ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᖅᑳᕆᐊᓖᑦ ᓱᕈᓯᑉ ᐱᐅᓛᒃᑯᑦ 
ᑲᒪᒋᔭᐅᔭᕆᐊᖃᕐᓂᖏᓐᓂᑦ.  ᓱᖅᑯᐃᓇᓪᓚᕆᑦᑐᖅ ᓱᕈᓯᕐᒧᑦ 
ᐱᐅᓛᒃᑯᑦ ᑲᒪᒋᔭᐅᙱᓐᓇᒥ ᒐᕙᒪᒃᑯᑦ ᐱᔨᑦᑎᕋᑦᑎᐊᕈᓐᓇᑎᓐᓇᒋᑦ 
ᐋᖅᑭᓱᖅᓯᒪᓂᖏᑦ ᐅᖓᕙᕆᐊᖅᑎᑦᑎᔪᓐᓇᕐᓂᖓᓄᑦ ᐅᕝᕙᓘᓐᓃᑦ 
ᐊᑐᖅᑕᐅᔭᕆᐊᓕᓐᓂᒃ ᐱᔨᑦᑎᕋᖅᑕᐅᙲᓐᓇᕈᓐᓇᕐᓂᖏᓐᓄᑦ.  
ᐅᖓᕙᕆᐊᕈᑏᑦ ᕿᓚᒥᐅᔪᒃᑯᑦ ᐊᑯᓂᐅᔪᒃᑯᓪᓗ ᐊᑦᑐᐃᓂᖃᕈᓐᓇᖅᑐᖅ 
ᓱᕈᓯᑉ ᐱᕙᓪᓕᐊᓂᖓᓄᑦ ᐊᒻᒪᓗᑦᑕᐅᖅ ᐊᓐᓇᐅᒪᔪᓐᓇᕐᓂᖓᓄᑦ.  
ᑕᐃᒪᐃᓐᓂᖓᓄᑦ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᓴᙱᔪᒃᑯᑦ ᑲᔪᖏᖅᓴᐃᒐᓗᐊᖅᐳᑦ ᓄᓇᕗᑦ ᒐᕙᒪᖏᑦ ᑕᒪᐃᓐᓂ 
ᐃᓱᒪᒋᔭᖃᕐᓗᑎᑦ, ᐋᖅᑭᒃᓱᐃᒋᐊᙵᖃᑎᖃᖁᔨᔪᑦ ᐱᔨᑦᑎᕋᖃᑦᑕᕐᓗᑎᑦ 
ᓱᕈᓯᕐᓄᑦ ᒪᒃᑯᑦᑐᓄᓪᓗ.

ᐊᔾᔨᙳᐊᖅ 4: ᐃᖅᑲᓇᐃᔭᖃᑎᒋᒋᐊᙵᖅᓯᒪᓂᕗᑦ ᓇᑭᙶᖓᓂᑦ ᐱᓪᓗᒋᑦ

ᐱᔨᑦᑎᕋᖅᑏᑦ 64% 

ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ/ᐃᓚᒌᑦ 19% 

ᒪᒃᑯᑦᑐᑦ 8% 

ᐃᓄᓕᕆᔨᒃᑯᑎᒍᑦ ᐸᖅᑭᔩᑦ 5% 

ᓇᒻᒥᓂᖅ ᐱᓕᕆᐊᖃᕆᐊᖅᑐᑦ ᐊᒻᒪᓗ ᐃᓚᒋᔭᐅᙱᑦᑐᑦ ᐃᓐᓇᐃᑦ 4% 

ᑲᒪᒋᔭᐅᔪᑦ ᒐᕙᒪᒃᑯᑦ ᐱᓕᕆᕝᕕᖕᓐᓄᑦ
ᐊᑐᓂ ᐃᓄᐃᑦ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᔭᕗᑦ ᐱᖃᑕᐅᑎᑦᑎᓲᑦ 
ᓄᓇᕗᑦ ᒐᕙᒪᖏᓐᓂ ᐱᓕᕆᐊᖃᓗᐊᙳᐊᖅᑐᑦ ᐱᔨᑦᑎᕋᖅᑎᑦᑎᕙᑦᑐᑦ 
ᐱᓕᕆᐊᖃᖅᑎᑦᑎᕙᑦᑐᓪᓗ ᓱᕈᓯᕐᓄᑦ ᒪᒃᑯᑦᑐᓄᓪᓗ.  ᑭᖑᓪᓕᕐᒥ ᐊᕐᕌᒍᒥ, 
ᐱᓕᕆᕝᕕᐅᔪᑦ ᐃᖅᑲᓇᐃᔭᖃᑎᒋᔭᐅᓗᐊᙳᐊᖅᐸᓚᐅᖅᑐᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ ᑕᐃᒃᑯᐊᓴᐃᓐᓇᐅᕙᓚᐅᖅᑐᑦ: 1) 
ᐃᓅᓯᓕᕆᔨᒃᑯᑦ, 2) ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 3) ᐃᓕᓐᓂᐊᕐᓂᓕᕆᔨᒃᑯᑦ 
ᐊᒻᒪᓗ 4) ᒪᓕᒐᓕᕆᔨᒃᑯᑦ (ᑕᑯᓂᐊᕐᓗᒍ ᐊᔾᔨᙳᐊᖅ 5).

ᐊᒥᓱᑦ ᑲᒪᒋᕙᓚᐅᖅᑕᕗᑦ ᐱᖃᓯᐅᔾᔨᕙᓚᐅᖅᑐᑦ ᐊᒥᓱᓂᑦ ᐱᓕᕆᕝᕕᐅᔪᓂᑦ 
ᐊᒻᒪᓗ/ᐅᕝᕙᓘᓐᓃᑦ ᐊᒥᓱᓂᑦ ᐱᔨᑦᑎᕋᖅᑎᐅᔪᓂᑦ ᐊᑕᐅᓯᕐᒥᒃ 
ᐱᓕᕆᕝᕕᒻᒦᙶᖅᑐᒥᒃ.  ᕿᒥᕐᕈᓪᓗᑎᖏᑦ ᑲᒪᒋᒋᐊᓕᕗᑦ ᐱᓕᕆᕝᕕᐅᔪᖅ 
ᐱᖃᑕᐅᑎᓪᓗᒍ, ᖃᐅᔨᓴᒃᑲᓐᓂᕈᓐᓇᓲᖑᔪᒍᑦ ᓇᓕᐊ ᐱᔨᑦᑎᕋᕈᑎᐅᔪᖅ 
ᐱᓕᕆᕝᕕᒻᒥ ᐃᓱᒫᓘᑎᒋᔭᐅᔭᕆᐊᖃᓚᐅᕐᒪᖔᖅ.

ᐊᔾᔨᙳᐊᖅ 5: ᑲᒪᒋᔭᐅᓯᒪᔪᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ

ᐃᓅᓯᓕᕆᔨᒃᑯᑦ
ᐊᒥᓲᓛᖑᔪᑦ ᑲᒪᒋᒋᐊᖃᓕᓚᐅᖅᑕᕗᑦ 2016-2017−
ᖑᑎᓪᓗᒍ ᐃᓅᓯᓕᕆᔨᒃᑯᓐᓃᙶᓚᐅᖅᑐᑦ ᑐᕌᖓᓪᓗᑎᑦ ᓱᕈᓰᑦ 
ᓴᐳᔾᔭᐅᔭᕆᐊᓖᑦ ᐱᔾᔪᑕᐅᔪᑦ (93%).  ᑭᖑᓪᓕᖅ ᐊᖏᓛᖑᔪᑦ 
ᐱᔨᑦᑎᕋᖅᑏᑦ ᐃᓱᒫᓘᑎᒋᔭᐅᔪᑦ ᐱᓕᕆᕝᕕᒻᒥ ᐊᖓᔪᖅᑳᕆᔭᐅᔪᑦ 
ᐱᖃᑕᐅᙱᓗᐊᓲᖑᕙᓚᐅᕐᒪᑕ ᕿᑐᕐᖓᖏᓐᓂᑦ ᐃᒃᓯᖕᓇᐃᓪᓗᑎᑦ 
(39%).  ᐱᖓᔪᐊᑦ ᑐᕌᖓᓪᓗᑎᑦ ᑎᒍᐊᖅᑐᓕᕆᓂᕐᒧᑦ (9%).  
ᖃᐅᔨᔪᒥᓇᕐᒥᔪᖅ, ᑕᒪᐃᓐᓂᓕᒫᖅ ᑲᒪᒋᒋᐊᖃᓚᐅᖅᑕᑎᓐᓂ 
ᐱᓕᕆᕝᕕᒻᒦᙶᖅᑐᒥᒃ, ᐊᕝᕕᐊᕈᑕᐅᔪᑦ ᐱᔨᑦᑎᕋᖅᑕᐅᓂᕐᒧᑦ 
ᐱᖃᓯᐅᔾᔨᓚᐅᖅᑐᑦ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᐱᔾᔪᑎᖃᖅᑐᑦ 
ᐅᖃᐅᑕᐅᓯᒪᓗᐊᙳᐊᖅᑐᑎᑦ ᑲᓇᑕᒥ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ 
ᐊᓪᓚᕝᕕᐊᓂ ᐅᓂᒃᑳᖏᓐᓂ: ᓱᕈᓰᑦ, ᒪᒃᑯᑦᑐᑦ ᐊᒻᒪᓗ ᐃᓚᒌᑦ 
ᐱᓕᕆᐊᖏᑦ ᐱᔨᑦᑎᕋᕈᑎᖏᓪᓗ ᓄᓇᕗᒻᒥ (ᒫᑦᓯ 2011) ᐊᒻᒪᓗ 
ᖃᐅᔨᒋᐊᒃᑲᓐᓂᕈᑎᒋᔭᐅᓂᖏᑦ ᖃᓄᐃᓕᐅᕈᑕᐅᓯᒪᓕᕐᒪᖔᑕ ᐅᓂᒃᑳᑦ 
ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᖅᑎᖏᑦ ᓄᓇᕗᒻᒥ (ᒫᑦᓯ 2014).  
ᐊᓪᓚᕕᑦᑕ ᐊᒥᓱᓂᑦ ᐃᓄᖕᓂᑦ ᐊᑦᑐᖅᑕᐅᑲᒻᒪᒃᓯᒪᔪᓂᑦ ᑭᒡᒐᖅᑐᐃᔨᖏᑦ 
ᐅᐊᑦᑏᓐᓇᕐᓂᐊᖅᑐᑦ ᓄᓇᕗᑦ ᒐᕙᒪᖏᑕ ᐱᕙᓪᓕᐊᓂᖏᓐᓂ 
ᐊᑐᓕᖅᑎᑦᑎᓇᓱᑦᑎᓪᓗᒍ ᑲᓇᑕᒥ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ 
ᐊᓪᓚᕝᕕᐊᑕ ᐊᑐᓕᖁᓯᒪᔭᖏᓐᓂᑦ.  ᑕᑯᓂᐊᕈᒃ ᒪᑉᐱᒐᖅ 23 ᑕᕝᕙᓂ 
ᐅᓂᒃᑳᒥ ᓇᓗᓇᐃᔭᐃᔾᔪᑎᖏᓐᓂᑦ ᑐᑭᓯᒋᐊᒃᑲᓐᓂᖁᓪᓗᑎᑦ.

68%
ᐃᓅᓯᓕᕆᔨᒃᑯᑦ

60%
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ

27%
ᐃᓕᓐᓂᐊᕐᓂᓕᕆᔨᒃᑯᑦ

18%
ᒪᓕᒐᓕᕆᔨᒃᑯᑦ

ᑕᒪᐃᓐᓂ ᐳᓴᓐᑎᖏᑦ ᐅᖓᑕᐅᔨᓯᒪᔪᑦ 
ᐃᑲᔪᖅᑕᐅᓇᓱᑦᑐᑦ ᑲᒪᒋᔭᐅᓲᖑᓂᖏᓐᓄᑦ 

ᐊᑕᐅᓯᐅᙱᑦᑐᒧᑦ ᐱᓕᕆᕝᕕᒻᒧᑦ.



19ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2016-2017 ᐊᕐᕌᒍᑕᒫᑦ ᐅᓂᒃᑳᓕᐊᖅ

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ
ᑕᐃᒃᑯᐊᓕ ᑲᒪᒋᕙᑦᑕᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᔨᑦᑎᖅᑕᐅᓲᑦ, ᐃᓱᒪᓕᕆᔨᒃᑯᓐᓄᑦ ᐱᔨᑦᑎᕋᕈᑏᑦ 
ᐅᖃᐅᑕᐅᓗᐊᙳᐊᖅᐸᓚᐅᖅᑐᖅ ᐃᓱᒫᓘᑎᒋᔭᐅᓂᖓᓂᒃ (71%).  
ᑭᖑᓪᓕᕐᓗ ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᕈᑎᖏᑦ ᓄᓇᓕᓐᓂ 
ᐋᓐᓂᐊᕐᕕᖓᑎᒍᑦ (14%) ᐊᒻᒪᓗ ᑎᒥᒥᒍᑦ ᒪᒥᓴᖅᑕᐅᔾᔪᑎᖏᑦ 
ᐃᖃᐃᓕᓴᕐᓂᒃᑯᑦ (8%).

ᑲᒪᒋᕙᓚᐅᖅᑕᑦᑕ ᐆᑦᑑᑎᖓ:
ᐸᕐᓇᒃᓯᒪᙱᓗᐊᖃᑦᑕᕐᓂᖅ 
ᐅᖃᖃᑎᒋᔭᐅᙱᓗᐊᖃᑦᑕᖅᑐᓪᓗ ᐃᓄᓕᕆᔨᒃᑯᑎᒍᑦ 
ᐸᖅᑭᔨᐅᑎᑕᐅᔪᓂᑦ
ᓱᕈᓯᑉ ᓂᖏᐅᒃᑯᖏᒃ ᐃᓄᓕᕆᔨᒃᑯᑎᒍᑦ ᐸᖅᑭᔨᐅᕙᓚᐅᖅᑐᑦ 
ᓱᕈᓯᕐᒥᒃ ᒪᓕᑦᑐᒍ ᑭᖑᓪᓕᖅ ᐸᖅᑭᔨᐅᓂᐊᖅᑐᑦ 
ᐃᓄᓕᕆᔨᒃᑯᑎᒍᑦ ᑐᓂᔭᐅᔭᕆᐊᖃᕐᓂᖏᑦ.  ᑐᓂᔭᐅᓯᒪᔪᑦ 
ᐸᖅᑭᔨᐅᓂᐊᖅᑐᑎᑦ ᐅᖓᑖᓄᑦ ᐊᕐᕌᒍᒧᑦ.  ᐃᓅᓯᓕᕆᔨᒃᑯᑦ 
ᓄᖅᑲᑎᑦᑎᑲᓪᓚᓚᐅᖅᓯᒪᔪᑦ ᑭᖑᓪᓕᐅᔪᑦ ᐃᓚᒋᔭᑦ 
ᐸᖅᑭᔨᐅᓂᐊᖅᑐᑦ ᑐᓂᔭᐅᓯᒪᔭᕆᐊᖃᕈᑎᖏᓐᓂᑦ ᐊᒻᒪᓗ 
ᓱᕈᓯᕐᒥᒃ ᐃᓚᒋᔭᐅᙱᑦᑐᓅᖅᑎᑎᓪᓗᑎᑦ ᐃᓄᓕᕆᔨᒃᑯᑎᒍᑦ 
ᐸᖅᑭᔭᐅᓕᖅᑐᑎᑦ.  ᓂᖏᐅᕆᔭᐅᔪᑦ ᖃᐅᔨᒪᒪᓚᐅᙱᑦᑐᑦ 
ᐱᓕᕆᕝᕕᒃᑯᑦ ᐅᑎᖅᑎᑦᑎᒐᔭᕐᒪᖔᕐᒥᒃ ᐊᖏᕐᕋᒥᓄᑦ.  ᐱᓕᕆᕝᕕᐅᔪᕐᓗ 
ᑐᑭᓯᒋᐊᖅᑎᑦᑎᓚᐅᙱᑦᑐᖅ ᓱᕈᓯᕐᒥᒃ.  ᓂᖏᐅᒃᑯᖏᓐᓂ ᓱᕈᓯᕐᒥᓗ 
ᓇᓗᖅᑯᑦᑎᑎᑦᑎᑐᐃᓐᓇᓕᖅᑐᑎᑦ ᓯᕗᓂᒃᓴᒥ ᓇᒦᒃᑲᔭᕐᒪᖔᕐᒥᒃ ᓱᕈᓯᖅ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 
ᐊᔭᐅᕆᔨᒻᒪᕆᖓ ᐅᖃᖃᑎᖃᓚᐅᖅᑐᖅ ᓱᕈᓯᑉ ᓂᖏᐅᒃᑯᖏᓐᓂᒃ 
ᐊᒻᒪᓗ ᓄᓇᓕᓐᓂ ᐃᓄᓕᕆᔨᒥᒃ ᓄᐊᑦᑎᓇᓱᐊᖅᑐᑎᑦ 
ᑐᑭᓯᒋᐊᕈᑎᓂᑦ.  ᓂᖏᐅᒃᑯᖏᒃ ᐅᖃᐅᔾᔨᓚᐅᖅᑑᒃ 
ᓇᓗᓕᕐᓂᕋᖅᑐᑎᑦ ᐱᓕᕆᕝᕕᑉ ᐃᓱᒪᓕᐅᕈᑎᒥᓂᖓᓂᑦ ᐊᒻᒪᓗ 
ᐃᕐᖑᑕᓂ ᐅᑎᖅᑎᑕᐅᖁᔨᓪᓗᑎᒃ.  ᐱᓇᓱᐊᕈᓯᓂᑦ ᐱᖓᓱᓂᑦ, 
ᑲᑎᒪᖃᑎᖃᕋᓱᐊᖅᐸᓚᐅᖅᑑᒃ ᑭᓯᐊᓂᓕ ᑲᑎᒪᖃᑎᖃᕈᓐᓇᕋᑎᒃ 
ᓄᓇᓕᓐᓂ ᐃᓄᓕᕆᔨᒥᒃ ᐊᒻᒪᓗ ᐅᐊᑦᑎᔨᖓᓂᒃ.

ᑭᒡᒐᖅᑐᐃᔨ ᐊᔭᐅᕆᔨᒻᒪᕆᒃ ᖃᐅᔨᓕᓚᐅᖅᑐᖅ ᐱᓕᕆᕝᕕᒃ 
ᓅᒃᓯᔪᒥᓂᐅᒻᒪᑕ ᓱᕈᓯᕐᒥ ᐃᖅᑲᓇᐃᔭᖅᑎᖏᑦ ᐃᓱᒪᓚᐅᕐᒪᑕ 
ᓂᖏᐅᒃᑯᖏᑦ ᑕᖃᐃᖅᓯᑲᐃᓐᓇᕆᐊᖃᖅᑐᒋᑦᑎᓪᓗᑎᑦ ᐸᖅᑭᓗᑎᑦ 
ᐃᓄᓕᕆᔨᒃᑯᑎᒍᑦ ᓱᕈᓯᕐᒥᒃ.  ᑭᓯᐊᓂᓕ, ᓂᖏᐅᕆᔭᐅᔪᖅ 
ᐃᑦᑐᕆᐅᔪᕐᓗ ᑕᐃᒪᐃᒍᒪᓂᕋᓚᐅᖅᓯᒪᙱᑦᑑᒃ.

ᑲᑎᒪᖃᑎᒌᓕᑕᐃᓐᓇᓚᐅᖅᑐᑦ ᐱᓕᕆᕝᕕᒻᒥ ᐃᖅᑲᓇᐃᔭᖅᑎᐅᔪᑦ 
ᐊᒻᒪᓗ ᓂᖏᐅᒃᑯᖏᑦ ᖃᐅᔨᒋᐊᓚᐅᖅᑎᓪᓗᒋᑦ ᑭᓯᐊᓂ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ.  
ᐱᓕᕆᕝᕕᒃ ᓇᓗᓇᐃᔭᐃᓚᐅᖅᑐᖅ ᐃᓱᒪᓕᐅᖅᑐᒥᓂᐅᒻᒪᑕ 
ᓱᕈᓯᖅ ᓂᖏᐅᒃᑯᖏᓐᓃᙱᑲᐃᓐᓇᕐᓂᐊᕋᒥᒃ ᐊᒻᒪᓗ 
ᑐᑭᓯᒋᐊᖅᑎᑎᓪᓗᑎᑦ ᑕᖃᐃᖅᓯᑲᐃᓐᓇᕆᐊᖃᖅᑎᑎᓪᓗᑎᑦ 
ᐃᓄᓕᕆᔨᒃᑯᑎᒍᑦ ᐸᖅᑭᔨᐅᔫᓐᓂᒃ.  ᑭᖑᓂᑦᑎᐊᖓᒍᑦ, 
ᐱᓕᕆᕝᕕᒃ ᐅᑎᖅᑎᑦᑎᓕᓚᐅᖅᑐᑦ ᓱᕈᓯᕐᒥᒃ ᓂᖏᐅᒃᑯᖏᓐᓄᑦ.

ᑲᒪᒋᕙᓚᐅᖅᑕᑦᑕ ᐆᑦᑑᑎᖓ:
ᐃᓚᑰᓂᖏᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᕈᑎᐅᔪᓂᑦ
ᐃᓄᒃ ᖃᐅᓚᐅᖅᑐᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓄᑦ ᐃᓱᒫᓗᓚᐅᕐᒪᑕ ᓱᕈᓯᕐᒥᒃ ᑕᐅᑐᑦᑐᒥᓂᕐᒥᒃ 
ᐋᓐᓂᕐᓇᓗᐊᖅᑐᐊᓗᒻᒥᒃ.  ᑕᐃᒪᓐᓇᐃᓚᐅᕐᓂᖓ ᓇᓗᓇᙱᑦᑐᒃᑯᑦ 
ᑕᑯᒃᓴᐅᓚᐅᖅᑐᖅ ᓱᕈᓯᑉ ᐃᓕᖅᑯᓯᖃᕐᓂᖓᑎᒍᑦ.  ᐃᓄᒃ 
ᑲᖐᓱᓚᐅᖅᑐᖅ ᓱᕈᓯᖅ ᐃᓅᓯᓕᕆᔭᐅᓚᐅᙱᒻᒪᑦ ᐃᑲᔪᖅᑕᐅᖁᓪᓗᒍ 
ᐋᓐᓂᕐᓇᓗᐊᖅᑐᒥᒃ ᐊᑐᖅᑐᒥᓂᐅᓂᖓᓄᑦ.

ᐊᓪᓚᕝᕕᕗᑦ ᖃᐅᔨᒃᑲᐃᓕᓚᐅᖅᑐᖅ ᐃᓱᒪᓕᕆᔨᒃᑯᑦ 
ᐃᖅᑲᓇᐃᔭᖅᑎᖓᓂᒃ ᓄᓇᓕᐅᔪᒥ.  ᐃᖅᑲᓇᐃᔭᖅᑎᕗᑦ 
ᖃᐅᔨᓚᐅᖅᑐᑦ ᐃᓕᖅᑯᓯᖅᑕᖃᙱᒻᒪᑦ ᖃᓄᐃᓕᐅᕈᑕᐅᓲᓂᑦ 
ᐅᕝᕙᓘᓐᓃᑦ ᐊᑐᐊᒐᖅᑕᖃᙱᒻᒪᑦ ᐋᖅᑭᒃᓯᒪᔪᓂᑦ ᖃᐅᔨᓴᕐᓗᑎᑦ 
ᐱᓕᕆᐊᖃᕋᓱᐊᕐᓗᑎᓪᓗ ᓱᕈᓯᕐᓂᑦ ᐊᑦᑐᖅᑕᐅᑲᒻᒪᑦᑐᒥᓂᐅᔪᓂᑦ 
ᐋᓐᓂᖅᑐᒥᒪᕆᐅᓪᓗᑎᑦ.  ᐃᖅᑲᓇᐃᔭᖅᑏᑦ ᖃᐅᔨᓚᐅᕐᒥᔪᑦ 
ᓄᓇᓕᓐᓂ ᐃᓱᒪᓕᕆᔨᖏᑦ ᖃᐅᔨᒪᓚᐅᙱᑦᑐᖅ ᓱᕈᓯᕐᒥᒃ ᐊᒻᒪᓗ 
ᐱᓕᒻᒪᓴᖅᓯᒪᙱᓗᐊᖅᑐᑎᑦ ᐃᖅᑲᓇᐃᔭᖃᑎᖃᕐᓗᑎᑦ ᓱᕈᓯᕐᓂᑦ 
ᒪᒃᑯᑦᑐᓂᓪᓗ.

ᐅᑭᐅᓕᓐᓂᒃ ᐃᓱᒪᓕᕆᖃᑦᑕᕐᓗᓂ ᐃᓕᓐᓂᐊᖅᓯᒪᙱᒃᑲᓗᐊᖅᑎᓪᓗᒋᑦ, 
ᓄᓇᓕᓐᓂ ᐃᓅᓯᓕᕆᔨᐅᔪᖅ ᐃᓅᓯᓕᕆᔪᓐᓇᕐᓂᕋᓚᐅᖅᑐᖅ.  
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐱᖃᑕᐅᓕᕐᓂᖓᓄᑦ, ᐃᓅᓯᓕᕆᔨ ᖃᐅᔨᒃᑲᐃᓚᐅᖅᑐᖅ ᓱᕈᓯᑉ 
ᐊᖓᔪᖅᑳᖏᓐᓂᒃ ᐊᖏᖁᓪᓗᒋᑦ ᐃᖅᑲᓇᐃᔭᖃᑎᒋᔭᐅᓂᐊᕐᒪᑦ ᓱᕈᓯᖅ.  
ᐊᒻᒪᓗᒃᑲᓐᓂᖅ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 
ᐃᖅᑲᓇᐃᔭᖅᑎᖓ ᐃᖅᑲᓇᐃᔮᖃᓚᐅᖅᑐᖅ ᖃᐅᔨᒪᑦᑎᐊᖅᑎᑦᑎᓪᓗᓂ 
ᐃᓅᓯᓕᕆᔭᐅᔪᓐᓇᕐᓂᐊᕋᒥ ᓱᕈᓯᖅ ᐃᓕᓐᓂᐊᕐᕕᖓᓂ ᓱᕈᓯᐅᔪᖅ 
ᖃᐅᔨᒪᔭᒥᓃᒍᓐᓇᕐᓂᐊᕋᒥ ᐊᑦᑕᓇᙱᑦᑐᒥ ᐃᓅᓯᓕᕆᔭᐅᓗᓂ.  
ᐃᓕᓐᓂᐊᕐᕕᒻᒥ ᐃᓱᒪᓕᕆᔨᒃᑯᓪᓗ ᐃᖅᑲᓇᐃᔭᖅᑎᖏᓐᓂᒃ 
ᐋᖅᑮᖃᑎᒌᒍᓐᓇᑎᑦᑎᒍᑕᐅᓕᓚᐅᖅᑐᖅ ᓱᕈᓯᑉ ᑭᙴᒪᒋᔭᖏᓐᓂᑦ 
ᐊᑐᐃᓐᓇᐅᒪᑎᑦᑎᔪᖃᖁᓪᓗᒍ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᓚᐅᖃᑕᐅᓚᐅᙱᓐᓂᖓᓂ, ᐃᓱᒪᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᓄᓇᓕᒻᒥ ᖃᐅᔨᒪᓚᐅᙱᑦᑐᑦ ᐊᑐᕈᓐᓇᕆᐊᖏᓐᓂᑦ 
ᐃᓱᒪᓕᕆᔨᒻᒪᕆᒻᒧᑦ ᖃᐅᔨᓴᖅᑕᐅᔾᔪᑎᓂᑦ ᒪᒃᑯᑦᑐᓄᑦ 
ᐱᓕᕆᕝᕕᑉ  ᑳᓐᑐᕌᒃᑦ−ᓯᒪᔭᖓᒍᑦ ᐋᓐᓂᐊᖅᑐᑦᓱᕈᓰᑦ 
ᐋᓐᓂᐊᕐᕕᖓᓄᑦ.  ᑕᒪᓐᓇ ᑲᒪᒋᒋᐊᓕᕗᑦ ᐱᔭᕇᕋᒥ, 
ᐱᓕᕆᕝᕕᒃ ᐊᑐᓕᖅᑎᑦᑎᒋᐊᓯᓚᐅᖅᑐᖅ ᑭᖑᓕᕇᑦᑎᑎᓪᓗᑎᑦ, 
ᐅᐸᑦᑕᐅᔭᕆᐊᖃᖅᑐᓂᓗ ᑭᒃᑯᓕᒫᓄᑦ ᐃᖅᑲᓇᐃᔭᖅᑎᓄᑦ, 
ᒪᕐᕉᓐᓄᒃ ᐱᓇᓱᐊᕈᓰᓐᓄᒃ ᐃᓕᓐᓂᐊᕐᓂᕐᒥᒃ ᑕᒪᐃᓐᓂ 
ᐃᓱᒪᓕᕆᔨᓄᑦ ᐃᖅᑲᓇᐃᔭᖅᑎᓂᑦ.  ᑕᒪᓐᓇ ᑐᑭᓯᒋᐊᕐᓂᕐᒧᑦ 
ᐃᓕᓐᓂᐊᖅᑎᑦᑎᒍᑕᐅᓂᕆᓚᐅᖅᑕᖓ ᐃᑲᔪᕆᐊᖃᖅᑐᖅ 
ᐃᖅᑲᓇᐃᔭᖅᑎᓂᑦ ᑐᑭᓯᐅᒪᕚᓪᓕᑦᑎᐊᓂᖅᓴᐅᓕᕐᓗᑎᑦ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᑎᐅᓲᑦ ᓄᓇᕗᒻᒥ.  
ᐊᓪᓚᕝᕕᕗᑦ ᐃᓕᓴᖅᓯᓯᒪᕗᖅ ᑕᒪᓐᓇ ᐃᓕᓐᓂᐊᕆᐊᓯᓂᖏᑦ 
ᐱᐅᔪᒥᒃ ᐱᕙᓪᓕᐊᒍᑎᒋᔭᐅᒐᒥ.  ᑭᓯᐊᓂᓕ, ᐃᓱᒫᓗᑉᐳᒍᑦ 
ᓱᓕ ᐊᑐᐃᓐᓇᐅᒪᓂᖏᓐᓂ ᐊᒻᒪᓗ ᓈᒻᒪᑦᑑᓂᖏᓐᓂ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᕈᑏᑦ ᓄᓇᕗᒻᒥᐅᑦ ᒪᒃᑯᑦᑐᖏᓐᓄᑦ.  



ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2016-2017 ᐊᕐᕌᒍᑕᒫᑦ ᐅᓂᒃᑳᓕᐊᖅ20

ᐃᓕᓐᓂᐊᕐᓂᓕᕆᔨᒃᑯᑦ
ᖃᐅᔨᓴᕋᑦᑎᒍᑦ ᑲᒪᒋᒋᐊᖃᓚᐅᖅᑕᕗᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐱᖃᑕᐅᓪᓗᑎᑦ 2016-2017-ᒥ, ᖃᐅᔨᓚᐅᖅᑐᒍᑦ ᐊᒥᓲᓂᖏᑦ 
ᑐᕌᖓᔪᑦ ᐃᓕᓐᓂᐊᕐᕖᑦ ᐱᔨᑦᑎᕋᕐᓂᖏᓐᓂ (86%).  ᐊᒥᓱᑦ 
ᑕᒪᒃᑯᐊ ᑲᒪᒋᒋᐊᖃᓚᐅᖅᑕᕗᑦ ᐋᖅᑭᓱᖅᑕᐅᔭᕆᐊᖃᖅᓯᒪᕗᑦ 
ᐱᔨᑦᑎᕋᕈᑎᖏᓐᓂ ᐊᓯᖏᓐᓂ ᐱᓕᕆᕝᕕᓂ 
ᐃᑲᔪᖅᑕᐅᖁᓪᓗᒍ ᓱᕈᓯᖅ ᒪᒃᑯᑐᕐᓘᓐᓃᑦ ᐃᓕᓐᓂᐊᕐᕕᒻᒥ 
ᐃᓕᓐᓂᐊᑦᑎᐊᕈᓐᓇᖃᑦᑕᓂᐊᕐᒪᑦ.  ᑭᖑᓪᓕᖅ ᐊᒻᒪᓗ ᐱᖓᔪᐊᑦ 
ᐃᓱᒫᓘᑎᒋᔭᐅᓗᐊᙳᐊᖅᑐᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓅᖓᔪᑦ (23%) ᐊᒻᒪᓗ ᐃᓕᓐᓂᐊᓕᓵᖅᑐᓕᕆᓂᕐᒨᖓᔪᑦ 
(9%).

ᒪᓕᒐᓕᕆᔨᒃᑯᑦ
2016-2017−ᖑᑎᓪᓗᒍ, ᐊᑐᓂ ᐃᓄᐃᑦ ᑭᒡᒐᑐᖅᑕᐅᓪᓗᑎᑦ 
ᐊᔭᐅᕆᔾᔪᑕᒋᔭᐅᓚᐅᖅᑐᑦ ᒪᓕᒐᓕᕆᔨᒃᑯᓐᓅᖓᔪᑦ 
ᐱᔨᑦᑎᕋᕈᑎᖏᓐᓅᖓᓗᐊᙳᐊᓚᐅᖅᑐᑦ ᓄᓇᓕᓐᓂ 
ᐃᑲᔪᖅᑕᐅᕝᕕᓕᕆᓂᖅ ᐊᒻᒪᓗ ᓄᓇᓕᓐᓂ ᒪᓕᒐᕋᓛᓕᕆᓂᖅ 
(47% ᐊᑐᓂ).  ᑲᒪᒋᔭᕗᑦ ᓄᓇᓕᓐᓂ ᐃᑲᔪᖅᑕᐅᕝᕕᓕᕆᓂᕐᒨᖓᔪᑦ 
ᐱᔾᔪᑎᖃᖅᐸᓚᐅᖅᑐᑦ ᒪᒃᑯᑦᑐᓂᑦ ᐊᒻᒪᓗ ᐃᖅᑲᖅᑐᐃᔨᒧᑦ 
ᑎᓕᓯᔾᔪᑎᒧᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒧᑦ ᒪᓕᒋᐊᖃᓕᖅᑎᑕᐅᓯᒪᔪᑦ 
ᑎᓕᓯᔾᔪᑏᑦ.  ᑲᒪᒋᓚᐅᖅᑕᕗᑦ ᓄᓇᓕᓐᓂ ᒪᓕᒐᕋᓛᓕᕆᓂᕐᒨᖓᔪᑦ 
ᓄᓇᓕᓐᓂ ᐸᓖᓯᓕᕆᓂᕐᒨᖓᕙᓚᐅᖅᑐᑦ ᐱᔨᑦᑎᕋᕈᑎᖏᑦ.

ᑲᒪᒋᕙᓚᐅᖅᑕᑦᑕ ᐆᑦᑑᑎᖓ:
ᓈᒻᒪᑐᒃᑯᑦ ᐋᖅᑭᓱᖅᓯᒪᙱᓗᐊᕐᓂᖏᑦ ᐱᔨᑦᑎᕋᕈᑏᑦ
ᓱᕈᓯᖅ ᑎᒥᒥᒍᑦ ᐊᔪᕈᑎᓖᑦ ᐊᒃᓱᕈᕐᓇᑐᒃᑰᖅᐸᓚᐅᖅᑐᑦ 
ᐃᓕᓐᓂᐊᕐᕕᒻᒨᕐᓗᑎᑦ ᐃᓕᓐᓂᐊᕐᕕᒻᒦᙶᕐᓗᑎᓪᓗ 
ᕙᓯᑕᖃᙱᓐᓂᖓᓄᑦ ᓈᒻᒪᑦᑐᒥᒃ ᓱᕋᐃᓐᓇᖃᑦᑕᓚᐅᕐᓂᖏᓐᓄᑦ.  
ᓱᕈᓯᖅ ᑕᒪᔅᓱᒥᖓ ᖃᐅᑕᒫᑦ ᐃᓅᓯᖓᓄᑦ 
ᐸᕝᕕᓴᒍᑎᒋᔭᐅᓚᐅᖅᑐᖅ ᐃᖏᕐᕋᔾᔪᑎᖃᙱᓗᐊᕐᓂᑯᖓᓄᑦ.  
ᐊᒻᒪᓗᒃᑲᓐᓂᖅ, ᑐᓴᖅᑎᑕᐅᔪᖃᓚᐅᙱᑦᑐᖅ ᓱᕈᓯᑉ 
ᐃᓚᒥᓄᑦ ᕙᓯᐅᔪᖅ ᐃᖏᕐᕋᙱᓐᓂᖓᓄᑦ.  ᓱᕈᓯᑉ 
ᐊᖓᔪᖅᑳᖏᑦ ᐊᒥᓱᓂᑦ ᑐᒃᓯᕋᖅᓯᒪᕙᓚᐅᖅᑐᑦ ᐊᓯᐊᒍᖔᖅ 
ᐃᖏᕐᕋᔾᔪᑎᑕᖃᖃᑦᑕᖁᔨᓪᓗᓂ ᕙᓯ ᐱᔪᓐᓇᐃᓕᓐᓂᕈᓂ.  
ᐊᒥᓱᓂᑦ ᐊᕐᕌᒍᓂᑦ ᐊᔭᐅᕆᓇᓱᒃᑲᓗᐊᖅᑐᓂ ᓇᒻᒥᓂᖅ 
ᑭᒡᒐᑐᖅᑐᓂ ᑐᒃᓯᕋᐃᓐᓇᐸᑦᑐᓂᓗ, ᐃᖏᕐᕋᔪᓕᕆᓂᕐᒧᑦ 
ᐱᔾᔪᑎᖃᐃᓐᓇᐅᔭᙳᐊᖅᓯᒪᔪᑦ.

ᐱᔾᔪᑕᐅᔪᖅ ᐊᓪᓚᕕᑦᑎᓐᓅᕈᑕᐅᓕᓚᐅᖅᑐᖅ ᐊᒻᒪᓗ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᐊᓪᓚᕝᕕᐊᓂ ᑭᒡᒐᖅᑐᐃᔨᒻᒪᕆᒃ 
ᐃᖅᑲᓇᐃᔭᖃᑎᖃᕆᐊᙵᓚᐅᖅᑐᓂ ᐃᓚᒌᑦᑐᓂᑦ.  ᑭᒡᒐᖅᑐᐃᔨᒻᒪᕆᒃ 
ᓄᓇᓕᓐᓂ ᒐᕙᒪᒃᑯᓐᓄᑦ ᖃᐅᔨᒃᑲᐃᓪᓗᓂ, ᕙᓯᒥᒃ ᑎᒥᒃᑯᑦ 
ᐊᔪᕈᑎᓕᓐᓄᑦ ᐃᑭᒪᕕᐅᔪᓐᓇᖅᑐᒥᒃ ᐊᑐᐃᓐᓇᐅᒪᓕᖅᑎᑎᓪᓗᓂ, 
ᐊᒻᒪᓗ ᐃᓕᓴᕕᒻᒥ ᐊᖓᔪᖅᑳᖓ ᐱᓕᕆᖃᑕᐅᓕᖅᑐᓂ.  ᑕᒪᐃᓐᓂ, 
ᐋᖅᑮᓚᐅᖅᑐᑦ ᖃᖓᒃᑯᑦ ᕙᓯᖃᑦᑕᓂᐊᕐᒪᖔᕐᒥᒃ ᐊᒻᒪᓗ ᐊᓯᐊᓂᒃ 
ᐃᖏᕐᕋᔾᔪᑎᒥᒃ ᐊᑐᕋᔭᕐᓂᖏᓐᓂᑦ ᕙᓯ ᓱᕋᑦᑐᒥᓂᐅᒍᓂ 
ᐸᕐᓇᐅᑎᓕᐅᖅᑐᑎᑦ.  ᖃᖓᒃᑯᑦ ᕙᓯᖃᑦᑕᕐᓂᐊᕐᓂᖏᑦ ᐊᒻᒪᓗ 
ᑐᓴᐅᒪᖃᑎᒌᑦᑎᐊᕈᓐᓇᓕᕐᓂᖏᑦ ᕙᓯᒥ ᐊᖁᑎᒥᒃ ᐃᓚᒌᑦ 
ᓱᒃᑲᓐᓂᕈᓐᓇᐃᓕᔪᕐᔫᔮᕈᓐᓃᓚᐅᖅᑐᑦ.

ᑭᒡᒐᖅᑐᐃᔨᒻᒪᕆᒃ ᑲᐅᔨᒃᑲᐃᓚᐅᕐᒥᔪᖅ ᒐᕙᒪᒃᑰᙱᑦᑐᒥ 
ᑲᑐᔾᔨᖃᑎᒌᒥᒃ ᖃᐅᔨᓴᖅᑐᓂ ᑮᓇᐅᔭᖅᑕᖃᕐᒪᖔᖅ 
ᓂᐅᕕᖅᑐᖃᖁᓪᓗᒍ ᑎᒥᒃᑯᑦ ᐊᔪᕈᑎᓕᓐᓄᑦ ᓄᓇᓯᐅᑎᒥᒃ.  
ᑭᒡᒐᖅᑐᐃᔨᒻᒪᕆᒃ ᑲᑐᔾᔨᓕᓚᐅᖅᑐᖅ ᑕᒪᒃᑯᓂᖓ ᑐᑭᓯᒋᐊᕈᑎᓂᑦ 
ᐱᔨᑦᑎᕋᖅᑎᐅᕙᑦᑐᓂᑦ.  ᓄᓇᓕᒻᒥᐅᑕᐅᔪᖅ ᑐᓂᓯᓚᐅᖅᑐᖅ 
ᐱᓇᓲᑎᒥᒃ ᐊᒻᒪᓗ ᑮᓇᐅᔭᖅᑖᕈᓐᓇᖅᓯᓪᓗᓂ ᓄᑖᕐᒥᒃ ᑎᒥᒃᑯᑦ 
ᐊᔪᕈᑎᓕᖕᓄᑦ ᐃᑭᒪᕕᐅᔪᓐᓇᖅᑐᒥᒃ ᓄᓇᓯᐅᑎᒥ.  ᑖᓐᓇ 
ᓄᓇᓯᐅᑎᐅᔪᖅ ᐊᑐᖅᑕᐅᔪᓐᓇᖅᓯᔪᖅ ᑖᓐᓇ ᑎᒥᒃᑯᑦ ᐊᔪᕈᑎᓕᓐᓄᑦ 
ᐃᖏᕐᕋᔾᔪᑎ ᕙᓯ ᓱᕋᒐᐃᑉᐸᑦ.  ᐃᖏᕐᕋᔾᔪᑕᐅᔪᓐᓇᖃᑦᑕᕐᓂᐊᕆᓪᓗᓂ 
ᑕᐅᕗᖓ ᑕᐃᑲᙵᓪᓗ ᓄᓇᓕᓐᓂ ᐃᒡᓗᖁᑎᒋᔭᐅᔪᓂᑦ.

ᑲᒪᒋᕙᓚᐅᖅᑕᑦᑕ ᐆᑦᑑᑎᖓ:
ᓈᓚᓐᓂᖅ ᐊᒻᒪᓗ ᐃᓱᒪᒃᓴᖅᓯᐅᕈᑎᖃᕐᓂᖅ ᒪᒃᑯᑦᑐᑉ 
ᐃᓱᒪᒋᔭᖏᓐᓂ
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᐊᓪᓚᕝᕕᐊ 
ᐊᐱᕆᔭᐅᓚᐅᖅᓯᒪᔪᑦ ᑭᒡᒐᖅᑐᐃᓗᓂ ᐊᔭᐅᕆᖁᔭᐅᓪᓗᓂ ᒪᒃᑯᑦᑐᖅ 
ᓴᒃᑯᑕᐅᓂᐊᓕᖅᑎᓪᓗᒍ ᐃᑲᔪᖅᑕᐅᕝᕕᒻᒥ ᑭᒡᒐᑐᖅᑕᐅᖁᔭᐅᓪᓗᓂ.  
ᐱᔨᑦᑎᕋᖅᑎᑦᑎᔨᐅᔪᖅ ᐅᖄᓚᓚᐅᖅᑐᖅ ᐊᓪᓚᕕᑦᑎᓐᓄᑦ 
ᒪᓕᑦᑐᓂ ᐃᓚᖓ 19 ᑕᕝᕙᓂ ᒪᒃᑯᑦᑐᑦ ᐱᕋᔭᑉᐸᑦᑐᑦ 
ᐃᖅᑲᖅᑐᐃᕕᓕᕆᔭᐅᓂᖏᓐᓄᑦ ᐱᖁᔭᖅ.  ᐃᓚᖓ 19 ᑕᕝᕙᓂ 
ᒪᒃᑯᑦᑐᑦ ᐱᕋᔭᑉᐸᑦᑐᑦ ᐃᖅᑲᖅᑐᐃᕕᓕᕆᔭᐅᓂᖏᓐᓄᑦ ᐱᖁᔭᖅ 
ᐃᖅᑲᖅᑐᐃᔨᓂᑦ ᐊᒻᒪᓗ ᐊᓯᖏᓐᓂᑦ ᐅᖄᓚᒋᐊᖃᖅᑎᑦᑎᔪᖅ 
ᑲᑎᒪᑎᑦᑎᓗᓂ ᖃᐅᔨᒪᓂᑦ ᑐᓴᕆᐊᕆᐊᖃᖅᑐᑎᑦ ᐱᔾᔪᑎᓂᑦ 
ᓲᕐᓗᒃ ᐃᖅᑲᖅᑐᐃᔨᒧᑦ ᐃᓱᒪᓕᐅᕈᑕᐅᓂᐊᖅᑎᓪᓗᒍ ᐅᕝᕙᓘᓐᓃᑦ 
ᒪᓕᒋᐊᖃᓕᖅᑎᑕᐅᑎᓪᓗᒍ ᓴᒃᑯᑕᐅᒍᓂ.  ᐊᒥᓱᐊᖅᑎᖅ ᑕᐃᒪᐃᓲᑦ, 
ᐃᓚᖓ 19 ᐱᔭᕆᐊᖃᖅᑎᑎᒻᒪᑦ ᐃᓚᐅᖃᑕᐅᓗᑎᑦ ᐊᒻᒪᓗ 
ᐋᖅᑭᒃᓱᐃᔪᖃᕐᓗᓂ ᐊᒥᓱᓂᑦ ᐱᔨᑦᑎᕋᖅᑎᓂᑦ ᓲᕐᓗᒃ ᐃᖅᑲᖅᑐᐃᔨᒧᑦ 
ᒪᓕᒋᐊᖃᓕᖅᑎᑕᐅᓯᒪᔪᓕᕆᔨ, ᐃᓱᒪᓕᕆᔨ, ᐃᓕᓐᓂᐊᕐᓂᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᐊᓪᓚᕝᕕᐊ 
ᐅᖄᓚᕕᐅᓚᐅᖅᑐᖅ ᐅᖃᖃᑎᒋᔭᐅᔪᒪᓪᓗᓂ ᒪᒃᑯᑦᑐᖅ 
ᓴᒃᑯᑕᐅᓂᐊᖅᑎᓪᓗᒍ ᐸᕐᓇᐅᑎᒃᓴᖏᓐᓂᑦ.  ᑭᔨᒐᖅᑐᐃᔨᒻᒪᕆᒃ 
ᐅᖃᖃᑎᖃᕆᐊᙵᓚᐅᖅᑐᖅ ᒪᒃᑯᑦᑐᒥ.  ᑭᒡᒐᖅᑐᐃᔨᒻᒪᕆᒃ 
ᖃᐅᔨᓚᐅᖅᑐᖅ ᒪᒃᑯᑦᑐᖅ ᓄᓇᓕᒻᒦᒍᒪᓂᕋᖅᑐᓂ ᐅᑎᕈᒪᒐᓂ 
ᓄᓇᓕᖓᓄᑦ.  ᑕᐃᒪᐃᒃᑯᓂ ᒪᒃᑯᑦᑐᖅ ᐃᓚᒥᓃᒍᓐᓇᕐᓂᐊᓚᐅᕐᒪᑦ 
ᐊᒻᒪᓗ ᐃᑲᔪᖅᑕᐃᓗᓂ ᐃᓕᓐᓂᐊᕐᓂᖓ ᑲᔪᓯᓂᖃᑐᐃᓐᓇᓂᐊᕐᒪᑦ.  
ᑭᓯᐊᓂᓕ, ᓄᓇᓕᒻᒦᓐᓂᐊᕈᓂ ᓴᒃᑯᑕᐅᕝᕕᖓᓂ, ᒪᒃᑯᑦᑐᖅ 
ᑮᓇᐅᔭᖅᑎᒍᑦ ᐃᑲᔪᖅᑕᐅᔭᕆᐊᖃᓚᐅᕐᒪᑦ ᓂᕿᒃᓴᖏᓐᓄᑦ ᐊᒻᒪᓗ 
ᐊᓐᓄᕌᒃᓴᖏᓐᓄᑦ.

ᑭᒡᒐᖅᑐᐃᔨᒻᒪᕆᒃ ᑲᑎᒪᖃᑎᖃᖅᑎᑦᑎᓕᓚᐅᖅᑐᖅ ᒪᒃᑯᑦᑐᒥ ᐊᒻᒪᓗ 
ᒪᒃᑯᑦᑐᑉ ᐃᓄᓕᕆᔨᖓᓂᒃ.  ᒪᒃᑯᑦᑐᖅ ᐅᖃᐅᔾᔨᔪᓐᓇᓚᐅᖅᑐᖅ 
ᐱᔾᔪᑎᒥᓂᒃ ᐃᓚᒥᓃᒍᒪᔾᔪᑎᖓᓂᑦ.  ᑲᑎᒪᖃᑎᖃᖅᑎᓪᓗᒋᓪᓗ 
ᐊᐱᖅᓱᕈᓐᓇᒃᑲᓐᓂᓚᐅᕐᒥᔪᑦ ᐃᑲᔪᖅᑐᐃᔾᔪᑎᒃᓴᒃᑲᓐᓂᐅᒐᔭᖅᑐᓂᑦ.  
ᑕᐃᒪᐃᓚᐅᖅᑎᓪᓗᒋᑦ, ᑮᓇᐅᔭᖅᑎᒍᑦ ᐃᑲᔫᑎᒃᓴᖏᑦ 
ᐋᖅᑭᑦᑕᐅᓚᐅᖅᑐᖅ ᐃᓱᒪᖅᓱᖅᑐᑎᑦ ᐱᔨᑦᑎᕋᕈᑏᑦ ᐊᖏᕈᑎᖓᒍᑦ 
ᐊᒻᒪᓗ ᒪᒃᑯᑦᑐᖅ ᓄᓇᖃᕈᓐᓇᐃᓐᓇᓕᓚᐅᖅᑐᓂ ᐃᓕᓐᓂᐊᕐᓗᓂᓗ 
ᓄᓇᓕᒻᒥ ᓇᔪᕈᒪᔭᒥᓂᑦ.



21ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2016-2017 ᐊᕐᕌᒍᑕᒫᑦ ᐅᓂᒃᑳᓕᐊᖅ

ᑐᑭᓯᒋᐊᕈᑎᒋᔭᐅᔪᒪᔪᑦ
ᖄᖓᒍᒃᑲᓐᓂᖅ ᐊᔭᐅᕆᔾᔪᑎᖃᕐᓂᕐᒧᑦ ᑭᒡᒐᑐᖅᑕᐅᔪᒪᔪᓄᑦ, 
ᓄᓇᕗᒻᒥᐅᑕᐅᔪᑦ ᖃᐅᔨᒃᑲᐃᓲᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 
ᐊᓪᓚᕝᕕᐊᓂ ᑐᑭᓯᒋᐊᕋᓱᐊᖅᑐᑎᑦ ᓱᕈᓯᕐᓅᖓᔪᓂᑦ ᑐᕌᖓᙱᑦᑐᑦ 
ᑭᒡᒐᖅᑐᐃᔨᓂᕐᒨᖓᔪᒧᓂᑦ. ᑖᒃᑯᐊ ᓈᓴᖃᓯᐅᑎᕙᙱᑕᕗᑦ ᑐᑭᓯᒋᐊᕋᓱᐊᕈᑏᑦ 
ᐃᓄᐃᑦ ᐊᑐᓂ ᑭᒡᒐᑐᖅᑕᐅᓪᓗᑎᑦ ᐊᔭᐅᕆᔾᔪᑎᒋᓇᓱᐊᕐᓂᕋᕐᓗᒋᑦ. ᑭᓯᐊᓂᓕ, 
ᑐᕌᖅᑎᓲᕗᑦ ᑐᒃᓯᕋᐅᑎᖏᑦ ᑐᑭᓯᒋᐊᕈᒪᔪᓅᖅᑐᒋᑦ.

ᐄᐳᕈᓪ 1, 2016-ᖑᑎᓪᓗᒍ ᐊᒻᒪᓗ ᒫᑦᓯ 31, 2017-ᒧᑦ, ᒪᑐᐃᖅᓯᓚᐅᖅᑐᒍᑦ 
13-ᓂᑦ ᑐᑭᓯᒋᐊᕈᒪᔾᔪᑏᑦ ᐸᐃᑉᐹᒃᑯᕕᖏᓐᓂ. ᐊᓪᓚᕝᕕᕗᑦ ᐱᔭᕇᖅᓯᓚᐅᖅᑐᑦ 
ᐊᕝᕙᖏᓐᓂ ᑕᐃᑲᓂᒃᓴᐃᓐᓇᖅ ᐅᓪᓗᖓᓂ ᑐᑭᓯᒋᐊᕋᓱᐊᖅᑐᖃᖅᑎᓪᓗᒍ. 
ᐊᓯᖏᑦ ᐊᒥᐊᒃᑯᖏᑦ ᐊᑕᐅᓯᕐᒥ ᐱᖓᓱᓄᑦ ᐱᓇᓱᐊᕈᓯᕐᓄᑦ 
ᐱᔭᕇᖅᑕᐅᓇᓱᐊᖅᐸᓚᐅᖅᑐᑦ ᐃᖅᑲᓇᐃᔭᖅᑏᑦ ᒪᑐᐃᓯᔾᔮᙱᒻᒪᑕ 
ᑲᒪᒋᒋᐊᓕᒻᒥᓂᒃ ᑐᑭᓯᒋᐊᕋᓱᐊᕈᑏᑦ ᐸᐃᑉᐹᒃᑯᕕᖏᓐᓂᑦ ᑭᓯᐊᓂᓕ 
ᖃᐅᔨᒋᐊᒃᑲᓐᓂᓚᐅᖅᑎᓪᓗᒋᑦ ᐱᔭᕇᖅᑕᐅᓐᓂᕋᓱᐊᕐᒪᖔᖅ ᐃᑲᔪᖅᑕᐅᓗᑎᑦ 
ᐊᒻᒪᓗ ᖃᐅᔨᒪᑦᑎᐊᓕᕈᑎᑦ ᑭᓯᐊᓂ ᐃᑲᔫᑎᖃᑦᑎᐊᖅᑎᑐᒥᓂᐅᑉᐸᑦ. 
ᑕᐃᒪᐃᑦᑐᖃᖅᑎᓪᓗᒍ, ᑐᑭᓯᒋᐊᒃᑲᓐᕋᓱᐊᖅᐸᓚᐅᖅᑐᑦ ᐃᖅᑲᓇᐃᔭᖅᑎᕗᑦ 
ᑲᒪᒋᔭᐅᑦᑎᐊᕐᓂᕋᓗᐊᕐᒪᖔᑕ ᑕᓪᓕᒪᑦ ᐃᖅᑲᓇᐃᔭᕐᓇᑉ ᐅᓪᓗᖏᑕ ᐃᓗᐊᓂ.

ᐃᓄᐃᑦ ᐊᒥᓱᑦ ᐊᑦᑐᖅᑕᐅᑲᒻᒪᓗᐊᖅᓯᒪᓂᖏᓐᓄᑦ 
ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᔭᑦᑕ ᐅᓂᒃᑳᓕᐊᖏᑦ
ᐱᓕᕆᐊᕆᓗᐊᙳᐊᖅᑕᖓ ᐃᓄᐃᑦ ᐊᒥᓱᑦ ᐊᑦᑐᖅᑕᐅᑲᒻᒪᓗᐊᖅᓯᒪᓂᖏᓐᓄᑦ 
ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᔭᐅᔪᑦ ᑕᐃᑲᙶᖓᓗᐊᓲᑦ ᐃᓄᐃᑦ 
ᐊᑐᓂ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᓚᐅᖅᑐᒋᑦ ᐊᒥᓲᓂᖅᓴᓅᖅᑐᒋᑦ, 
ᕿᒥᕐᕈᓇᑦᑕᐅᒋᐊᓯᓐᓂᖅᓴᐅᓪᓗᑎᑦ ᐋᖅᑭᓱᖅᓯᒪᓂᖏᑦ 
ᐊᑐᖅᑕᐅᓲᑦ ᐃᑲᔪᖅᑕᐃᔭᒋᐊᖃᖅᑐᑦ ᒪᒃᑯᑦᑐᓂᑦ. ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᑲᒻᒪᓗᐊᖅᓯᒪᔪᓂᑦ ᑭᒡᒐᖅᑐᐃᓪᓗᓂ ᐊᑦᑐᖅᑕᐅᑲᒻᒪᒃᓯᒪᓂᖏᓐᓄᑦ 
ᐊᔭᐅᕆᔾᔪᑎᖃᓲᖑᔪᒍᑦ ᖃᐅᔨᓴᖅᑐᑕ ᐱᔾᔪᑎᒋᔭᐅᔪᒥᒃ ᑲᒪᒋᔭᐅᔭᕆᐊᖃᓲᕐᓂᑦ 
ᐊᒻᒪᓗ ᐊᑐᓕᖁᔨᓪᓗᑕ ᐱᐅᓯᕚᓪᓕᑎᑦᑎᒍᑎᒃᓴᓂᑦ. ᐃᖅᑲᓇᐃᔮᕆᔭᐅᔪᑦ 
ᑕᒪᓐᓇ ᐱᔭᓪᓕᐊᒍᑎᒋᔭᐅᖁᓪᓗᒍ ᐱᖁᔭᖅᑎᒍᑦ ᐱᓕᕆᐊᕆᔭᕆᐊᖃᕐᓂᕗᑦ 
ᐱᒋᐊᓚᐅᖅᓯᒪᔪᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐱᒋᐊᓚᐅᖅᓯᒪᒻᒪᓂᑦ 2015-ᖑᑎᓪᓗᒍ. 2016-2017−ᖑᑎᓪᓗᒍ, 
ᐃᖅᑲᓇᐃᔭᖅᑎᕗᑦ ᐱᔭᕇᖅᐸᓪᓕᐊᓕᓚᐅᖅᓯᒪᔪᑦ ᐋᖅᑭᒃᓱᐃᓪᓗᑎᑦ 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᑲᒻᒪᓗᐊᖃᑦᑕᕐᓂᖏᓐᓄᑦ ᑭᒡᒐᑐᖅᑐᒋᑦ 
ᐊᔭᐅᕆᓂᕐᒧᑦ ᐱᓕᕆᐊᕐᒥᒃ. ᑕᒪᓐᓇ ᐃᓚᖓ ᐊᕐᕌᒍᑕᒫᑦ ᐅᓂᒃᑳᓕᐊᑉ 
ᐅᖃᐅᓯᖃᓗᐊᙳᐊᖅᑐᖅ ᐱᓕᕆᐊᖃᕈᑎᒋᓗᐊᙳᐊᖅᐸᓚᐅᕐᓂᕗᑦ 
ᑕᒪᔅᓱᒪᑉ ᐱᕙᓪᓕᐊᒍᑎᒋᔭᐅᓂᖓᓂᒃ, ᐊᒻᒪᓗᑦᑕᐅᖅ ᐊᓯᖏᓐᓂᑦ 
ᐃᖅᑲᓇᐃᔮᕆᔭᐅᖏᓐᓇᖅᑐᓂᑦ.

ᐊᒥᓱᓄᑦ ᐱᔾᔪᑎᒋᔭᐅᓗᐊᙳᐊᓲᑦ 
ᐅᓐᓂᕐᓘᑕᐅᕙᑦᑐᑎᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ
ᐋᖅᑭᐅᒪᑎᑦᑎᓪᓗᓂ ᑎᑎᖅᑲᓂᒃ ᐊᒥᓱᓄᑦ ᐱᔾᔪᑎᒋᔭᐅᓗᐊᙳᐊᓲᑦ 
ᐱᒋᐊᓚᐅᖅᓯᒪᔪᑦ ᑭᒡᒐᖅᑐᐃᔨ ᑎᒃᑯᐊᖅᑕᐅᒐᒥ 2014-ᖑᑎᓪᓗᒍ. ᑕᐃᒪᙵᓂᑦ, 
ᐊᔾᔨᒌᙱᑦᑐᕈᓘᔭᐃᑦ ᐱᔾᔪᑎᓂ ᐊᓪᓚᕕᑦᑎᓐᓅᕈᔾᔨᖃᑦᑕᖅᑐᑦ: ᓱᕈᓰᑦ, ᒪᒃᑯᑦᑐᑦ, 
ᐊᒻᒪᓗ ᐃᓚᖏᑦ, ᓄᓇᕗᑦ ᒐᕙᒪᖏᓐᓂᒃ ᐱᔨᑦᑎᕋᖅᑏᑦ ᐱᕙᓪᓕᐊᔪᓕᕆᓂᕐᒧᑦ 
ᐅᐊᑦᑎᔩᑦ, ᐅᓂᒃᑳᑦ, ᒪᓕᒐᓕᐅᖅᑎᒃᑯᑦ ᑲᑎᒪᓂᖏᑦ, ᐊᒻᒪᓗ ᐊᑐᓂ ᐃᓄᐃᑦ 
ᑭᒡᒐᑐᖅᑐᒋᑦ ᐊᔭᐅᕆᓂᕐᒧᑦ ᐱᓕᕆᐊᕗᑦ.

2016-2017−ᖑᑎᓪᓗᒍ ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᕐᓂᑯᖏᓐᓄᑦ 
ᑭᒡᒐᑐᖅᑐᒋᑦ ᐊᔭᐅᕆᔨᕗᑦ ᐋᖅᑭᒃᓱᐃᓚᐅᖅᓯᒪᔪᑦ ᑐᖅᑯᐃᕕᒻᒥ 
ᐊᒥᓱᓂᑦ ᐃᓄᖕᓂᑦ ᐊᑦᑐᖅᑕᐅᑲᒻᒪᖃᑦᑕᖅᑐᑦ ᐱᔾᔪᑎᖏᓐᓂᑦ. ᑖᓐᓇ 

ᑐᖅᑯᐃᕕᐅᔪᖅ ᐋᖅᑭᓱᖅᑕᐅᓚᐅᖅᓯᒪᔪᖅ ᐃᑲᔪᖅᑕᐅᖁᓪᓗᒍ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᑐᑭᓯᒋᐊᖅᓴᕋᐃᒍᓐᓇᖁᓪᓗᒋᑦ 
ᐊᒥᓱᕈᖅᐸᓪᓕᐊᑐᐃᓐᓇᖅᑐᓂᑦ ᐱᔾᔪᑎᓂᑦ ᐊᓪᓚᕕᑦᑎᓐᓄᑦ ᐅᓐᓂᕐᓘᑕᐅᕙᑦᑐᓂᑦ. 
ᐃᓚᖓ ᐊᐅᓚᓂᖃᕈᑎᒋᓗᐊᖅᑕᖓ ᑕᒪᔅᓱᒪᑉ ᖃᕋᓴᐅᔭᒃᑯᑦ ᑐᖅᑯᐃᕕᑉ 
ᖃᐅᔨᓗᑕ ᐱᔾᔪᑎᓂᑦ ᓯᕗᓂᒃᓴᒥ ᐃᓱᒪᒃᓴᖅᓯᐅᕈᑕᐅᔭᕆᐊᖃᕋᔭᖅᑐᓄᑦ 
ᐊᒻᒪᓗ ᕿᒥᕐᕈᓇᓛᕐᓗᒋᑦ ᓴᖅᑭᖅᑎᒃᑯᑦᑎᒍᑦ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᑲᒻᒪᖃᑦᑕᕐᓂᖏᓐᓄᑦ ᑭᒡᒐᑐᖅᑐᒋᑦ ᐊᔭᐅᕆᓂᕐᒧᑦ ᐱᓕᕆᐊᖓ. 
ᑐᑭᓯᒋᐊᕈᑏᑦ ᐱᔾᔪᑕᐅᔪᖅ ᓇᓗᓇᐃᖅᑕᐅᓚᐅᖅᑎᓪᓗᒍ, ᖃᓄᑎᒋ 
ᐅᖃᐅᑕᐅᓲᖑᒻᒪᖔᕐᒥᒃ, ᓯᕗᓪᓕᐅᔾᔭᐅᔭᕆᐊᖃᕈᑎᖏᑦ, ᐊᑦᑐᖅᑕᐅᓂᖃᕋᔭᖅᑐᑦ 
ᑎᒍᒥᐊᖅᑏᑦ, ᐊᒻᒪᓗ ᐃᖅᑲᓇᐃᔭᖃᑎᒋᔭᐅᓗᐊᙳᐊᕆᐊᓖᑦ ᑕᒪᐃᓐᓂ 
ᓄᐊᑕᐅᓯᒪᕗᑦ ᑕᕝᕙᓂ ᑐᖅᑯᐃᕕᒻᒥ.

ᖃᓂᒋᔭᖓᓂ 2016-2017, ᐊᓪᓚᕝᕕᕗᑦ ᑎᑎᕋᖅᓯᓚᐅᖅᑐᑦ ᐅᖓᑖᓃᑦᑐᓂᑦ 
ᐊᕙᑎᓂᑦ ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᖅᑐᑦ ᖃᓄᐃᑦᑑᓂᖏᑦ 
ᒪᓕᑦᑐᒋᑦ ᐊᕕᑦᑐᖅᑕᐅᖃᑦᑕᓚᐅᖅᑐᑦ. ᐊᑐᓂ ᑕᒪᒃᑯᐊ ᐊᕕᑦᑐᖅᑕᐅᓯᒪᓂᖏᑦ, 
ᐊᒥᓱᓂᑦ ᓱᓕ ᐃᓚᒃᑲᓐᓂᖏᓐᓄᑦ ᐊᕕᑦᑐᖅᑕᐅᒃᑲᓐᓂᕈᓐᓇᓚᐅᖅᑐᑦ/
ᐱᔾᔪᑎᖏᑎᒍᑦ ᒪᓕᑦᑐᒋᑦ. ᐆᑦᑑᑎᒋᓪᓗᒋᑦ, ᐊᑕᐅᓯᖅ ᐊᑕᐅᑦᑎᒨᖓᒐᒃᓴᐅᔪᑦ 
ᓱᕈᓰᑦ ᐃᓄᓕᕆᔨᑉ ᑐᑭᒧᐊᑦᑎᑦᑎᔨᖓᑕ ᑕᐃᑲᓂ ᓱᕈᓯᕐᓄᑦ ᐃᓚᒌᓄᓪᓗ 
ᐱᔨᑦᑎᕋᖅᑎᖏᓐᓄᑦ ᑲᒪᒋᔭᐅᑎᓪᓗᒍ ᐊᖅᓵᖅᑕᐅᓯᒪᔪᖅ. ᑕᕝᕙᓂ 
ᐊᕕᑦᑐᖅᓯᒪᔪᒥ, ᐱᖓᓲᔪᖅᑐᑦ ᐊᑕᐅᓯᒃᑲᓐᓃᑦ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᓯᒪᑲᒻᒪᒍᑎᖏᑦ ᐊᕕᑦᑐᖅᑕᐅᒃᑲᓐᓂᖅᓯᒪᔪᑦ/ᐱᔾᔪᑎᖏᑎᒍᑦ 
ᖃᐅᔨᓯᒪᓕᖅᑕᕗᑦ. ᓇᓕᐊᑐᐃᓐᓇᑦ ᐊᕕᑦᑐᖅᓯᒪᐅᒃᑲᓐᓂᕐᓂᖏᑦ 
ᐱᓕᕆᐊᕆᔭᐅᔪᓐᓇᕐᒥᔪᑦ ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑲᒻᒪᑦᑎᓪᓗᒋᑦ 
ᕿᒥᕐᕈᓇᕈᑎᒋᔭᐅᓗᑎᑦ.

ᐊᑐᓂ ᐱᔾᔪᑎᐅᔪᒥ ᐊᒥᓱᑦ ᐊᑦᑐᖅᑕᐅᓯᒪᑲᒻᒪᑦᑐᓂᑦ, ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ ᓇᓗᓇᐃᖅᓯᓲᖅ ᐊᑕᐅᓯᖅ ᒐᕙᒪᒃᑯᑦ 
ᐱᓕᕆᕝᕕᖓ ᓯᕗᓕᖅᑎᐅᓂᐊᕐᒪᖔᕐᒥᒃ ᑲᒪᓗᓂ ᐱᔾᔪᑎᒥ. ᑭᓯᐊᓂᓕ, 
ᐃᓚᐅᖃᑕᐅᔭᕆᐊᖃᕋᔭᖅᑐᒃᓴᐅᔪᑦ ᐊᒥᓱᑦ ᐱᓕᕆᕝᕖᑦ ᑲᒪᒋᔭᐅᖁᓪᓗᒍ 
ᐱᔾᔪᑎᒋᔭᐅᔪᖅ. ᐊᒥᓱᓂᑦ ᐃᓄᖕᓂᑦ ᐊᑦᑐᐃᓂᖃᑲᒻᒪᓲᑦ ᐱᔾᔪᑏᑦ 
ᑎᑎᕋᖅᑕᐅᓯᒪᓕᖅᑐᑦ ᐅᓪᓗᒥᒧᑦ ᑐᕌᖓᔪᑦ ᐱᔨᑦᑎᕋᕈᑎᖏᓐᓂᑦ ᐊᒻᒪᓗ 
ᐱᓕᕆᐊᖏᓐᓂᑦ ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᑦ ᑯᐊᐳᕇᓴᙱᓘᓐᓃᑦ: 
ᐃᓅᓯᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, 
ᒪᓕᒐᓕᕆᔨᒃᑯᑦ, ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑏᑦ, ᑮᓇᐅᔭᓕᕆᔨᒃᑯᑦ 
ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ.

ᐊᔾᔨᙳᐊᖅ 6 ᑕᑯᒃᓴᐅᑎᑦᑎᓯᒪᔪᖅ ᐳᓴᓐᑎᖏᓐᓂᑦ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᑲᒻᒪᖃᑦᑕᖅᑐᑎᑦ ᐱᔾᔪᑎᖃᖅᑎᑦᑎᔪᑦ ᓇᓗᓇᐃᖅᑕᐅᓯᒪᓪᓗᑎᑦ 
ᐊᑐᓂ ᐱᓕᕆᕝᕕᐅᔪᒥ ᐃᓱᓕᑦᑎᓕᖅᑎᓪᓗᒍ 2016-2017. ᑖᒃᑯᐊ ᐳᓴᓐᑎᐅᔪᑦ 
ᑐᙵᕕᖃᖅᑐᑦ ᑕᒪᐃᓐᓂ ᐊᒥᓱᓂᑦ ᐃᓄᖕᓂᑦ ᐊᑦᑐᐃᓂᖃᑲᒻᒪᓲᑦ ᐱᔾᔪᑎᐅᔪᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓅᖅᑕᐅᓯᒪᓪᓗᑎᑦ, 
ᐱᖃᓯᐅᑎᓪᓗᒋᑦ ᖃᓄᐃᑦᑑᓂᖏᑦ ᐊᒻᒪᓗ ᐊᕕᑦᑐᖅᓯᒪᐅᒃᑲᓐᓂᕐᓂᖏᑦ.

ᐊᔾᔨᙳᐊᖅ 6: ᐳᓴᓐᑎᖏᑦ ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᓲᑦ 
ᐱᔾᔪᑎᖏᑦ ᒪᓕᑦᑐᒋᑦ ᒐᕙᒪᒃᑯᑦ ᐱᓕᕆᕝᕕᖓᑎᒍᑦ ᑲᒪᒋᔭᐅᓯᒪᔪᑦ.

ᐃᓅᓯᓕᕆᔨᒃᑯᑦ

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ

ᐃᓕᓐᓂᐊᕐᓂᓕᕆᔨᒃᑯᑦ

ᒪᓕᒐᓕᕆᔨᒃᑯᑦ

ᑮᓇᐅᔭᓕᕆᔨᒃᑯᑦ

ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑏᑦ

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ

32% 

32%  

22%  

5%  

3%  

3%  

3%  



ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2016-2017 ᐊᕐᕌᒍᑕᒫᑦ ᐅᓂᒃᑳᓕᐊᖅ22

ᑕᑯᒃᓴᐅᑎᑕᐅᓪᓗᓂ ᐊᔾᔨᙳᐊᖅ 6−ᒥ, ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᑲᒻᒪᖃᑦᑕᖅᓯᒪᓂᖏᓐᓄᑦ ᑭᒡᒐᖅᑐᐃᔩᑦ ᐱᓕᕆᔨᕗᑦ 
ᓇᓗᓇᐃᖅᓯᓯᒪᕗᑦ ᐃᓅᓯᓕᕆᔨᒃᑯᑦ (32%), ᐋᓐᓂᐊᖃᕐᓇᙱᑐᓕᕆᔨᒃᑯᑦ 
(32%), ᐃᓕᓐᓂᐊᕐᓂᓕᕆᔨᒃᑯᑦ (22%), ᐊᒻᒪᓗ ᒪᓕᒐᓕᕆᔨᒃᑯᑦ (5%) 
ᑎᓴᒪᑦ ᐱᓕᕆᕝᕖᑦ ᐊᒥᓲᓛᓂᑦ ᐱᔾᔪᑎᖃᐅᖅᑐᑦ ᐃᓄᖕᓂᑦ ᐊᒥᓱᓂᑦ 
ᐊᑦᑐᐃᓂᖃᑲᒻᒪᓲᓂᑦ. ᑖᒃᑯᐊᓴᐃᓐᓇᐃᑦ ᐱᓕᕆᕝᕖᑦ ᐊᒥᓲᓛᓂᓪᓗ 
ᐱᖃᓯᐅᔾᔨᓯᒪᔪᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐊᑐᓂ 
ᐃᓄᐃᑦ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᕙᑦᑕᖏᑦ.

ᓯᕗᓪᓕᐅᔾᔨᓂᖅ ᐊᒥᓱᓂᑦ ᐃᓄᖕᓂᑦ 
ᐊᑦᑐᐃᓂᖃᑲᒻᒪᓲᑦ ᐱᔾᔪᑎᖏᓐᓂᑦ
ᑕᒪᐃᓐᓂ ᐊᒥᓱᓂᑦ ᐃᓄᖕᓂᑦ ᐊᑦᑐᐃᓂᖃᒻᒪᓲᓂᑦ ᐱᔾᔪᑏᑦ 
ᐅᖃᐅᓯᕆᔭᐅᔪᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ 
ᐊᒻᒪᓗ ᐱᓕᕆᐊᕆᓂᐊᕐᓂᕋᖅᓯᒪᕙᕗᑦ ᐊᑐᓂ ᐱᔾᔪᑎᐅᔪᖅ 
ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᖃᕐᓂᖏᑦ ᒪᓕᑦᑐᒋᑦ ᑲᒪᒋᓂᐊᖅᑐᑎᒍᑦ.  
ᑕᒪᓐᓇ ᐃᓱᒪᒋᓪᓗᒍ, 2016-2017−ᒥ ᐃᖅᑲᓇᐃᔭᖅᑎᕗᑦ ᐋᖅᑮᓯᒪᕗᑦ 
ᐊᑑᑎᒥᒃ ᐃᑲᕈᑎᒃᓴᒥᒃ ᑐᑭᒧᐊᕈᑎᒋᒐᔭᖅᑐᒍ ᓯᕗᓪᓕᐅᔾᔨᑎᑦᑎᓗᑕ ᐱᔾᔪᑎᑦ 
ᕿᒥᕐᕈᔭᐅᔭᕆᐊᖃᕈᑎᖏᓐᓂᑦ.  ᑕᒪᓐᓇ ᐱᔾᔪᑎᐅᔪᒥᒃ ᓇᓕᐊᓐᓅᖅᑲᐃᔾᔪᓯᖅ 
ᐊᒻᒪᓗ ᓯᕗᓪᓕᐅᑎᑕᐅᔭᕆᐊᓖᑦ ᓇᓗᓇᐃᔭᐃᒍᑎᖓ ᐃᑲᔫᑎ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐊᑐᖅᑕᑐᐊᕆᓲᕆᙱᓛ 
ᓯᕗᓪᓕᐅᔾᔨᓇᓱᐊᖅᑐᑎᑦ ᑲᒪᒋᔭᕆᐊᓕᒻᒥᓂᒃ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᓯᒪᑲᒻᒪᖃᑦᑕᖅᑐᑦ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᓇᓱᐊᖅᑐᒋᑦ. 
ᐃᓱᒪᒃᓴᖅᓯᐅᕈᑎᖃᖅᐸᒻᒥᔪᒍᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᓐᓂᑦ, ᐃᓱᒪᖅᓱᖅᑐᓂᓗ ᑭᒡᒐᖅᑐᐃᔨ, ᐊᒻᒪᓗ 
ᐊᓪᓚᕕᑦᑎᓐᓂ ᐱᓕᕆᐊᖃᕈᓐᓇᕐᓂᖏᑦ.  ᑭᓯᐊᓂᓕ, ᐊᒥᓱᓂᑦ ᐃᓄᖕᓂᒃ 
ᐊᑦᑐᖅᑕᐅᓯᒪᑲᒻᒪᖃᑦᑕᖅᑐᑦ ᖃᐅᔨᓴᖅᑕᐅᔾᔪᑎᒋᔪᓐᓇᖅᑐᑎᒍᑦ.

ᐱᔾᔪᑎᐅᔪᒥᒃ ᓇᓕᐊᓐᓅᖅᑲᐃᔾᔪᓯᖅ ᐊᒻᒪᓗ ᓯᕗᓪᓕᐅᑎᑕᐅᔭᕆᐊᓖᑦ 
ᓇᓗᓇᐃᔭᐃᒍᑎᖓ ᐃᑲᔫᑎ ᐊᑐᓲᖅ 12−ᓂᑦ ᐊᐱᖅᑯᑎᓂᑦ, ᐊᑐᓂ ᓇᒻᒥᓂᖅ 
ᓈᓴᐅᑎᑖᖅᑎᑦᑎᓲᖅ, ᖃᐅᔨᓴᖅᑕᐅᖁᓪᓗᒍ ᐱᔾᔪᑎᐅᔪᖅ ᐊᔾᔨᒌᙱᑦᑐᑎᒍᑦ 
ᑕᐅᑐᑦᑕᐅᓪᓗᓂ.  ᐆᑦᑑᑏᑦ ᐊᐱᖅᑯᑎᐅᔪᓂᑦ ᐅᑯᐊᖑᔪᑦ: 

 e ᖃᓄᑎᒋ ᐅᖁᒪᓐᓂᖃᖅᐸ ᐋᓐᓂᕈᑎᒋᔭᐅᓗᓂ 
ᐋᓐᓂᕈᑎᒋᔭᐅᔪᓐᓇᖅᐸᓘᓐᓃᑦ ᓱᕈᓯᕐᒧᑦ ᐊᒻᒪᓗ/ᐅᕝᕙᓘᓐᓃᑦ 
ᒪᒃᑯᑦᑐᒧᑦ ᐱᔾᔪᑎᐅᔪᖅ ᑲᒪᒋᔭᐅᙱᒃᑯᓂ?

 e ᓯᖁᒥᑦᑎᓯᒪᕙᑦ ᓱᕈᓯᑉ ᐱᔪᓐᓇᐅᑎᖏᓐᓂᑦ ᒪᓕᑦᑐᒋᑦ ᑲᓇᑕᒥ 
ᓱᕈᓰᑦ ᐱᔪᓐᓇᐅᑎᖏᓐᓄᑦ ᐊᖏᕈᑎᓕᐊᕆᔭᐅᓯᒪᔪᒥᒃ?

 e ᐃᑲᔪᕐᓂᖃᕐᓂᖃᕋᔭᒻᒪᕆᑉᐹ ᐋᖅᑭᒋᐊᖅᑕᐅᒍᑎᑦ ᐱᖁᔭᖅ, 
ᐊᑐᐊᒐ ᐃᓕᖅᑯᓯᕐᓘᓐᓃᑦ?

 e ᐱᔾᔪᑎᐅᔪᖅ ᐅᖃᐅᑕᐅᓯᒪᕙ ᐊᑕᐅᓯᐊᖑᙱᑦᑐᖅ ᐊᒻᒪᓗ 
ᐊᔾᔨᒌᙱᑦᑐᓄᑦ ᐅᖃᐅᑕᐅᓯᒪᓪᓗᓂ?

ᑖᒃᑯᓇᙵᑦ ᐊᐱᖅᑯᑎᓂᑦ, ᐃᖅᑲᓇᐃᔭᖅᑏᑦ ᓈᓴᐅᓲᑦ ᓈᓴᐅᑎᑖᖅᑎᑦᑎᓪᓗᑎᑦ 
ᐃᑲᔪᖅᑕᐅᒐᔭᕐᒪᑕ ᓯᕗᓪᓕᐅᔾᔭᐅᔭᕆᐊᖃᕐᓂᖓᑕ ᓇᓕᒧᓐᓂᖃᕐᓂᖓᓂᒃ 
ᐱᔾᔪᑎᒧᑦ.  ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᖅᑐᑦ ᑭᒡᒐᑐᖅᑐᒋᑦ ᐊᔭᐅᕆᔩᑦ 
ᐃᖅᑲᓇᐃᔭᖅᑎᖏᑦ ᐊᕕᑦᑐᐃᓕᓲᑦ ᐱᔾᔪᑎᒥᒃ ᑲᒪᒋᔭᐅᔪᓐᓇᕐᒪᖔᖅ 
ᓇᒻᒥᓂᖅ ᐃᖅᑲᓇᐃᔭᖅᑏᑦ ᐃᑲᔪᕐᓗᑎᑦ, ᕿᒥᕐᕈᓇᑦᑕᐅᓪᓚᑦᑖᕐᓗᓂᓘᓐᓃᑦ, 
ᐅᕝᕙᓘᓐᓃᑦ ᖃᓄᐃᓕᐅᕈᑎᒋᔭᐅᔭᕆᐊᖃᙱᒻᒪᖔᕐᓘᓐᓃᑦ.  ᐃᓱᓕᑦᑎᒻᒪᑦ 
2016-2017 ᑮᓇᐅᔭᓕᕆᓐᓇᑉ ᐊᕐᕌᒍᖓ, ᐃᖅᑲᓇᐃᔭᖅᑎᕗᑦ ᐊᑐᓚᐅᖅᑐᑦ 
ᐱᔾᔪᑎᐅᔪᒥᒃ ᓇᓕᐊᓐᓅᖅᑲᐃᔾᔪᓯᖅ ᐊᒻᒪᓗ ᓯᕗᓪᓕᐅᑎᑕᐅᔭᕆᐊᓖᑦ 
ᓇᓗᓇᐃᔭᐃᒍᑎᖓ ᐃᑲᔫᑎᒥᒃ ᖃᐅᔨᓴᖅᑐᑎᑦ 70%−ᖏᓐᓂ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᑲᒻᒪᖃᑦᑕᖅᑐᑦ ᐱᔾᔪᑎᖏᓐᓂᑦ ᑎᑎᕋᖅᑕᐅᓯᒪᓪᓗᑎᑦ ᑐᖅᑯᐃᕕᒻᒥ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐆᑦᑐᕋᖅᑐᑦ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᑲᒻᒪᖃᑦᑕᕐᓂᖏᑕ ᐱᓪᓗᒋᑦ 
ᕿᒥᕐᕈᓇᑦᑕᐅᓂᖏᑦ
2016-2017−ᖑᑎᓪᓗᒍ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᓴᖅᑮᓚᐅᖅᑐᑦ ᓯᕗᓪᓕᖅᐹᑦᑎᓐᓂ ᐆᑦᑐᕋᐅᑎᒥ ᐃᓄᐃᑦ 
ᐊᒥᓱᑦ ᐊᑦᑐᖅᑕᐅᑲᒻᒪᖃᑦᑕᖅᑐᑦ ᕿᒥᕐᕈᓇᕈᑎᖓᓂᒃ.  ᐱᓇᓱᐊᒐᖓ 
ᑕᒪᔅᓱᒪᑉ ᐆᑦᑐᕋᕈᑎᑦᑕ ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᖅᑐᓂᑦ 
ᑭᒡᒐᖅᑐᐃᔩᑦ ᐃᖅᑲᓇᐃᔭᖅᑎᖏᑦ ᖃᐅᔨᓴᕈᓐᓇᖁᓚᐅᕋᑦᑎᒍ ᖃᓄᑎᒋ 
ᐊᑐᕆᐊᖃᕋᔭᕐᒪᖔᑕ, ᐊᑐᕋᒃᓴᓂᑦ, ᖃᐅᔨᓴᕐᓗᑎᑦ, ᑐᑭᓯᒋᐊᕋᓱᐊᖃᑦᑕᕐᓗᑎᑦ 
ᐊᒻᒪᓗ ᐅᖃᖃᑎᖃᖃᑦᑕᓗᑎᑦ ᕿᒥᕐᕈᓇᖃᑦᑕᖁᓪᓗᒋᑦ.  ᐆᑦᑐᕋᕐᓂᐅᔪᕐᓗ 
ᐃᖅᑲᓇᐃᔭᖅᑎᑎᓐᓂ ᓇᓗᓇᐃᖅᓯᔾᔪᑕᐅᔪᓐᓇᓚᐅᕐᒥᔪᖅ ᓴᙱᓂᖏᓐᓂ 
ᓴᙲᓐᓂᑦᑎᓐᓂᓗ ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᖅᑐᑦ ᑭᒡᒐᑐᕐᓗᒋᑦ 
ᐱᓕᕆᐊᑦᑎᓐᓂ ᐱᕙᓪᓕᐊᒍᑎᒋᓪᓗᑎᒍᑦ.

ᐆᑦᑐᕋᕐᓂᕐᒧᑦ ᕿᒥᕐᕈᓂᕗᑦ ᑲᔪᓯᓂᖃᕈᓐᓇᕐᒪᖔᖅ ᐱᓕᕆᐊᖃᓗᐊᓚᐅᖅᑐᖅ 
ᐱᔾᔪᑎᒥᒃ ᐋᓐᓂᐊᕕᒻᒨᕆᐊᖃᖅᑐᑦ ᑲᒪᒋᔭᐅᓗᑎᑦ ᐊᖏᕈᑎᒋᔭᐅᓂᖏᑦ 
ᓱᕈᓯᕐᓄᑦ ᒪᒃᑯᑦᑐᓄᓪᓗ ᑎᒍᐊᖅᑕᒥᓂᐅᔪᑦ ᐃᓄᐃᑦ ᑎᒍᐊᕈᓯᖏᑎᒍᑦ.  
ᑕᒪᓐᓇ ᐱᔾᔪᑎᐅᔪᖅ ᐅᖃᐅᑕᐅᖅᑳᓚᐅᖅᓯᒪᔪᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ 2015-ᖑᑎᓪᓗᒍ.  ᑕᐃᔅᓱᒪᓂ, ᐊᓪᓚᕝᕕᕗᑦ 
ᐅᖃᐅᔾᔭᐅᓚᐅᖅᓯᒪᒻᒪᑦ ᐃᓚᖏᑦ ᓱᕈᓰᑦ ᒪᒃᑯᑐᓪᓗ ᐃᓄᐃᑦ ᑎᒍᐊᕈᓯᖏᑎᒍᑦ 
ᑎᒍᐊᖅᑕᒥᓃᑦ ᐃᓅᓕᓴᖅᑕᐅᔭᕆᐊᖃᖅᑎᓪᓗᒋᑦ ᑭᖑᕙᕆᐊᖅᑕᐅᓯᒪᖃᑦᑕᕐᒪᑕ 
ᐋᓂᐊᕐᕕᓕᐊᕋᐃᒻᒪᑕ ᓄᓇᓕᖏᑕ ᓯᓚᑖᓂ.  ᑕᒪᒃᑯᐊ 
ᑭᖑᕙᕆᐊᕈᑎᒋᔭᐅᓯᒪᔪᑦ ᓇᓗᓇᕐᓂᖏᓐᓄᑦ ᑎᒍᐊᖅᑏᑦ ᐱᖁᔭᖅᑎᒍᑦ 
ᐱᔪᓐᓇᐅᑎᖃᕋᓗᐊᕐᒪᖔᑕ ᐋᓐᓂᐊᕐᕕᒻᒥ ᑲᒪᒋᔭᐅᔪᓐᓇᖁᓪᓗᒋᑦ ᕿᑐᕐᖓᖏᑦ 
ᐊᖏᖅᓯᒪᒍᓐᓇᕐᓂᖏᑦ.

ᔫᓂ 2016-ᖑᑎᓪᓗᒍ, ᐃᖅᑲᓇᐃᔭᖅᑎᕗᑦ ᑐᓴᖅᑎᑦᑎᓚᐅᖅᓯᒪᔪᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᓅᓯᓕᕆᔨᒃᑯᓐᓂᓗ ᐆᑦᑐᕋᕆᐊᖃᕋᑦᑕ 
ᐊᓪᓚᕕᑦᑎᓐᓂ ᑲᒪᒋᔭᐅᓗᑎᑦ ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᖅᑐᑦ 
ᕿᒥᕐᕈᓇᑦᑕᐅᓗᓂ ᑕᒪᓐᓇ ᐱᔾᔪᑎᐅᔪᖅ.  ᐃᓚᒋᓪᓗᒍ ᑕᒪᔅᓱᒪᑉ ᐆᑦᑐᕋᕐᓂᑉ, 
ᐃᖅᑲᓇᐃᔭᖅᑏᑦ ᓄᐊᑦᑎᓚᐅᖅᑐᑦ ᑐᑭᓯᒋᐊᕈᑎᓂᑦ ᐊᔾᔨᒌᑎᑦᑐᓂᑦ ᒪᓕᑦᑐᒍ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ.  ᕿᒥᕐᕈᓚᐅᕐᒥᔪᑦ 
ᐊᑐᐊᒐᕐᓂᑦ, ᐃᓕᖅᑯᓯᕆᔭᐅᕙᑦᑐᓂᑦ, ᐱᖁᔭᕐᒥᒃ, ᐊᒻᒪᓗ ᑐᕌᖓᓂᖃᐅᖅᑐᓂᑦ 
ᐅᓂᒃᑳᓂᑦ.  ᑭᖑᓪᓕᖅᐹᕐᒥ ᐅᓂᒃᑳᖅ ᓇᓗᓇᐃᔭᐃᒐᔭᖅᑐᖅ 
ᖃᐅᔨᔭᐅᓪᓗᐊᖅᓯᒪᔪᓂᑦ ᐊᒻᒪᓗ ᐊᑐᓕᖁᓯᒪᔭᑦᑎᓐᓂ.  ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐅᓂᒃᑳᕐᒥ ᑐᓂᓯᒐᔭᕐᒥᔪᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓅᓯᓕᕆᔨᒃᑯᓐᓄᑦ ᐊᒻᒪᓗ 
ᐊᓯᖏᓐᓄᑦ ᑐᕌᖓᔪᓄᑦ ᐊᑦᑐᖅᑕᐅᓯᒪᒐᔭᖅᑐᓄᑦ 2017-2018−ᖑᓕᖅᐸᑦ.

ᐊᓪᓚᕕᑦᑎᓐᓂᓕ, ᐆᑦᑐᕋᕐᓂᕐᒧᑦ ᕿᒥᕐᕈᓇᓐᓂᕗᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐊᒥᓱᓂᑦ ᐃᓕᑉᐹᓪᓕᑎᑦᑎᓂᖃᓚᐅᖅᑐᖅ.  
ᐱᖃᓯᐅᔾᔨᓪᓗᓂ: ᖃᐅᔨᒪᑦᑎᐊᕐᓗᑎᑦ ᖃᐅᔨᓴᕐᓂᕐᒧᑦ ᐸᕐᓇᐅᑎᓕᐅᔪᖅ 
ᐋᖅᑭᑦᑕᐅᓯᒪᒐᓗᐊᕐᒪᖔᖅ ᕿᒥᕐᕈᓇᑦᑐᖃᕆᐊᓯᓚᐅᙱᓐᓂᖓᓂ, 
ᐊᑦᑐᖅᑕᐅᓪᓗᐊᖃᑦᑕᕋᔭᖅᑐᓂ ᐱᖃᓯᐅᔾᔨᖃᑦᑕᕐᓗᑎᑦ ᑐᑭᓯᒋᐊᕈᑏᑦ 
ᓄᐊᑕᐅᑎᓪᓗᒋᑦ, ᐊᒻᒪᓗ ᐱᓕᕆᐊᕆᔭᐅᓗᐊᕆᐊᖃᕐᓂᖓ ᐱᔾᔪᑎ 
ᕿᒥᕐᕈᓇᑦᑕᐅᑎᓪᓗᒍ ᐃᓱᒪᒃᓴᖅᓯᐅᕈᑎᖃᕐᓗᑎᓪᓗ ᑐᕌᖓᔪᓂᑦ 
ᐱᔾᔪᑎᒃᑲᓐᓂᕐᓂᑦ ᐅᕝᕙᓘᓐᓃᑦ ᑐᑭᓯᒋᐊᕈᑎᓂᑦ.  ᐊᒻᒪᓗᒃᑲᓐᓂᖅ, 
ᐆᑦᑐᕋᕐᓂᖅ ᕿᒥᕐᕈᓇᒐᒃᓴᐅᔪᓂᑦ ᓱᓕᔫᓕᖅᑎᑦᑎᒃᑲᓐᓂᓕᓚᐅᕐᒥᔪᖅ 
ᑕᒪᐃᓐᓂ, ᕿᒥᕐᕈᓇᑦᑎᐊᕐᓂᖅ ᐱᕕᖃᑦᑎᐊᐊᕆᐊᓕᒃ ᑲᒪᒋᔭᐅᓗᓂ, 
ᐱᓕᕆᐊᖃᑦᑎᐊᕐᓗᑎᑦ ᑕᒪᔅᓱᒥᖓ ᐃᓱᒪᒋᔭᖃᕐᓂᖅᓴᐅᖃᑦᑕᕐᓗᑎᑦ ᐊᒻᒪᓗ 
ᐊᑐᕋᒃᓴᓂᑦ ᐊᑐᐃᓐᓇᐅᒪᔪᖃᖃᑦᑕᕐᓗᓂ.  ᐃᖅᑲᓇᐃᔮᖃᕐᓗᓂ ᐆᑦᑐᕋᐅᑎᒥᒃ 
ᕿᒥᕐᕈᓇᕈᑎᒥᒃ ᐃᑲᔪᕋᔭᖅᑐᖅ ᐋᖅᑮᓗᑕ ᓴᙱᔪᒥᒃ ᑐᙵᕕᖃᑦᑎᐊᓇᖅᑐᒥᒃ 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᑲᒻᒪᖃᑦᑕᑎᓪᓗᒋᑦ ᑭᒡᒐᖅᑐᐃᔾᔪᑎᒃᓴᑦᑕ 
ᐱᓕᕆᐊᖓᓂ ᓴᖅᑭᖅᑎᑕᐅᓂᒃᓴᖓᓂ 2017-2018−ᖑᓕᖅᐸᑦ.

ᐅᐊᑦᑎᓂᖅ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᓇᑕᒥ 
ᐊᓪᓚᕝᕕᖓᑕ ᐊᑐᓕᖁᓯᒪᔭᖏᓐᓂᑦ

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐊᒥᓱᑦ 
ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᑎᓪᓗᒋᑦ ᑭᒡᒐᖅᑐᐃᓗᑕ ᐱᓕᕆᐊᖓ 
ᐱᖃᓯᐅᔾᔨᒻᒪᑦ ᐅᐊᑦᑎᔭᐅᖃᑦᑕᕐᓗᑎᑦ ᓄᓇᕗᑦ ᒐᕙᒪᖏᑕ 
ᐱᕙᓪᓕᐊᓂᖃᕐᓂᖏᑦ ᐊᑐᓕᖁᔭᐅᓯᒪᔪᓂᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ 
ᑲᓇᑕᒥ ᐊᓪᓚᕝᕕᖓᑕ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑐᕌᖓᔪᓂᑦ 
ᐅᓂᒃᑳᓕᐊᕆᓯᒪᔭᖏᓐᓂᑦ.  ᑖᒃᑯᐊ ᐅᓂᒃᑳᓕᐊᑦ ᐃᓗᓕᓖᑦ 
ᐃᓛᒃᑰᖓᔪᒃᑯᑦ ᕿᒥᕐᕈᓇᒃᓯᒪᓪᓗᑎᑦ ᐃᓱᒪᒋᔭᒥᓂᒃ 
ᐅᖃᐅᓯᓖᑦ, ᓱᓕᔪᓂᑦ ᑐᙵᕕᖃᖅᑐᑎᑦ ᑐᑭᓯᒋᐊᕈᑎᓖᑦ 
ᐊᒻᒪᓗ ᐅᖃᐅᔾᔨᒋᐊᖅᓯᒪᓪᓗᑎᑦ ᒐᕙᒪᒃᑯᑦ ᐱᓕᕆᐊᖏᑦ 
ᑕᒻᒪᖅᓯᒪᔪᕐᓂᐊᖅᑕᐅᓯᒪᔪᑦ. 3 

ᐅᑯᐊ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᓇᑕᒥ ᐊᓪᓚᕝᕕᖓᑕ ᐅᓂᒃᑳᖏᑦ 
ᐱᓕᕆᐊᕆᔪᒪᓗᐊᙳᐊᖅᑕᖏᑦ ᐊᓪᓚᕕᑦᑕ: 

 e ᓄᑕᖅᑲᑦ, ᒪᒃᑯᒃᑐᑦ ᐊᒻᒪᓗ ᐃᓚᒌᑦ ᐱᓕᕆᐊᖏᑦ 
ᐱᔨᑦᑎᕋᕈᑎᖏᓪᓗ ᓄᓇᕗᒻᒥ (ᒫᑦᓯ 2011).

 e ᐊᑦᑕᓇᖅᑕᐃᓕᒪᓂᖏᑦ ᐃᓕᓐᓂᐊᕐᕕᒻᒥ ᐊᒻᒪᓗ ᐸᐃᕆᕕᒻᒥ 
ᓄᓇᕗᒻᒥ (ᓄᕖᕝᕙ 2013).

 e ᖃᐅᔨᒋᐊᕈᑎᒋᔭᐅᓗᓂ ᖃᓄᐃᓕᐅᖅᓯᒪᓕᕐᓂᖏᓐᓂᑦ 
ᐃᓅᓯᓕᕆᔨᒃᑯᑦ ᓄᓇᕗᒻᒥ (ᒫᑦᓯ 2014).

ᐅᐊᑦᑎᔪᓐᓇᖁᓪᓗᑕ ᓄᓇᕗᑦ ᒐᕙᒪᖏᑕ ᐱᕙᓪᓕᐊᓂᖏᓐᓂᑦ, ᐊᒥᓱᑦ 
ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᖅᑐᑦ ᑭᒡᒐᖅᑐᐃᔨᖏᑦ ᕿᒥᕐᕈᓲᑦ ᒐᕙᒪᒃᑯᑦ 
ᖃᓄᐃᓕᐅᕈᑎᖃᕆᐊᙵᕐᓂᖏᓐᓂᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ 
ᑲᓇᑕᒥ ᐊᓪᓚᕝᕕᐊᑕ ᖃᓄᐃᓕᐅᖁᓯᒪᔭᖏᓐᓂᑦ; ᐅᓂᒃᑳᖏᑦ 
ᑲᑎᒪᔨᕋᓛᑦ ᒐᕙᒪᒃᑯᑦ ᑮᓇᐅᔭᖏᓐᓂᑦ, ᐃᓛᒃᑰᖓᔪᑦ ᓕᕆᔩᑦ ᐊᒻᒪᓗ 
ᐊᓯᖏᑦ ᑎᒥᐅᔪᑦ (ᑲᑎᒪᔨᕋᓛᑦ); ᐊᒻᒪᓗ ᐃᓅᓯᓕᕆᔨᒃᑯᑦ ᐱᐅᔪᓂᑦ 
ᓴᐳᔾᔨᓂᐊᕐᓂᕐᒧᑦ ᐸᕐᓇᐅᑎᖏᑦ (QPAPs).  ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ ᑐᒃᓯᕋᓲᖑᒻᒥᔪᑦ 
ᑐᑭᓯᒋᐊᕈᑎᓂᑦ ᐱᓕᕆᕝᕕᐅᔪᓂᑦ.

2016-2017−ᖑᑎᓪᓗᒍ, ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᓲᑦ 
ᐱᔾᔪᑎᒋᓪᓗᒋᑦ ᑭᒡᒐᖅᑐᐃᔨᖏᑦ ᓄᐊᑦᑏᓐᓇᖃᑦᑕᓚᐅᖅᑐᑦ 
ᓄᓇᕗᑦ ᒐᕙᒪᖏᑕ ᑭᐅᔾᔪᑎᖏᓐᓂᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ 
ᑲᓇᑕᒥ ᐊᓪᓚᕝᕕᐊᑕ ᐊᑐᓕᖁᓯᒪᔭᖏᓐᓂᑦ 2011, 2013 
ᐊᒻᒪᓗ 2014−ᒥ.  ᐊᒻᒪᓗᒃᑲᓐᓂᖅ ᐃᖅᑲᓇᐃᔭᖅᑎᕗᑦ 
ᓄᐊᑦᑎᕙᓚᐅᕐᒥᔪᑦ ᐊᓯᖏᓐᓂᑦ ᑐᕌᖓᔪᓂᑦ ᑐᑭᓯᒋᐊᕈᑎᓂᑦ, 
ᓲᕐᓗᒃ ᑭᐅᔾᔪᑎᖏᓐᓂᑦ ᐊᐱᖅᑯᑎᖏᑕ ᓄᑕᖅᑲᓄ ᑦᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ, ᖃᐅᔨᓴᖅᑕᐅᖁᓪᓗᒋᑦ ᓄᓇᕗᑦ 
ᒐᕙᒪᖏᑦ ᐋᖅᑮᔪᒥᓂᐅᒻᒪᖔᑕ, ᐱᕙᓪᓕᐊᓂᕐᒪᖔᑕ ᐅᕝᕙᓘᓐᓃᑦ 
ᖃᓄᐃᓕᐅᕈᑎᖃᕆᐊᙵᕐᓂᙱᒻᒪᖔᑕ ᓱᓕ ᐊᑐᓕᖁᔭᐅᓯᒪᔪᓄᑦ.  
ᑕᒪᔅᓱᒥᖓ ᐃᖅᑲᓇᐃᔮᖃᐃᓐᓇᓂᐊᖅᑐᒍᑦ 2017-2018−ᒥ.

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
ᐊᓯᔾᔨᖅᑕᐅᔪᒪᓂᖓᓄᑦ ᐃᓱᒪᒋᔭᕗᑦ ᑐᓂᓯᒪᔭᕗᑦ

2016-2017-ᖑᑎᓪᓗᒍ, ᓄᓇᕗᑦ ᒐᕙᒪᖏᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᐊᖃᐃᓐᓇᓚᐅᕐᒪᑕ ᐋᖅᑭᒃᓯᒋᐊᕋᓱᐊᖅᑐᑎᑦ 2008-
ᒥ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂ.  ᐃᓚᒋᓪᓗᓂᐅᒃ 
ᑕᒪᔅᓱᒪᑉ ᐋᖅᑮᒋᐊᕋᓱᐊᕐᓂᖏᑕ, ᐃᓕᓐᓂᐊᕐᓂᓕᕆᔨᒃᑯᑦ 

4 ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᓇᑕᒥ ᐊᓪᓚᕝᕕᐊ (2017).  ᑭᓱᓕᕆᓲᖑᒻᒪᖔᑦᑕ.  
ᐱᔭᐅᔪᑦ ᐅᕙᙵᑦ: http://www.oag-bvg.gc.ca/internet/English/au_
fs_e_371.html 3  ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᓇᑕᒥ ᐊᓪᓚᕝᕕᐊ (2017). ᑭᓱᓕᕆᓲᖑᒻᒪᖔᑦᑕ. ᐱᔭᐅᔪᑦ 

ᐅᕙᙵᑦ: http://www.oag-bvg.gc.ca/internet/English/au_fs_e_371.html

ᑭᒡᒐᖅᑐᐃᔨᑉ  
ᖁᕕᐊᓲᑎᖃᕐᓂᖓ

    

ᐱᐊᕋᐃᑦ ᐃᒡᓕᖏᑦ ᐱᓕᕆᐊᖅ
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᐊᕋᐃᑦ ᐃᒡᓕᖏᑦ ᐱᓕᕆᐊᖅ 
ᓯᕗᓪᓕᖅᐹᒥ ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᔪᖅ, ᑭᒃᑯᓕᒫᓄᑦ 
ᐊᑐᕋᒃᓴᐅᓪᓗᓂ ᐱᓕᕆᐊᖅ ᑲᓇᑕᓕᒫᕐᒥ.  ᐱᐊᕋᑉ ᐃᒡᓕᖏᑦ 

ᓯᖓᐃᓕᖅᑎᓪᓗᒋᑦ ᑲᒪᒋᔭᐅᑦᑎᐊᑎᑦᑎᒐᓱᐊᕈᑎᐅᕗᖅ, 
ᐊᑦᑕᓇᙱᑦᑐᒥᒃ ᐃᒡᓕᖃᖅᑎᑦᑎᓇᓱᐊᖅᑐᑎᓪᓗ ᐊᒻᒪᓗ 
ᐃᕕᐊᖏᒃᑯᑦ ᐊᒫᑎᑦᑎᒍᓐᓇᑎᑦᑎᓇᓱᐊᖅᑐᑦ ᐱᐊᕋᐃᑦ 

ᑐᖁᓴᕋᐃᓗᐊᖅᑕᐃᓕᖁᓪᓗᒋᑦ.  ᓱᕈᓯᓪᓗ ᐱᔪᓐᓇᐅᑎᖏᓐᓂᑦ 
ᐊᑐᕐᔫᒥᑎᑦᑎᓇᓱᐊᖅᑐᑦ ᐊᑦᑕᓇᖅᑕᐃᓕᒪᔪᓅᖓᔪᓂᑦ 
ᐊᒻᒪᓗ ᐃᑲᔪᖅᑐᐃᔪᑦ ᐊᓈᓇᒋᔭᐅᔪᑦ ᐊᒻᒪᓗ ᓱᕈᓰᑦ 

ᐋᓐᓂᐊᖅᑕᐃᓕᒪᓂᖏᓐᓂᑦ.

ᐱᓕᕆᐊᖅ ᓴᖅᑭᖅᑎᑕᐅᔪᒻᒪᓂᑦ ᐅᑭᐊᒃᓵᖅ 2016-ᖑᑎᓪᓗᒍ, 
ᐋᓐᓂᐊᖃᕐᓇᙱᑦᑐᓂᓕᕆᔨᒃᑯᑦ ᑐᓂᐅᖅᑲᐃᓯᒪᓕᖅᑐᑦ 

ᕼᐊᓐᓇᓚᐅᓗᐊᖅᑐᓂᑦ ᐱᐊᕋᐃᑦ ᐃᒡᓕᖏᓐᓂ ᓄᓇᓕᓐᓂ 
ᐋᓐᓂᐊᕐᕕᓄᑦ ᓄᓇᕗᒻᒥ.  ᐱᐊᕋᐃᑦ ᐃᒡᓕᖏᑦ 

ᐃᓗᓪᓕᖅᓱᖅᑕᐅᓯᒪᔪᑦ ᐱᐊᕋᖅᓯᐅᑎᓂᑦ ᐊᒻᒪᓗ ᐊᑐᕋᒃᓴᓂᑦ 
ᐊᖓᔪᖅᑳᕆᔭᐅᔪᓄᑦ, ᓲᕐᓗᒃ ᑐᑭᓯᒋᐊᕈᑏᑦ ᑲᑎᖅᓱᖅᓯᒪᓂᖏᑦ 
ᐅᖃᓕᒫᒐᖏᓪᓗ.  ᐅᐱᒋᕙᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑲᔪᓯᓂᖃᖅᑎᑎᑦᑎᐊᕐᓂᖓᓂᒃ ᑲᓇᑕᓕᒫᕐᒥ ᑮᓇᐅᔭᖃᖅᑎᑕᐅᔪᑦ 
ᐱᓕᕆᐊᕐᒥᒃ ᑲᒪᑎᓪᓗᒋᑦ ᐊᒻᒪᓗ ᑲᔪᖏᖅᓴᖅᑐᒋᑦ ᑕᒪᔅᓱᒥᖓ 

ᑲᔪᓯᑎᑦᑎᑦᑎᐊᒃᑲᓐᓂᕐᓂᐊᕐᒪᑕ.



ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2016-2017 ᐊᕐᕌᒍᑕᒫᑦ ᐅᓂᒃᑳᓕᐊᖅ24

ᐃᓄᓕᒫᖅᑎᑦᑎᕙᓚᐅᖅᑐᑦ ᑐᓴᕆᐊᕐᕕᖃᖃᑦᑕᖅᑐᑎᑦ ᐊᒻᒪᓗ 
ᑐᓂᓯᖁᔨᓯᒪᕙᑦᑐᑎᑦ ᐃᓄᓕᒫᕐᓂ ᐃᓱᒪᒋᔭᐅᔪᓂᑦ.  ᓯᑏᕝᕙ 
2016-ᖑᑎᓪᓗᒍ, ᐊᓪᓚᕝᕕᕗᑦ ᑐᓂᓯᓚᐅᖅᑐᑦ ᐃᓚᒋᔭᐅᕐᓗᓂ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 
ᐱᓕᕆᐊᖃᕐᓂᖓ ᐊᑐᓕᖁᔨᕗᑦ ᓱᕈᓰᑦ ᐱᖁᔭᖅᑎᒍᑦ.

ᑐᓂᓯᓪᓗᑕ, ᐃᖅᑲᓇᐃᔭᖅᑎᕗᑦ ᕿᒥᕐᕈᓚᐅᖅᑐᑦ ᑲᓇᑕᒥ 
ᓱᕈᓰᑦ ᒪᒃᑯᑐᓪᓗ ᐱᔪᓐᓇᐅᑎᖏᓐᓂᒃ ᐊᖏᕈᑎᖓᑎᒍᑦ ᐊᒻᒪᓗ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᒃ ᐊᓯᖏᓐᓂᑦ ᒐᕙᒪᐅᔪᓂᑦ.  
ᐃᖅᑐᑲᓇᐃᔭᖅᑎᕗᑦ ᓇᓗᓇᐃᖅᓯᓕᕐᒥᓗᑎᑦ ᐱᕕᖃᕐᓂᖏᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ ᓴᐳᔾᔨᖃᒃᑲᓐᓂᖁᓪᓗᒋᑦ 
ᓱᕈᓰᑦ ᐱᖁᔭᖏᓐᓂᑦ ᐃᓕᓐᓂᐊᕐᓂᓕᕆᓂᕐᒥᒃ. ᐱᓗᐊᖅᑐᒥᒃ, 
ᑐᓂᓯᒪᔭᕗᑦ ᐅᖃᐅᓯᖃᓗᐊᓚᐅᖅᑐᑦ ᑲᓇᑕᒥ ᓱᕈᓰᑦ ᐱᔪᓐᓇᐅᑎᖏᑦ 
ᐊᖏᕈᑎᖓ ᐋᖅᑮᓯᒪᒐᒥ ᒪᒃᑯᑦᑐᑦ ᐃᓄᐃᑦ ᐱᔪᓐᓇᐅᑎᖃᕐᓂᖏᓐᓄᑦ 
ᐃᓱᒪᓕᐅᕈᓐᓇᖁᓪᓗᒋᑦ ᐊᒻᒪᓗ ᑕᒪᓐᓇ ᐃᓱᒪᓂᖃᕐᓂᖓ 
ᖃᓄᐃᖁᒻᒪᖔᒋᑦ ᐃᒪᒃᓴᖅᓯᐅᕈᑎᒋᔭᐅᖃᑦᑕᕐᓂᐊᕐᒪᑕ 
ᐃᓱᒪᓕᐅᖅᑐᖃᕐᓂᐊᖅᑎᓪᓗᒍ ᐊᑦᑐᐃᓂᐊᖅᑐᓂᑦ.  ᑭᓯᐊᓂᓕ, 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᐅᖁᔭᐅᓕᖅᑐᖅ ᓱᕈᓯᕐᓂᑦ 
ᒪᒃᑯᑦᑐᓂᓗ ᐱᕕᖃᖅᑎᑦᑎᙱᓗᐊᓚᐅᕐᒪᑦ ᐃᓚᐅᖃᑕᐅᓗᑎᑦ 
ᐊᑐᐊᒐᓕᐅᖅᑎᓪᓗᒋᑦ ᐊᒻᒪᓗ ᐊᐅᓚᔾᔪᓯᖏᓐᓂ, ᐅᕝᕙᓘᓐᓃᑦ 
ᐃᓱᒪᒋᔭᖏᓪᓘᓐᓃᑦ ᑐᓴᖅᑕᐅᓚᐅᙱᒻᒪᕆᒻᒪᑕ.

ᑕᐃᒪᐃᓐᓂᖓᓄᑦ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᑐᓂᓯᒪᔭᖓ ᐅᑯᓂᖓ ᑎᓴᒪᓂᑦ ᐊᑐᖁᔨᓯᒪᓚᐅᖅᑐᖅ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ:

1 ᐅᖃᖅᓯᒪᓗᑎᑦ ᐱᓕᕆᐊᖃᕈᑎᖃᕐᓂᐊᕐᒪᑕ ᓄᓇᕐᔪᐊᕐᒥ 
ᑲᑎᒪᔨᖏᑦ ᓱᕈᓯᑉ ᐱᔪᓐᓇᐅᑎᖏᓐᓄᑦ ᑐᑭᒧᐊᑦᑎᑦᑎᒍᑕᐅᓗᓂ 
ᑐᙵᕕᒋᔭᐅᓗᓂ ᐊᐅᓚᑕᐅᓂᖓᓄᑦ ᑐᑭᓯᔭᐅᓂᖓᓄᓪᓗ 
ᐋᖅᑭᒋᐊᖅᑕᐅᓇᓱᐊᖅᑐᑉ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᑉ.

2 ᐃᓱᒪᒃᓴᖅᓯᐅᖅᓯᒪᑦᑎᐊᕐᓗᑎᑦ ᑐᓴᕆᐊᕋᓱᐊᖃᑦᑕᓂᐊᕐᒪᑕ 
ᐃᓕᓐᓂᐊᖅᑎᐅᕙᓚᐅᖅᑐᓂᑦ ᐅᓪᓗᒥᐅᔪᕐᓗ ᐃᓕᓐᓂᐊᖅᑎᓂᑦ 
ᐋᖅᑭᒃᓱᐃᑎᓪᓗᒋᑦ ᐊᑐᐊᒐᕐᓂᑦ ᐊᒻᒪᓗ ᐊᐅᓚᔾᔪᓯᕐᓂᑦ 
ᐃᑲᔪᖅᑐᖅᑕᐅᖁᓪᓗᒍ ᐋᖅᑭᒋᐊᖅᑕᐅᓇᓱᐊᖅᑐᖅ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐊᒻᒪᓗ ᓯᕗᓂᒃᓴᒥ ᐱᖁᔭᖅ 
ᐊᓯᔾᔨᖅᑕᐅᓛᖅᑎᓪᓗᒍ.

3 ᑲᒪᒋᔭᐅᓗᑎᑦ ᐱᖃᑕᐅᑎᑕᐅᖃᑦᑕᙱᓐᓂᖏᑦ ᐅᑭᐅᑭᓗᐊᖅᑐᑦ 
ᓕᓐᓂᐊᖅᑏᑦ ᐱᒋᐊᖅᑎᑦᑎᒍᓐᓇᕆᐊᖃᕋᓗᐊᕐᓗᑎᑦ 
ᐊᒻᒪᓗ ᐱᖃᑕᐅᑦᑎᐊᖃᑦᑕᕐᓗᑎᑦ ᐊᐅᓚᑦᑎᓂᕐᒧᑦ 
ᖃᓄᐃᓕᐅᕈᑕᐅᑎᓪᓗᒋᑦ, ᐱᓗᐊᖅᑐᒥᒃ ᑕᐃᒃᑯᐊ ᑐᕌᖓᔪᑦ 
ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᙱᑲᐃᓐᓇᕐᓂᐊᖅᑎᓪᓗᒋᑦ 
ᑲᒪᒋᔭᐅᑎᓪᓗᒋᑦ ᐊᒻᒪᓗ ᐃᓕᓐᓂᐊᕐᕕᒻᒥ ᐊᓂᑕᐅᑎᓪᓗᒋᑦ.

4 ᓴᙱᑦᑎᓐᓂᖅᓴᕆᓗᒍ ᐃᓕᓐᓂᐊᖅᑏᑦ ᐃᓚᐅᖃᑕᐅᔪᓐᓇᕐᓂᖏᑦ 
ᐃᖅᑲᓇᐃᔮᖏᓐᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐃᓚᓕᐅᔾᔨᔪᖃᕐᓗᓂ ᓱᖅᑯᐃᓇᑦᑎᐊᓂᖅᓴᐅᓂᒃ 
ᐱᖁᔭᕐᒧᑦ ᐊᒻᒪᓗ ᐋᖅᑮᔪᖃᕐᓗᓂ ᓂᕈᐊᕈᓐᓇᕐᓂᖏᑦ 
ᓂᕈᐊᖅᑕᐅᓯᒪᔪᑦ ᐃᓕᓐᓂᐊᖅᑏᑦ ᑭᒡᒐᖅᑐᐃᔨᖏᑦ.

ᐊᔾᔨᖏᑦ ᑐᓂᓯᒪᔭᑦᑕ ᑎᑎᖅᑲᓕᐊᒥᓂᖅᐳᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐃᑭᐊᖅᑭᕕᒻᒥ ᓇᓂᔭᐅᔪᓐᓇᖅᑐᖅ ᐅᕙᓂ.

ᖄᖓᒍᒃᑲᓐᓂᖅ ᑕᒪᔅᓱᒪᑉ ᑐᓂᔭᒥᓂᑦᑕ, ᐃᓱᓕᑦᑎᓕᖅᑎᓪᓗᒍ 2016-
2017, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐊᒥᓱᓂᑦ 

ᐃᓄᓐᓂᒃ ᐊᑦᑐᖅᑕᐅᑲᒻᒪᖃᑦᑕᖅᑐᖃᖅᑎᓪᓗᒍ ᑭᒡᒐᖅᑐᐃᔨᖏᑦ 
ᐊᓪᓚᕕᑦᑎᓐᓂ ᕿᒥᕐᕈᓇᑦᑎᐊᓕᓚᐅᖅᑐᑦ ᐱᖁᔭᒃᓴᖅ 37-ᒥ, 
ᐱᖁᔭᖅ ᐊᓯᔾᔨᖅᑕᐅᖁᓪᓗᒍ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
ᐊᒻᒪᓗ ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᓂᖏᓐᓄᑦ ᐱᖁᔭᖅ.  ᑖᓐᓇ 
ᐱᖁᔭᒃᓴᖅ ᑭᖑᓪᓕᕐᒥ ᐅᖃᓕᒫᖅᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥ ᒫᑦᓯ 
2017-ᖑᑎᓪᓗᒍ ᐊᖏᖅᑕᐅᓪᓗᓂ.  ᐊᓪᓚᕕᑦᑕ ᕿᒥᕐᕈᓇᒃᓯᒪᓂᖓ 
ᐱᖁᔭᒃᓴᖅ 37-ᒥ ᑲᔪᓯᓂᖃᐃᓐᓇᓚᐅᖅᑐᖅ ᒫᑦᓯ 31, 
2017-ᖑᓕᕋᓗᐊᖅᑎᓪᓗᒍ.

ᕿᒥᕐᕈᓇᑦᑕᐅᓂᖏᑦ ᐋᓐᓂᕐᔪᐊᖅᑐᒥᓃᑦ ᐊᒻᒪᓗ 
ᑐᖁᔪᒥᓃᑦ ᐱᓕᕆᐊᖓ
ᐅᖃᖅᓯᒪᓪᓗᑕ ᑕᕝᕙᓂ ᐅᓂᒃᑳᒥ, ᕿᒥᕐᕈᓇᑦᑕᐅᓂᖏᑦ 
ᐋᓐᓂᕐᔪᐊᖃᖅᑐᒥᓂᐅᑎᓪᓗᒍ ᑐᖁᔪᖃᖅᑐᒥᓂᐅᑎᓪᓗᒍᓗ 
ᑎᑎᕋᖅᓯᒪᓂᖏᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ 
ᐊᑐᓕᖅᑎᑕᐅᓯᒪᙱᑦᑐᖅ ᓱᓕ.  ᑭᓯᐊᓂᓕ, 2016-2017-ᖑᑎᓪᓗᒍ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᑐᙵᕕᓕᐅᓕᓚᐅᖅᓯᒪᔪᑦ 
ᐱᕙᓪᓕᐊᒍᑎᒋᔭᐅᓂᒃᓴᖓᓂᑦ ᑕᒪᔅᓱᒪᑉ ᐱᓕᕆᐊᑉ.  ᑎᓰᕝᕙ 2016-ᖑᑎᓪᓗᒍ, 
ᑭᖑᓪᓕᕐᒥ ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᖅᑐᑦ ᑭᒡᒐᖅᑐᐃᔨᒃᑲᓐᓂᖓ 
ᖃᐅᔨᓴᖅᑎ ᐊᓪᓚᕕᑦᑎᓐᓄᑦ ᐃᖅᑲᓇᐃᔭᖅᑎᑖᕆᔭᐅᓚᐅᖅᓯᒪᔪᖅ 
ᖃᐅᔨᓴᕆᐊᙵᓕᖅᑐᓂ ᐊᒻᒪᓗ ᐱᕙᓪᓕᐊᑎᑦᑎᓕᖅᑐᓂ ᐱᓕᕆᐊᕐᒥᒃ.  
ᖃᐅᔨᓴᓚᐅᖅᑐᖅ ᐱᓕᕆᐊᕆᔭᐅᒋᐊᙵᕇᖅᓯᒪᔪᓂᑦ ᐱᓕᕆᐊᓂᓗ ᓄᓇᕗᒻᒥ 
ᑐᕌᖓᔪᑦ ᓱᕈᓯᕐᓄᑦ ᒪᒃᑯᑐᓄᓪᓗ ᐋᓐᓂᖅᑐᒥᓂᐅᔪᑦ ᑐᖁᔪᒥᓂᕐᓂᓗ.  
ᐃᖅᑲᓇᐃᔮᖃᓚᐅᕐᒥᔪᖅ ᑲᓇᑕᒥ ᐊᕕᑦᑐᖅᓯᒪᔪᓂᑦ ᖃᐅᔨᓴᖅᑐᓂ 
ᐋᓐᓂᕐᔪᐊᖅᑐᒥᓃᑦ ᑐᖁᔪᒥᓃᓪᓗ ᖃᐅᔨᓴᖅᑕᐅᓂᖏᑕ ᐱᓕᕆᐊᖏᑦ 
ᑲᓇᑕᒥ, ᕿᒥᕐᕈᓇᑦᑕᐅᓪᓗᑎᑦ ᓯᓚᑦᑐᓴᕐᕕᕐᔪᐊᕐᒥ ᐅᓂᒃᑳᓕᐊᕆᔭᐅᓯᒪᔪᑦ, 
ᖃᐅᔨᓴᖅᑐᓂᓗ ᓄᓇᕐᔪᐊᕐᒥ ᐱᓕᕆᐊᖑᔭᕇᖅᑐᓂᑦ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᐅᓪᓚᓚᐅᖅᓯᒪᒻᒥᔪᑦ 
ᐊᓪᕘᑕᒧᑦ ᔮᓐᓄᐊᕆ 2017-ᖑᑎᓪᓗᒍ ᑲᑎᒪᖃᑎᖃᕆᐊᖅᑐᖅᑐᑎᑦ 
ᐃᖅᑲᓇᐃᔭᖅᑎᖏᓐᓂᑦ ᐊᓪᕘᑕᒥ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᓕᓐᓂᐊᕆᐊᖅᑐᑎᑦ ᖃᐅᔨᓴᕐᓂᕐᒧᑦ 
ᕿᒥᕐᕈᔩᑦ ᐱᓕᕆᐊᖓᓂ.  ᑕᒪᓐᓇ ᐱᓕᕆᐊᖅ ᖃᐅᔨᓴᓲᖅ ᐱᔾᔪᑎᓂᑦ 
ᓴᖅᑭᖅᑐᒥᓃᑦ ᐋᓐᓂᖅᑐᖃᖅᑐᒥᓂᐅᑎᓪᓗᒍ ᑐᖁᔪᖃᖅᑐᒥᓂᐅᑎᓪᓗᒍᓗ 
ᓱᕈᓯᕐᒧᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑕᐅᓪᓗᓂ.  ᐊᓪᓚᕝᕕᐊᓄᑦ 
ᓂᐅᕐᕈᓪᓗᑎᑦ ᐊᓪᕘᑕᒥ ᐊᓪᓚᕝᕗᐊᓄᑦ ᐃᓄᓐᓂᑦ ᐊᒥᓱᓂᑦ 
ᐊᑦᑐᐃᓂᖃᑲᒻᒪᒃᓯᒪᔪᓗᐊᖅᑐᑦ ᑭᒡᒐᖅᑐᐃᔨᑦᑎᓐᓂ ᐃᓕᓐᓂᐊᑎᑦᑎᓚᐅᖅᑐᑦ 
ᖃᓄᖅ ᐊᓯᖏᑦ ᑲᓇᑕᒥ ᐊᕕᑦᑐᖅᓯᒪᔪᑦ ᖃᐅᔨᓴᓲᖑᒻᒪᖔᕐᒥᒃ, ᐋᖅᑭᒃᓱᐃᓗᑎᑦ 
ᐋᓐᓂᖅᑐᖃᖅᑐᒥᓂᐅᑎᓪᓗᒍ ᑐᖁᔪᖃᖅᑐᒥᓂᐅᑎᓪᓗᒍᓗ ᐅᓂᒃᑳᓂᑦ, ᐊᒻᒪᓗ 
ᑲᑐᔾᔨᓗᑎᑦ ᐅᓂᒃᑳᕐᓂᑦ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ.

ᐃᓄᐃᑦ ᑭᒃᑯᑐᐃᓐᓇᐃᑦ 
ᐅᔾᔨᕈᓱᓕᖅᑎᓐᓇᓱᐊᖅᑐᒋᑦ ᐊᒻᒪᓗ 
ᑐᓴᐅᒪᖃᑎᒌᒍᑎᖃᕐᓂᕐᒧᑦ ᐅᓂᒃᑳᓕᐊᖅ
ᐃᓚᖓᑦ ᓯᕗᓪᓕᐅᑎᓐᓇᓱᐊᒻᒪᕆᑦᑕᖓ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐅᔾᔨᕈᓱᓕᖅᑎᑦᑎᓇᓱᐊᖅᑐᑎᑦ ᐊᓪᓚᕕᑦᑎᓐᓂ 
ᐊᒻᒪᓗ ᐱᒻᒪᕆᐅᓂᖏᓐᓂᑦ ᓱᕈᓰᑦ ᒪᒃᑯᑐᓪᓗ ᐱᔪᓐᓇᐅᑎᖏᑦ.  ᑕᒪᓐᓇ 
ᖃᐅᔨᒪᔭᐅᔭᕆᐊᖃᓪᓚᕆᒻᒪᑦ − ᓄᑖᖑᓂᖓᓄᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᒻᒪᓗ ᐊᒥᑦᓱ ᐃᓄᐃᑦ ᐊᓪᓚᕝᕕᕗᑦ 
ᐱᓕᕆᐊᖃᕈᑎᒋᒋᐊᖃᖅᑐᓂᒋᑦ ᐅᖃᖃᑎᒋᖃᑦᑕᕐᓗᒋᑦ: ᓱᕈᓰᑦ ᐊᒻᒪᓗ 
ᒪᒃᑯᑦᑐᑦ, ᒐᕙᒪᒃᑯᑦ ᐱᔨᑦᑎᕋᖅᑎᖏᑦ, ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᐊᓯᖏᑦ ᐊᑦᑐᖅᑕᐅᓂᖃᖅᐸᑦᑐᑦ.  2016-2017−ᖑᑎᓪᓗᒍ, 
ᑐᓴᐅᒪᖃᑎᒌᓐᓂᕐᒧᑦ ᐸᕐᓇᐅᑎᕗᑦ ᐊᑐᖃᑦᑕᕋᓱᐊᖃᑦᑕᓚᐅᖅᑕᕗᑦ 

ᐋᖅᑭᒃᓱᓚᐅᖅᓯᒪᓪᓗᑎᒍᑦ ᐊᕐᕌᒎᓚᐅᖅᑐᒥ.  ᑖᓐᓇ ᐸᕐᓇᐅᑎᐅᔪᖅ 
ᐊᑑᑎᖃᑦᑎᐊᖅᑐᓂ ᑐᑭᒧᐊᒍᑎᒋᕙᓚᐅᖅᑕᕗᑦ ᐃᖅᑲᓇᐃᔮᖃᖅᑐᑕ 
ᑕᒪᒃᑯᐊᓂ − ᐃᑲᔪᖅᑐᑎᒍᑦ ᓯᕗᓪᓕᐅᑎᓐᓇᓱᐊᕐᓗᒋᑦ ᐱᓕᕆᐊᕆᓗᐊᓲᕗᑦ.

ᓄᓇᓕᓐᓂ ᐃᖅᑲᓇᐃᔭᖃᑎᒋᒋᐊᙵᖃᑦᑕᖅᑐᒋᑦ
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᐃᖃᓗᓐᓃᒻᒪᑕ ᑭᓯᐊᓂᓕ ᑲᒪᒋᐊᖃᓲᑦ 
ᑭᒡᒐᖅᑐᐃᖃᑦᑕᕐᓗᑎᑦ ᑕᒪᐃᓐᓂ ᓄᓇᕗᒻᒥ.  ᑕᐃᒪᓐᓇᐃᓐᓂᖓᓄᑦ 
ᑕᒪᓐᓇ ᐊᔾᔨᐅᙱᑦᑐᒥᒃ ᐊᒃᓱᕈᕈᑎᖃᓕᖅᑎᑦᑎᓯᒪᕗᖅ ᐊᓪᓚᕕᑦᑎᓐᓂ.  
ᖃᓄᖅ ᐅᔾᔨᕈᓱᓕᖅᑎᑦᑎᔪᓐᓇᖅᐱᑕ ᐃᖅᑲᓇᐃᔮᑦᑎᓐᓂ ᐊᒻᒪᓗ 
ᓱᕈᓰᑦ ᐱᔪᓐᓇᐅᑎᖏᓐᓂ 25−ᓄᑦ ᐅᖓᓯᑦᑐᒡᒍᑕᓄᑦ ᓄᓇᓕᓐᓄᑦ 
ᓄᓇᕗᒻᒦᑦᑐᑦ ᐊᖏᓂᓕᒻᒥᒃ 2 ᒥᓕᐊᓐ ᑭᑉᐹᕆᑦᑐᑦ ᑭᓛᒥᑐᔅᓂᑦ?  ᖃᓄᖅ 
ᐊᑯᓂᐅᔪᒧᑦ ᐃᖅᑲᓇᐃᔭᖃᑎᖃᖃᑦᑕᕆᐊᓯᔪᓐᓇᖅᐱᑕ ᐱᔨᑦᑎᕋᓲᑦᑎᓐᓂ 
ᐊᒻᒪᓗ ᐃᖅᑲᓇᐃᔭᖃᑎᒋᕙᓪᓗᒋᑦ ᓄᓇᓕᓐᓂ?

ᓱᖅᑯᐃᓇᑦᑎᐊᖅᑐᖅ, ᓄᓇᓖᑦ ᐃᖅᑲᓇᐃᔭᖃᑎᒋᖃᑦᑕᕐᓗᒋᑦ 
ᐱᒻᒪᕆᐅᕗᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ 
ᑲᒪᒋᔭᐅᖁᓪᓗᒋᑦ ᑕᒪᒃᑯᐊ ᐊᒃᓱᕈᕈᑕᐅᔪᑦ.  ᑕᐃᒪᐃᑦᑎᓪᓗᒋᑦ, 
ᐋᖅᑮᓯᒪᕗᒍᑦ ᓂᐅᕐᕈᕕᒋᖃᑦᑕᕐᓂᐊᕐᓗᒋᑦ ᐊᑐᓂ ᓄᓇᕗᒻᒥ 
ᓄᓇᓕᐅᔪᑦ ᐊᑕᐅᓯᐊᕐᔪᐊᕐᖑᓐᓃᑦ ᒪᕐᕉᒃ ᐊᕐᕌᒎᒃ ᐊᓂᒍᕋᐃᑉᐸᑎᒃ.  
ᓂᐅᕐᕈᖃᑦᑕᖅᑎᓪᓗᑕ ᐊᓪᓚᕕᑦᑎᓐᓂ ᐃᑲᔪᓲᖅ ᖃᐅᔨᒪᕚᓪᓕᓕᕐᓗᑎᑦ 
ᐊᓅᓯᕆᔭᐅᔪᓂᑦ, ᓴᙱᓂᖏᓐᓂᑦ ᐊᒻᒪᓗ ᐊᒃᓱᕈᕈᑎᖏᓐᓂ ᓄᓇᓕᐅᔪᑦ 
ᑕᑯᖃᑦᑕᕐᓗᓂᒋᑦ.  ᒥᑭᔫᒐᓗᐊᒃᑯᑦ ᐃᖅᑲᓇᐃᔭᖃᑎᒋᑯᑖᖃᑦᑕᕐᓗᒋᑦ 
ᓄᓇᕗᓕᒫᕐᒥ.

2016-2017−ᖑᑎᓪᓗᒍ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐊᐅᓪᓚᖃᑦᑕᓂᐊᕐᓂᕐᒧᑦ ᐸᕐᓇᐅᑎᓕᐅᓚᐅᖅᓯᒪᔪᖅ 
ᓂᐅᕐᕈᖃᑦᑕᕐᓂᐊᕐᓗᑎᑦ 18−ᓂᑦ ᓄᓇᓕᓐᓂ.  ᑮᓇᐅᔭᓕᕆᓐᓇᑉ 
ᐊᕐᕌᒍᖓ ᐃᓱᓕᑦᑎᑎᓪᓗᒍ, 15-ᖑᔪᓂᑦ ᓄᓇᓕᓐᓂᑦ 

ᓂᐅᕐᕈᓯᒪᓕᓚᐅᖅᑐᒍᑦ.  ᐃᖅᑲᓇᐃᔭᖅᑏᑦ ᓯᓚᑲᒻᒪᕉᔾᔭᐅᓯᒪᓚᐅᕐᒪᑕ 
ᓇᐅᔮᓂ ᐊᒻᒪᓗ ᑎᑭᕋᕐᔪᐊᓂ, ᐊᒻᒪᓗ ᐃᖅᑲᓇᐃᔭᖅᑎᐅᔪᖅ 
ᐋᓐᓂᐊᕐᓂᖓᓄᑦ ᖁᔭᓈᕆᐊᖃᓚᐅᖅᑐᖅ ᐊᐅᓱᐃᑦᑐᕐᒧᑦ 
ᐊᐅᓪᓚᕆᐊᖃᕐᓂᖓᓂᑦ.  ᒫᑦᓯ 31, 2017−ᖑᑎᓪᓗᒍ, ᐃᖅᑲᓇᐃᔭᖅᑎᕗᑦ 
ᓂᐅᕐᕈᓚᐅᖅᑐᑦ ᑕᒪᐃᓐᓂᑲᓴᒃ ᑎᓯᐊᓂᓕ ᑎᓴᒪᓂᑦ ᓄᓇᕗᒻᒥ 
ᓄᓇᓕᐅᔪᓅᕈᓐᓇᓚᐅᙱᑦᑐᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᒪᑐᐃᔪᒻᒪᓂᑦ ᓯᑏᕝᕙ 2015-ᖑᑎᓪᓗᒍ.  ᐊᓪᓚᕝᕕᕗᑦ 
ᒫᓐᓇ ᓯᕗᓪᓕᐅᔾᔭᐅᒐᔭᖅᑐᓂᑦ ᓂᐅᕐᕈᕕᐅᓗᑎᑦ ᐋᖅᑮᔪᑦ ᑕᐃᒃᑯᓄᖓ 
ᓄᓇᓕᐅᔪᓄᑦ ᐅᐸᒍᓐᓇᓚᐅᙱᑕᒥᓄᑦ ᐊᒻᒪᓗ ᓂᐅᕐᕈᒍᒪᓛᖅᑐᒋᑦ 
ᓯᕗᓪᓕᖅᐹᕐᒥ ᐊᕐᕌᒍᑉ ᐊᕕᑦᑐᖅᓯᒪᓂᖓᓂ 2017-2018−ᖑᓕᖅᐸᑦ.  
ᐊᔾᔨᙳᐊᖅ 7 ᓇᐃᓈᖅᓯᒪᔪᒃᑯᑦ ᑕᑯᒃᓴᐅᑎᑦᑎᕗᖅ ᓄᓇᓕᓐᓄᑦ 
ᓂᐅᕐᕈᕕᒋᓯᒪᔭᑦᑎᓐᓄᑦ ᐊᒻᒪᓗ ᑕᐃᒃᑯᐊ ᓂᐅᕐᕈᕕᒋᖅᑳᓛᖅᑕᕗᑦ 
ᐊᕐᕌᒎᓛᖅᑐᒥ ᑮᓇᐅᔭᓕᕆᓐᓇᐅᓕᕐᒥᑉᐸᑦ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ 
ᐃᖅᑲᓇᐃᔭᖅᑎᖏᑦ ᓂᐅᕐᕈᔭᕋᐃᒻᒪᑕ ᓄᓇᓕᐅᔪᒥ, 
ᒪᓕᓲᖑᔪᒍᑦ ᐱᔭᕇᕈᒪᔭᑦᑎᓐᓂ ᐋᖅᑭᓱᖅᓯᒪᔪᓂᑦ ᓄᓇᓕᓐᓂ 
ᐃᖅᑲᓇᐃᔭᖃᑎᖃᑦᑎᐊᕈᒪᖁᓪᓗᑕ ᐊᒻᒪᓗ ᐊᒥᓲᓛᓂᑦ ᓄᓇᕗᒻᒥᐅᑕᓂᑦ 
ᑲᓱᖅᐸᓪᓕᐊᓇᓱᐊᖃᑦᑕᖅᑐᑕ ᑲᓱᕈᓐᓇᖅᑕᓕᒫᑦᑎᓐᓂ.  ᓂᐅᕐᕈᒐᐃᒐᑦᑕ 
ᐃᓕᓐᓂᐊᖅᑎᓂᑦ ᑲᑎᒪᖃᑎᖃᓲᖑᔪᒍᑦ ᑕᒪᐃᓐᓂᓕᒫᖅ ᖁᑦᑎᓐᓂᓕᓐᓂ 
ᐃᓕᓴᕕᓐᓂ, ᐃᓕᓴᐃᔨᓂᑦ, ᓄᓇᓕᒻᒥᐅᑕᓂᑦ, ᐊᒻᒪᓗ ᐊᓯᖏᓐᓂᑦ 
ᐱᔨᑦᑎᕋᖅᑎᓂᑦ, ᓲᕐᓗᒃ ᐋᓐᓂᐊᕕᒻᒥ ᐃᖅᑲᓇᐃᔭᖅᑎᖏᑦ, ᓄᓇᓕᓐᓂ 
ᐃᓄᓕᕆᔨᓂᑦ ᐊᒻᒪᓗ ᐃᖅᑲᖅᑐᐃᒧᑦ ᒪᓕᒋᐊᖃᓕᖅᑎᑕᐅᓯᒪᔪᓂᑦ 
ᐅᐊᑦᑎᔨᖏᓐᓂᑦ.  ᐳᓛᕆᐊᕋᓱᓲᖑᒻᒥᔪᒍᑦ ᐃᓐᓇᕐᓂᑦ, 
ᒪᓕᒐᓕᐅᖅᑏᑦ ᐊᓪᓚᕝᕕᖏᓐᓂ, ᐳᑭᖅᑕᓕᒃᑯᓐᓂ ᐊᒻᒪᓗ ᕼᐊᒻᓚᒃᑯᑦ 
ᓈᓚᐅᑎᖃᕐᕕᖏᓐᓄᑦ.  ᐅᓐᓄᒃᑯᑦ, ᐃᖅᑲᓇᐃᔭᖅᑎᕗᑦ ᐃᓚᐅᖃᑕᐅᓲᑦ 
ᓄᓇᓕᓐᓂ ᑲᑎᑦᑐᓂ ᖃᓄᐃᓕᐅᕈᓘᔭᖅᑐᖃᖅᑎᓪᓗᒍᓘᓐᓃᑦ.  ᓲᕐᓗᒃ 
ᕚᑦᒪᓐᑕᓐᖃᑎᒋᔭᐅᓪᓗᑎᑦ ᒪᒃᑯᑦᑐᑦ, ᓄᓇᓕᓐᓂ ᒪᒃᑯᑦᑐᒃᑯᕕᒻᒨᖅᑐᑕ, 
ᐲᔾᔭᓕᐅᖃᑎᒋᓪᓗᒋᑦ ᒪᒃᑯᑦᑐᑦ, ᐊᒻᒪᓗ ᐋᖅᑮᓪᓗᑕ ᑐᑭᓯᒋᐊᕈᑎᖃᕐᕕᓂ 
ᓵᖃᖅᑐᑕ ᓂᐅᕕᕐᕕᓂ ᓄᓇᓕᓐᓂ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔭᖅᑎ ᐳᓛᖅᑐᖅ ᑭᐅᓪ ᒍᕌᑉ, ᐋᓪᕘᑕᒥ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ.  ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᐅᓪᓚᓚᐅᖅᓯᒪᔪᖅ ᐊᓪᕘᑕᒧᑦ ᐃᓕᓐᓂᐊᕆᐊᖅᑐᖅᑐᑎᑦ ᐊᓪᓚᕝᕕᐊ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᖃᐅᔨᓴᖅᑏᑦ ᕿᒥᕐᕈᓇᓐᓂᕐᒧᑦ ᐱᓕᕆᐊᖓᓂ.

ᐊᔾᔨᙳᐊᖅ 7: ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 
ᓄᓇᓖᑦ ᓂᐅᕐᕈᓯᒪᔭᖏᑦ

ᐄᐳᕈᓪ

ᑕᓗᕐᔪᐊᖅ
ᐃᒡᓗᓕᒑᕐᔪᒃ
ᖁᕐᓗᖅᑐᖅ
ᐃᖃᓗᒃᑑᑦᓯᐊᖅ

2016

ᒪᐃ ᑲᖏᖅᖠᓂᖅ

ᓯᑏᕝᕙ ᑲᖏᖅᑐᒑᐱᒃ

ᐊᒃᑑᕝᕙ ᓴᓪᓖᑦ

ᔮᓐᓄᐊᕆ ᓴᓂᑭᓗᐊᖅ
ᐊᕐᕕᐊᑦ

2017 ᕖᕝᕗᐊᕆ ᑭᒻᒥᕈᑦ

ᒫᑦᓯ

ᒥᑦᑎᒪᑕᓕᒃ
ᐃᒃᐱᐊᕐᔪᒃ
ᖃᐅᓱᐃᑦᑐᖅ
ᐸᖕᓂᖅᑑᖅ
ᕿᑭᖅᑕᕐᔪᐊᖅ

2017-18

ᓄᓇᓖᑦ ᓂᐅᕐᕈᕕᒋᖅᑳᓛᖅᑕᕗᑦ
1 ᖃᒪᓂ’ᑐᐊᖅ

2 ᐊᐅᓱᐃᑦᑐᖅ

3 ᓇᐅᔮᑦ

4 ᑎᑭᕋᕐᔪᐊᖅ

ᐃᓕᓐᓂᐊᕐᕖᑦ ᐳᓛᕆᐊᖅᑕᐅᓂᖏᑦ
ᐃᓕᓐᓂᕐᕕᒻᒥ ᐳᓛᕆᐊᕋᓱᐊᖏᓐᓇᓲᑦ ᓯᕗᓪᓕᐅᔾᔭᐅᓪᓗᓂᓗ ᑕᒪᓐᓇ 
ᐃᖅᑲᓇᐃᔭᖅᑎᑎᓐᓄᑦ ᐊᐅᓪᓚᕋᐃᒻᒪᑕ ᓄᓇᓕᐅᔪᓄᑦ.  2016-17-ᖑᑎᓪᓗᒍ, 
ᑖᒃᑯᐊ ᓂᐅᕐᕈᓂᖏᑦ ᐱᓕᕆᐊᖃᓗᐊᕈᑎᖃᓚᐅᖅᑐᑦ ᓴᖅᑮᑎᑦᑎᓪᓗᑎᑦ 
ᓄᓇᕗᒻᒥᐅᓂᑦ ᒪᒃᑯᑦᑐᓂᑦ ᓱᕈᓯᑉ ᐱᔪᓐᓇᐅᑎᖏᑕ ᐃᓱᒪᒋᔭᐅᓂᖓᓂᒃ 
− ᑕᒪᒃᑮᒃ ᑭᓲᒻᒪᖔᑦ ᓱᕈᓯᑉ ᐱᔪᓐᓇᐅᑎᖏᑦ ᐊᒻᒪᓗ ᖃᓄᖅ ᐊᓪᓚᕝᕕᕗᑦ 
ᐃᑲᔪᕈᓐᓇᕐᒪᖔᑕ ᑕᒪᒃᑯᐊ ᐱᓪᓗᒋᑦ.  ᐱᕕᖃᕈᑎᒋᓲᕆᒻᒥᔭᕗᑦ ᑲᓱᕐᓗᑕ 
ᒪᒃᑯᑦᑐᓂᑦ ᐃᓄᓐᓂᑦ ᐊᒻᒪᓗ ᐃᓕᓐᓂᐊᕐᕖᑦ ᐃᖅᑲᓇᐃᔭᖅᑎᖏᓐᓂᑦ 
ᓄᓇᕗᓕᒫᕐᒥ.

ᐃᖅᑲᓇᐃᔭᖅᑎᕗᑦ ᐊᐅᓪᓚᓚᐅᙱᓐᓂᖏᓐᓂ ᓄᓇᓕᐅᔪᒧᑦ, ᓄᓇᓕᓐᓂ 
ᐃᓕᓐᓂᐊᕐᕖᑦ ᐊᖓᔪᖅᑳᖏᓐᓄᑦ ᐅᖃᖃᑎᖃᖅᑳᓲᑦ ᐊᐅᓪᓚᕈᑎᒃᓴᖏᑕ 
ᐸᕐᓇᐅᑎᖏᓐᓂᑦ, ᐅᐸᒃᓯᓲᑦ ᐊᑐᓂ ᐃᒡᓗᕈᓯᕐᓂ, ᑭᒃᑰᒻᒪᖔᕐᒥᒃ 
ᐅᖃᐅᓯᖃᖅᑐᑎᑦ ᐃᓕᓐᓂᐊᖅᑎᓄᑦ ᐊᒻᒪᓗ ᐅᖃᐅᓯᖃᓕᖅᑐᑎᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᒥᒃᓵᓄᑦ ᐊᒻᒪᓗ 
ᓱᕈᓰᑦ ᐱᔪᓐᓇᐅᑎᖏᓐᓂᑦ.  ᐃᖅᑲᓇᐃᔭᖅᑏᑦᐅᖃᐅᓯᖃᕈᓐᓇᑦᑎᐊᓕᓲᑦ 
ᐃᓱᒪᒋᔭᐅᓂᖓᓂᒃ ᓱᕈᓯᑉ ᐱᔪᓐᓇᐅᑎᖏᓐᓂᑦ, ᒪᒃᑯᑦᑐᓪᓗ ᐱᓕᕆᐊᖃᕐᒥᒻᒪᑕ 
ᑲᒪᒋᔭᖃᕆᐊᖃᖅᑐᑎᑦ.  ᐅᖃᐅᓯᖃᓗᐊᓲᑦ ᐅᖃᐅᓰᑦ ᐊᑐᑦᑕᐅᑦᑎᐊᖅᑐᑎᑦ 
ᒪᓕᑦᑐᒋᑦ ᖁᑦᑎᓐᓂᖏᑦ ᐊᒻᒪᓗ ᖃᓄᐃᓕᐅᖅᑎᑦᑎᓲᑦ ᖃᐅᔨᓴᖅᑐᑎᑦ 
ᐊᔾᔨᒌᙱᓐᓂᖏᓐᓂᑦ ᐱᔪᓐᓇᐅᑏᑦ, ᐱᔭᐅᔪᒪᔪᑦ ᐊᒻᒪᓗ ᑭᙶᒪᒋᔭᐅᔪᑦ 
ᖃᓄᐃᑦᑑᓂᖏᓐᓂ.

ᐱᔪᓐᓇᕋᐃᒻᒪᑕᓗ, ᐃᖅᑲᓇᐃᔭᖅᑎᕗᑦ ᐅᓂᒃᑳᓲᑦ ᐃᓕᓐᓂᐊᕐᕖᑦ 
ᐃᖅᑲᓇᐃᔭᖅᑎᖏᓐᓄᑦ ᐊᓪᓚᕕᑦᑕ ᒥᒃᓵᓄᑦ ᐊᒻᒪᓗ ᐱᔨᑦᑎᕋᖅᑏᑦ 
ᐱᖁᔭᖅᑎᒍᑦ ᑲᒪᒋᐊᖃᓲᖑᓂᖏᓐᓂᑦ ᒪᓕᑦᑐᒍ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐱᖁᔭᖓ.  ᖃᐅᔨᒪᑦᑎᐊᓲᑦ ᐃᓕᓐᓂᐊᕐᕖᑦ ᑐᑭᓯᒋᐊᕈᑎᓂᑦ 
ᓂᕕᙵᒐᕐᓂᑦ ᐱᖃᕋᓗᐊᕐᒪᖔᑕ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᒥᒃᓵᓅᖓᔪᓂᑦ ᑕᑯᒃᓴᐅᓗᑎᑦ ᑕᒪᐃᓐᓂ ᒪᒃᑯᑦᑐᑦ 
ᑕᑯᔪᓐᓇᖅᑕᒥᓂᑦ − ᑕᒪᓐᓇ ᐱᖁᔭᖅᑎᒍᑦ ᒪᓕᑦᑕᐅᔭᕆᐊᓕᒃ ᒐᕙᒪᒃᑯᑦ 
ᐃᒡᓗᓂ ᐊᐅᓚᑦᑎᔨᖏᑦ ᒪᓕᒋᐊᖃᖅᑐᓂᐅᒃ ᒪᓕᑦᑐᒍ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ.  ᐃᖅᑲᓇᐃᔭᖅᑏᑦ ᕿᒪᐃᖏᓐᓇᓲᑦ 
ᐃᑲᔫᑎᒃᓴᓂᑦ ᐅᖃᓕᒫᒐᕐᓂᑦ ᐃᓱᓕᑦᑎᒐᐃᒻᒪᑕ ᐳᓛᕆᐊᕐᓂᖏᓐᓂ 
ᐃᓕᓐᓂᐊᕐᕕᓂ.  ᐱᖃᓯᐅᔾᔨᔪᑦ ᑐᑭᓯᒋᐊᕈᑎᓖᑦ ᓂᕕᙵᒐᐃᑦ, ᑎᑦᑎᓇᖅᑐᑦ 
ᐅᖃᓕᒫᒐᑦ ᐊᒻᒪᓗ ᐊᓯᖏᑦ ᐅᖃᓕᒫᒐᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᑭᓇᒥᒃ ᖃᐅᔨᒃᑲᐃᒍᒪᔪᓄᑦ ᑐᑭᓯᒋᐊᕈᑎᓖᑦ, 
ᐊᒻᒪᓗᑦᑕᐅᖅ ᐊᑦᑐᕋᒃᓴᒥᒃ ᐃᖅᑲᐃᑎᑦᑎᒍᑎᒥᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᑐᐃᓐᓇᐅᒻᒪᑕ ᐃᑲᔪᖅᑐᐃᓗᑎᑦ ᒪᒃᑯᑦᑐᓂᑦ 
ᓄᓇᕗᒻᒥᐅᑕᐅᔪᓂᑦ.

ᑯᒑᕐᔪᒃ ᐃᓕᓴᕕᒃ ᑯᒑᕐᔪᒻᒥ, ᓄᓇᕗᑦt

ᓄᓇᕗᑦ ᒪᓕᒐᓕᐅᕐᕕᖓᓂ ᒪᕐᕉᒃ 
ᐊᕐᕌᒎᒃ ᐊᓂᒍᕋᐃᒻᒪᑎᒃ ᒪᒃᑯᑦᑐᑦ 
ᒪᓕᒐᓕᐅᖅᑎᙳᐊᖑᓲᖑᓂᖏᑦ
ᐊᕐᕌᒎᓚᐅᖅᑐᒥ, ᑭᒡᒐᖅᑐᐃᔨᐅᔪᖅ ᖃᐃᖁᔭᐅᓚᐅᖅᑐᖅ 
ᐃᓚᐅᖃᑕᐅᖁᔭᐅᓪᓗᓂ ᓄᓇᕗᑦ ᒪᓕᒐᓕᐅᕐᕕᖓ ᐊᕐᕌᒎᒃ 
ᒪᕐᕉᒃ ᐊᓂᒍᕋᐃᒻᒪᑎᒃ ᒪᒃᑯᑦᑐᑦ ᒪᓕᒐᓕᐅᖅᑎᙳᐊᖑᑎᓪᓗᒋᑦ.  
ᒪᓕᒐᓕᐅᕐᕕᒃᑯᑦ ᒪᓕᒐᓕᐅᖅᑎᙳᐊᖑᑎᑦᑎᓲᑦ ᒪᕐᕉᒃ ᐊᕐᕌᒎᒃ 
ᐊᓂᒍᕋᐃᒻᒪᑎᒃ ᑲᔪᖏᖅᓴᖅᑕᐅᖁᓪᓗᒋᑦ ᒪᒃᑯᑦᑐᑦ ᐃᓕᓐᓂᐊᕐᓗᑎᑦ 
ᓂᕈᐊᖅᑕᐅᓯᒪᔪᓕᕆᓂᐅᕙᑦᑐᒥ ᐊᒻᒪᓗ ᐱᖁᔭᑉ ᐊᐅᓚᔾᔪᓯᖏᓐᓂ.

ᓄᕖᕝᕙ 27, 2016-ᖑᑎᓪᓗᒍ, ᑭᒡᒐᖅᑐᐃᔨᐅᔪᖅ ᐊᒻᒪᓗ ᐊᓪᓚᕕᑦᑎᓐᓂ 
ᐃᖅᑲᓇᐃᔭᖅᑏᑦ ᒪᓕᒐᓕᐅᖅᑎᙳᐊᖑᔪᓄᑦ ᐃᓚᐅᖃᑕᐅᓚᐅᖅᓯᒪᔪᑦ 
ᐊᒻᒪᓗ ᐅᓂᒃᑳᖅᑐᑎᑦ ᒪᑐᐃᕆᐊᙵᕈᑎᖏᓐᓂ ᒪᒃᑯᑦᑐᓄᑦ 
ᒪᓕᒐᓕᐅᖅᑎᙳᐊᓄᑦ ᓱᕈᓰᑦ ᐱᔪᓐᓇᐅᑎᖏᓐᓂ ᐅᖃᐅᓯᖃᖅᑐᑎᑦ 
ᐊᒻᒪᓗ ᐱᓕᕆᐊᕆᓲᖏᓐᓂ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ.  ᑭᒡᒐᖅᑐᐃᔨᐅᔪᖅ ᑭᐅᖃᑦᑕᓚᐅᖅᑐᓂ 
ᐊᐱᖅᑯᑎᖏᓐᓂᑦ ᒪᓕᒐᓕᐅᖅᑎᙳᐊᑦ ᐊᒻᒪᓗ ᓈᓚᓚᐅᖅᑐᓂ 
ᐃᓱᒫᓘᑎᖏᓐᓂᑦ ᑲᑐᔾᔭᒥᓂᖏᑦ ᓄᓇᖏᓐᓃᙶᖅᑐᑦ.  ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᒪᓕᒐᓕᐅᖅᑎᙳᐊᓂᑦ 
ᐊᓪᓚᕝᕕᖓᓅᖅᑎᑦᑎᓚᐅᕐᒥᔪᖅ.

ᑕᒪᓐᓇ ᐊᑐᓚᐅᖅᑕᕗᑦ ᐱᕐᔪᐊᒻᒪᕆᐅᓚᐅᖅᑐᖅ, 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ 
ᐱᕕᖃᖅᑎᑦᑎᑦᑎᐊᕈᓐᓇᓚᐅᖅᑐᓂ ᐅᖃᖃᑎᖃᕐᓗᑎᑦ ᓄᓇᕗᒻᒥᐅᑕᓂᑦ 
ᒪᒃᑯᑦᑐᓂᑦ.  ᐱᒻᒪᕆᐅᓂᖅᓴᐅᓚᐅᖅᑐᕐᓗ, ᑲᑎᒪᓂᖏᑦ ᑭᒡᒐᖅᑐᐃᔨᑉ 
ᓈᓚᒍᓐᓇᓚᐅᖅᑐᑦ ᒪᒃᑯᑦᑐᑦ ᑭᒡᒐᖅᑐᐃᔨᖏᓐᓂ ᓄᓇᕗᒻᒦᙶᖓᔪᓂᑦ 
− ᐊᓪᓚᕕᑦᑎᓐᓂ ᖃᐅᔨᒃᑲᓐᓂᕈᑕᐅᓕᓚᐅᖅᑐᓂ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᑲᒻᒪᖃᑦᑕᖅᑐᑦ ᐱᔾᔪᑎᖏᑦ ᐊᑦᑐᐃᓂᓖᑦ ᒪᒃᑯᑦᑐᖁᑎᑦᑎᓐᓂ 
ᓄᓇᓕᐅᔪᓂᑦ.

ᑭᖑᓂᐊᒍᑦ ᖃᓄᐃᓕᐅᕈᑎᖃᓚᐅᖅᑎᓪᓗᑕ, ᐊᒥᓱᑦ 
ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᖅᑐᑦ ᐱᓪᓗᒋᑦ ᑭᒡᒐᖅᑐᐃᔨᕗᑦ 
ᕿᒥᕐᕈᓇᑦᑎᐊᓚᐅᖅᑐᑦ ᑲᑎᒪᔨᐅᓚᐅᖅᑐᑉ ᑎᑎᕋᖅᑕᐅᓯᒪᔪᖁᑎᖏᓐᓂ 
ᐊᒻᒪᓗ ᓇᓗᓇᐃᖅᓯᓪᓗᑎᑦ ᐱᔾᔪᑎᒋᔭᐅᓛᖑᓲᑦ ᐅᖃᐅᑕᐅᕙᓚᐅᖅᑐᑎᑦ 

ᒪᒃᑯᑦᑐᑦ ᒪᓕᒐᓕᐅᖅᑎᙳᐊᖑᔪᓂᑦ.  ᑎᓴᒪᑦ ᐱᔾᔪᑎᒋᔭᐅᓗᐊᓲᑦ 
ᒪᒃᑯᑦᑐᓄᑦ ᓇᓗᓇᐃᖅᑕᐅᓚᐅᖅᑐᑎᑦ ᐅᑯᐊ:

1 ᐱᙳᐊᕐᕕᖃᒃᑲᓐᓂᕆᐊᓖᑦ ᖃᓄᐃᓕᐅᕈᓘᔭᕈᑎᒃᓴᓂᓪᓗ.

2 ᐃᓕᖅᑯᓯᕐᒥᒃ ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᐊᓖᑦ, ᐱᓗᐊᖅᑐᒥᒃ 
ᐅᖃᐅᓯᕐᒥᒃ ᐊᒻᒪᓗ ᐱᖅᑯᓯᑎᒍᑦ ᐊᑐᖅᑕᐅᕙᓚᐅᖅᑐᓂᑦ ᐊᒻᒪᓗ 
ᐱᒻᒪᕆᒋᔭᐅᔪᓂᑦ.

3 ᑲᒪᒋᔭᐅᔭᕆᐊᖃᕐᓂᖏᑦ ᐋᙵᔮᕐᓇᖅᑐᑦ ᐃᒥᐊᓗᓪᓗ ᐱᔾᔪᑎᖏᑦ, 
ᐱᖃᓯᐅᑎᓪᓗᒋᑦ ᓯᒡᒐᓕᐊᒧᑦ ᓄᖅᑲᖃᑦᑕᕆᐊᖃᕐᓂᖅ 
ᐊᒻᒪᓗ ᓄᓇᕗᒻᒥ ᐋᙵᔮᕐᓇᖅᑐᓄᑦ ᐃᒥᐊᓗᒻᒧᓪᓗ 
ᐸᓂᖅᓰᕕᑕᖃᕆᐊᖃᕐᓂᖓᓄᑦ ᐱᓕᕆᐊᓂᑦ.

4 ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒥᒃ 
ᐃᓕᓐᓂᐊᑎᑦᑎᔪᖃᕐᓂᖅᓴᐅᖃᑦᑕᕐᓗᓂ, ᐅᔾᔨᕈᓱᓐᓂᖅᓴᐅᓗᑎᑦ, 
ᑲᒪᒋᔭᐅᓗᑎᑦ ᐊᒻᒪᓗ ᐃᒻᒥᓃᖅᑕᐃᓕᒪᓂᕐᒨᖓᔪᓂᑦ.

ᐃᑲᔪᖅᑐᖅᑕᐅᖁᓪᓗᒋᑦ ᒪᒃᑯᑦᑐᑦ ᓄᓇᕗᒻᒥᐅᑦ ᐱᔪᓐᓇᐅᑎᖏᑦ 
ᐃᓱᒪᒋᔭᖏᑦ ᐃᓱᒪᒃᓴᖅᓯᐅᕈᑎᒋᔭᐅᖃᑦᑕᕐᓂᐊᕐᒪᑕ, ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᐅᓪᓚᑎᑦᑎᓚᐅᖅᑐᑦ 
ᑎᑎᖅᑲᒥᒃ ᒐᕙᒪᒃᑯᑦ ᐃᓱᒪᓕᐅᕆᔨᖏᓐᓂ ᓇᓗᓇᐃᔭᐃᓪᓗᑎᑦ 
ᑕᒪᒃᑯᓂᖓ ᐱᔾᔪᑎᓂᑦ.  ᑖᒃᑯᐊ ᑎᑎᖅᑲᑦ ᐊᐅᓪᓚᖅᑎᑕᐅᓚᐅᖅᓯᒪᔪᑦ 
ᒪᓕᒐᓕᐅᕐᕕᒻᒥ ᐅᖃᖅᑎᑦᑎᔨᖓᓄᑦ, ᓄᓇᕗᑦ ᓯᕗᓕᖅᑎᖓᓄᑦ, 
ᒥᓂᔅᑕᓄᑦ, ᒪᓕᒐᓕᐅᖅᑎᑐᐃᓐᓇᕐᓄᑦ ᐊᒻᒪᓗ ᒥᓂᔅᑕᑦ ᑐᖏᓕᖏᓐᓄᑦ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᓕᓴᖅᓯᓚᐅᕐᒥᔪᑦ 
ᑕᒪᐃᓐᓂ ᐱᔾᔪᑎᖏᑦ ᒪᒃᑯᑦᑐᑦ ᒪᓕᒐᓕᐅᖅᑎᙳᐊᖑᑎᓪᓗᒍ 
ᐅᖃᐅᓯᒥᓂᖏᑦ ᑲᑎᒪᙳᐊᖅᑎᓪᓗᒋᑦ ᐊᒻᒪᓗ ᑎᑎᕋᖅᑕᒥᓂᕆᓪᓗᒋᑦ 
ᐊᓪᓚᕕᑦᑎᓐᓂ ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᖅᑐᑦ 
ᐱᔾᔪᑎᒋᓪᓗᒋᑦ ᑐᖅᑯᐃᕕᖓᓄᑦ.  ᐃᓱᒪᒋᔭᖏᑦ ᒫᓐᓇ ᐱᕐᔪᐊᕌᓗᒻᒥᒃ 
ᐊᑦᑐᐃᓂᖃᕐᓂᐊᖅᑐᑦ ᐊᒥᓱᑦ ᐃᓄᐃᑦ ᐊᑦᑐᖅᑕᐅᑲᒻᒪᖃᑦᑕᕐᓂᖏᓐᓄᑦ 
ᐊᔭᐅᕆᓂᑦᑎᓐᓂ.  ᑭᒡᖓᖅᑐᐃᔨᐅᔪᖅ ᐃᓕᓴᖅᓯᒍᒪᒻᒥᔪᖅ 2016-
ᒥ ᒪᒃᑯᑦᑐᑦ ᒪᓕᒐᓕᐅᖅᑎᙳᐊᕆᔭᖏᑦ ᐅᖃᐅᓯᖃᓚᐅᕐᓂᖏᓐᓂ 
ᑕᒪᒃᑯᓂᖓ ᐱᒻᒪᕆᐅᔪᓂᑦ ᐱᔾᔪᑎᓂᑦ ᐊᒻᒪᓗ ᐊᔭᐅᕆᓪᓗᑎᑦ ᒪᒃᑯᑦᑐᓂᑦ 
ᓄᓇᕗᒻᒥᐅᑕᓕᒫᕐᒥ.

ᑭᒡᒐᖅᐃᔨ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᓚᐅᖃᑕᐅᔪᑦ ᓄᓇᕗᒻᒥ ᐊᕐᕌᒎᒃ ᒪᕐᕉᒃ ᐊᓂᒍᕋᐃᒻᒪᑎᒃ ᒪᒃᑯᑦᑐᑦ ᒪᓕᒐᓕᐅᖅᑎᙳᐊᖑᑎᓪᓗᒋᑦ.

ᐅᓂᒃᑳᑦ, ᓂᐲᑦ ᐊᑭᑦᑐᕋᐅᑎᑦᑎᓂᕗᑦ
ᐊᓯᐊᑦᑕᐅᖅ ᑐᓴᐅᒪᖃᑎᖃᕋᓱᐊᕐᓂᑦᑎᓐᓂ 
ᐱᓕᕆᐊᖃᕈᑎᒋᓪᓗᐊᓚᐅᕐᒥᔭᖓ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 2016-2017−ᖑᑎᓪᓗᒍ ᑭᖑᓪᓕᕐᒥ 
ᐊᕐᕌᒍᑕᒫᑦ ᐅᓂᒃᑳᑦ, ᓂᐲᑦ ᐊᑭᑦᑐᕋᐅᑎᑎᑦᑎᓪᓗᑕ.  ᐊᓪᓚᕝᕕᕗᑦ 
ᐋᖅᑮᓚᐅᖅᓯᒪᔪᖅ ᑕᒪᔅᓱᒥᖓ ᐊᑭᑦᑐᕋᐅᑎᔾᔪᑎᒥ 2015-2016−
ᖑᑎᓪᓗᒍ ᐊᓕᐊᓇᐅᑦᑐᒃᑯᑦ ᐅᔾᔨᕈᓱᓕᖅᑎᑦᑎᒍᒪᓪᓗᑕ ᐊᓪᓚᕕᑦᑎᓐᓂ 
ᐊᒻᒪᓗ ᓱᕈᓰᑦ ᐱᔪᓐᓇᐅᑎᖏᓐᓂᑦ ᒪᒃᑯᑦᑐᓄᑦ ᓄᓇᕗᒻᒥᐅᑕᐅᔪᓄᑦ.  
ᐊᑭᑦᑐᕋᐅᑎᓂᖅ ᑕᒪᓐᓇ ᓇᓕᒧᓐᓂᖃᕐᒥᔪᖅ ᓈᒻᒪᓈᓲᖑᓪᓗᓂ ᑲᓇᑕᒥ 
ᓱᕈᓰᑦ ᐅᓪᓗᖓᓂ.  ᑖᓐᓇ ᐅᓪᓗᖓ ᓇᓪᓕᐅᓂᖅᓯᐅᕈᑕᐅᓲᖅ ᐊᕐᕌᒍᑕᒫᑦ 
ᓄᕖᕝᕙ 20-ᐅᓕᕋᐃᒻᒪᑦ ᐃᓴᕆᔭᐅᖁᓪᓗᒍ ᑲᓇᑕᒥ ᓱᕈᓲᑦ ᐅᓪᓗᖓᓂ.

ᓯᕗᓪᓕᖅᐹᑦᑎᐊᒥ ᐊᑭᑦᑐᕋᐅᑎᑎᑦᑎᓚᐅᖅᓯᒪᔪᒍᑦ 
ᑎᑎᕋᑦᑎᐊᕐᓂᑭᓴᐅᑎᑎᑦᑎᓪᓗᑕ ᑎᑎᕋᕈᒥᓇᖅᑐᓂᑦ ᓱᕈᓯᕐᓄᑦ ᐊᑐᓂ 
ᒪᒃᑯᑦᑐᓄᓪᓗ ᑐᓂᓯᒍᓐᓇᖁᓪᓗᒋᑦ.  ᑭᓯᐊᓂᓕ, 2016-2017-ᖑᑎᓪᓗᒍ, 
ᓄᓇᕗᑦ ᐃᓕᓴᕕᖏᓐᓄᑦ ᐅᖃᐅᔾᔭᐅᓚᐅᖅᑎᓪᓗᑕ, 
ᐊᓯᔾᔨᓚᐅᖅᓯᒪᔭᕗᑦ ᑕᒪᓐᓇ ᑎᑎᖅᑐᒐᐅᔭᕐᓂᒃᑯᑦ ᐊᑭᑦᑐᕋᐅᑎᑎᑦᑎᓪᓗ 
ᐃᓕᓐᓂᐊᕐᕕᒻᒥ ᑲᑎᒻᒪᔪᑦ ᐃᓚᐅᖃᑕᐅᖁᓪᓗᒋᑦ ᐃᓕᓐᓂᐊᕐᕖᑦ 
ᐃᖅᑲᓇᐃᔭᖃᑎᒋᓇᓱᐊᖃᑦᑕᕐᓂᑎᒍᑦ.  ᑲᑐᔾᔨᓚᐅᖅᑐᒍᑦ ᖃᓄᐃᑦᑐᓂᑦ 
ᕿᓂᓗᐊᕐᓂᐊᕐᒪᖔᑦᑕ ᑕᒫᓂ ᐊᑭᑦᑐᕋᐅᑎᑎᑦᑎᓐᓂᑦᑎᓐᓂ − ᓱᕈᓯᑉ 
ᐱᔪᓐᓇᐅᑎᖓ ᐃᓚᐅᖃᑕᐅᓗᓂ (ᐃᓚᖓ 12 ᑲᓇᑕᒥ ᓱᕈᓰᑦ 
ᐱᔪᓐᓇᐅᑎᖏᑦ) – ᐃᓕᓐᓂᐊᕐᕕᓂ ᓄᓄᕗᒻᒥ.  ᐃᒡᓗᕈᓯᕐᒥ ᑲᑎᒻᒪᔪᑦ 
ᐊᒥᐊᕆᖁᔭᐅᓚᐅᖅᑐᑦ ᐅᕝᕙᓘᓐᓃᑦ ᒪᑐᒥᒃ ᑎᑎᖅᑐᒐᐅᔭᕐᕕᖃᕐᓗᑎᑦ 
ᑕᑯᒃᓴᐅᑎᑦᑎᔪᒥᒃ ᑕᒪᔅᓱᒥᖓ ᐱᔪᓐᓇᐅᑎᒥ.

ᐊᓪᓚᕝᕕᕗᑦ ᑐᓂᓯᔭᐅᓚᐅᖅᑐᖅ ᐊᑐᓂ ᐊᕕᑦᑐᖅᓯᒪᔪᓃᙶᖅᑐᓂ 
ᓄᓇᕗᒻᒥ ᐊᒻᒪᓗ ᑕᒪᐃᓐᓂ ᐃᓚᐅᖃᑕᐅᔪᑦ ᐃᒡᓗᕈᓯᕐᒥ ᑲᑎᒻᒪᔪᑦ 
ᐃᓕᓐᓂᐊᕐᕕᓂ ᖁᔭᓐᓇᒦᕈᑎᑦᑎᓐᓂ ᐊᐅᓪᓚᑎᑦᑎᕕᐅᓚᐅᖅᑐᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ.  ᖃᐅᔨᓴᖅᑏᑦ 
ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 
ᐃᖅᑲᓇᐃᔭᖅᑎᖏᑦ ᕿᒥᕐᕈᓚᐅᖅᑐᑦ ᐊᑐᓂ ᑐᓂᔭᐅᓯᒪᔪᓂᑦ ᐊᒻᒪᓗ 
ᓂᕈᐊᖅᑐᒥᓂᐅᓪᓗᑎᑦ ᐅᑯᓂᖓ ᓵᓚᒃᓴᖅᑐᓂᑦ:

 e ᒥᑭᔫᑕᐅᓂᖅᐹᓂ–ᖁᑦᑎᓐᓂᓕᓐᓄᑦ 3 
ᐊᑭᑦᑐᕋᐅᑎᖁᔭᐅᓯᒪᔪᑦ   
ᑳᑐᕆᓐ ᐃᓕᕼᐃᑦᑐᑉ P3 ᐃᒡᓗᕈᓯᖓ ᐃᓕᓐᓂᐊᖅᑎᖏᑦ, 
ᖁᖅᓱᓐ ᐃᓕᕼᐊᕕᒃ ᐅᖅᓱᖅᑑᖅ − “ᓂᐱᕗᑦ ᑐᓴᖅᑕᐅᓕᕐᓕ”

 e ᖁᑦᑎᓐᓂᓖᑦ 4 ᑎᑭᑦᑐᒍ ᖁᑦᑎᓐᓂᓖᑦ 7 
ᐊᑭᑦᑐᕋᐅᑎᖁᔭᐅᔪᑦ  
ᔪᐊᓂ ᓴᓪᓕᕇᓇᑉ P5 ᐃᒡᓗᕈᓯᖓ ᐃᓕᓐᓂᐊᖅᑎᖏᑦ, 
ᖁᖅᓱᓐ ᐃᓕᕼᐊᕕᒃ ᐅᖅᓱᖅᑑᖅ − “ᐱᔪᓐᓇᐅᑎᖏᑦ ᓱᕈᓰᑦ”

 e ᖁᑦᑎᓐᓂᓖᑦ 8 ᑎᑭᑦᑐᒍ ᖁᑦᑎᓐᓂᓖᑦ 12 
ᐊᑭᑦᑐᕋᐅᑎᖁᔭᐅᔪᑦ  
ᔭᐃᒥ ᓵᒥᐅᓪ 8B ᐃᒡᓗᕈᓯᖓ ᐃᓕᓐᓂᐊᖅᑎᖏᑦ, ᕿᑎᖅᖠᖅ 
ᐃᓕᓐᓂᐊᕐᕕᒃ, ᐊᕐᕕᐊᑦ − “ᓱᕈᓯᖅ ᕿᒪᑦᑕᐅᔾᔮᙱᑦᑐᖅ”

ᑭᒡᒐᖅᑐᐃᔨᑉ  
ᖁᕕᐊᓲᑎᖃᕐᓂᖓ

    

ᐃᓄᙳᐃᓂᖅ ᐃᓕᓐᓂᐊᑎᑦᑎᒍᑎ
ᖃᐅᒋᐊᖅᑏᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᖃᐅᔨᓴᕐᕕᖓ, 

ᐱᓕᕆᖃᑎᖃᕐᓂᖏᓪᓗ, ᑲᒪᒋᐊᓖᑦ ᐋᖅᑭᒃᓱᐃᓗᑎᑦ 
ᐃᓕᖅᑯᓯᕐᒨᖓᑦᑎᐊᖅᑐᓂᑦ ᐊᖓᔪᖅᑳᕆᔭᐅᔪᑦ 

ᐃᑲᔪᖅᑐᖅᑕᐅᔾᔪᑎᖏᓐᓂᑦ ᐊᒻᒪᓗ ᓄᖅᑲᑎᑦᑎᓂᕐᒧᑦ 
ᐱᓕᕆᐊᓂᑦ.  ᐃᓄᙳᐃᓂᖅ ᐱᓕᕆᐊᖓ ᐱᖓᓱᓂᑦ 

ᑎᑭᑦᑎᓇᓱᐊᖅᑐᖅ:

1. ᐊᑐᖅᑕᐅᒋᐊᒃᑲᓐᓂᓕᕐᓗᑎᑦ ᓯᓚᑐᓂᖏᑦ ᐃᓕᖅᑯᓯᖏᓪᓗ 
ᐃᓄᙳᐃᓂᐅᕙᑦᑐᑦ ᐃᓅᓯᕆᓕᖅᑕᑎᓐᓂ ᐅᓪᓗᒥ.

2. ᐃᑲᔪᖅᑐᐃᓗᓂ ᒪᒥᓴᖅᑕᐅᓂᖏᑦ ᐃᓚᐅᖃᑕᐅᔪᑦ ᐃᓚᖏᓪᓗ.

3. ᐊᑐᕐᔫᒥᑎᑕᐅᓂᖅᓴᐅᓕᕐᓗᓂ ᐃᓄᙳᐃᓂᖅ ᓄᓇᓕᐅᔪᓂᑦ, 
ᓴᙵᑦᑎᑕᐅᓗᓂ ᐱᓕᕆᐊᖏᑦ ᐃᓚᒋᔭᐅᔪᑦ ᐅᐊᑦᑎᔭᕆᐊᖃᕐᓂᖏᑦ 
ᐱᕈᖅᓴᐃᖃᑕᐅᓗᑎᑦ ᐊᒻᒪᓗ ᓄᓇᓕᐅᔪᖅ ᐱᕈᖅᓴᐃᖃᑕᐅᓗᑎᑦ 

ᓱᕈᓯᕐᒥᒃ.

2016-2017−ᖑᑎᓪᓗᒍ, ᐃᓅᓯᓕᕆᔨᒃᑯᑦ 
ᑮᓇᐅᔭᖃᖅᑎᑦᑎᓚᐅᖅᑐᑦ ᑎᓴᒪᓂᑦ ᐃᓕᓐᓂᐊᕋᒃᓴᓂᑦ 
ᐃᓄᙳᐃᓂᕐᒥᒃ ᐊᖓᔪᖅᑳᕆᔭᐅᔪᓄᑦ ᐃᓕᓐᓂᐊᑎᑦᑎᔩᑦ 

ᐃᓕᓐᓂᐊᖅᑎᑕᐅᓂᖏᑦ ᐱᓕᕆᐊᕐᒥ.  ᑖᓐᓇ ᓯᕗᓪᓕᖅᐹᕐᒥ 
ᐱᓕᕆᐊᖅ ᐃᓕᓐᓂᐊᕈᑕᐅᓚᐅᖅᑐᖅ ᑕᒪᐃᓐᓂ ᓄᓇᕗᑦ 
ᐊᕕᑦᑐᖅᓯᒪᔪᖏᓐᓂ.  ᐃᓕᓐᓂᐊᑎᑦᑎᔪᖃᓚᐅᖅᑐᖅ 
50−ᐅᓗᐊᖅᑐᓂᑦ ᓄᓇᕗᒻᒥᐅᓂᑦ, ᐊᒥᓲᓂᖏᑦ 

ᐃᓕᓐᓂᐊᖅᑐᑦ ᐊᑐᓕᖅᑎᑦᑎᓂᐊᕐᓂᕋᖅᓯᒪᓪᓗᑎᑦ 
ᑐᑭᓯᒋᐊᕈᑎᓂᑦ ᐃᓕᑕᒥᓂᕐᒥᓂᒃ.  ᓄᑕᖅᑲᓄᑦ ᒪᒃᑯᑦᑐᓄᓪᓗ 

ᑭᒡᒐᖅᑐᐃᔨᑉ ᐊᓪᓚᕝᕕᐊ ᐅᐱᒍᓱᑦᑐᑦ ᐱᓕᕆᕝᕕᒻᒥ 
ᑮᓇᐅᔭᖃᖅᑎᑦᑎᓚᐅᕐᓂᖏᓐᓄᑦ ᐃᑲᔪᖅᑐᐃᓪᓗᑎᑦ 

ᑲᔪᖏᖅᓴᐃᓪᓗᑎᓪᓗ ᑕᒪᐃᓐᓂ ᐱᔨᑦᑎᕋᖅᐸᑦᑐᑦ ᐃᓄᓐᓂᑦ 
ᐃᑲᔪᖅᑐᐃᓲᑦ ᐃᓚᒌᓂᑦ ᓄᓇᕗᒻᒥ ᐊᑎᓕᐅᖅᑕᐅᖁᓪᓗᒋᓪᓗ 

ᓯᕗᓂᒃᓴᒥ ᐃᓕᓐᓂᐊᑎᑦᑎᔪᖃᓛᓕᕐᒥᑎᓪᓗᒍ.

ᐊᔾᔨᓕᐅᖅᓯᔪᒥᓂᖅ ᑭᓕᐅᕐ ᑲᐃᓐᔅ

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᐃᑭᐊᖅᑭᕕᖓ

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᑭᐊᖅᑭᕕᖓ 
ᑐᓴᐅᒪᖃᑎᒌᒍᑎᒋᓪᓗᐊᓲᕆᒻᒥᒐᑦᑎᒍ ᑲᑐᔾᔨᒍᑎᒋᓪᓗᒍ 
ᑐᑭᓯᒋᐊᕈᑎᓂᑦ ᐊᓪᓚᕕᑦᑕ ᒥᒃᓵᓅᖓᔪᓂᑦ.  ᐃᑭᐊᖅᑭᕕᒃ 
ᑐᑭᓯᒋᐊᖅᑎᑦᑎᓲᖅ ᖃᓄᐃᓕᐅᓲᖑᓂᑦᑎᓐᓂ ᐃᖅᑲᓇᐃᔭᖅᑐᑕ, 
ᑐᓴᕆᐊᖅᑎᑦᑎᓲᖅ ᓄᓇᓕᓐᓂ ᓂᐅᕐᕈᓂᖃᕐᓂᕆᓂᐊᖅᑕᑎᓐᓂ 
ᐊᒻᒪᓗ ᑕᑯᓂᐊᖅᑎᑦᑎᒍᓐᓇᓲᖅ ᐊᓪᓚᕕᑦᑕ ᑎᑎᕋᖅᓯᒪᔭᖏᓐᓂ 
ᓴᖅᑭᖅᑎᑕᖏᓐᓂ ᐅᓂᒃᑳᓕᐊᕆᓯᒪᔭᖏᓐᓂᓪᓗ.

ᑐᑭᓯᒋᐊᕈᑏᑦ ᓄᐊᑕᐅᓯᒪᔪᑦ ᐄᐳᕈᓪ 1, 2016-
ᒥ ᐊᒻᒪᓗ ᒫᑦᓯ 31, 2017−ᒥ, ᑕᑯᒃᓴᐅᑎᑦᑎᓚᐅᖅᑐᑦ 
ᑕᑯᓂᐊᖅᑕᐅᓂᖅᓴᐅᖃᑦᑕᓕᕐᓂᖓᓂᒃ ᐃᑭᐊᖅᑭᕕᒻᒥ ᕿᒥᕐᕈᐊᓲᑦ 
ᐊᕐᕌᒎᑦᑕᔪᒻᒪᓂᓂᑦ.  2015-2016-ᒥ, 877−ᖑᔪᑦ ᐊᑐᓚᐅᖅᑐᑦ 
ᑕᑯᓂᐊᓚᐅᖅᓯᒪᔪᑦ ᐃᑭᐊᖅᑭᕕᑦᑎᓐᓂ ᐊᕐᕌᒎᓚᐅᖅᑐᒥ 
4,106 ᑕᑯᓂᐊᖅᑐᒥᓂᐅᓪᓗᑎᑦ ᑎᑎᕋᖅᑕᐅᓯᒪᔪᑦ.  ᑕᐃᒃᑯᐊ 
ᑕᑯᓂᐊᖅᑐᒥᓃᑦ, 66 % ᓄᑖᖑᓚᐅᖅᑐᑦ ᑕᑯᓂᐊᕆᐅᑎᑐᑎᑦ 34%−
ᖑᔪᑦ ᐅᑎᖅᑐᒥᓂᐅᓪᓗᑎᑦ ᑕᑯᓂᐊᖅᑐᑎᑦ. 

ᐊᒥᓱᕈᕆᐊᖅᑐᒻᒪᕆᐅᓚᐅᕐᒥᔪᑦ ᐊᒥᓱᑦ ᑕᑯᓂᐊᖅᑐᑦ ᓄᓇᕗᒻᒥᐅᑕᐅᔪᑦ 
ᐃᑭᐊᖅᑭᕕᑦᑎᓐᓂ 2016-2017-ᖑᑎᓪᓗᒍ.  ᑕᒫᓂ ᑮᓇᐅᔭᓕᕆᓐᓇᑉ 
ᐊᕐᕌᒍᖓᓂ, ᓄᓇᕗᒻᒥᐅᑕᐅᔪᑦ ᑕᑯᓂᐊᓚᐅᖅᑐᑦ ᐃᑭᐊᖅᑭᕕᒻᒥ 
ᐅᖓᑖᓂ 1,400−ᕌᖅᑎᖅ.  ᑭᖑᓪᓕᖅᐹᒥ ᑮᓇᐅᔭᓕᕆᓐᓇᕐᒥ, 
ᓄᓇᕗᒻᒥᐅᑕᐅᔪᑦ ᑕᑯᓂᐊᓚᐅᖅᑐᑎᑦ 651−ᕌᖅᑎᖅ.

ᖃᐅᔨᓴᖅᑕᒥᓃᑦ ᑐᑭᓯᒋᐊᖅᑎᑦᑎᓇᓱᐊᖅᑐᑎᑦ 
ᐃᓄᓕᒫᕐᓂ

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᒪᑐᐃᓚᐅᖅᑳᖅᑎᓐᓇᒍ ᓯᑏᕝᕙ 2015-ᒥ, ᐃᖅᑲᓇᐃᔭᖅᑎᕗᑦ 
ᐋᖅᑭᒃᓱᐃᓚᐅᖅᓯᒪᔪᑦ ᑐᓴᐅᒪᖃᑎᒌᓐᓂᕐᒧᑦ ᐸᕐᓇᐅᑎᒥ ᐃᓄᓕᒫᕐᓄᑦ, 
ᐋᖅᑭᓱᖅᑕᐅᓯᒪᓪᓗᓂ ᐊᒥᓱᓂᑦ ᐅᖃᓕᒫᖅᑎᒃᓴᐅᒐᔭᖅᑐᓂᑦ: 
ᓱᕈᓰᑦ ᒪᒃᑯᑦᑐᓪᓗ, ᐃᓚᒌᑦ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ, 
ᒐᕙᒪᒃᑯᑦ ᓯᕗᓕᖅᑎᖏᑦ ᐊᒻᒪᓗ ᐱᔨᑦᑎᕋᖅᑎᐅᔪᑦ.  ᐃᓚᖓ 
ᑐᓴᐅᒪᖃᑎᒌᓐᓂᕐᒧᑦ ᐃᖅᑲᓇᐃᔮᕆᒋᐊᙵᓚᐅᖅᓯᒪᔭᕗᑦ 
ᑐᑭᓯᒋᐊᖅᑎᑦᑎᒍᑕᐅᓗᐊᙳᐊᕋᓱᓚᐅᖅᓯᒪᔪᖅ ᐃᓄᓕᒫᕐᓄᑦ.  
ᑕᒪᓐᓇ ᑐᑭᓯᒋᐊᖅᑎᑦᑎᓇᓱᐊᕈᑎ ᐊᒥᓱᓄᑦ ᐃᓄᓐᓄᑦ 
ᐋᖅᑭᓱᖅᑕᐅᓯᒪᓚᐅᖅᓯᒪᔪᖅ ᒐᕙᒪᒃᑯᑦ ᓯᕗᓕᖅᑎᖏᑦ 
ᐃᖅᑲᓇᐃᔭᖅᑎᖏᓪᓗ ᖃᐅᔨᒪᓂᖅᓴᐅᓕᖁᓪᓗᒋᑦ ᐊᓪᓚᕕᑦᑎᓐᓂ 
ᐊᒻᒪᓗ ᐱᖁᔭᖅᑎᒍᑦ ᖃᓄᐃᓕᐅᕆᐊᖃᕐᓂᖏᓐᓂᑦ ᒪᓕᑦᑐᒋᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂ 
ᓄᑖᖑᔪᒥᒃ.  ᐱᖃᓯᐅᔾᔨᓚᐅᕐᒥᔪᖅ ᐃᓄᒃᑎᒍᑦ ᑲᑎᒪᖃᑎᒋᓪᓗᒋᑦ 
ᒐᕙᒪᒃᑯᑦ ᐊᐅᓚᑦᑎᔩᑦ ᐊᖓᔪᖅᑳᒡᒍᑎᖏᑦ, ᐅᖄᓚᖃᑦᑕᖅᑐᑎᑦ 
ᒐᕙᒪᒃᑯᓐᓄᑦ ᐱᔨᑦᑎᕋᖅᑎᐅᔪᓄᑦ ᐊᒻᒪᓗ ᐊᐅᓪᓚᑎᑦᑎᕙᑦᑐᑎᑦ 
ᑎᑎᖅᑲᓂᐊᕐᕕᒃᑯᑎᒍᑦ ᑐᑭᓯᒋᐊᕈᑎᓂᑦ ᑲᑎᖅᓱᖅᓯᒪᔪᓂᑦ ᒐᕙᒪᒃᑯᑦ 
ᓯᕗᓕᖅᑎᖏᓐᓄᑦ, ᐱᓕᕆᕝᕕᒻᒥ ᐊᖓᔪᖅᑳᖓᔪᓄᑦ ᐊᒻᒪᓗ 
ᐱᔨᑦᑎᕋᖅᑎᓄᑦ.

ᐅᐊᑦᑎᖃᑦᑕᖅᑐᒋᑦ ᐊᐅᓚᓂᖃᑦᑎᐊᕐᓂᖏᑦ ᑐᓴᐅᒪᖃᑎᒌᓐᓂᕐᒧᑦ 
ᐃᖅᑲᓇᐃᔮᕆᔭᕗᑦ ᐱᒻᒪᕆᐅᕗᑦ ᐊᓪᓚᕕᑦᑎᓐᓄᑦ ᐊᒻᒪᓗ 
ᖃᐅᔨᓴᒃᑲᓐᓂᕆᐊᓚᐅᖅᑐᒋᑦ ᐊᐅᓪᓚᖅᑎᑕᒥᓂᕗᑦ ᖃᐅᔨᓴᖅᑐᑕ 
ᐊᐱᖅᓱᕐᓂᒃᑯᑦ ᖃᐅᔨᓴᕈᒪᓪᓗᒍ ᑐᑭᑐᓯᒋᐊᖅᑎᑦᑎᓇᓱᓐᓂᕐᒧᑦ 

ᐃᓄᓕᒫᓂ ᑲᔪᓯᓂᖃᑦᑎᐊᕐᓂᕋᓗᐊᕐᒪᖔᖅ.  ᑕᒪᓐᓇ ᖃᐅᔨᓵᖅ 
ᐊᐱᖅᓱᕐᓂᕗᑦ ᒪᕐᕉᓐᓂᒃ ᑎᑭᑦᑎᓇᓱᐊᓗᐊᓚᐅᖅᑐᖅ: 1) 
ᖃᐅᔨᓴᕐᓗᒋᑦ ᒐᕙᒪᒃᑯᑦ ᐱᔨᑦᑎᕋᖅᑎᖏᑦ ᐱᓐᓂᕋᓗᐊᕐᒪᖔᑕ 
ᐊᐅᓪᓚᖅᑎᑕᒥᓂᑦᑎᓐᓂ ᑐᑭᓯᒋᐊᖅᑎᑦᑎᒍᑎᑦᑎᓐᓂ ᑲᑎᖅᓱᖅᓯᒪᔪᓂᑦ 
ᑕᐃᒪᓐᓇᐃᒍᑎᒋᓗᐊᙳᐊᕋᓱᓚᐅᕋᑦᑎᒍ ᐊᒻᒪᓗ 2) ᑐᑭᓯᒋᐊᕈᑏᑦ 
ᐃᓗᐊᓃᑦᑐᑦ ᑲᑎᖅᓱᖅᓯᒪᔪᓂᑦ ᖃᐅᔨᒪᕚᓪᓕᑎᑦᑎᓚᐅᕐᒪᖔᑕ 
ᐊᓪᓚᕕᑦᑎᓐᓂ ᐱᔨᑦᑎᕋᖅᑎᐅᔪᓄᑦ.  2016-2017-ᖑᑎᓪᓗᒍ, 
ᕿᒥᕐᕈᓇᒋᐊᓯᓚᐅᖅᑕᕗᑦ ᑐᑭᓯᒋᐊᕈᑏᑦ ᓄᐊᑕᕗᑦ ᐊᒻᒪᓗ 
ᐅᓂᒃᑳᓕᐊᒥᓂᖏᑦ ᓴᖅᑭᖅᑐᒥᓂᐅᔪᑦ ᓂᕆᐅᒋᔭᐅᔪᑦ 
ᐱᔭᕇᖅᑕᐅᓛᕐᒪᑕ 2017-2018-ᖑᓕᖅᐸᑦ.

ᓯᕗᓂᐊᒍᑦ ᑲᑎᒪᖃᑎᒋᖃᑦᑕᖅᑐᒋᑦ 
ᑎᒍᒥᐊᖅᑎᐅᓪᓗᐊᖃᑕᐅᔪᑦ

ᐊᓪᓚᕝᕕᕗᑦ ᓇᓗᓇᐃᖅᓯᒌᓚᐅᖅᓯᒪᔪᖅ 
ᐃᖅᑲᓇᐃᔭᖃᑎᖃᕆᐊᙵᖅᑳᕆᐊᖃᕋᑦᑕ ᓄᓇᕗᑦ ᒐᕙᒪᖏᓐᓂ, 
ᓯᕗᓕᖅᑎᖏᓐᓂ ᐱᔨᑦᑎᕋᖅᑎᖏᓐᓂᓪᓗ, ᓯᕗᓪᓕᐅᔾᔭᐅᓗᓂ 
ᑕᒪᓐᓇ ᐊᓪᓚᕕᑦᑎᓐᓄᑦ ᑲᒪᒋᔭᐅᓂᐊᕐᒪᑦ.  ᐃᓕᓴᖅᓯᓚᐅᕋᑦᑕ 
ᓴᙱᔪᒃᑯᑦ ᐃᖅᑲᓇᐃᔭᖃᑎᖃᕈᑦᑕ ᓄᓇᕗᑦ ᒐᕙᒪᖏᓐᓂᑦ 
ᐃᑲᔪᕐᓂᖃᕐᓂᐊᕐᒪᑦ ᑎᑭᓐᓇᓱᐊᖅᑕᕗᑦ ᑕᒪᓐᓇ ᐊᔾᔨᒌᑦᑐᖅ 
ᐃᑲᔪᖅᑐᐃᔾᔪᑎᒋᔭᐅᒃᑲᓐᓂᕐᓂᐊᕐᒪᑦ ᒪᒃᑯᑦᑐᓄᑦ ᓄᓇᕗᒻᒥᐅᑕᐅᔪᓄᑦ. 

2016-2017-ᖑᑎᓪᓗᒍ, ᑲᔪᓯᓂᖃᓚᐅᖅᑐᒍᑦ 
ᐃᖅᑲᓇᐃᔭᖃᑎᖃᑦᑎᐊᕋᓱᐊᕐᓂᑦᑎᓐᓂ ᓄᓇᕗᑦ 
ᒐᕙᒪᖏᑕ ᐃᖅᑲᓇᐃᔭᖅᑎᖏᓐᓂ ᑲᑎᒪᖃᑎᒋᖃᑦᑕᖅᑐᒋᑦ 
ᐊᖓᔪᖅᑳᒡᒍᑕᐅᔪᑦ ᐊᐅᓚᑦᑎᔩᑦ ᐊᒻᒪᓗ ᐱᔨᑦᑎᕋᖅᑎᖏᑦ 
ᓄᓇᕗ ᒐᕙᒪᖏᓐᓂ ᖃᐅᔨᒪᓇᑦᑎᐊᖁᓪᓗᒍ 
ᐃᖅᑲᓇᐃᔭᖃᑎᖃᕆᐊᙵᕐᓂᐊᕋᑦᑕ ᐱᓕᕆᖃᑎᒌᓐᓂᒃᑯᑦ.  
ᑕᒪᓐᓇ ᓯᕗᓂᐊᒍᑦ ᖃᓄᐃᓕᐅᕆᐊᙵᖃᑎᖃᕐᓂᖅ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐱᕕᖃᖅᑎᑦᑎᓯᒪᔪᖅ 
ᖃᐅᔨᒪᑦᑎᐊᑎᑦᑎᓪᓗᑎᑦ ᓄᓇᕗᑦ ᒐᕙᒪᖏᑕ ᐃᖅᑲᓇᐃᔭᖅᑎᖏᑦ 
ᖃᐅᔨᒪᓂᐊᕐᒪᑕ ᐱᖁᔭᖅᑎᒍᑦ ᖃᓄᐃᓕᐅᕆᐊᖃᕐᓂᖏᓐᓂᑦ 
ᒪᓕᑦᑐᒍ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ 
ᐊᒻᒪᓗ ᑲᒪᒋᒋᐊᓕᖏᑦ ᓴᐳᔾᔨᓗᑎᑦ ᐊᑐᕐᔫᒥᑎᑦᑎᕙᓪᓗᑎᓪᓗ 
ᐱᔪᓐᓇᐅᑎᖏᓐᓂᑦ ᓱᕈᓰᑦ ᒪᒃᑯᑦᑐᓪᓗ.

ᖁᔭᓕᕗᒍᑦ ᐃᖅᑲᓇᐃᔭᖃᑎᖃᐃᓐᓇᕈᓐᓇᑦᑎᐊᓚᐅᕋᑦᑕ 
ᐱᓕᕆᕝᕕᐅᔪᓂᑦ ᐃᖅᑲᓇᐃᔭᖅᑎᖏᓐᓂᓪᓗ ᐊᒻᒪᓗ 
ᐱᕙᓪᓕᐊᒍᑎᖃᖅᐸᓪᓕᐊᖏᓐᓇᕋᓱᐊᕐᓂᐊᖅᑐᑕ 
ᐱᒻᒪᕆᐅᔪᓂᑦ ᐃᖅᑲᓇᐃᔭᖃᑎᒌᓐᓂᐅᔪᒥᒃ ᐊᕐᕌᒎᓂᐊᖅᑐᓂᑦ.  
ᐃᖅᑲᓇᐃᔭᖃᑎᖃᖃᑦᑕᕐᓂᕗᑦ ᐱᓕᕆᕝᕕᐅᔪᑦ 
ᐃᒪᓐᓇᐃᓕᐅᕈᑎᒋᓯᒪᕙᕗᑦ ᐅᓂᒃᑳᕆᐊᖅᑐᖃᑦᑕᖅᑐᑕ, 
ᐅᖃᖃᑎᒋᕙᑦᑐᒋᑦ, ᑐᓴᕆᐊᕐᕕᒋᓪᓗᒋᑦ, ᑲᑎᒪᖃᑎᒋᖃᑦᑕᖅᑐᒋᑦ 
ᐊᒻᒪᓗ ᑐᑭᓯᒋᐊᖅᑎᑎᓪᓗᑕ ᑲᑎᒪᖃᑎᖃᖃᑦᑕᖅᑐᑕ.  
ᑎᑎᖅᑐᖅᓯᒪᓂᖏᑦ ᖃᓄᐃᓕᐅᕈᑎᒋᔭᒥᓂᐅᔪᑦ 2016-2017−
ᖑᑎᓪᓗᒍ ᓇᓂᔭᐅᔪᓐᓇᖅᑐᑦ ᒪᑉᐱᒐᖅ 33−ᒥ.



31ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2016-2017 ᐊᕐᕌᒍᑕᒫᑦ ᐅᓂᒃᑳᓕᐊᖅᐊᔾᔨᓕᐅᖅᓯᔪᒥᓂᖅ ᑭᓕᐅᕐ ᑲᐃᓐᔅ



ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2016-2017 ᐊᕐᕌᒍᑕᒫᑦ ᐅᓂᒃᑳᓕᐊᖅ32

ᓯᕗᒧᑦ ᑕᐅᑐᓐᓂᖅ 2017-2018

ᐊᕐᕌᒎᓛᖅᑐᒥ ᐱᕙᓪᓕᐊᒍᑎᖃᒃᑲᓐᓂᒻᒪᕆᓛᕐᒥᔪᖅ 
ᐊᓪᓚᕝᕕᕗᑦ: ᑐᓴᖅᑎᑦᑎᓛᖅᑐᒍᑦ ᓯᕗᓪᓕᕐᒥ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᑲᒻᒪᖃᑦᑕᕐᓂᖏᓐᓄᑦ ᕿᒥᕐᕈᓇᒋᐊᓯᓗᒋᑦ.  ᕿᒥᕐᕈᓇᒋᐊᖃᕋᑦᑕ 
ᖃᐅᔨᓴᑦᑎᐊᖅᑐᑯᓘᓗᑕ ᐊᒻᒪᓗ ᖃᐅᔨᓴᖅᑐᒻᒪᕆᐅᔭᕆᐊᖃᖅᑐᑕ, 
ᖃᓄᐃᓕᐅᕈᑎᒋᔭᐅᕙᑦᑐᓂᑦ ᑕᑯᓂᐊᖃᑦᑕᕐᓗᑕ ᐊᒻᒪᓗ 
ᐊᑐᕋᒃᓴᖃᕆᐊᖃᖅᑐᑕ.  ᕿᒥᕐᕈᓇᓐᓂᖃᓛᖅᑐᒍᑦ 
ᐅᓂᒃᑳᓕᐅᕈᑎᒋᒍᒪᓪᓗᒋᑦ ᖃᐅᔨᓴᖅᑕᐅᑦᑎᐊᖅᓯᒪᔪᑦ ᐊᒻᒪᓗ 
ᐊᑐᖅᑕᐅᔪᓐᓇᖅᑐᓂᑦ ᐊᑐᓕᖁᔨᓗᑕ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᑲᒻᒪᓗᐊᖃᑦᑕᖅᑐᑦ ᐱᐅᓯᑎᑕᐅᒋᐊᖁᓪᓗᒋᑦ ᑕᒪᐃᓐᓂ 
ᒪᒃᑯᑦᑐᑦ ᓄᓇᕗᒻᒥᐅᑕᐅᔪᑦ. 

ᐱᕙᓪᓕᐊᒍᑎᓛᕐᒥᔭᕗᑦ ᐃᓄᐃᑦ ᐊᑐᓂ ᑭᒡᒐᑐᕐᓗᒋᑦ ᐊᔭᐅᕆᓂᕐᒧᑦ ᐊᒻᒪᓗ 
ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᓐᓇᓱᐊᕐᓗᒋᑦ ᐃᖅᑲᓇᐃᔮᑦᑎᓐᓂ.  
ᐃᖅᑲᓇᐃᔭᖅᑎᕗᑦ ᖃᐅᔨᓯᒪᒻᒪᑕ ᓄᓇᓕᓐᓄᑦ ᓂᐅᕐᕈᖃᑦᑕᖅᑐᒋᑦ 
ᒪᒃᑯᑦᑐᖁᑎᕗᑦ, ᐱᔨᑦᑎᕋᖅᑎᐅᔪᑦ ᐊᒻᒪᓗ ᓄᓇᕗᒻᒥᐅᑕᐅᔪᑦ 
ᐅᔾᔨᕈᓱᓕᖅᑎᑦᑎᒍᑕᐅᑦᑎᐊᓲᖑᒻᒪᑕ ᓱᕈᓰᑦ ᐱᔪᓐᓇᐅᑎᖏᓐᓂ 
ᐊᒻᒪᓗ ᐊᓪᓚᕕᑦᑕ ᒥᒃᓵᓅᖓᔪᓂᑦ.  ᑕᒪᓐᓇ ᐃᓱᒪᒋᒋᐊᖅᑐᒍ, ᓄᓇᕗᑦ 
ᓄᓇᓕᖏᓐᓄᑦ ᐃᖅᑲᓇᐃᔭᖃᑎᖃᕆᐊᙵᖃᑦᑕᐃᓐᓇᕐᓂᐊᖅᑐᒍᑦ, 
ᓇᒻᒥᓂᖅ ᐊᔭᐅᕆᓂᕐᒧᑦ ᐃᓕᓐᓂᐊᑎᑦᑎᓂᖅᓴᐅᒐᓱᐊᖃᑦᑕᕐᓗᑕ 
ᒪᒃᑯᑦᑐᓂᑦ ᓄᓇᕗᒻᒥ. 

ᑖᒃᑯᐊ ᓇᒻᒥᓂᖅ ᐊᔭᐅᕆᒍᓐᓇᓂᕐᒧᑦ ᐃᓕᓐᓂᐊᑎᑦᑎᓂᕗᑦ ᐃᓚᖓᒍᑦ 
ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᖃᑎᖃᕈᓐᓇᖅᑐᑦ ᒪᒃᑯᑦᑐᓂᑦ 
ᑲᔪᖏᖅᓴᖁᓪᓗᒋᑦ ᐱᔪᓐᓇᐅᑎᖃᕐᓂᖏᓐᓂ ᐃᓚᐅᖃᑕᐅᓗᑎᑦ 
ᐃᓅᓯᕐᒥᓄᑦ ᐊᑦᑐᖅᑕᐅᓂᐊᖅᑎᓪᓗᒋᑦ ᐱᖃᑕᐅᑎᑕᐅᔭᕆᐊᖃᕐᒪᑕ.  
ᐃᓕᓐᓂᐊᑎᑦᑎᓂᕗᑦ ᐃᑲᔪᕐᓂᐊᖅᑐᑦ ᒪᒃᑯᑦᑐᓂᑦ ᑐᑭᓯᓗᑎᑦ 
ᐱᔪᓐᓇᐅᑎᒥᓂᒃ, ᐊᔪᕈᓐᓃᕐᓗᑎᑦ ᐃᑲᔪᖅᑕᐅᖁᓪᓗᒋᑦ ᓇᒻᒥᓂᖅ 
ᐊᔭᐅᕆᔪᓐᓇᖅᓯᓂᐊᕐᒪᑕ ᑭᒡᒐᑐᕐᓗᑎᑦ ᓇᒻᒥᓂᖅ ᐊᒻᒪᓗ 
ᐊᑐᕈᒪᓕᕐᓗᑎᑦ ᑕᒪᒃᑯᓂᖓ ᐊᔪᕈᓐᓃᕋᔭᖅᑕᖏᓐᓂᑦ ᐊᖏᓂᖅᓴᒥᒃ 
ᐊᓯᔾᔩᓂᖅᓴᐅᓇᓱᐊᕈᓐᓇᖁᓪᓗᒋᑦ ᐊᔭᐅᕆᓂᒃᑯᑦ.

ᐊᕐᕌᒎᓚᐅᖅᑐᒥ, ᐊᒥᓱᑦ ᓄᓇᕗᒻᒥᐅᑕᐅᔪᑦ ᒪᒃᑯᑦᑐᑦ ᑕᑯᑎᓯᒪᕚᑎᒍᑦ 
ᖃᓄᖅ ᓇᒻᒥᓂᖅ ᐊᔭᐅᕆᓗᓂ ᖃᓄᐃᓕᐅᕈᑎᖃᕐᓂᖏᑦ 
ᖃᓄᐃᑦᑑᒻᒪᖔᕐᒥᒃ: ᑭᒻᕗᓕ ᑕᓐᓄᔭᖅ ᐃᒡᓗᓕᒑᕐᔪᒻᒥᐅᖅ ᐊᑐᓚᐅᖅᑐᖅ 
ᐃᓕᓐᓂᐊᕐᕕᒻᒥ ᐱᓕᕆᐊᖃᖅᑎᑎᓪᓗᓂ ᐅᖃᐅᓯᖃᕐᓂᐊᕐᒪᑦ 
ᐊᒥᓲᓗᐊᖅᑐᑦ ᐃᒻᒥᓃᓲᖑᓂᖏᑦ ᒪᒃᑯᑦᑐᑦ ᓄᓇᕗᒻᒥᐅᑕᐅᔪᑦ; ᓵᓴ 
ᐃᕝᔭᕈᑕᐃᓚᖅ, ᑳᕐᑐᕐ ᓕᐅᕐ, ᑯᐊᑦᓂ ᓇᓇᕼᐅᒃ, ᕙᐃᓕ ᐃᕝᔭᕈᑕᐃᓚᖅ, 
ᑦᓵᒪᐃᓐ ᐸᓂᒡᔪᒃ, ᑖᒪᔅ ᑲᐅᕼᐄᓇ, ᑲᓪᕕᓐ ᐃᕼᐊᓗᐊᒃ, ᓵᓂᐊ 
ᐊᖑᕼᐊᐃᑦᑐᖅ ᐃᖃᓗᒃᑑᑦᓯᐊᑉ ᕼᐊᒻᓚᖓᑕ ᑲᑎᒪᔨᖏᓐᓄᑦ 
ᑲᑎᒪᔨᕈᓚᐅᖅᓯᒪᔪᑦ ᐊᒻᒪᓗ ᐅᖃᐅᓯᖃᖃᑦᑕᐃᓐᓇᖅᑐᑦ 
ᐃᓄᐃᑦ ᐃᓱᒫᓘᑎᖏᓐᓂ ᓄᓇᓖᑦ ᐃᖅᑲᓇᐃᔭᖅᑎᖏᓐᓄᑦ 
ᓂᕈᐊᖅᑕᐅᓯᒪᔪᖏᓐᓄᓪᓗ; ᑐᕇᓇ ᖃᖅᑲᖅ ᖃᒪᓂ’ᑐᐊᕐᒥᐅᖅ 
ᑭᒡᒐᖅᑐᐃᓚᐅᕐᒥᔪᖅ ᓄᓇᕗᒻᒥ ᑲᓇᑕᒥ ᒪᓕᒐᓕᐅᕐᕕᕐᔪᐊᖓᓂ 
ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓᓂ ᐊᒻᒪᓗ ᐃᑲᔪᖅᑐᐃᓂᖅᓴᐅᖁᔨᓕᖅᑐᓂ 
ᐃᒻᒥᓃᖅᑕᐃᓕᒪᑎᑦᑎᓂᕐᒨᖓᔪᓂᑦ. 

ᐱᓕᕆᐊᖃᕈᒪᒃᑲᓐᓂᕈᒪᓕᖅᓯᒪᒻᒪᕆᑉᐳᒍᑦ ᑖᒃᑯᐊ ᒪᒃᑯᑦᑐᑦ 
ᐱᓕᕆᐊᕆᓚᐅᖅᑕᖏᑦ ᐱᓪᓗᒋᑦ.  ᓇᓕᒧᓐᓂᒃᑯᓪᓗ 
ᐱᓕᕆᐊᖃᕈᒪᒻᒪᕆᑉᐳᒍᑦ ᑕᒪᒃᑯᓂᖓ ᒪᒃᑯᑦᑐᑦ 
ᓄᓇᕗᒻᒥᐅᑕᐅᔪᓂᑦ ᓇᒻᒥᓂᖅ ᐊᔭᐅᕆᓇᓱᐊᓲᖅ ᐃᓄᓐᓄᑦ 
ᑭᒃᑯᑐᐃᓐᓇᕐᓄᑦ ᐃᓕᓴᕆᔭᐅᙱᑦᑎᐊᖅᑐᑎᑦ, ᐊᒻᒪᓗᑦᑕᐅᖅ 
ᑕᐃᒃᑯᐊ ᐃᖅᑲᓇᐃᔭᖃᑎᒋᓲᕗᑦ ᐊᑐᓂ ᐃᓄᐃᑦ ᑭᒡᒐᑐᖅᑐᒋᑦ 
ᐱᓕᕆᐊᖃᖅᑐᑕ.  2017-18-ᒨᖅᐸᓪᓕᐊᑎᓪᓗᑕ, ᓄᑖᕈᕆᐊᖅᓯᒪᔭᕗᑦ 
ᐱᓕᕆᐊᖃᕐᓂᐊᕐᓂᕋᖅᓯᒪᓂᕗᑦ ᐃᑲᔪᖅᑐᕐᓗᒋᑦ ᓇᒻᒥᓂᖅ ᐊᔭᐅᕆᓗᑎᑦ 
ᐊᔪᕈᓐᓃᖅᓴᑎᑦᑎᓂᖅ ᓄᓇᕗᒻᒥ ᔾ ᐃᓕᓴᕆᓪᓗᒋᓪᓗ ᒪᒃᑯᑦᑐᑦ 
ᓄᓇᕗᒻᒥᐅᑕᐅᔪᑦ ᖃᐅᔨᒪᔪᑦ ᐱᔪᓐᓇᐅᑎᒥᓂᒃ ᐊᒻᒪᓗ ᓇᒻᒥᓂᖅ 
ᐱᓕᕆᐊᖃᕈᒪᓂᖃᖅᑐᑦ ᐅᖃᐅᓯᖃᕐᓗᑎᑦ ᐃᓱᒫᓘᑎᒥᓂᑦ ᐱᒻᒪᕆᐅᕗᑦ 
ᐊᑯᓂᐅᔪᒧᑦ ᐊᑦᑐᐃᓂᖃᕋᔭᖅᑐᒧᑦ, ᐋᖅᑭᓱᖅᑕᐅᓯᒪᔪᓕᒫᓂᑦ 
ᐱᐅᓯᕚᓪᓕᑎᑦᑎᓗᑎᑦ ᓄᓇᕗᒻᒥ.

ᐊᔾᔨᓕᐅᖅᓯᔪᒥᓂᖅ ᑭᓕᐅᕐ ᑲᐃᓐᔅ



ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔭᖅᑎ ᐊᕐᕕᐊᑦ 
ᑯᐊᐸᖓᓃᑦᑐᖅ, ᑐᑭᓯᒋᐊᕈᑎᓂᑦ ᑲᑐᔾᔨᓪᓗᓂ ᐊᓪᓚᕕᑦᑕ ᒥᒃᓵᓅᖓᔪᓂᑦ.

33ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2016-2017 ᐊᕐᕌᒍᑕᒫᑦ ᐅᓂᒃᑳᓕᐊᖅ

ᑎᑎᖅᑐᖅᓯᒪᓂᖏᑦ ᐅᓂᒃᑲᐅᑎᒥᓃᑦ, ᑲᑎᒪᖃᑎᒋᓪᓗᐊᕐᓂᑯᕗᑦ 
ᐊᒻᒪᓗ ᓄᓇᓕᓐᓄ ᓂᐅᕐᕕᓂᑯᒥᓂᕗᑦ

ᖃᖓᑐᐃᓐᓇᒃᑯᑦ ᐱᔪᓐᓇᕋᐃᒐᑦᑕ, ᐃᖅᑲᓇᐃᔭᖅᑎᕗᑦ 
ᑲᑎᒪᖃᑎᖃᕋᓱᐊᓲᑦ ᓄᓇᕗᒻᒥᐅᓂᑦ ᐃᓄᒃᑎᒍᑦ ᑲᑐᔾᔨᓇᓱᐊᖅᑐᑎᑦ 
ᑐᑭᓯᒋᐊᕈᑎᓂᑦ ᐊᓪᓚᕕᑦᑕ ᒥᒃᓵᓅᖓᔪᓂᑦ ᐊᒻᒪᓗ ᓈᓚᓐᓇᓱᐊᕐᓗᑎᑦ 
ᐃᓱᒫᓘᑎᒥᓂᑦ.  ᐊᓪᓕᕐᒥ ᑎᑎᖅᑐᖅᓯᒪᔪᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐅᓂᒃᑳᕐᕕᒥᓂᖏᑦ, 
ᑲᑎᒪᖃᑎᒋᓪᓗᐊᖅᑕᒥᓂᖏᑦ ᐊᒻᒪᓗ ᓄᓇᓕᓐᓄᑦ ᓂᐅᕐᕕᒥᓂᖏᑦ 
2016-17−ᖑᑎᓪᓗᒍ.

 e ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ

 e ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᓪᕘᑕᒥ

 e ᑲᓇᑕᒥ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᒥᓴᙱᑦ

 e ᑕᒻᒫᑎᕐᕕᒃ

 e ᓄᓇᓕᓐᓂ ᐃᓄᓕᕆᔩᑦ ᐅᐊᑦᑎᔨᖏᓪᓗ (ᐱᓕᒻᒪᒃᓴᓪᓗᐊᖅᑕᐅᔭᕆᐊᖃᓲᑦ 
ᐃᓕᓐᓂᐊᖅᑕᐅᓪᓗᑎᑦ)

 e ᑲᑎᒪᔨᕋᓛᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ, ᐃᓛᒃᑰᖓᔪᓄᑦ ᐱᓕᕆᔨᓄᑦ ᐊᒻᒪᓗ 
ᐊᓯᖏᓐᓄᑦ ᑎᒥᓄᑦ

 e ᐃᓅᓯᖃᑦᑎᐊᓂᕐᒧᑦ ᒥᓂᔅᑕᑦ ᑐᖏᓕᖏᑕ ᑲᑎᒪᔨᕋᓛᖏᑦ

 e ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐋᓐᓂᐊᕐᕕᓕᐊᕐᓂᕐᒧᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᑦ ᐊᒻᒪᓗ ᕿᑭᖅᑖᓗᒻᒥ ᐊᐅᓚᑦᑎᔩᑦ)

 e ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐋᓐᓂᐊᓯᐅᖅᑏᑦ ᑐᑭᒧᐊᑦᑎᑦᑎᔨᖏᑦ)

 e ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐊᐅᓚᑦᑎᔩᑦ ᐊᖓᔪᖅᑳᒡᒍᑏᑦ)

 e ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐃᓱᒪᓕᕆᔨᒻᒪᕆᒃᑯᑦ)

 e ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐃᖃᓗᓐᓂ ᑎᒥᒃᑯᑦ ᒪᒥᓴᐃᔩᑦ)

 e ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐃᖃᓗᓐᓂ ᐃᓱᒪᓕᕆᓂᕐᒧᑦ ᐱᔨᑦᑎᕋᖅᑏᑦ)

 e ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐃᖃᓗᓐᓂ ᐅᖁᒪᐃᓐᓂᓂᐊᕐᕕᒃ)

 e ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐊᓈᓇᕈᕋᑖᖅᑐᑦ ᐊᒻᒪᓗ ᐃᓅᕋᑖᑦ 
ᐋᓐᓂᐊᕐᓂᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ)

 e ᐃᓅᓯᓕᕆᔨᒃᑯᑦ (ᐊᐅᓚᑦᑎᔩᑦ ᐊᖓᔪᖅᑳᒡᒍᑏᑦ)

 e ᐃᓕᓐᓂᐊᕐᓂᓕᕆᔨᒃᑯᑦ (ᐊᐅᓚᑦᑎᔩᑦ ᐊᖓᔪᖅᑳᒡᒍᑏᑦ)

 e ᒪᓕᒐᓕᕆᔨᒃᑯᑦ (ᐊᐅᓚᑦᑎᔩᑦ ᐊᖓᔪᖅᑳᒡᒍᑏᑦ)

 e ᑮᓇᐅᔭᓕᕆᔨᒃᑯᑦ

 e ᐃᖃᓗᓐᓂ ᐃᓄᓕᕆᔨᒃᑯᑎᒍᑦ ᓱᕈᓯᕐᓂᑦ ᐸᖅᑭᑎᑕᐅᔪᑦ

 e ᐃᖃᓗᐃᑦ ᒪᒃᑯᑦᑐᒃᑯᕕᒃ

 e ᑲᓇᑕᑉ ᑲᓇᓐᓇᖓᓂ ᒪᒃᑯᑦᑐᑦ (ᐃᖃᓗᓐᓂ ᒪᒃᑯᑦᑐᑦ ᐊᔪᕈᑎᓖᑦ ᐊᖏᕐᕋᖓ)

 e ᐋᑐᕚᒥ ᐃᓄᐃᑦ ᓱᕈᓯᕐᓄᑦ ᐸᐃᕆᕕᒃ

 e 2016 ᓄᓇᕗᑦ ᒪᓕᒐᓕᐅᕐᕕᖓᓂ ᒪᓕᒐᓕᐅᖅᑎᙳᐊᖑᔪᑦ ᒪᒃᑯᑦᑐᑦ

 e ᓱᕈᓯᓂᑦ ᐃᑲᔪᖅᑏᑦ ᑲᑐᔾᔨᖃᑎᒌᖏᑦ ᐋᑐᕚᒥ

 e ᓄᓇᕗᒻᒥ ᑎᒥᒃᑯᑦ ᐊᔪᕈᑎᓖᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᖏᑦ

 e ᓄᓇᕗᑦ ᓯᓚᑦᑐᓴᕐᕕᖓ (ᐋᓐᓂᐊᓯᐅᖅᑎᐅᒋᐅᖅᓴᔪᑦ)

 e ᓄᓇᕗᑦ ᓯᓚᑦᑐᓴᕐᕕᖓ (ᐃᓕᓐᓂᐊᓕᓵᖅᑐᓕᕆᓂᕐᒧᑦ ᐃᓕᓐᓂᐊᖅᑏᑦ)

 e ᓄᓇᕗᑦ ᓯᓚᑦᑐᓴᕐᕕᖓ (ᓂᕈᐊᖅᑕᐅᔪᓕᕆᓂᕐᒧᑦ ᐃᓕᓐᓂᐊᖅᑐᑦ)

 e ᑐᕌᓐᑐᒥ ᐋᓐᓂᐊᖅᑐᑦᓱᕈᓰᑦ ᐋᓐᓂᐊᕐᕕᖓ

 e ᐃᖃᓗᓐᓂ ᒪᒃᑯᑦᑐᒃᑯᕕᒃ

 e CASP ᑲᑎᒪᕕᔾᔪᐊᑎᑦᑎᔨᖏᑦ

 e ᕌᓐᑦᔅ ᐆᕐᓗ (ᓄᓇᕗᑦ ᓯᓚᑖᓂ ᐃᑲᔪᖅᑕᐅᔭᕆᐊᓕᓐᓄᑦ ᓇᔪᒐᖅ)

 e ᐃᖃᓗᓐᓂ ᓂᐅᕕᕐᕕᒃ

 e ᐃᖃᓗᐃᑦ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ

 e ᑕᓗᕐᔪᐊᖅ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ

 e ᐃᒡᓗᓕᒑᕐᔪᒃ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ

 e ᖁᕐᓗᖅᑐᖅ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ

 e ᐃᖃᓗᒃᑑᑦᓯᐊᖅ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ 
ᐊᒻᒪᓗ ᓄᓇᓕᒻᒥᐅᑕᐅᔪᑦ

 e ᑲᖏᖅᖠᓂᖅ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ

 e ᑲᖏᖅᑐᒑᐱᒃ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ

 e ᓴᓪᓖᑦ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ

 e ᓴᓂᑭᓗᐊᖅ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ

 e ᐊᕐᕕᐊᑦ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ

 e ᑭᒻᒥᕈᑦ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ

 e ᒥᑦᑎᒪᑕᓕᒃ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ

 e ᐃᒃᐱᐊᕐᔪᒃ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ

 e ᖃᐅᓱᐃᑦᑐᖅ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ

 e ᐸᖕᓂᖅᑑᖅ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ

 e ᕿᑭᖅᑕᕐᔪᐊᖅ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂ ᐱᔨᑦᑎᕋᖅᑎᖏᑦ ᐊᒻᒪᓗ 
ᓄᓇᓕᒻᒥᐅᑕᐅᔪᑦ 

ᑮᓇᐅᔭᖅᑐᕈᑎᒃᓴᑦ ᐅᓂᒃᑳᖏᑦ

ᓇᐃᓈᖅᓯᒪᓂᖏᑦ ᐅᓂᒃᑳᑦ ᑮᓇᐅᔭᖅᑐᕈᑎᒃᓴᑦ ᐊᒻᒪᓗ ᐊᑭᓕᕆᐊᓖᑦ  
ᑮᓇᐅᔭᓕᕆᓐᓇᑉ ᐊᕐᕌᒍ ᐃᓱᓕᑦᑎᑦᑐᒍ ᒫᑦᓯ 31, 2017

ᑮᓇᐅᔭᖅᑐᕈᑎᒃᓴᑦ ᐊᑭᓕᖅᑕᐅᔭᕆᐊᓖᑦ

% 
ᑮᓇᐅᔭᖅᑐᕈᑎᒃᓴᑦ 

ᐊᑐᖅᑕᒥᓃᑦ

ᑮᓇᐅᔾᔭᒃᓵᕆᔭᐅᔪᑦ ᐃᖅᑲᓇᐃᔭᖅᑎᒋᔭᐅᖏᓐᓇᖅᑐᓄᑦ  1,381,000  1,202,600

ᐃᖅᑲᓇᐃᔭᖅᑎᒋᔭᐅᑲᐅᓐᓇᖅᑐᓄᑦ ᑮᓇᐅᔾᔭᒃᓵᑦ -  66,774

ᑕᒪᐃᓐᓂ ᑮᓇᐅᔾᔭᒃᓵᑦ & ᐃᑲᔫᑏᓪᓗ  1,381,000  1,269,374 92%

ᐊᐅᓪᓚᕈᑏᑦ ᐃᖏᕐᕋᔾᔪᑎᓄᓪᓗ  195,000  123,084 

ᓱᓇᒃᑯᑖᑦ ᐊᓪᓚᕕᒻᒦᑐᖅᓯᐅᑏᓪᓗ  195,000  85,431 

ᓂᐅᕕᐊᕆᔭᐅᓯᒪᔪᑦ ᐱᔨᑦᑎᕋᕈᑏᑦ  65,000  35,215 

ᑳᑐᓐᕌᒃᑦ−ᑕᐅᓯᒪᔪᑦ ᐱᔨᑦᑎᕋᕈᑏᑦ  250,000  180,340 

ᐊᑭᓕᕆᐊᓖᑦ ᐊᒻᒪᓗ ᐊᑭᓕᐅᑎᕗᑦ  5,000  31,323 

ᐊᓯᖏᑦ ᐊᑭᓕᕆᐊᓖᑦ  -    5,870 

ᐊᑦᑐᕋᒃᓴᑦ ᐱᖁᑏᑦ  19,000  223 

ᖃᕋᓴᐅᔭᐃᑦ ᖃᕋᓴᐅᔭᕐᓅᖓᔪᓪᓗ  20,000  7,420 

ᐊᓯᖏᑦ ᑕᒪᐃᓐᓂ ᐊᑭᓕᕆᐊᓖᑦ  749,000  468,906 63%

ᑕᒪᐃᓐᓂ  2,130,000  1,738,280 82%

ᐊᒥᐊᒃᑯᔪᑦ  391,720 18%


